
Өмнөх үг

Тэгш хамруулан сургах боловсрол нь хүүхэд бүрт сургуулийн амьдрал, 
сургалтын үйл явцад бүрэн дүүрэн идэвхтэй оролцох боломжийг хангаж, 
хөгжих ээлтэй орчинг бүрдүүлж, хүртээмжтэй, чанартай боловсрол 
эзэмшүүлэх үйл явц юм. Монгол улсын боловсролын тухай хуулийн 5.1.4-
т “иргэнийг сурч боловсроход үндэс, угсаа, хэл, арьсны өнгө, нас, хүйс, 
хөгжлийн онцлог, эрүүл мэнд, нийгмийн гарал, байдал, хөрөнгө чинээ, 
эрхэлсэн ажил, албан тушаал, шашин шүтлэг, үзэл бодлоор нь ялгаварлан 
гадуурхахгүй байх, эх хэлээрээ сурч боловсрох тэгш боломж, нөхцөлөөр 
хангана” гэжээ. Нэгдсэн үндэсний боловсрол, соёл, шинжлэх ухааны 
байгууллагаас гаргасан “Тэгш хамруулан сургах - багш боловсролын  
зөвлөмж” хэмээх цуврал товхимолд  “Тэгш хамруулан сургах боловсрол нь бүх 
нийтийн боловсрол эзэмших цар хүрээг нэмэгдүүлэх, хүн бүрт мэдлэг чадвараа 
дээшлүүлэх боломж олгох  ба  чанартай боловсрол эзэмших эрхийг хангахад 
чиглэсэн үйл явц юм. Багш бэлтгэдэг их, дээд сургуулиуд тэгш хамруулах 
сургалтын орчинг бүрдүүлж, түүнийг хэрэгжүүлэх, сайжруулах чадвар бүхий 
боловсон хүчин бэлтгэн гаргах үүрэгтэй байдаг” гэж заажээ (ЮНЕСКО, 2013).
Тэгш хамруулан сургах боловсролын үзэл санаа, эрх тэгш байдал, хүний 
эрхийн тухай агуулгыг багш бэлтгэх хөтөлбөрт тусгаснаар орчин үеийн багшид 
тавигдаж буй  “хүүхэд нэг бүрийн онцлог, хэрэгцээг таньж мэддэг, тэдний 
хөгжлийг дэмжиж боловсролын үйлчилгээг үзүүлэх чадвартай” багш болоход 
чухал ач холбогдолтой.  
“Тэгш хамруулан сургах боловсролын үндэс” сурах бичиг нь 3 бүлэгтэй ба 
дараах агуулгын хүрээнд бичигдсэн. Үүнд:

I бүлэг. Тэгш хамруулан сургах боловсролын үзэл баримтлал, хөгжлийн 
чиг хандлага, хамтын ажиллагаа, орчин
II бүлэг. Хүүхэд бүрийн суралцах хувийн онцлог, суралцахуйд 
нөлөөлөх хүчин зүйлс, боловсролын тусгай хэрэгцээтэй хүүхдийн 
ангилал, хөгжлийн үнэлгээ
III бүлэг. Суралцахуйн түгээмэл загвар (UDL), сургалтын хөтөлбөрийн 
тохиргоо, төлөвлөлт, ганцаарчилсан сургалтын төлөвлөгөө (ГСТ)

Энэхүү номыг оюутан, багш, сэтгэл зүйч, судлаач, эцэг эх, асран 
хамгаалагчид өргөн хүрээнд судлан хэрэгжүүлснээр бүх шатны боловсролын 
үйлчилгээнд хамрагдаж буй суралцагчдын хөгжлийн онцлог, ялгаатай 
хэрэгцээнд тохирсон сургалтын хөтөлбөр, арга зүй, орчинг хөгжүүлэн 
чанартай  боловсролын үйлчилгээг үзүүлнэ гэдэгт итгэлтэй байна.

Зохиогчид

ТОВЧИЛСОН ҮГИЙН ТАЙЛБАР

АДХХЭ –  Анхаарлын дутмагшил хэт хөдөлгөөнтөх эмгэг
АНУ – Америкийн нэгдсэн улс
АОХБХ – Америкийн оюуны хөгжлийн бэрхшээлийн холбоо 
БСШУСЯ- Боловсрол Соёл Шинжлэх Ухаан Спортын Яам
БТХХ – Боловсролын тусгай хэрэгцээтэй хүүхэд
ГСТ – Ганцаарчилсан сургалтын төлөвлөгөө
ДЭМБ – Дэлхийн эрүүл мэндийн байгууллага
ДБ – Дэмжлэгийн баг
ЕБС – Ерөнхий боловсролын сургууль
ЗГ – Засгийн газар
МУБИС – Монгол улсын боловсролын их сургууль
НҮБ – Нэгдсэн үндэсний байгууллага
СЗ – Сургуулийн зөвлөл
СӨБ – Сургуулийн өмнөх боловсрол
СТЗ –  Суралцахуйн түгээмэл загвар
ҮАОУА – Үйл ажиллагааны олон улсын ангилал 
ТХБ – Тусгай хэрэгцээт боловсрол
ТХСБ – Тэгш хамруулан сургах боловсрол
УИХ – Улсын их хурал
ХХДТ – Хүүхдийн хөгжлийг дэмжих төв
ХНХ –  Хөдөлмөр Нийгмийн Хамгааллын Яам
ХБХЭК – Хөгжлийн бэрхшээлтэй хүмүүсийн эрхийн НҮБ-ын конвенц
ЭМЯ – Эрүүл Мэндийн Яам
AAIDD – American Association of Intellectual and Developmental disabilities 
ADHD – Attention Deficit Hyperactivity Disorder
ICF – International Classification of Functioning 
ICIDH – International Classification of Impairment Disability and Handicap 
IDEA – Individuals with disabilities education act 
UDL – Universal design for learning 
WHO – World health organization

НЭГДҮГЭЭР БҮЛЭГ
ТЭГШ ХАМРУУЛАН СУРГАХ 

БОЛОВСРОЛЫН ҮЗЭЛ БАРИМТЛАЛ, 
ХӨГЖЛИЙН ЧИГ ХАНДЛАГА, 

ХАМТЫН АЖИЛЛАГАА, ОРЧИН

• “Удам угсаа доройтохоос сэргийлж, өөрчлөгдөж буй манай нийгмийн 
байгууллын үр дүнд хүн төрөлхтөнд тэс өөр, эрүүл энхийн илүү таатай 
нөхцөл бий болно. Хараа, сонсголгүйчүүдийн тоо илт цөөрч эхэлнэ. Магадгүй 
үл мөргүй арилах буй за. Тэр болтол нийгмийн дайралтанд өртөж, ялагдал 
хүлээх болно: хараагүй сонсголгүй байсан ч тэд хөгжлийн бэрхшээлтэйд 
тооцогдохоо болино, учир юу гэвэл нийгмийн энэ ухагдахуун нь, хараагүй, 
сонсголгүй, хэлгүй дээр бий болсон “ургацаг” гэж ойлгох хэрэгтэй. Хүүхдийн 
харааны согогийг хөгжлийн бэрхшээл гэж үзэхгүй ээ... Мөн чанартаа энэ 
бол бэрхшээл биш ээ..., өөрөөр хэлбэл, үүниийг гажиг, тахир дутуу, өвчин 
гэж ойлгож болохгүй... Нийгмийн ямар орчин нөхцөлд байдгаас хамаарч 
тухайн хүүхдийг хөгжлийн бэрхшээлтэй эсэхээр тооцдог. Бусдын хандлага, 
зан үйлээс хэрхэн ялгагдаж байгаад хамаг учир оршиж  байгаа юм... 
[Выготский 1924, 16].

• «Благодаря евгеническим мерам, благодаря изменившемуся социальному 
строю, человечество придёт к иным, более здоровым условиям. Число 
слепых и глухих сократится неимоверно. Может быть, слепота и глухота 
исчезнут окончательно. Но задолго до этого они будут побеждены 
социально… Слепой останется слепым, а глухой глухим, но они перестанут 
быть дефективными, потому что дефективность есть понятие социальное, а 
дефект есть нарост на слепоте, на глухоте, на немоте. Сама по себе слепота 
не делает ребёнка дефективным. Она сама по себе не есть дефективность, 
то есть недостаточность, неполноценность, болезнь. Она становится ею 
только при известных социальных условиях существования слепого. Она 
есть знак разницы между его поведением и поведением других» [Выготский 
1924, 16]. 

• “As a result of eugenics studies, as a result of a changed social construct, humanity 
will move towards different, more healthy conditions. The number of the blind 
and the deaf will drastically decrease. Maybe blindness and deafness will cease to 
exist altogether. But long before that, they will be conquered socially… The blind 
will stay blind, and the deaf will stay deaf, but they will stop being defective, 
because the idea of defectiveness is a socially constructed notion, which becomes 
a growth on top of blindness, deafness or muteness. Blindness itself does not 
make a child handicapped; by itself it is not an impairment, or in other words, 
inadequacy, inferiority, disease. It only becomes one due to the known social 
conditions of the existence of a blind person. It is the symbol of the difference 
between his behavior and the behavior of others. (L.S.Vygotsky, 1924)”

Бүлгийн агуулга:
1.1 Тэгш хамруулан сургах боловсролын үзэл баримтлал, түүхэн хөгжил, зарчим
1.2 Тэгш хамруулан сургах боловсролын нэр томьёо, ойлголт, хэрэглээ
1.3 Тэгш хамруулан сургах боловсролын хамтын ажиллагаа, орчин

Бүлгийн зорилт:
• Тэгш хамруулан сургах боловсролын үзэл баримтлал, түүхэн хөгжил, 

үнэт зүйлс, зарчмыг судалж орчин үеийн хөгжлийн чиг хандлагатай 
холбон тодорхойлох.

• Тэгш хамруулан сургах боловсролын үзэл баримтлал, зарчмуудад 
үндэслэн өнөөгийн сургалтын үйл ажиллагаанд тулгамдаж буй асуудлыг 
илрүүлэх, сайжруулах арга замыг эрэлхийлэх, санал болгох.

• Тэгш хамруулан сургах боловсролын тогтолцоог бэхжүүлэх, үзэл санааг 
түгээн дэлгэрүүлэхэд нэр томьёо, үг хэллэгийн нэгдсэн эерэг ойлголт 
шаардлагатай байгааг таньж мэдэх, үндэслэлтэйгээр тайлбарлах.

• Боловсролын үйлчилгээнд хамрагдаж буй тусгай хэрэгцээт хүүхдийн 
суралцахуйг дэмжих хамтын ажиллагаа, сургуулийн дэмжлэгийн 
багийн үйл ажиллагааны зураглал гаргах, тайлбарлах.

• Тэгш хамруулан сургах сургалтын эрх зүйн, сэтгэл зүйн, боловсролын 
болоод материаллаг орчны талаарх ойлголтуудын онцлогийг задлан 
шинжилж, тодорхойлох.

Түлхүүр үг:
• Тэгш хамруулан сургах боловсролын үзэл баримтлал, түүхэн хөгжил, 

үнэт зүйлс, зарчим
• Боловсролын тусгай хэрэгцээтэй хүүхэд, түүний ангилал
• Хөгжлийн бэрхшээлийн олон улсын ангилал
• Үйл ажиллагааны олон улсын ангилал
• Тэгш хамруулан сургах боловсролын хамтын ажиллагаа
• Тэгш хамруулан сургах боловсролын орчин
• Сургуулийн дэмжлэгийн баг

НЭГДҮГЭЭР БҮЛЭГ
ТЭГШ ХАМРУУЛАН СУРГАХ 

БОЛОВСРОЛЫН ҮЗЭЛ БАРИМТЛАЛ, 
ХӨГЖЛИЙН ЧИГ ХАНДЛАГА, 

ХАМТЫН АЖИЛЛАГАА, ОРЧИН

НЭГДҮГЭЭР БҮЛЭГ

1.1 ТЭГШ ХАМРУУЛАН СУРГАХ БОЛОВСРОЛЫН ҮЗЭЛ 
БАРИМТЛАЛ, ТҮҮХЭН ХӨГЖИЛ, ЗАРЧИМ

Тэгш хамруулах гэдгийг бүх хүнийг нийгмийн бүхий л салбарт 
чөлөөтэй, нээлттэй оролцох боломжоор хангах, боловсролын салбарт 
хүн бүрт хүртээмжтэй чанартай боловсролын үйлчилгээ үзүүлэх үйл 
явц гэж ойлгоно. Тэгш хамруулахын үндсэн үзэл санаа нь ялгаварлан 
гадуурхагдахын эсрэг чиглэгддэг бөгөөд дараах онцлог шинжүүдийг 
заавал голлож үздэг юм. Үүнд: Хүмүүсийн ертөнцийг үзэх үзэл, шашны 
үзэл, хүйс, нийгмийн байдал, нас, соёл, арьсны өнгө, бэлгийн чиг 
баримжаа, бие эрхтэн, оюун ухааны чадвар алдалт, бусдаас ялгагдах 
онцлог зэргийг хэвийн үзэгдэл гэж тооцдог. Inclusion буюу тэгш 
хамруулах гэдэг үг бол латин гаралтай “хамруулах”, “агуулагдах” 
гэсэн утгатай. Энэ ойлголтыг анх 1970-аад оны эхээр АНУ-д хэрэглэж 
эхэлсэн бөгөөд үүгээр бие, оюун ухааны чадвар алдсан иргэдийг болон 
тэдний ойр дотны хүмүүсийг нийгмийн амьдралд тэгш, бүрэн дүүрэн 
оролцуулахыг шаардсан санаачилга байсан юм. Нийгэм улс төр, 
шинжлэх ухааны салбараас үүдэлтэй бус, зөвхөн иргэдийн хөдөлгөөний 
санаачлагаас үүдэлтэй ойлголт гэж үзэх нь зүйтэй. Энэ тэмцлийн үр 
дүнд АНУ-д олон нийтийн болон хувийн үйлдвэрлэл, үйлчилгээний 
газруудад аливаа ялгаварлан гадуурхах байдлыг хатуу хориглож мөн 
1975 онд АНУ-д тусгай боловсролыг дэмжих хууль гарсан юм.

Тусгай боловсролын салбарт энэ ойлголтыг анх 1994 оны Испанийн 
Саламанка хотод болсон ЮНЕСКО-гийн дэлхийн чуулга уулзалтын 
үеэр нэвтрүүлсэн гэж үздэг. Дэлхийн 200 орчим орны төр засгийн 
удирдлагууд болон олон нийтийн байгууллагуудын төлөөлөгчид 
хуран цугларч, бүх нийтэд зориулсан сургуулийн үйл ажиллагааны 
хөтөлбөрийг баталсан билээ. Тэгш хамруулах үзэл санаа дэлхийн 
бүх орнуудын боловсролын бодлогын үндсэн зорилго болохыг 
тодорхойлсон юм. Ингэж “Саламанкагийн тунхаглал”-ыг нийтэд 
таниулав.

Саламанкагийн тунхаглалын 3-р бүлэгт: “Сургуулиуд нь бүх хүүхдийг 
сургах ёстой. Хүүхдийн бие бялдар, оюун ухаан, нийгмийн болон 
сэтгэл зүй, хэлний болон бусад нөхцөл байдлаас үл хамааруулан 
сургана. Үүнд:

•	 Хөгжлийн онцлогтой
•	 Хараа хяналтгүй
•	 Ажил эрхэлдэг
•	 Алслагдмал болон нүүдэлчин өрхийн

•	 Хэл соёл ба шашин шүтлэг, үндэсний цөөнхийн хүүхдүүд гэж 
заажээ.

Энэхүү хуралдаанаар хүүхэд бүрийн тусгай хэрэгцээг онцлон 
тэмдэглэж зөвхөн бие эрхтний өөрчлөлттэй хүүхдүүдийн хүрээнд бус 
тусгай боловсролын хэрэгцээг өргөн хүрээнд авч үзжээ.

Тэгш хамруулан сургах бодлогын үндсэн зарчмуудад:
•	 Хүүхэд бүр суралцах чадвартай
•	 Тэдний хэрэгцээг хангах сургалтын хэлбэрүүдийг хүлээн 

зөвшөөрөх
•	 Хүүхдийн суралцах явцад тохиолдох бэрхшээлийг хөнгөвчлөх, 

түүнийг даван туулахад туслах
•	 Сургууль болон сургуулиас гадуур боловсрол эзэмших 

бололцоог нэмэгдүүлэх
•	 Нийгмийн эрх тэгш ойлголтын талаарх үндэсний соёл, 

уламжлалыг хөгжүүлэх зэрэг асуудал ордог.
Тэгш хамруулан сургах боловсролын 
ойлголтыг орон бүхэнд маш өргөн цар 
хүрээтэй авч үзэж бүх нийт рүү чиглэсэн 
эсвэл ялгаатай байдлыг онцлон хэрэгжүүлэх 
тал дээр сонголт байж болно гэж ХБХЭК-д 
заасан байна. 

Ялгаатай байдалд чиглэсэн бодлого нь тусгай хэрэгцээт суралцагчдын 
хувийн хэрэгцээг нэн тэргүүнд тавьж хэрэгжүүлэх, боловсролын 
хувилбарт тогтолцоог зөвтгөх хандлагатай. Боловсролын чанартай 
үйлчилгээ үзүүлэх өөр өөр арга замууд нь боловсролын орчинд 
сурагчдын сайн сайхан байдлыг дэмжих зорилготой байх нь чухал.

Ихэнх оронд тулгамдаж буй нэг асуудал бол бие бялдар, оюун ухааны 
бэрхшээлтэй хүүхдүүдийг ерөнхий боловсролын сургуульд тэгш 
хамруулах бодлогыг хэрэгжүүлэхдээ тэдний онцлогт тохирсон сургалт 
явуулах арга замаар шийдлийг хайдагт оршиж байгаа юм. Үүнийг 
шийдвэрлэхэд нийгмийн тогтолцоо, боловсролын тогтолцоо, эдийн 
засгийн байдал, ёс заншил, хүмүүсийн хандлага гээд асар олон саад 
тотгортой тулгардаг.

Тэгш хамруулан сургах боловсрол нь
– Хүүхдийн хэрэгцээ шаардлагыг хангасан “хүүхэд төвтэй” сурган 

хүмүүжүүлэх аргыг хэрэгжүүлнэ. Ялгаварлан гадуурхалтаас 
ангид тэгш хамруулан сургахыг дэмждэг орчныг (оршин буй 
газар, нутаг) буй болгох, бүх хүнд хүртээмжтэй сургууль, 
нийгмийг байгуулахад оршино.

– Бүх нийтэд боловсрол олгох хамгийн үр дүнтэй арга зам бөгөөд 
боловсролын тогтолцооны үр дүнг дээшлүүлнэ.

– Бүх хүүхэд найз нөхөд, сургуулийн хамт олон, оршин суугаа 
газар, нийгмийнхээ нэг хэсэг болж үнэлэгдэж, оролцож, 
холбогдож байхыг хэлнэ.

Бүх хүүхдэд боловсрол эзэмшүүлэхийн тулд Тэгш хамруулан сургах 
боловсролын үнэт зүйлс дээр суурилж, түүний үндсэн зарчмыг 
баримтлан, үнэ цэнийг шингээсэн үйл ажиллагааг үр дүнтэй явуулах 
шаардлагатай (Т.Бүүт,  М.Айнскоу, 2011).
Тэгш хамруулан сургах боловсрол нь албан болон албан бус 
боловсролын орчинд суралцах хэрэгцээ шаардлагыг өргөн хүрээнд 
зохистойгоор хангах явдал бөгөөд... багш нар болон суралцагчдын аль 
аль нь олон талт ялгаатай байдалд сэтгэл ханамжтай байх боломжийг 
бүрдүүлж, үүнийг асуудал гэж харахаасаа илүү суралцах орчинд 
тулгарч буй сорил, суралцах орчныг баяжуулж буй зүйл гэж харахыг 
зорьдог (ЮНЕСКО, 2003).
Тусгай хэрэгцээтэй хүүхдийг боловсролд хамруулах түүхэн үйл явцад 
дараах хандлагын үзэл санаа, үе шатыг дамжсан байдаг. Үүнд:
Ялгаварлан гадуурхах (Exclusion) – чадвар алдалттай, чадварын 
өөрчлөлттэй хүүхдүүдийг бусдаас салангид байлгах буюу эзэнгүй зөнд 
нь хаях
Тусгаарлах (Segregation) – чадвар алдалттай, чадварын өөрчлөлттэй 
хүүхдүүдийг шинж тэмдгээр нь ангилж тусгаарлах
Хослуулах (Intergration) – чадвар алдалттай, чадварын өөрчлөлттэй 
хүүхдүүдийг шинж тэмдгийн ангиллаар нь орчиндоо буюу дэргэдээ 
авна
Тэгш хамруулах (Inclusion) – бүгд хамтдаа хүртээмжтэй орчинд байх 
бөгөөд бүтэц нь хүүхэд бүрийн хэрэгцээнд тохирсон байна.

Зураг. 1.1. ТХСБ-ын хөгжлийн үе шат

Тэгш хамруулан сургах боловсрол нь зөвхөн тусгай хэрэгцээт 
боловсролын шинэчлэл биш бөгөөд албан болон албан бус 
боловсролын тогтолцооны шинэчлэл болно.
Английн эрдэмтэд Т.Бүүт, М.Айнскоу нар “Тэгш хамруулах зарчимд 
суурилсан үйл ажиллагааны индекс” бүтээлдээ: “Тэгш хамруулах 
гэдгийг хүн бүр өөр өөр утгаар ойлгодог. Тэгш хамруулах гэдгийг 
ихэнхдээ ямар нэгэн бэрхшээлтэй хүмүүст хамааруулж үзэж байгаа 
тохиолдолд тэрхүү бэрхшээлийн шууд үр дагавраас болж хүмүүс 
нийгэмд гадуурхагдах, үл хайхрагдах ёсгүй гэсэн итгэл үнэмшлийг 
улам бадрааж өгөх нь чухал юм” гэж бичжээ. Үүний тулд “оролцоог 
чөдөрлөж байдаг хавчин гадуурхах аливаа дарамт шахалтын эсрэг 
тэмцэх явдал юм. Хүн бүрийн оролцоог нэмэгдүүлнэ гэдэгт хүн бүрийг 
адил тэгш үнэлэх замаар хүн бүрийн ялгаатай байдалд мэдрэмжтэй 
хандаж, адил тэгш үнэлэмжээр ханддаг болно гэсэн үг юм. Нийтийн 
ямар нэг үйл ажиллагаа, арга хэмжээнд зүгээр л хамрагдаж байвал 
түүнийг оролцоо гэхгүй. Харин хүн өөрөө түүний нэг хэсэг юм гэдгээ 
мэдэрч, мөн хүлээн зөвшөөрөгдөж байвал тэр оролцоо болно. Оролцоо 
нь бусадтай хамт оршиж, хамтарч ажиллахын тухай, оролцоо нь 
суралцах үйл ажиллагаанд идэвхтэй байхын тухай юм. Тэгш байдлыг 
хүндэтгэн дэмжиж, түүнд суурилсан харилцан яриа өрнүүлэх нь 
оролцоо юм. Оролцоо нь нийгмийн байдал, гарал үүсэл, эрх мэдлийн 
ялгааг үл харгалзан, сайтар бодож төлөвлөсөн орчинг бүрдүүлж байхыг 
шаарддаг” гэжээ.

Зураг 1.2.  ТХСБ-ын бүтэц (Айнскоу, 2004)

Тэгш хамруулах сургалтыг үр дүнтэй зохион байгуулах зарчмууд:
– Ялгаатай, олон талт (Diversity) байдлыг хүлээн зөвшөөрөх

Бүх сурагчид хамтдаа байж, тоглож, суралцаж, бие биеэ 
хүлээн зөвшөөрснөөр хувь хүний хэрэгцээ, ялгаатай байдалд 
тэгш шударгаар хандаж улмаар хамтын ажиллагааг өрнүүлэх 
нь үр дүнд хүрдэг. Өөрөөр хэлбэл, суралцагчдын харилцан 
адилгүй байдал, ялгаатай хэрэгцээ, хэл соёл, нийгмийн гарал, 
эдийн засгийн хүчин зүйлс, суралцах хувийн онцлог зэргээс 

үл хамааран хүүхэд бүр хамтдаа байж, хамтдаа суралцсанаар 
бүх хүүхдэд зориулсан боловсролын систем нь өөрөө үр 
дүнтэй тэгш хамруулалт болно. Хүүхэд боловсролын систем, 
хичээлийн хөтөлбөр, багшийн заах аргад өөрийгөө тохируулах 
биш эсрэгээрээ хүүхдэд боловсролын бүхий л орчинд хамаарах 
бүрдэл хэсгүүд буюу Тэгш хамруулан сургах боловсролын 
бодлого, үйл ажиллагаа, нөөц, Тэгш хамруулан сургах 
боловсролын үнэт зүйлс, соёл, багшийн мэргэжил дээшлүүлэх 
сургалтын модуль бүхэн тохирч, өөрчлөгдөж сайжирч байх 
ёстой.

– Хувийн хэрэгцээг хүндэтгэх (Individual needs)
Багш нар хүүхэд бүрийн давтагдашгүй онцлог, ялгаатай байдлыг 
таньж мэдэхгүйгээр сургалтын үйл ажиллагааг тэгш хамруулах 
арга хэлбэрээр зохион байгуулах боломжгүй. Тэгш хамруулсан 
ангид бүх хүүхэд сурч чадна, нийгэмд хувь нэмрээ оруулж чадна 
гэдэг зарчмыг хүлээн зөвшөөрдөг байх хэрэгтэй.

– Тусган хэрэгжүүлэгч байх (Reflexive practice) 
Багш нар ялгаатай байдалд тохируулан бүхэлд нь өөрчлөлт 
хийх - Үр дүнтэй тэгш хамруулалт нь санаачлагч, тусган 
хэрэгжүүлэгч багш нараас хандлага, ангийн менежмент болон 
хөтөлбөрийн тохируулгыг хүүхэд бүрийн хэрэгцээнд тааруулан 
өөрчлөхийг шаарддаг. Тэгш хамруулан сургах боловсролын 
зарчмыг хэрэгжүүлж буй ангид сургалт зохион байгуулж байгаа 
багш нар аливаа асуудалд уян хатан хандаж, сурагчдынхаа 
хувийн хэрэгцээг харгалзан үзэж, үйл ажиллагаандаа тусган 
хэрэгжүүлдэг байх.

– Хамтын ажиллагааг чухалчлах (Collaboration)
Үр дүнтэй тэгш хамруулалт бол хамтын хичээл зүтгэл юм. Энэ 
нь багш, мэргэжилтэн, сурагч, гэр бүл болон олон нийтийн 
байгууллагуудын хамтын ажиллагааг бүхэлд нь хамарсан цогц 
үйл ажиллагаа юм.

Тэгш хамруулан сургах боловсрол нь: Зөвхөн тусгай хэрэгцээт 
боловсролын шинэчлэлийн тухай ойлголт биш бөгөөд албан болон 
албан бус боловсролын тогтолцооны шинэчлэл болно. Үүнд:

– Боловсролын чанар, үр өгөөжийг дээшлүүлэх
– Бүх хүүхдүүдэд чанартай бага, суурь боловсролыг үнэ төлбөргүй 

аливаа ялгаварлалгүйгээр эзэмшүүлэх
– Боловсролын үйлчилгээний хүрээ, арга замыг сайжруулах
– Сурах орчинг сайжруулах, эрх тэгш байдлыг хангах

– Хүүхэд нэг бүрийн хэрэгцээнд нийцүүлэн боловсролын үзэл 
хандлага, сургалтын орчин, багшийн сургалтын арга зүй, 
харилцааг өөрчлөхөд чиглэгддэг.

Тэгш хамруулан сургах боловсрол нь тулгарч буй аливаа бэрхшээлийг 
сайн туршлагад тулгуурлан шийдвэрлэхэд чиглэгдэнэ. Нэг талаас 
хүүхэд бүрийн онцлог хэрэгцээнд нийцэхүйц нөгөө талаас бусадтай 
хамт тэгш хамруулах сургалтын үйл ажиллагааг явуулах зохицуулалтыг 
хийх шаардлага бий болно.
Ерөнхий боловсролын сургуульд тэгш боломжийг баталгаажуулсан 
чанартай боловсрол нь сайтар төлөвлөсөн бүх нийтийг хамарсан, 
оролцогч талууд үүрэг хариуцлагаа ухамсарласан хамтын ажиллагааны 
үр дүн байдаг. Үүнд

СУРАЛЦАГЧ

Эрхэм зорилго – хэтийн төлөв:  
- Тухайн хүүхдэд зориулж, ямар зорилго, зорилт тавих вэ? (хичээл 

сургалт, зан үйл, харилцаа, нийгэмшихүйн чиглэлээр)

Төлөвлөгөө:  
- Хичээл болон хичээлээс гадуурх үйл ажиллагаа, хөтөлбөрийн 

тохиргоо, өөрчлөлтийг хийх. Дэмжлэг үзүүлэх чиглэлийг 
тодорхойлж, ямар арга зүй хэрэгжүүлэхийг урьдчилан төлөвлөх.

- Дэмжлэг үзүүлэхэд багш, сурагчид хэрхэн оролцож, нөлөөлж 
болохыг төлөвлөх.

Үйл ажиллагаа: 
- Нийт сурагчдад чиглэл чиглэлээр нь зааварчилгаа өгөх. 
- Хүүхдэд тохируулалт хийсэн хөтөлбөрөө хэрэгжүүлэх.
- Сургалтын агуулга, хэрэглэгдэхүүнд тохиргоо хийх.
- Хүүхдийн онцлогт тохирсон арга зүйн зааварчилгаа өгөх.
- Эцэг эх, бусад хүмүүстэй холбоотой байх, дэмжлэг үзүүлэхэд 

хамтран ажиллах.
- Хүүхдийн гэрийн даалгаварыг эцэг эхтэй хамтарч төлөвлөх, 

зөвлөх.

Явцын үнэлгээ, дэмжлэг:
Жишээ нь: Байгаль шинжлэлийн хичээлийн тохиргоо нь амжилттай 
хэрэгжсэн бол тухайн хүүхдэд ангийн хүүхдүүд хэрхэн дэмжлэг үзүүлсэн 
байдалд үнэлгээ хийж, дэмжих үйл явцыг сайжруулах зааварчилгаа өгөх.

АНГИ, ТАНХИМ

Эрхэм зорилго – хэтийн төлөв:  
Ангид суралцаж байгаа бүх хүүхдүүд дэвшүүлсэн зорилго, зорилтоо 
хэрхэн биелүүлэх вэ? (хичээл, зан үйл, харилцаа, нийгэмшихүйн 
чиглэлээр)

Төлөвлөгөө:  
- Хөтөлбөрөө эргэн харах.
- ЗАН, багш нар хамт олноороо хөтөлбөртөө анализ хийж, хамтдаа 

хичээлийн төлөвлөгөө гаргах, хичээлийн судалгаа хийх.
- Анги, ширээ сандал, хэрэглэгдэхүүн зэргийг тохируулж, зохион 

байгуулах.

Үйл ажиллагаа: 
− Шаардлагатай нөөц хэрэглэгдэхүүнийг бэлтгэх, олж авах, эрэл хайгуул 

хийх.
− Арга зүйн төлөвлөлт болон хэрэглэгдэхүүнийг хэрхэн яаж хэрэглэх 

бэлтгэлээ хангах.
− Суралцагчдын суралцахуйг үнэлэн багш нар баг хамт олноороо 

асуудлыг тогтмол шийдвэрлэх.
Явцын үнэлгээ, дэмжлэг:

− Тохиргоот техник, хэрэглэгдэхүүнийг ангид хэрхэн яаж ашиглах 
талаар судлах, харилцан туршлага солилцох.

− Хоёр долоо хоногт эсвэл сардаа нэг удаа хэлэлцүүлэг зохион 
байгуулах.

СУРГУУЛЬ

Эрхэм зорилго – хэтийн төлөв:  
− Сургуулийн орчинд хүүхдийг хэрхэн хөгжихийг төсөөлж байна вэ?
− Хүүхдийн үйлдэлд тохирсон хоолны заал, биеийн тамирын заал, 

тоглоомын талбай, коридор зэрэг нь ямар байж болох талаар зураглал 
гаргах.

Төлөвлөгөө:  
− Сургуулийн үйл ажиллагааны бодлогод Тэгш хамруулан сургах 

боловсролын менежмент, тэгш хамруулах соёлыг тусгасан байна уу? 
Үйл ажиллагааг хэрэгжүүлэх төлөвлөгөө гаргах.

− Сургуулийн анги танхимууд хүүхэд бүрт хүртээмжтэй байна уу? 

гэдгийг анхаарч төлөвлөх
− Багш нарын хамтын ажиллагаа, үйл ажиллагааг явуулах цаг, боломж 

бололцоог харгалзаж менежмент хийх.

Үйл ажиллагаа:
− Тэгш хамруулах сургалтын бодлогыг баримтлан хэрэгжүүлэх.
− Эерэг зан үйлийг болон тэгш хамруулах үнэт зүйлсийг хэрэгжүүлэх, 

үйл ажиллагаа явуулах.
− Багш нар хамтарч ажиллах боломж бүрдүүлэх, цаг гаргах.
− Эцэг эх, хүүхэд, багш нарын сэтгэл ханамжийг тогтмол үнэлэх.
− Үнэлгээний дагуу өөрчлөлт шинэчлэлт хийх, засан сайжруулах.

Явцын үнэлгээ, дэмжлэг:
− Хүмүүжлийн эерэг аргыг сургууль даяар хэрэгжүүлэх үйл ажиллагааг 

төлөвлөгөөндөө тусгах.
− Тэгш хамруулах үйл ажиллагааг хэрхэн тусгаж төлөвлөсөн байна вэ? 

хэрэгцээ, шаардлага, онцгой чухал үйлдлийг хүүхдүүдэд хэрхэн яаж 
хурдан мэдэгдэж байх талаар тусгах зэргээр дэмжлэг өгч байх.

ОЛОН НИЙТ ХАМТЫН АЖИЛЛАГА

Эрхэм зорилго – хэтийн төлөв:  
− Сургууль, сурагч, багш, бусад ажилчидтай хэрхэн хамтарч ажиллах 

вэ?
− Боловсролын бусад байгууллагуудтай хэрхэн хамтарч ажиллах вэ?
− Сургуулиа хөгжүүлэхийн тулд боловсролын үйлчилгээ хүртэгч нарын 

санал хүсэлтийг харгалзан үзэж, хэрхэн үйл ажиллагаандаа тусгаж, 
сайжруулах арга замыг тодорхойлох вэ?

Төлөвлөгөө:  
− Төрөөс тэгш хамруулан сургах боловсролын талаар дэвшүүлсэн 

бодлогыг төлөвлөгөөндөө тусгах.
− Хичээлээс гадуурх үйл ажиллагааг сайжруулах, техник, технологийн 

хангамж үйлчилгээг сайжруулах.
− Эцэг эхийн оролцоог сайжруулах.
− Багш нарын хамтын ажиллагааг дэмжих талаар тусгах.
Үйл ажиллагаа:

− Олон нийтийн хамтын ажиллагааг сайжруулах чиглэлээр тогтмол үйл 
ажиллагаа явуулах, үр дүнг тооцох.

− Нөөц боломжийг зөв ашиглах.
− Багш, эцэг эх, олон нийтэд нээлттэй үйл ажиллагаа, сургалт явуулах.
− Нээлттэй үйл ажиллагаа, сургалтын агуулга нь хэрэгцээнд нийцсэн 

байх.
− ТХСБ-ын үйл ажиллагааны сайн жишээ нэвтрүүлэх.
Явцын үнэлгээ, дэмжлэг:
− Хүүхдийн онцлогт нийцсэн шаардлагатай сургалтуудыг авах.
− Хүүхдийн онцлогт нийцсэн эрх зүйн талаарх мэдээ мэдээллийг 

тогтмол авах, мэдэх, мэдээлэх.

Зураг 1.3. Тэгш хамруулан сургах боловсролын үнэт зүйлс (Аинскоу, 2004)

Тэгш хамруулан сургах боловсролыг хэрэгжүүлэхэд дараах 
ажлуудыг хийнэ:

1. Ерөнхий боловсролын сургуулиуд сурагчийн хувийн хэрэгцээнд 
нийцүүлэн тохирсон орчин, нөхцөлөөр хангах үүрэгтэй. Энэ 
нь хөгжлийн бэрхшээлтэй сурагчийг оршин суугаа нутгийнхаа 
ерөнхий боловсролын сургуульд суралцах, суралцахад нь 
саад учруулж буй саад бэрхшээлийг арилгах үүргийг төрийн 
байгууллагуудад хүлээлгэдэг.

2. Боловсролын тусгай хэрэгцээтэй хүүхдийн хэрэгцээг зөв илрүүлж 
үнэлгээ хийх тогтолцоог бий болгох. Тогтолцоог бий болгоход багш, 
эмч сувилагч, хэл засалч, ахуй засалч, хөдөлгөөн засалч, нийгмийн 
ажилтан, сэтгэл зүйч зэрэг төрөлжсөн мэргэжлийн баг ажиллана.

3. Сургалтын явцыг уян хатан болгох. Дэмжлэг шаардагдаж буй 
хүүхдийн онцлогийг урьдчилан харгалзан төсөөлөн бодож 
сургалтын агуулга, төлөвлөлт, арга зүйг боловсруулна.

4. Багшийн удирдах чадварыг сайжруулах. Удирдан зохион 
байгуулалтын хувьд хүн тус бүрээс эхлээд баг болгоход ч нэгэн 
зэрэг удирдах чадвартай болох шаардлагатай.

5. Эцэг эх хүүхдийн оролцоог хангах. Эцэг эх хүүхдийн хүслийг 
хүндэтгэн үзэж, сургалтын орчин, сургалтын агуулгыг өөрсдөөр 
нь сонгуулдаг байх. Нийгэм дэх эрх тэгш байдлыг хангах, хамтран 
ажиллах.

6. Сургалтын орчны сонголтыг нэмэгдүүлнэ. ХБХЭ-ийн тухай НҮБ-ын 
Конвенцийн 24 дүгээр зүйлийн 2.В хэсэгт “хөгжлийн бэрхшээлтэй 
хүмүүс хамран сургах тойргийн ерөнхий боловсролын сургуульд 
суралцах, эс суралцах эсэхээ сонгож болно” гэж заасан байдаг, 
тиймээс боловсрол эзэмших газар нь ердийн анги, тусгай анги, нөөц 
анги, гэр сургалт зэрэг хүүхдийн онцлог хэрэгцээнд тохирсон олон 
хувилбартай байна. 

Зураг 1.4. Тэгш байдлаас – Тэгш хамруулалт руу

“Тэгш хамруулан сургах боловсрол”-ыг үр дүнтэй хэрэгжүүлэхийн 
тулд хүүхэд бүрийн эрхийг дээдлэн адилхан хандаж “Equality-Тэгш 
байдал”-ыг бий болгох нь хангалтгүй бөгөөд, хүүхэд бүрийн онцлогийг 

харгалзаж суралцахуйн “Equity-Тэгш боломж”-ийг бий болгож, 
ямарваа нэгэн ялгаварлан гадуурхалтаас ангид байлгаж “Reality- бодит 
байдал”-ыг өөрчлөн боловсролын талаар баримтлах бодлого, сургалтын 
орчин, хөтөлбөр, багшийн сургалтын арга зүйг шинэчлэн “Liberation 
- Чөлөөтэй” хүртээмжтэй, чанартай боловсролын үйлчилгээ үзүүлэх 
тогтолцоог бий болгох шаардлагатай.
Тэгш байдал гэдэг нь хүн бүрт адилхан хандах тухай ойлголт биш юм. 
Харин хүн бүрийн онцлогийг харгалзан үр дүнд хүрэх боломжийг олгох 
тухай ойлголт юм. Хүүхэд бүрийн нөөц боломжийг бүрэн дүүрэн нээж 
гаргах, хувь хүний үнэт зүйлийг нь бий болгоход Тэгш хамруулан сургах 
боловсролын гол зорилго оршино. Хүртээмжтэй, чанартай боловсролыг 
хүүхэд бүрт олгохын тулд бид тэгш боломжтой сургалтын орчныг 
бүрдүүлэх шаардлагатай юм. 

ДАДЛАГА АЖИЛ 1.1.1

Тэгш хамруулан сургах уу? Тусгайлан сургах уу? 

Зорилго:

Тэгш хамруулан сургах боловсролын талаарх онолын мэдлэгээ бататгах, 
давуу талыг олж тогтоох, хэрэгжүүлэх арга замыг эрэлхийлэх, бусадтай 
хуваалцах.

Кейс 1.

Сурагч О. 11 настай, эрэгтэй. Хөдөө орон нутгаас Улаанбаатар хотын 
нэгэн дунд сургуульд шилжин суралцах хүсэлт гаргасан. Тухайн 
сургууль Сурагч О.-г суралцуулах эсэх талаар хэлэлцэж байна.

Сурагч О.-ийн нөхцөл байдал: Тэрээр тулгуур эрхтний бэрхшээлийн 
улмаас тэргэнцэр дээр суудаг. Сургууль руу орох, гарах, шатаар явах, 
мөн ариун цэврийн өрөөнд ороход туслалцаа хэрэгтэй, бусдаар бол 
тусламж төдийлөн шаардлагагүй.

Сургуулийн нөхцөл байдал: Багш нар өмнө нь тулгуур эрхтний 
бэрхшээлтэй хүүхэдтэй ажиллаж байсан туршлагагүй, сургуулийн 
орчинд налуу зам, цахилгаан шат, зориулалтын тохижуулалттай ариун 
цэврийн өрөө байхгүй гэх мэт...

Тухайн сургууль Сурагч О.-г сургуульдаа суралцахыг зөвшөөрч тэгш 
хамруулах сургах арга эрэлхийлэх үү? Эсвэл үл зөвшөөрч тусгай 
сургууль руу хүсэлт гаргахыг хүүд санал болгох уу?

Кейс 2.

Сурагч Э. 10 настай, эмэгтэй. Тэрээр сул хараатай бөгөөд 36 ба түүнээс 
дээш тусгай үсгийн фонт бүхий бичвэр, текст, тоог ойроос хардаг. 
Улаанбаатар хотын нэгэн дунд сургуулийн зургаадугаар ангид элсэн 
суралцах хүсэлт гаргасан. Тухайн сургууль Сурагч Э.-г сургуульдаа 
суралцахыг зөвшөөрч тэгш хамруулах сургах арга эрэлхийлэх үү? Эсвэл 
үл зөвшөөрч тусгай сургууль руу хүсэлт гаргахыг сурагч Э-ийн эцэг эх, 
асран хамгаалагчид санал болгох уу?

Заавар: 2 багт хуваагдах

Баг тус бүрт өөр өөр агуулга бүхий кэйс мэдээлэл өгөх (тулгуур эрхтний 
бэрхшээлтэй хүүхэд, сул хараатай хүүхэд)

1. Багийн ахлагч нь тухайн мэдээллийг уншиж танилцуулаад 
харилцан ярилцах, багийн гишүүд ЕБС-д сургах давуу талуудыг 
нь дурдан өөрсдийн байр сууриа хамгаалах.

2. Багийн ахлагч нь тухайн мэдээллийг уншиж (хөдөлгөөний 
бэрхшээлтэй хүүхэд, сул хараатай хүүхэд) тусгайлан сургахын 
давуу талуудыг дурдан өөрсдийн байр сууриа хамгаалах.

Мэтгэлцээн өрнүүлэх алхмууд:

1. Баг тус бүр кейсийг уншиж танилцах, өөрсдийн авсан чиглэл тус 
бүрээр байр сууриа хамгаалах нотолгоонуудыг гаргах (5 минут)

2. Баг тус бүрийн төлөөллүүд өөрсдийн 3-5 нотолгоог нөгөө багтаа 
уншиж танилцуулах

3. Баг тус бүр “нөгөө баг”-ийн нотолгоонд хариулж, няцаахад 
бэлтгэх (3 минут)

4. Баг тус бүр “нотолгоог няцаах үндэслэл”-ээ уншиж танилцуулах

5. Эсрэг багийн нотолгоог хамгийн их няцаасан баг нь “мэтгэлцээнд 
ялалт байгуулна”.

6. Мэтгэлцээний нэгдсэн дүгнэлт хийх

ДАДЛАГА АЖИЛ 1.1.2

Зорилго: “Амьтдын сургууль” хэмээх ёгт үлгэрийн агуулга утга, санааг 
Монголын ЕБС-ийн бодит төрх байдалтай харьцуулан дүн шинжилгээ 
хийж, ТХСБ-ыг хэрэгжүүлэх шаардлага байгаад үндэслэлтэй тайлбар 
өгөх.

Амьтдын сургууль

 Ёгт үлгэр

Жорж Ревайс1

Эрт урьдын цагт амьтад шинэчлэгдэж буй нийгмийн шаардлагын дагуу 
амьдрах ур чадварт суралцахын тулд сургууль байгуулахаар шийджээ. 
Сургуулийн сургалтын хөтөлбөрт: гүйлт, авиралт, сэлэлт, үсрэлт зэрэг 
биеийн хөдөлгөөний ур чадваруудыг хөгжүүлэх хичээлүүдийг оруулжээ. 
Сургалтын ерөнхий үнэлгээг хичээл тус бүрийн үнэлгээний дунджаар 
гаргахаар шийдвэрлэжээ. 

Сургуулийн олон сурагчдын дундаас Нугас сэлэлтийн хичээлдээ 
хамгийн сайн, багшаасаа ч илүү сэлдэг байв. Тэрээр нисэлтийн 
хичээлдээ зөвхөн “тооцов”, гүйлтийн хичээлдээ “хангалтгүй” гэсэн 
үнэлгээ авдаг байжээ. Гүйлтийн хичээлийн хоцрогдлоо арилгахын тулд 
хичээлийн дараа үлдэж дасгал хийж хамгийн дуртай байсан сэлэлтийн 
хичээлээс чөлөөлөгджээ. Эцэст нь Нугас энэ байдлаас болж хөлөө 
гэмтээж сэлэх хичээлдээ ч “дунд” дүн авдаг болжээ. Тэрээр ихэд сэтгэл 
санаагаар унаж ”дунд” үнэлгээтэй анги дэвшин суралцжээ.

Сурагч Туулай сургуульд элсэн орохдоо гүйлтийн хичээлдээ тэргүүний 
сурагч байж, гэсэн хэдий ч сэлэлтийн хичээлийн ачааллаас болж гүн 
хямралд орж бусад хичээлдээ ч амжилт гаргасангүй. 

Сурагч Хэрэм үсрэлтээрээ гарамгай сайн байсан ч модны орой дээрээс 
доош биш харин багшийн зааварчилгаагаар заавал газраас дээш 

1 Энэ үлгэрийг бичсэн Жорж Рэйвис (George Reavis) 1940 онд Цинцинатийн ерөнхий боловсролын 
сургуульд захиралаар ажиллаж байжээ. Тухайн үеийн ерөнхий боловсролын сургуулийн 
төрх байдлыг өгүүлсэн энэ үлгэрийг зохиогч нь орчуулж, хувилаж олон нийтэд түгээхийг 
зөвшөөрчээ. 

үсрэхээс шантарч “С” үнэлгээ, гүйлтээрээ төдийлөн амжилтгүй ”D” 
үнэлгээ авч сэтгэл санаагаар унадаг болжээ. 

Бүргэд хамгийн дэггүй сурагч байсан тул байнга сахилга батын шийтгэл 
хүртдэг нэгэн байлаа. Тэр авиралтын хичээлээр мод өөд авирахдаа 
заавал дэргэдээ байгаа нэгнийгээ далавчаараа дэлдэж цохидог, дураараа 
хэт хөдөлгөөнтэй нэгэн байсан тул багшаас байнга зэмлэл хүртдэг 
байжээ. 

Биеийн хөгжил бусдаас сул байсан Огтоно маш ихэд хичээл зүтгэл 
гаргасан тул хичээлийн жилийн эцэст ерөнхий үнэлгээ “дунд” байсан 
хэдий ч сайн сурагчаар тодорчээ.

Энэхүү сургуулийн хөтөлбөрт газар ухалт, малталтын хичээл байхгүй 
байсан тул Дорго сурах боломжгүй болж энэ чиглэлийн сургалттай 
хувийн сургуульд хамрагджээ.

Энэ үлгэр юун тухай өгүүлж байна вэ? Зорилгод нийцсэн үндэслэлтэй 
тайлбар боловсруулж танилцуулна уу.

1.2 ТЭГШ ХАМРУУЛАН СУРГАХ БОЛОВСРОЛЫН НЭР 
ТОМЬЁО, ОЙЛГОЛТ, ХЭРЭГЛЭЭ

1994 онд Испанийн Саламанка хотод болсон НҮБ-ын Боловсрол, 
Соёл, Шинжлэх Ухааны байгууллагын хуралдаанаас гарсан зөвлөмжид 
“Боловсролын тусгай хэрэгцээ шаардлагатай хүүхэд гэдэгт хэл соёлын 
ялгаатай, үндэсний цөөнх, нүүдэлчдийн, шашны цөөнх, дүрвэгсдийн, 
дайны нөхцөлд байгаа, хөдөлмөр эрхэлдэг, нийгмийн эмзэг бүлгийн, 
хөгжлийн бэрхшээлтэй, сургууль завсардсан хүүхдүүд зэрэг өргөн 
хүрээнд багтаан авч үзнэ” гэжээ. Боловсролын тусгай хэрэгцээтэй 
хүүхэд бүр өөрийн хөгжлийнхөө дээд цэг рүү тэмүүлэн өсч хөгжиж, 
насан туршийн боловсролоороо дамжуулан бусдын адил нийгмийн 
амьдралд тэгш оролцоход шаардлагатай боловсролын хүртээмжтэй, 
чанартай үйлчилгээ авах эрхтэй.

Хөгжлийн бэрхшээлтэй хүүхэд хэмээх нэршлийг боловсролын 
салбарт хэрхэн томьёолох вэ?

Гадаад хэл дээрх мэргэжлийн тодорхойлолтууд хэрхэн хэрэглэгддэг 
талаар жишээ авч үзье.

- Англи хэлнээ “disabled children” бус “children with disabilities”, 
сүүлийн үеийн ном эх сурвалжид “exceptional children” гэж 
нэрлэдэг. Монголоор орчуулбал, “чадваргүй хүүхдүүд” биш 
“чадварын өөрчлөлттэй хүүхдүүд” “онцгой/өвөрмөц хүүхдүүд” 
гэсэн утгатай, мөн түүнчлэн “mentally retarded”-“оюуны 
хомсдолтой” гэх бус “mentally challenged” буюу “оюуны 
сорилттой” гэж эерэг утгатай үг хэрэглэх болжээ.

- Орос хэлнээ “ограниченные дети” (хязгаарлагдсан хүүхдүүд) 
бус “дети с ограниченными возможностями здоровья” эрүүл 
мэндийн хязгаарлагдмал боломжтой хүүхдүүд гэх буюу “дети с 
особыми образовательными потребностями” боловсролын тусгай 
хэрэгцээтэй хүүхдүүд гэж авч үзэж “эрүүл мэндийн” гэх санааг 
бие эрхтний болоод нийгмийн тогтолцооны хүрээнд авч үзнэ гэж 
мэргэжлийн хүмүүс тайлбарлаж байна.

- Япон хэлнээ боловсролын салбарт “Токүши кёоикү” буюу тусгай 
боловсрол гэж нэрлэдэг байсныг “Токүбецү шиэн кёоикү” буюу 
“Тусгайлан дэмжих боловсрол” хэмээн өөрчлөн нэрлэжээ. 

- Монгол хэлэнд “хөгжлийн бэрхшээлтэй хүүхэд” буюу тухайн 
хүүхдийн эрхтэн тогтолцооны согогийг онцолж, эмчлэх, эдгээх 
шаардлагатай гэж үзэж байсан бол сүүлийн жилүүдэд хэвлэгдэн 
гарч буй Тэгш хамруулан сургах боловсролын чиглэлийн ном, 
сургалтын модуль, судалгааны тайланд “боловсролын тусгай 
хэрэгцээтэй хүүхэд”, “хөгжлийн онцлогтой” гэх нэршил албан 
бусаар хэрэглэгдэх боллоо. Энэ нь тухайн хүүхдийн боловсролд 
тэгш хамрагдахад шаардагдах “онцлог, хэрэгцээ”-г чухалчилж 
буйг илэрхийлсэн “эерэг” хандлагын илрэл юм. Боловсролын 
салбарт “children with special needs” буюу “тусгай хэрэгцээтэй 
хүүхэд” гэх нэр томьёо хамгийн түгээмэл хэрэглэгддэг болсон 
байна. 

Хөгжлийн бэрхшээлийн ангилал ба томьёолол
Тусгай хэрэгцээт хүүхдэд өөрт нь тохирсон тусгай боловсролын 
үйлчилгээ шаардлагатай байдаг. АНУ-ын “Хөгжлийн чадварын 
өөрчлөлттэй хүний боловсролын тухай хуулийн” (Individuals with 
disabilities education act, IDEA) дагуу дараах 13 ангилалд хамаарагдсан 
тохиолдолд тусгай боловсролын үйлчилгээнд хамрагдах эрхтэй. Үүнд:

1. Аутизмын хүрээний эмгэг (Autism Spectrum Disorder)
2. Сонсголгүйдэл (Deafness)
3. Хөгжлийн эмгэг, хоцрогдол (Developmental disorder, delay)
4. Зан төлөвийн өөрчлөлт (Emotional Disturbance)
5. Сонсголын бэрхшээл (Hearing Impairment)
6. Оюун ухааны бэрхшээл (Intellectual Disability)
7. Хавсарсан бэрхшээл (Multiple Disabilities)
8. Хөдөлгөөний бэрхшээл (Orthopedic Impairment)
9. Бусад өвчин эмгэг (Other Health Impairments)
10. Суралцахуйн бэрхшээл (Learning Disability)
11. Хэл ярианы бэрхшээл (Speech or Language Impairment)
12. Тархины гэмтэл (Traumatic Brain Injury)
13. Харааны бэрхшээл, хараагүйдэл (Visual Impairment, Blindness)

Гэхдээ хүүхэд тус бүрийг тодорхой нэг ангиллаар яв цав үнэлэх нь 
хүндрэлтэй, нэг хүүхдэд 2-оос дээш бэрхшээл илрэх нь их тохиолддог. 
Тиймээс тухайн нэг хүүхдийг энэ тэр ангилалд багтана гэж баталгаа 
муутай томьёолох нь тун эрсдэлтэй.

Ангилал гэдэг бол аливаа юмсын хэв шинжийг ихэвчлэн тодорхой 
бүтцэд оруулсан нэгдмэл систем тогтолцоог хэлнэ. Тус систем нь 
амьдралд хэрэглэгдэхүйц хэмжээнд байхын тулд 4 шалгуурыг хангасан 
байх шаардлагатай байдаг. Үүнд:

- Үнэн зөв, баталгаажсан байх
- Хүчин төгөлдөр бүх шинжүүдийг өөртөө шингээсэн байх
- Логик зүй тогтлын байнгын уялдаа холбоотой байх
- Байнга шинэчлэгдэж байх

Ангилалд багтаах нь бидэнд ямар давуу талтай юм бэ? Нэгд, тус ангилал 
тухай бүрийн чадвар алдалтыг тодорхойлох, нэгийг нөгөөгөөс нь таньж 
ялгах, мөн тухайн чадвар алдалттай хэрхэн харилцах тухай аргыг олох 
боломжийг өгч байгаа юм. Хоёрт, ангилал нь тухайн чиглэлээр судалгаа, 
сургалтын ажлыг үргэлжлүүлэн явуулахад тус дөхөм болж байдаг юм. 
Гуравт, ангилал нь нийгмийн бүлгүүдийн ашиг сонирхолд нийцсэн 
үйлчилгээг үзүүлж, нийгэм дунд зөв хандлагыг төлөвшүүлэхийг 
дэмждэг юм. Эцэст нь, тухайн ангилалд тохирсон боловсролын 
үйлчилгээ, эмчилгээ, сувилгаа, заслыг тодруулж өгдөг.

Тусгай боловсролын тогтолцоо боловсронгуй болж хөгжсөн улс 
орнуудад ангилалд хамаарах шинж тэмдгүүдээр нь оношлон эрүүл 
мэнд, боловсролын, нийгмийн хамгааллын үйлчилгээг тодорхойлох 
үйл явцыг хэрхэн зохион байгуулах талаар эрх зүйн бичиг баримтад 
тусгасан байдаг. Энэ олон шаттай үнэлгээний үйл ажиллагааг албан 
ёсоор мэргэжлийн сэтгэл зүйч, онош зүйч, тусгай боловсролын багшаас 
бүрдсэн мэргэжлийн баг хийдэг. Хүүхдэд тулгарч буй бэрхшээлийг 
тодорхойлж ангилах явдлыг хүүхдийг хавчих, бие хүн биш, загвар 
болгох вий гэж болгоомжилж шүүмжлэх хандлага байдаг. Хүүхдийг 
нийгмээс хөндийрүүлж, тусгаарлах, ялгаварлан гадуурхах зорилгоор 
хэрэглэвэл ангилах нь хортой байж болох юм. Гэхдээ нөгөөтэйгүүр 
ажил хэрэгч хандаж хүүхдийн хөгжлийг дэмжих зорилгоор 
хэрэглэвэл, зайлшгүй шаардлагатай үйл ажиллагаа юм. Олон улсын 
туршлагаас үзэхэд эрүүл мэндийн, боловсролын болоод нийгмийн 
халамж, хамгааллын эрх зүйн заалтуудын нэр томьёо, үнэлгээ хийх 
зохицуулалтууд өөр хоорондоо ялгаатай байна.

Хөгжлийн бэрхшээлд хандах дэлхий нийтийн чиг хандлага

Дэлхийн Эрүүл Мэндийн байгууллагын (WHO, 1998) эрдэмтэн 
судлаачид хүний үйл ажиллагааг олон талаас нь судалж, салбар бүрт 
хэрэглэх нэр томъёо, хандлагын ялгаатай байдалд нэгдсэн ойлголтод 

хүрэх зорилгоор “Хөгжлийн бэрхшээлийн” олон улсын ангиллыг 
гаргасан (Зураг 1.5). “Impairment” буюу “өвчин, согог” гэдэг үгийг бие 
эрхтний хүрээнд авч үзэж эрүүл мэндийн салбарт хэрэглэхийг заасан, 
харин “Disability” буюу “чадварын өөрчлөлт/ алдалт” гэх ухагдахууныг 
хүүхдийн суралцахуйн, танин мэдэхүйн хүрээнд авч үзэж боловсролын 
салбарт хэрэглэхийг заажээ. “Handicap” буюу “саад, бэрхшээл” гэх 
үгийн утгыг хувь хүн болон нийгмээс үүдэлтэй тул нийгмийн салбарт 
хэрэглэнэ гэж зөвлөжээ.

Impairment

Өвчин, согог

Disability
Чадварын өөрчлөлт/ 

алдалт

Handicap

Бэрхшээл

Бие эрхтний үйл
ажиллагаа

Танин мэдэхүйн, суралцах
үйл ажиллагаа

Хувь хүний, 
нийгэмшихүйн
үйл ажиллагаа

Эрүүл мэндийн 
үйлчилгээ

Боловсролын үйлчилгээ,
хүүхэд төвтэй сургалт

Нийгмийн хамгааллын,
халамжийн үйлчилгээ

Зураг 1.5. Хөгжлийн бэрхшээлийн олон улсын ангилал (ICIDH, 1980)

Дэлхийн Эрүүл мэндийн байгууллага (WHO, 2001) “Хөгжлийн 
бэрхшээлийн олон улсын ангилал” ICIDH)-ын судалгаагаа үргэлжлүүлэн 
хүний зорилгот үйлийн чадамжид нөлөөлж буй хувийн болон 
нийгмийн хүчин зүйлсийг дээрх гурван хүрээнд бус харин олон 
талаас нь харилцан уялдаатайгаар, үр дүнтэйгээр хэрэглэх нөхцөлийг 
бүрэн хангасан “International Classification of Functioning” буюу “Үйл 
ажиллагааны олон улсын ангилал” гэх шинэ загварыг гаргажээ.

Зураг 1.6. Үйл ажиллагааны олон улсын ангилал (ДЭМБ, 2001)

Үйл ажиллагааны олон улсын ангиллын (ICF, 2001) дагуу хувь хүний 
зорилгот үйлд ямар хүчин зүйлс нөлөөлж байгааг (тухайлбал, нийгмийн 
оролцоо, үйлчилгээ; эрүүл мэнд, биеийн бүтэц, эрхтний үйл ажиллагаа; 
хүрээлэн буй орчны, хувь хүний гэх зэрэг) харгалзан цогцоор нь өргөн 
хүрээнд тодорхойлж авч үздэг. 

Боловсролын салбарт “согог”-ийг онцолж буй анагаахын загвараас 
(Medical model) шилжин тухайн хүний болоод нийгмийн харилцан үйл 
ажиллагааны нийгмийн загварыг (Social model) авч хэрэгжүүлэхийг 
зөвлөсөн байдаг. Боловсролын салбарт хувь хүүхдийн (Individual 
education plan) боловсролын шаардлага хэрэгцээнд сургалтын 
хөтөлбөрийг нийцүүлэн зохион байгуулан бие даан амьдрах асуудлыг 
шийдэх нэмэлт тусламж дэмжлэгийн тогтолцоог хөгжүүлэх нэн 
шаардлагатай, тухайлбал харааны бэрхшээлтэй хүүхдэд орон зайн 
баримжаа олгох сургалтыг тухайн хүүхдийн хэрэгцээ, чадвар, орчны 
нөхцөл байдалд тулгуурлан төлөвлөн явуулна. Тархины саажилттай 
хүүхдэд сургуулийн орчин, барилга байгууламж хүндрэл үүсгэж 
болзошгүй харин оюун ухааны хэвийн хөгжилтэй байвал сургалтын 
хөтөлбөр, арга зүйн хувьд бусдаас ялгаагүй байдлаар суралцана. 
Хүүхэд бүр адилгүй тул тэр бүр тусгайлан авч үзэх боломжгүй ч тусгай 
хэрэгцээтэй хүүхэдтэй ажиллах ерөнхий зарчмууд, арга замуудын талаар 
дараа дараагийн бүлэгт танилцуулна. Багш нар тухайн нэг хүүхдэд 
зориулсан ганцаарчилсан сургалтын төлөвлөгөө боловсруулахдаа зөвхөн 
эрүүл мэндийн онош, хүндрэл бэрхшээлийг онцлохгүй тухайн хүүхдийн 
давуу чадваруудыг илрүүлэн нийгмийн загварт суурилан дэмжлэг 
үзүүлэх нь чухал юм.

Хүснэгт 1.1.Эрүүл мэндийн болон нийгмийн загвар (Калашникова, 2005 )
Эрүүл мэндийн загвар Нийгмийн загвар

Хүүхэд өвчтэй, согогтой, тахир дутуу Хүүхэд бүр үнэ цэнтэй, байгаагаар нь хүлээн 
зөвшөөрдөг

Эрүүл мэндийн оношилгоог нэн 
түрүүнд тавьдаг

Тухайн хүүхэд болон хүүхдийн хүрээлэн буй 
орчноос үүдэлтэй давуу тал болон хэрэгцээг 
чухалчилдаг

“Хөгжлийн бэрхшээлтэй” гэх шошго 
зүүдэг

Саад бэрхшээлийг даван туулах арга замыг 
тодорхойлдог

Бие эрхтний өөрчлөлт (согог) нь 
анхаарлын төвд байдаг 

Хүүхдийн хөгжлийн үр дүнд чиглэсэн үйл 
ажиллагааг зохион байгуулах 

Согогыг засан сайжруулах, чадварын 
алдалтыг сэргээн засах ажлыг хийдэг

Стандарт үйлчилгээг тусгайлсан 
үйлчилгээтэй хослуулдаг 

Тусгаарласан үйлчилгээ үзүүлдэг Эцэг эх, багш мэргэжилтэнг бэлтгэн сургадаг 

Өдөр тутмын хэрэгцээг харгалздаггүй Хүмүүс хоорондын харилцааг чухалчлан 
төлөвшүүлдэг

Хэвийн хэм хэмжээнд хүрэх 
магадлалтай бол хүлээн зөвшөөрдөг эс 
бөгөөс тусгаарладаг 

Ялгаатай байдлыг хүлээн зөвшөөрч хүүхэд 
бүрийг тэгш хамруулахыг зорьдог 

Нийгэмд өөрчлөлт гардаггүй Нийгэм хөгждөг 

ДАДЛАГА АЖИЛ 1.2.

ОЛОН УЛСЫН ҮЙЛ АЖИЛЛАГААНЫ АНГИЛЛЫН ДАГУУ 
ХҮНИЙ ЗОРИЛГОТ ҮЙЛД НӨЛӨӨЛӨХ ХҮЧИН ЗҮЙЛСИЙГ 
ТОДОРХОЙЛОХ

Зорилго: Олон улсын үйл ажиллагааны ангиллын дагуу хувь хүний 
зорилгот үйлд ямар хүчин зүйлс нөлөөлж (Нийгмийн оролцоо, 
үйлчилгээ; эрүүл мэнд, биеийн бүтэц, эрхтний үйл ажиллагаа; хүрээлэн 
буй орчны, хувь хүний хүчин зүйлс) байгааг цогцоор нь өргөн хүрээнд 
харж, шийдэх арга барилд суралцаж, сургалтын үйл ажиллагаанд 
бүтээлчээр ашиглах хандлага төлөвшинө. 

Зураг 1.7. Хүний зорилгот үйл ажиллагааг тодорхойлох зураглал

Хүний зорилгот үйлд нөлөөлөх хүчин зүйлсийн онцлогийг харгалзан 
сургалтын үйл ажиллагаагаар дэмжлэг үзүүлэх арга зүйг тодорхойлно 
уу. 

Хүснэгт 1.2. Зорилгот үйлд нөлөөлөх хүчин зүйлс, дэмжих арга зам

№ Хүчин зүйлс Дэмжлэг үзүүлэх арга зүй

1 Биеийн бүтэц, үйл 
ажиллагаа

2 Эрүүл мэндийн 
байдал

3 Хүрээлэн буй орчны 
хүчин зүйл

4 Нийгмийн оролцоо

5 Хувь хүний хүчин 
зүйл

1.3 ТЭГШ ХАМРУУЛАН СУРГАХ БОЛОВСРОЛЫН ХАМТЫН  
АЖИЛЛАГАА, ОРЧИН

1.3.1 Тэгш хамруулан сургах үйл ажиллагааг дэмжих  
         хамтын ажиллагаа
Тэгш хамруулах гэдэг ойлголт нь боловсрол, түүний гадна хүрээн дэх 
ардчилсан оролцоотой холбоотой. Энэ нь зөвхөн тодорхой нэг хэсэг 
бүлэг хүүхэдтэй ажиллах, тэдэнд боловсрол эзэмшүүлэх тухай биш. 
Олон янзын сэдвийн дор өрнөж байдаг хүн бүрийн өөрөөр хэлбэл 
хүүхэд, тэдний гэр бүл, сургуулийн хамт олон, орон нутгийн удирдлага 
болон орон нутгийн бусад гишүүдийн суралцах үйл ажиллагаа болон 
оролцоог дэмжих, хөгжүүлэх, тэдгээрийн уялдаа холбоог хангах 
асуудал юм. Тэгш хамруулах гэдгийг бид хувь хүний оролцоог хангах, 
оролцоот тогтолцоо ба орчныг бий болгох, тэгш хамруулах үнэт 
зүйлийг дээдэлсэн төгсгөлгүй үйл явц гэж үздэг. Хүн бүрийн оролцоог 
нэмэгдүүлнэ гэдэгт хүн бүрийг тэгш үнэлэх замаар хүн бүрийн хувийн 
ялгаатай байдалд мэдрэмжтэй ханддаг боловсролын салбар болон 
сургуулийг хөгжүүлэх асуудал багтана. Сургуулиуд хүүхдийн мэдлэг 
чадварын түвшин, хөгжлийн бэрхшээл, шашин шүтлэг ба хөрөнгө 
чинээнээс хамааран хүүхдийн ялгаатай байдлыг авч үзэж байна. 
Иймд сургуулийг бүх нийтийн болгож хөгжүүлэх, ялгаатай байдлаар нь 
авч үзэх биш, ялгаатай байдлыг арилгах үнэт зүйлсийг үйл ажиллагаанд 
суулгаж өгөхийг тэгш хамруулалт гэнэ. Үнэт зүйл бүр юуг илэрхийлж, 
үйлдэлд хэрхэн нөлөөлдөг талаар шинжлэн судлах, өөрсдөдөө 
болон хүүхдүүдэд туслахын тулд бид эргэцүүлэн бодох, ур чадвараа 
дээшлүүлэхийг шаарддаг. Энэ нь тэгш хамруулан сургах үйл ажиллагааг 
дэмжих хамтын үйл ажиллагаа зайлшгүй чухал гэдгийг харуулж нотолж 
байгаа явдал юм.

Зураг 1.8. ТХСБ-ын хамтын ажиллагааны хүрээ

Хамтын ажиллагааны чиг үүрэг:

Багш - Сургалтын хөтөлбөр, зааварчилгаа, ганцаарчилсан сургалтын 
хөтөлбөр зэргийг боловсруулж хэрэгжүүлнэ.

Сургуулийн удирдлага - Тэгш хамруулан сургах боловсролын 
талаарх УИХ, ЗГ, боловсролын асуудал эрхэлсэн төрийн захиргааны 
төв байгууллага, нийслэл/ аймаг/дүүргийн боловсролын газраас 
авч хэрэгжүүлж буй бодлого, шийдвэрийг хэрэгжүүлэх арга замыг 
тодорхойлж, боломж, нөхцөлөөр хангахад анхааран ажиллана. Бодлого 
шийдвэрийн хэрэгжилтийн талаар сургуулийн хүрээнд шийдвэрлэвэл 
зохих болон анхаарах зүйлсийг багш сургуулийн удирдлагадаа тухай 
бүрт уламжилж, хамтран ажиллах нь чухал юм.

Сургуулийн багш, ажилчид - Тэгш хамруулан сургах боловсролын 
орчин үеийн чиг хандлага, арга зүйг сургалт, семинараар сурталчлан 
таниулж, сургалтын практикт хэрэгжүүлэх талаар хамтран ажиллаж, 
багш нар туршлага солилцож байх, тухайн хүүхдийн хөгжил, ахиц 
дэвшлийн төлөв байдлыг хэлэлцэж, цаашид анхааран хэрэгжүүлэх 
санал, зөвлөмжийг боловсруулах боломжтой. Мөн Тэгш хамруулан 
сургах боловсролын талаарх анхан шатны ойлголтыг ажилчид, албан 
хаагчдад өгөх нь сургуулийн орчинд харилцаа, хандлагын эерэг уур 
амьсгал бүрэлдэн тогтоход ихээхэн нөлөөтэй байдаг.

Тусгай хэрэгцээтэй сурагчийн ангид хичээл ордог судлагдахуун бүрийн 
багш нар ГСТ-ий үндсэн дөрвөн айн хүрээнд хичээлийн агуулга, 
уялдаа холбоо, интеграци байдлыг хангасан хөгжүүлэх төлөвлөгөө 
боловсруулахын тулд хамтран ажиллах, хичээлийн судалгаа, 
хүүхдийн ахиц, өөрчлөлтийн ажиглалт, судалгааг багаараа хийж, 
үр дүнг хамтран хэлэлцэх, цаашид боловсруулах төлөвлөгөө, давуу 
болон сул тал, сайжруулах зүйлсийг анхааралдаа авч, гарц шийдлийг 
хамтран хэлэлцэх нь нэн чухал юм. Үүнд тухайн тусгай хэрэгцээтэй 
хүүхдийн анги удирдсан багш, заах аргын нэгдлийн ахлагч, сургалтын 
менежерийн үүрэг, зохион байгуулалт, оролцоо, идэвх чухал байдаг. 

Мэргэжлийн эмч - Тухайн суралцагчийн оюун ухаан, бие физиологийн 
өвчлөл, өөрчлөлтийн шалтгаан, нөхцөл байдлын талаар “анагаахын 
дүгнэлт, онош”-ийг мэргэжлийн эмчээс мэдэх боломжтой. Мөн өдөр 
тутам, ердийн нөхцөлд хийж гүйцэтгэж болох дасгал хөдөлгөөнийг 
асууж лавлах, анхаарах зүйлс гэх мэт олон талаар мэргэжлийн эмчтэй 
хамтран ажиллах шаардлагатай юм. Жишээ нь: Танай ангид сонсголын 
бэрхшээлтэй сурагч /сонсголын аппараттай/ шилжин ирвэл багш та 

сонсгол судлалын нарийн мэргэжлийн эмчтэй уулзаж чихний бүтэц, 
үүрэг, сонсголын аппараттай хүн хэрхэн сонсдог, аппараттай хүнтэй 
хэрхэн харилцах, дуу хоолойны өндөр, намыг хэрхэн тохируулах, 
хамгийн холдоо хэр зайнаас тухайн сурагчтай харилцах зэрэг олон үнэ 
цэнтэй зөвлөгөө, мэдээллийг авч өөрийн сургалтын үйл ажиллагаандаа 
анхаарч ажиллах, ангийн сурагчид болон бусад судлагдахууны багш 
нарт тайлбарлан таниулах нь тухайн сонсголын аппараттай сурагчтай 
чөлөөтэй ойлголцох, харилцааг үр дүнтэй байлгах, түүнийг анги хамт 
олны дунд эвгүй байдалд оруулахгүй байх олон давуу талыг бий болгох 
юм.

Сэтгэл зүйч - Тухайн сурагчийн сэтгэцийн хөгжлийн онцлог, сэтгэцийн 
үзэгдэл, танин мэдэхүйн процесс, бие хүний шинж чанар, сэтгэл зүйн 
хувьд тулгамдаж буй асуудлыг илрүүлэх, шийдвэрлэх арга замыг олох, 
хүүхдийн хөгжлийн үнэлгээ зэргийг хийхэд сэтгэл зүйчтэй зайлшгүй 
хамтран ажиллах болно.

Нийгмийн ажилтан – Хүүхдийн боловсролын тусгай хэрэгцээ, 
хөгжлийн онцлогоос хамааран ямар нийгмийн үйлчилгээнд хамруулах, 
нийгмээс тэдэнд чиглэсэн үйл ажиллагаануудад оролцуулахад 
нийгмийн ажилтантай хамтран ажиллана. Мөн эцэг эхэд нь хөгжлийн 
бэрхшээлтэй хүүхдийн онцлог, нийгмийн халамж, хамгааллын ямар 
ямар үйлчилгээ авах эрхтэй байдаг, хэрхэн хамрагдах, авч хэрэгжүүлж 
буй үйл ажиллагааны талаар сургалт явуулж, цаашид нийгмийн 
харилцаанд хэрхэн биеэ дааж амьдрах боломжтой вэ? гэдэгт арга зүйн 
зөвлөмж өгөхөд багштай хамтран ажиллана.

Тусгай хэрэгцээт боловсролын мэргэжилтэн - ЕБС- ийн багш 
нар, эцэг эх, ажилтнуудад сургалт, зөвлөгөөг өгнө. Иймд багш танд 
тухайн хүүхдийн хөгжлийн бэрхшээлийн төрлөөс хамаараад арга 
зүйн зөвлөгөө авах шаардлага гарвал энэ чиглэлийн боловсролын 
байгууллагын мэргэшсэн мэргэжилтнүүдээс арга зүйн зөвлөгөө 
авах, хамтран ажиллах бүрэн боломжтой юм. Жишээ нь МУБИС, 
Японы Нагоя ИС-ийн хамтарсан “Хүүхдийн хөгжлийг дэмжих төв”, 
“Монголын Аутизмын холбоо” ТББ гэх мэт байгууллагууд бий.

Эцэг эх, гэр бүлийн гишүүд - Тусгай хэрэгцээ шаардлагатай 
хүүхдийн хөгжлийг дэмжихэд эцэг эх, гэр бүлийн гишүүдийн оролцоо, 
хичээл зүтгэл, тусламж дэмжлэг маш чухал байдаг. Багш та тухайн 
сурагчийн эцэг эх, гэр бүлийн гишүүдтэй бүхий л талаар хамтран 
ажиллах шаардлага гардаг. Нэгдүгээрт: Эцэг эх, гэр бүлийн гишүүд 
нь тухайн хүүхдийн хөгжлийн бэрхшээлийн төрөл, үүссэн шалтгаан, 

эмнэл зүйн оношлогооны дүн зэргийг ойлгож мэдэж буй эсэхэд 
анхаарал хандуулна. Хэрэв гэр бүлийнхэн нь өнгөцхөн ойлголттой 
байвал тэдэнтэй ярилцаж, тайлбарлаж өгөх хэрэгтэй. Хоёрдугаарт: 
Тэгш хамруулан сургах боловсролын үзэл санаа, хандлагын талаар 
тайлбарлан ярих, үүнд гэр бүлийнхний оролцоо, тусламж дэмжлэг 
чухал болохыг ойлгуулна. Гуравдугаарт: тухайн сурагчдын оюун ухаан, 
бие бялдар, нийгэмшихүйн хөгжлийн өнөөгийн төлөв, нөхцөл байдлыг 
хамтдаа хэлэлцэх, хэтийн төлөвийг урьдчилан тодорхойлж, арга замыг 
хамтдаа хэрэгжүүлэх талаар нэгдсэн шийдэлд хүрэх нь үр дүнтэй.

Зураг 1.9. Хүүхдийн хөгжлийг дэмжих, үйлчилгээ үзүүлэх субъектүүд

Анги хамт олон, үе тэнгийнхэн

Тусгай хэрэгцээт хүүхдийн бие хүний хөгжил төлөвшил, суралцахуйд 
ангийн хамт олон, үе тэнгийнхний харьцаа хандлага маш чухал 
нөлөө үзүүлдэг. Иймд тусгай хэрэгцээтэй хүүхдийн онцлог, ялгаатай 
байдлын талаар ангийн сурагчдад тайлбарлан хэлж, ойлголтыг эерэг 
болгох нь багшийн зүгээс хийх нэн тэргүүний ажил юм. Хүүхдийг 
хичээлийн болон хичээлийн бус цагаар хэзээ ч, хаана ч ялгаварлан 
гадуурхсан хандлага гаргаж болохгүй, гаргах нь ямар үр дагавартай 
болохыг тайлбарлах, тухайн сурагч бусдын адил бие хүн учраас та 
нартай адил олон зүйлийг хийж чадна, та нарын чаддаг зарим зүйлийг 
хийж чадахгүй байхад, та нарын чадахгүй зүйлсийг ч чаддаг гэдгийг 
ойлгуулж, зөв харьцаа хандлагыг бий болгоход анхаарах хэрэгтэй. Анги 
хамт олноороо хоорондоо мэддэг чаддаг болсон зүйлээ бие биедээ зааж 
өгч, хамтран суралцах, тухайн сурагчийн хөгжлийн онцлог, ялгаатай 

байдлаас хамаарч сургуульд ирэх, хичээл тараад сонгон, дугуйланд 
суралцах, гэртээ харих зэрэгт ангийн найзууд нь туслах /тэргэнцэртэй 
хүүхдийг сургуулийн орчинд чөлөөтэй явахад ангийн найзууд нь туслах 
ээлж гаргаж ч болох юм/, нэг нэгэндээ итгэл, урам зориг өгч байх 
арга барилд сургах зэрэг олон үйл ажиллагааны хэлбэрүүдээс сонгон 
хэрэгжүүлэх боломжтой.

Тусгай хэрэгцээт боловсролын байгууллагатай хамтран ажиллах

Ангид хэл ярианы бэрхшээлтэй хүүхэд суралцдаг бол тухайн хүүхдийг 
ХБХСЗТ-ийн хэл засалчтай холбох, тусгай сургуулийн хэл заслын 
кабинетад ямар хэл заслын хичээл, дасгалд хамрагдах зэргийг судалж, 
ажил хэрэг болгосноор, холбогдох мэргэжлийн байгууллагын тусламж, 
үйлчилгээг тухайн хүүхдэд хүргэж, хүртээмжийг бий болгож буйн 
илрэл юм.

Иргэний нийгмийн байгууллагуудтай хамтран ажиллах

Танай ангид суралцаж буй хөгжлийн бэрхшээлтэй хүүхдийн, хөгжлийн 
ялгаатай байдлаас шалтгаалж (жишээ нь; сонсголын бэрхшээлтэй 
сурагч), харьяа иргэний нийгмийн байгууллагад хандах нь тустай. 
Жишээ нь; Хөгжлийн бэрхшээлтэй хүүхэдтэй эцэг эхийн холбоо ТББ-т 
хандсанаар мэргэжлийн байгууллагын тусламж дэмжлэгийг авахаас 
гадна, өөр олон сонсголын бэрхшээлтэй хүүхэдтэй эцэг эхтэй холбоо 
тогтоох, практикт тулгардаг олон асуудлуудын талаарх санал, зөвлөгөө, 
зөвлөмжийг авч харилцан туршлага солилцох нь өндөр ач холбогдолтой 
юм.

ТУСГАЙ ХЭРЭГЦЭЭТЭЙ ХҮҮХДИЙН ЭЦЭГ ЭХ, ГЭР БҮЛ

Тусгай хэрэгцээтэй хүүхдүүдийг тусгаарласан орчинд байлгах бус, 
нийгэм гэр бүлийн нэг гишүүний адил эн тэнцүү эрхтэй байлгах 
ёстой гэдгийг багш бүр ухамсарлах ёстой. Нэн ялангуяа эдгээр 
хүүхдүүдийн эцэг эх, гэр бүлийнхний байдлыг эн тэргүүнд чухалчилж 
үзэх шаардлагатай гэж тусгай хэрэгцээт боловсролын систем үздэг юм 
“.. Эцэг эх бол хамгийн түрүүнд тодорхой чадвараа алдсан хүүхдийн 
туслагч, зохицуулагч, асрагч, үйлчлэгч, тэмдэглэл хөтлөгч, ажиглагч 
мөн шийдвэр гаргагч нь байх ёстой юм. Тэд бол эдгээр хүүхдүүдийн 
эрхийг хамгаалах өмгөөлөгч нь байдаг. Тэгвэл эмч, багш сурган 
хүмүүжүүлэгч, асрагч, сувилагч, сэтгэл зүйч, нийгмийн ажилтан, 
бариач, сэргээн засалч нар бол эдгээр эцэг эхийн зөвлөхүүд нь болох 
учиртай. Судлаачид дээрх мэргэжлийн хүмүүсийг эцэг эхчүүдтэй ямагт 

хамтран ажиллаж байхыг өөрсдийн үйл ажиллагааны мөрдөх зарчмаа 
болгосон байдаг. Тэд эцэг эх, гэр бүлүүдэд зориулж тодорхой чадвар 
алдалттай хүүхэдтэй ажиллахад дүн шинжилгээ хийх 4 бүрэлдэхүүн 
хэсгүүд зайлшгүй байх ёстойг тодорхойлсон юм. Тэр бол, а. Нөөц 
боломж б. Харилцан дэмжлэг в. Үйл ажиллагаа г. амьдралын горим гэж 
үздэг аж (Deborah D.S. 2018). Эдгээр нь гэр бүлийн зүгээс системийн 
дүн шинжилгээг хийх хэрэгслүүд нь болж байгаа юм. Ингэж байж 
гэр бүл ба мэргэжлийн хүмүүсийн хамтын ажиллагаа илүү үр дүнтэй 
болно. 
Тусгай хэрэгцээтэй хүүхдүүдийн эцэг эхэд байнга тавьдаг нэг асуулт 
байдаг байна. “..Танай гэр бүлийн нийгэм дэх оролцоо, сэтгэл санааны 
байдал болон ажил мэргэжилдээ амжилт гаргах боломжид хүүхдийн 
чинь чадвар алдалт, тусгай хэрэгцээ хэрхэн нөлөөлж байна вэ?” гэсэн 
асуултад их л ачаалалтай, хүнд байдаг гэж нилээд хэсэг хариулж 
байдаг. Ийм асуултыг сонссон багш сурган хүмүүжүүлэгч нар цаашид 
эцэг эхчүүдтэй хэрхэн үр өгөөжтэй ажиллах ёстойг улам бүр ойлгодог. 
Тиймээ, гонсгор яваа ээж аав нарт урам хайр, итгэл зоригийг өгч чадах 
нь амар хэрэг биш юм. Хувь тавилантайгаа эвлэрээд яв гэж эзэнгүй мэт 
орхиж болохгүй нь ойлгомжтой. Хүүхдийн болон нийгмийн өмнө тэд 
асар их үүрэгтэй гэдгийг үргэлж сануулж байх ёстой. 
Ихэвчлэн эцэг эхчүүдийн сэтгэл санааны гүн дарамтанд орсон байдлыг 
арилгах алхмуудыг хамгийн түрүүнд хийнэ. Үүний дараа санхүүгийн 
хувьд асар их зардал үүсч болзошгүй гэдэг түгшүүртэй байдлаас гаргах 
нь чухал байдаг. Эцэст нь, ажил мэргэжлээ түр ч байтугай хаяж, өдөр 
бүр хүүхдээ асрах уу гэсэн алхмын сонголтод туслах хэрэгтэй болдог 
юм. Боловсролын систем нь энэ бүх ачааг нуруунаас нь авч хаяж чадна 
гэвэл эцэг эхчүүд нийгмийн амьдралд үргэлжлүүлэн хувь нэмрээ 
оруулж л таарна. 
Ингэж нийгэм дотор хамгийн их тус дэмжлэг үзүүлдэг бүлэг бол 
тухайн гэр бүлд ойр байдаг найз нөхөд нь байдаг. Өнөөгийн зах 
зээлийн эрчимтэй өрнөж буй амьдралын үед хэн нэгний төлөө цаг зав 
гаргаж явна гэдэг бол тийм ч амар биш. Өөрөөр хэлбэл, нийгэм дэх чиг 
хандлагаас ихээхэн зүйл хамаардаг байна. Нэг өдрийн дотор бүх юм 
гэнэт сайхан болно гэж байхгүй. Иймд төр засаг болон олон нийтийн 
хооронд бага багаар ч “ойлголцлын гүүр” босгох нь багш нарын өмнө 
тулгараад байна.

1.3.2 СУРГУУЛИЙН ДЭМЖЛЭГИЙН БАГ

ХНХС, БСШУСС, ЭМС-ын 2018 оны 11 дүгээр сарын 15-ны өдөр 
А/304,А/699, А/460 дугаар хамтарсан тушаал “ЗААВАР, МАЯГТ 

БАТЛАХ ТУХАЙ” дотор нэгдүгээр хавсралтаар “Хөгжлийн 
бэрхшээлтэй хүүхдэд хөгжлийн цогц дэмжлэг үзүүлэх заавар”-ыг 
баталсан. Энэ нь хүүхдийг цэцэрлэг, сургуульд орохыг угтуулан 
эрүүл мэнд, хөгжлийн цогц үзлэгт хамруулан аливаа өвчин, эмгэг 
болон хөгжлийн хоцрогдлын эрсдлийг тухай бүрт илрүүлэн цаашдын 
тусламж, үйлчилгээ, хөгжлийн дэмжлэгийг цаг алдалгүй үзүүлэх 
тогтолцоог бий болгох заавар. 

“Хөгжлийн бэрхшээлтэй хүүхдэд хөгжлийн цогц дэмжлэг үзүүлэх 
заавар”-т боловсролын тусгай хэрэгцээтэй хүүхдэд сургууль нийтээрээ 
дэмжлэг үзүүлэх зорилгоор “Сургуулийн дэмжлэгийн баг” байгуулна 
гэсэн байдаг. Сургуулийн дэмжлэгийн багийг дараах бүрэлдэхүүнтэй 
байгуулж болно.. Үүнд: 

- Сургуулийн удирдлага
- Нийгмийн ажилтан 
- Сургуулийн эмч
- Анги удирдсан багш нар
- Бусад хичээл заах багш нар

Тухайн сургуулийн нөхцөл байдлаас хамааран, Болосвролын хэлтэс/
Боловсрол, соёл, урлагийн газрын мэргэжилтэн, баг/хорооны 
хариуцсан ажилтан, эцэг эхийн төлөөлөл, заах аргын нэгдлийн 
ахлагч оролцож хамтран ажиллаж болно. Сургуулийн дэмжлэгийн 
багийн бүрэлдэхүүнийг захирлын тушаалаар баталж, нийт багш нарт 
танилцуулна. 

БСШУСС-ын А/292 дугаар тушаалыг хэрэгжүүлэх зөвлөмжид 
“Дэмжлэгийн баг”-ийн бүрэлдэхүүн, үйл ажиллагааны үндсэн чиг 
үүрэг болон мэргэжлийн байгууллагууд, мэргэжилтнүүдийн оролцоо 
дэмжлэгийн талаар тайлбарласан байна. Үүнд: 

ГСТ-г хэрэгжүүлэх “дэмжлэгийн баг” /сургууль дундын байж болно/-
ийг сургуулийн захирлын тушаалаар байгуулж, ажиллах хүний тоо нь 
тухайн сургуулийн хөгжлийн бэрхшээлтэй хүүхдийн тоо, орон нутгийн 
онцлог, мэргэжилтний нөөц, сургалтын орчин, хүүхдийн болон эцэг эх, 
асран хамгаалагчийн санал, хүсэлтэд тулгуурлан ажиллана.

“Дэмжлэгийн баг”-ийн үйл ажиллагааны үндсэн чиг үүрэг нь тухайн 
хүүхдийн хөгжих, сурахад шаардлагатай сургалтын хөтөлбөр /
ганцаарчилсан сургалтын төлөвлөгөө боловсруулах, ерөнхий болон 
засан сайжруулах хичээлийн агуулгыг тодорхойлох/, хүүхдийн 
хэрэгцээнд суурилсан ялгаатай хичээл, судлагдахууныг сонгон судлах 
асуудлыг сургуулийн зөвлөлд оруулах, сурах бичиг, гарын авлага, 
аудио, видео, брайл хэрэглэгдэхүүнийг бэлтгэх, багш, эцэг эх, асран 

хамгаалагчид сургалт зохион байгуулах, багшийн арга зүйг тасралтгүй 
хөгжүүлэх, эцэг эх, асран хамгаалагчийн эерэг хандлага, нөлөөллийг 
дэмжих, хүүхдийн аюулгүй, саадгүй, хүндрэл бэрхшээлгүй сурч, 
хөгжих тохируулгат хэрэглэгдэхүүн, сургалтын орчинг бүрдүүлэхэд 
оршино.

Шаардлагатай тохиолдолд “Дэмжлэгийн баг”-т тухайн орон нутгийн 
эмнэлэг, нийгмийн хамгааллын мэргэжилтэн цагаар ажиллаж болно.

Ерөнхий боловсролын тусгай сургууль нь хөгжлийн бэрхшээлтэй 
хүүхдийг тэгш хамран сургахад мэргэжил арга зүйн дэмжлэг үзүүлж 
ажиллах үүрэгтэй байна. 

Дээрх зөвлөмжид тулгуурлан дэмжлэгийн багийн үйл ажиллагааны чиг 
үүргийг тодорхойлбол: 

1. Тухайн сургуульд суралцаж буй боловсролын тусгай хэрэгцээ 
шаардлагатай сурагчдад боловсролын үйлчилгээг хүртээмжтэй 
чанартай хүргэхэд үйл ажиллагаагаа чиглүүлэх. 

2. Боловсролын тусгай хэрэгцээ шаардлагатай сурагчийн эцэг 
эх, асран хамгаалагчдын санал хүсэлт, үнэлгээний комиссын 
дүгнэлтэд үндэслэн ГСТ боловсруулах, хэрэгжүүлэх, үнэлж 
дүгнэх, үр дүнг тооцох.

3. Боловсролын тусгай хэрэгцээ шаардлагатай сурагчдын хэрэгцээг 
тодорхойлох, шаардлагатай сурах бичиг, гарын авлага, аудио, 
видео, брайл хэрэглэгдэхүүнийг бэлтгэх

4. Багш нарт боловсролын тусгай хэрэгцээ шаардлагатай 
сурагчидтай ажиллах талаар арга зүйн дэмжлэг үзүүлэх, 
сургалтыг мэргэжлийн байгууллагатай хамтран зохион 
байгуулах

5. Эцэг эх, асран хамгаалагчдад эерэг хандлага төрүүлэх 
нөлөөллийн олон талт ажил, мэдлэг ойлголтыг нэмэгдүүлэх 
сургалтыг зохион байгуулах, оролцоог нэмэгдүүлэх, хамтран 
ажиллах 

6. Хүүхэд бүхэнд ээлтэй, хүртээмжтэй сургалтын орчин 
бүрдүүлэхэд санал санаачлагатай ажиллах 

Зураг 1.10. Сургуулийн дэмжлэгийн багийн үндсэн үйл ажиллагааны хүрээ

Зураг 1.11. Сургуулийн дэмжлэгийн багийн үйлчилгээ

Сургууль дээр “Дэмжлэгийн баг”-ийн ажиллах чиг үүрэг 

Хүснэгт 1.3. Дэмжлэгийн багийн бүтэц, зохион байгуулалт
Дэмжлэгийн баг

Дэмжлэгийн багийг 
тоонд баригдахгүйгээр 
аль болох мэргэжлийн 
зөвлөгөө өгөх, туслалцаа 
авах боломжоор хангах 
боломжтой байдлаар 
байгуулсан байх

Хөгжлийн бэрхшээлтэй 
хүүхдийн эцэг эх, асран 
хамгаалагчийн санал, 
хүсэлтэд тулгуурлан үйл 
ажиллагаагаа төлөвлөх

Шаардлагатай тохиолдолд 
“Дэмжлэгийн баг”-т 
тухайн орон нутгийн 
эмнэлэг, нийгмийн 
хамгааллын мэргэжилтэн 
цагаар ажиллах 
боломжоор хангах

“Дэмжлэгийн баг” төлөвлөлтөө хийхдээ хүүхэд, эцэг эх, асран 
хамгаалагч болон багш нартаа арга зүйн зөвлөгөө өгөх, зөвлөн туслах 
үйл ажиллагааг тусгасан байхад анхаарах.

Зураг 1.12. Дэмжлэгийн багийн төлөвлөлт хийх арга зүй

Ерөнхий боловсролын сургуульд тусгай боловсролын үйлчилгээ 
шаардлагатай хүүхдийн эцэг эх, асран хамгаалагчдын хувьд бусад 
хүмүүстэй ойлголтын зөрүүтэй байдал эсвэл өөрсдийнх мэдлэг 
мэдээлэл дутмагаас үүдэлтэй хүндрэл учирдаг. Иймд энэхүү 
бэрхшээлийг даван гарахад “Дэмжлэгийн баг” тодорхой бодлого 
чиглэлээр дэмжлэг үзүүлж байх шаардлагатай.

Зураг 1.13. Дэмжлэгийн баг ба эцэг эхийн хамтын ажиллагааг хангах нь

Багш ажлын байрандаа хөгжих бололцоо нь хамгийн их бодитой 
байдаг. Хичээлийн судалгаа хийх, арга зүйн сайжруулалт хийх, бие 
биенээсээ суралцах г.м олон талын боломжит ажлуудыг оновчтой 
зохион байгуулж болно.

1.3.3 ТЭГШ ХАМРУУЛАН СУРГАХ БОЛОВСРОЛЫН ОРЧИН

Сургалтын үйл явцад эерэг нөлөөтэй хүчин зүйлсүүдийн нэгдлийг 
сургалтын орчин гэнэ. Орчин нь сургалтын зорилтыг амжилттай 
хэрэгжүүлэхэд зайлшгүй шаардагдах урьдчилсан нөхцөл юм. Иймд 
сургалтын зорилтуудыг хэрэгжүүлэхэд дэмжлэг үзүүлэхүйц таатай 
орчин нөхцөлийг судалгааны үндсэн дээр бүрдүүлэх нь үр дүнг бодит 
болгодог.

Ямар ч сургуульд гэр бүл, угсаа гарал, шашин шүтлэг, нас хүйс, 
хөгжлийн онцлог зэрэг олон хүчин зүйлсээр өөр хоорондоо ялгаатай 
хүүхдүүд суралцдаг. Багш эдгээр хүүхдүүдэд адилтган нэг ижил хэв 
загвараар хичээл явуулах биш, ялгаатай онцлог бүрийг нь харгалзсан, 
олон хувилбартай сургалтын баялаг аргаар хичээлээ явуулах 
шаардлагатай юм. Ангийн сурагч бүрийн ялгаатай чадамжуудыг 
хөгжүүлэх, дэмжих нөхцөлийг бий болгосон орчин бүрдүүлэхийг тэгш 
хамруулан сургах орчин гэж тодорхойлж болно.

Тэгш хамруулан сургах боловсролын 4 орчныг чухалчилдаг. 
Үүнд:

1. Эрх зүйн орчин

Тэгш хамруулан сургах боловсролын үзэл санааг сургалтын 
практикт хэрэгжүүлэхэд чиглэгдсэн олон улсын конвенц, тунхаг 
бичиг, тухайн улсын боловсролын тухай хууль, журам бүхий 
эрх зүйн баримт бичиг дэх заалт, шийдвэр юм. Тухайн улсын 
боловсролын асуудал эрхэлсэн төрийн байгууллагаас тэгш 
хамруулан сургах боловсролыг сурагчдын нийтлэг байдалд 
чиглэсэн эсвэл ялгаатай байдалд чиглэсэн бодлогыг тодорхойлж 
сургалтын үйл ажиллагааг сонголттой, уян хатан байдлаар 
хэрэгжүүлэх орчныг бүрдүүлэх шаардлагатай. 

2. Боловсролын орчин

Тэгш хамруулан сургах боловсролын үйл ажиллагаатай 
холбоотой бүхий л асуудлууд хамаарна. Тухайлбал багшийн 
чадамж, сургалтын гарын авлага, олон хувилбарт сургалтын 
хөтөлбөр, агуулга, арга зүй, үнэлгээ, хэрэглэгдэхүүн зэрэг.

3. Сэтгэл зүйн орчин

Сургалтын байгууллагын удирдлага, багш, ажилчид, нийт 
сурагчдын хувь хүний хөгжлийн онцлог, ялгаатай байдлыг 
хүндэтгэх, ялгаварлан гадуурхахаас ангид байх үзэл санаа, 
мэдлэг, ойлголт, эерэг харилцаа, хандлага, хамтран сургах 
болон суралцах сэтгэл зүйн таатай уур амьсгал бүрдсэн зэрэг 
үзүүлэлтүүд хамаарна.

4. Материаллаг орчин

Хүүхэд бүрийн ялгаатай байдлыг харгалзсан, ерөнхий ба 
тусгай шаардлагыг хангасан сурах бичиг, үзүүлэн, сургалтын 
хэрэглэгдэхүүн, техник хэрэгсэл, анги танхимын, сургуулийн 
байгууламжийн зохион байгуулалт зэрэгт хамгийн хязгаарлалт 
багатай орчин бүрдүүлсэн байхыг багтаан ойлгоно.

Эрх зүйн орчин

Тэгш хамруулан сургах боловсролын зорилго нь ялгаварлалгүй, адил 
тэгш оролцоог хангасан хүртээмжтэй, хүүхэд бүрийн хэрэгцээнд 
суурилсан, чанартай боловсролын үйлчилгээг үзүүлэхэд оршино.



ТЭГШ ХАМРУУЛАХ БОЛОВСРОЛЫН ҮЗЭЛ БАРИМТЛАЛ,  
ХӨГЖЛИЙН ЧИГ ХАНДЛАГА, ХАМТЫН АЖИЛЛАГАА, ОРЧИН

43

Тэгш хамруулан сургах боловсролын үзэл санааны үндэс суурь 
болсон олон улсын бичиг баримтууд:

•	 1948 - 1978 Хүний эрхийн түгээмэл тунхаглал
•	 1975 - Хөгжлийн бэрхшээлтэй хүмүүсийн эрхийн тухай НҮБ-ын 

тунхаглал
•	 1989 - НҮБ-ын Хүүхдийн эрхийн конвенц
•	 1994 - Саламанкагийн тунхаглал
•	 2000 - Дакарын тунхаглал, Дэлхийн боловсролын форум
•	 2002 - Хөгжлийн бэрхшээлтэй хүмүүсийн дэлхийн их хурал, 

Мадрид
•	 2006 – НҮБ-ын Хөгжлийн бэрхшээлтэй хүмүүсийн эрхийн тухай 

конвенц
•	 2015 - Инчеоны тунхаглал, ЮНЕСКО боловсролын хүртээмжийг 

нэмэгдүүлэх чиглэлээр олсон ололт амжилтуудыг дэмжиж, 
тэгш эрхэд суурилсан, чанартай суурь боловсролыг тогтвортой 
хөгжлийн 4 дэх зорилгоо болгон “Хүн бүрийн эрх тэгш байдлыг 
хангасан, насан туршид суралцах боломж олгосны үндсэн дээр 
хүртээмжтэй, чанартай боловсролыг эзэмшүүлэх” зорилтыг 2015 
оны 2-р сард БНСУ-ын Инчеон хотноо зохион байгуулагдсан 
Боловсролын дэлхийн чуулга уулзалтаар дэвшүүлсэн байна 
(Incheon Declaration, 2015).

Монгол улсад хэрэгжиж буй хууль эрх зүйн дараах бичиг баримтуудад 
тэгш хамруулан сургахтай холбоотой заалтууд тусгагдсан байдаг.

•	 Боловсролын тухай хууль
•	 Бага дунд боловсролын тухай хууль
•	 Хөгжлийн бэрхшээлтэй хүний эрхийн тухай хууль
•	 УИХ-ын 12 дугаар тогтоолын хавсралт “Төрөөс боловсролын 

талаар баримтлах бодлого” (2014-2024 он)
•	 УИХ-ын 45 дугаар тогтоолын хавсралт “Монгол Улсын Засгийн 

Газрын 2016-2020 оны үйл ажиллагааны хөтөлбөр”
•	 Засгийн газрын 2017 оны 321 дүгээр тогтоолын хавсралтаар 

“Хөгжлийн бэрхшээлтэй хүний эрх, оролцоо, хөгжлийг дэмжих 
үндэсний хөтөлбөр” (2018-2022)

•	 УИХ-ын 2017 оны 06 сарын 09-ний өдрийн 46 дугаар тогтоол 
“Хөгжлийн бэрхшээлтэй хүний эрхийн тухай хуулийг 
хэрэгжүүлэх зарим арга хэмжээний тухай”...(Хавсралт 1-ээс үзнэ 
үү)

Боловсролын орчин

•	 Тэгш хамруулан сургах боловсролын үзэл санааг судлагдахуун 
бүрийн хөтөлбөрт тусгасан байх

•	 Судлагдахуун бүрийн агуулгыг хөгжлийн өөр өөр түвшинтэй 
суралцагчдын онцлогийг харгалзан “агуулгад тохиргоо” хийх, 
түвшинчлэх

•	 Сурах, сургах арга зүйн олон хувилбар боловсруулах
•	 Багш бүр Тэгш хамруулан сургах боловсролын үзэл санаа, арга 

зүйн мэдлэг, чадвар эзэмшсэн байх
•	 Хувь хүний хөгжлийн хөтөлбөр буюу ганцаарчилсан сургалтын 

төлөвлөгөө (ГСТ) хэрэгжүүлэх арга зүйн мэдлэг, чадвар, 
туршлага хуримтлуулах

•	 Сурагчдын сурах идэвхтэй үйл ажиллагааг дэмжих танхимын 
зохион байгуулалт нь 3 үндсэн хэсгээс бүрдүүлж байх.

a. Багаар хамтарч нэг удирдлагын дор ажиллах боломжтой 
байх 

b. Агуулгын цөм, чухал хэсгийг тусгайлсан хэрэглэгдэхүүн, 
нөхцөлөөр ойлгуулах 

c. Эзэмшсэн чадвараа илэрхийлэх сонголттой орчныг 
бүрдүүлсэн байх 

•	 Танхимын зохион байгуулалт нь тухайн цаг үе, нөхцөлд 
өөрчлөгдөн, зохион байгуулах боломжтой уян хатан байх

Сэтгэл зүйн орчин

•	 Багш сурагчдын харилцаа, харилцан ойлголцол
•	 Сурах, сургах сэдэл тэмүүлэл бий болсон байдал
•	 Хүүхдийн нас сэтгэхүйн болон хөгжлийн онцлогийг харгалзах
•	 Багш нь сурагч тус бүрийг онцгойлон хүндлэн харьцаж буйгаа 

илэрхийлж, сурагчид би энэ ангид чухал байр суурьтай хүн 
гэсэн ойлголтыг авах

•	 Тухайн ангид суралцаж буй хүүхдүүдийн талаар, тухайн 
сургуулийн бусад хүүхдүүд хэрхэн хандаж, ялгаварлан 
гадуурхах байдалд шинжилгээ хийж, хандлагыг өөрчлөх, эерэг 
болгох үйл ажиллагааг өрнүүлэх, хэрэгжүүлэх

•	 Тухайн ангид суралцан сургалт авч байгаа сурагчидтай илэн 
далангүй ярилцаж, хэлэлцүүлэг өрнүүлдэг байх.

Сургалтын эерэг орчныг дараах бүрэлдэхүүн хэсгүүд бий болгодог 
гэж үзсэн байдаг (Fishers, 2005).

1. Үнэнч байдал – ангийн хамт олонд харьяалагдах мэдрэмжийг 
дээшлүүлэх, хүн бүрийг хүлээн зөвшөөрөх, бүлгээр суралцах, 
багийн сэтгэлгээтэй, бусадтай хамтрах чадвартай болохыг 
сурагч бүрт өөрт нь итгүүлэх.

2. Итгэлцэл - шийдвэр гаргах үйл явцад бүлгийн гишүүдийг татан 
оролцуулж, сургалтын үр дүнг тохиролцон хэлэлцэж, хүн бүрт 
тодорхой үүрэг хариуцлага хүлээлгэх.

3. Дэмжлэг - хувь хүний өсөлт, сурч боловсрох үйл явцыг дэмжих 
зорилгоор сургалтын үйл явцад туслалцаа, урам зориг өгөх

4. Динамик хурцадмал байдал - зорилгодоо эрч хүчтэй, урам 
зоригтойгоор тэмүүлж, суралцах үеийн саад бэрхшээлтэй 
тулгарах үед ёс суртахууны зарчмуудыг баримтлах, эерэг 
харилцааг эрхэмлэх

5. Хүлээлт - сургалтын үр дүнгийн талаар тодорхой зорилго, 
таамаглал, үзэл бодол дэвшүүлж, хүлээлтийг бий болгох

6. Харилцаа холбоо - ололт амжилт, алдаа оноо, туршлагаа 
солилцох, мэдлэгээ хуваалцахдаа анги хамт олны хүрээнд 
хамтарсан амлалт бий болгох

Материаллаг орчин

•	 Сурах бичигт тавигдах ерөнхий болон тусгай шаардлага 
хангасан байх

•	 Үзүүлэн, сургалтын хэрэглэгдэхүүнд тавигдах ерөнхий болон 
тусгай шаардлага хангасан байх

•	 Анги танхимын зохион байгуулалт
•	 Сургалтын хэрэглэгдэхүүн, техник хэрэгсэл
•	 Суудлын хуваарилалт нь тухайн сурагчийн хувийн онцлог, 

суралцах бэрхшээл, суугаа ба босоо гэх мэт байрлалуудад 
тохирсон байж хичээллэх болон амрах ширээ, сандал, нөхцөл нь 
уян хатан байх шаардлагатай

•	 Танхимын орчин нь тулгуур эрхтний болон харааны 
бэрхшээлтэй сурагчид зориулагдсан тусгайлсан хэрэглэгдэхүүн, 
нөхцөлөөр хангагдсан байх 

•	 Сургуулийн байрны бүтэц зохион байгуулалт, талбай, анги 
үйлчилгээний танхимуудын байрлал нь тусгай хэрэгцээтэй 
сурагчдын хэрэгцээ шаардлагад нийцсэн нөхцөлөөр хангагдсан 
байх ёстой.

•	 Сурагчдын хичээлээр хийсэн бүтээлийг байрлуулдаг самбар, 

тавиур, өлгүүр, тусгай хана байх ба үүнээс сурагч дахин 
суралцах, гоо зүйн хүмүүжилд эерэгээр нөлөөлөх орчныг буй 
болгосон байх.

Тухайн анги дахь боловсролын тусгай хэрэгцээтэй хүүхдийн онцлогоос 
хамаарч сургалтын материллаг ерөнхий ба тусгай хэрэглэгдэхүүн 
бэлтгэх шаардлага байгааг тодорхойлж, орчинг бүрдүүлнэ.

ДАДЛАГА АЖИЛ 1.3.

ТЭГШ ХАМРУУЛАН СУРГАХ БОЛОВСРОЛЫН ОРЧНЫ 
ҮНЭЛГЭЭ

Зорилго: 

Сургуульд тэгш хамруулан сургах боловсролын орчин бүрдсэн 
өнөөгийн нөхцөл байдлыг үнэлэх, цаашдын үйл ажиллагааны хүрээг 
тодорхойлох

Заавар:

Оролцогчид багаар ажиллана. Шалгуур үзүүлэлтийн асуултуудыг 
багаар хэлэлцэж 1-5 оноогоор үнэлнэ.

Бодолт хийх:

1. Асуумжийн 5 шалгуур үзүүлэлтийн чиглэл тус бүрт авсан нийт 
оноог бодож “Өнөөгийн нөхцөл байдлын” “оноо” гэсэн нүдэнд 
нөхөж бичнэ. 

2. Асуумжийн 5 шалгуур үзүүлэлтийн чиглэл тус бүрийн нийт 
авсан оноог “авах ёстой” нийт оноонд хувьчилж “хувь” гэсэн 
нүдэнд нөхөж бичнэ. 

3. Асуумжийн 5 шалгуур үзүүлэлтийн чиглэл тус бүрт авсан нийт 
оноог тус бүрд нь “5-д хувааж” “тоо” гэсэн нүдэнд аравны 
нарийвчлалтай нөхөж бичнэ. 

Хүснэгт 1.4. ТХСБ-ын орчны “Өнөөгийн нөхцөл байдал”-ын  
үнэлгээний хуудас

№ Шалгуур 
үзүүлэлтийн чиглэл

Шалгуур 
үзүүлэлтийн 

нийт

Өнөөгийн нөхцөл 
байдлын

Зорьж 
буй тэгш 
байдал

Тоо Оноо Тоо Оноо Хувь
1 Сургуулийн бодлого 8 40    5/81-100%
2 Сургуулийн орчин 5 25    5/81-100%
3 Багш, хүний нөөц 7 35    5/81-100%

4 Сургалтын үйл 
ажиллагаа 6 30    5/81-100%

5 Эцэг эхийн оролцоо, 
хамтын ажиллагаа 4 20    5/81-100%

Графикт үр дүнг зураглах 

Дүгнэлт.
Сонгосон сургуулийн тэгш хамруулан сургах боловсролын орчин 
бүрдсэн өнөөгийн нөхцөл байдлыг үнэлж, үр дүнг тодорхойлж, цаашид 
сургуулийн бодлого, үйл ажиллагаандаа тусган хэрэгжүүлэх, ТХСБ-ын 
орчны сайжруулах ажлын жагсаалт гаргах, дүгнэлт, санал бичих

Тэгш хамруулан сургах боловсролын орчны үнэлгээ

Зорилго: Сургуулийн ТХСБ-ын орчин, өнөөгийн нөхцөл байдлыг 
үнэлэх, цаашдын үйл ажиллагааны хүрээг тодорхойлох.
Арга зүй: Тухайн нэг сургуулийг сонгон авч шалгуур үзүүлэлтүүдийн 
дагуу багаар хэлэлцэж 1-5 оноогоор үнэлнэ.

Хүснэгт 1.5. Тэгш хамруулан сургах боловсролын орчны үнэлгээ
д/

1. СУРГУУЛИЙН БОДЛОГО

1

Тусгай хэрэгцээт хүүхдийг сургуульд 
суралцуулах, амжилттай суралцахад дэмжлэг 
үзүүлэх асуудлыг сургуулийн бодлого, үйл 
ажиллагаандаа тусган хэрэгжүүлдэг эсэх 
(тодорхой заалт, баримт бичиг, хөтөлбөр, 
төлөвлөгөө бий эсэх) 

2

Тусгай хэрэгцээт хүүхдийг сургуульд 
суралцахад бэрхшээл үүсгэж буй асуудлууд, 
тэдгээрийг даван туулахад авах арга хэмжээгээ 
тодорхойлдог, хэрэгжүүлдэг эсэх 

3 Дээрх бодлого, үйл ажиллагаанд шаардлагатай 
төсөв төлөвлөж зарцуулдаг эсэх 

4

Дээрх бодлого, үйл ажиллагаанд бусад 
холбогдох байгууллагуудтай хамтран ажилладаг 
эсэх (Боловсролын хэлтэс, цэцэрлэг, өрхийн 
эмнэлэг, хороо, мэргэжлийн байгууллага гэх 
мэт)

5

Сургуулийн хяналт үнэлгээний системд тусгай 
хэрэгцээт хүүхдийг сургуульд хамруулах, 
суралцахад дэмжлэг үзүүлэх чиглэлээр багш, 
ажилтнуудын ажлын гүйцэтгэлийн үнэлгээнд 
шалгуур үзүүлэлт оруулж тооцдог эсэх 
(багшийн ажлыг үнэлэх, нэмэгдэл цалин хөлс 
олгох журам, сурагчийг үнэлэх дүгнэх гэх мэт)

6

Тусгай хэрэгцээтэй хүүхдийг сургуульд 
суралцахад дэмжлэг үзүүлэх бодлого, үйл 
ажиллагаанд сургуулийн удирдлага, багш, бусад 
ажилтнууд бүрэн дүүрэн оролцож багаараа 
хамтран ажиллаж чаддаг эсэх 

7

Сургууль тусгай хэрэгцээтэй сурагчдын нэгдсэн 
мэдээллийн сантай (анкет судалгаа, хүүхдийн 
хөгжлийн талаарх мэдээлэл гэх мэт ) түүнийгээ 
тогтмол шинэчилдэг, ашигладаг эсэх 

8

Сургуулийн зүгээс багш нар болон сургуулийн 
бусад ажилтнуудад тусгай хэрэгцээтэй 
хүүхдийн ялгаатай хэрэгцээ, тэдний сурах, 
нийгэмших үйл явцыг дэмжих талаар сургалт, 
тодорхой ажлууд тогтмол зохион байгуулдаг 
эсэх 

Онооны нийлбэр

Дундаж оноо



ТЭГШ ХАМРУУЛАХ БОЛОВСРОЛЫН ҮЗЭЛ БАРИМТЛАЛ,  
ХӨГЖЛИЙН ЧИГ ХАНДЛАГА, ХАМТЫН АЖИЛЛАГАА, ОРЧИН

49

2. СУРГУУЛИЙН ОРЧИН

1

Сургуулийн дотоод орчинд тусгай хэрэгцээтэй 
хүүхэд суралцахад шаардлагатай хөгжлийн 
хэрэгцээнд нийцсэн нөхцөлийг бүрдүүлсэн 
эсэх (зориулалтын орц гарц, таних тэмдэг, 
ариун цэврийн өрөөнд зориулалтын, угаалтуур, 
суултууртай эсэх гэх мэт) 

2

Анги танхим нь тусгай хэрэгцээтэй хүүхдийн 
онцлогийг харгалзсан эсэх (ширээ, сандал, 
самбар, номын булан, хувцасны шүүгээ, өлгүүр, 
сургалтын хэрэглэгдэхүүн, тоглох, амрах орчин)

3
Тусгай хэрэгцээт сурагчдад зориулсан нэмэлт 
хичээл, сургалт, хөгжүүлэх үйл ажиллагаанд 
зориулсан өрөө, анги танхим бүрдүүлсэн эсэх 

4

Сургуулийн гадна орчинд хүүхдэд аюулгүй, 
таатай орчин бүрдсэн эсэх (гаднах талбай, 
хашаа, замын хөдөлгөөнөөс сэргийлсэн байдал 
г.м)

5

Сургуулийн бага ангийн сурагчдын дагаж 
мөрдөх дүрэм, өдрийн дэглэм нь тусгай 
хэрэгцээт хүүхдийн онцлог хэрэгцээнд нийцдэг 
эсэх (завсарлагаа, хичээлийн, цайны болон 
чөлөөт цаг)

Онооны нийлбэр
Дундаж оноо

3. БАГШ, ХҮНИЙ НӨӨЦ

1

Тусгай хэрэгцээт хүүхдийг боловсролд тэгш 
хамруулан сургах асуудлаар сургуулийн багш, 
ажилтнууд мэдлэг ойлголттой эсэх, түүнийгээ 
өөрийн ажил үүргийн хүрээнд жишээ болгон 
тайлбарлаж чадах эсэх 

2

Багш, ажилтнууд тусгай хэрэгцээт хүүхдийн 
хөгжлийн хэрэгцээ, сургалтын арга зүйн талаар 
мэргэжил дээшлүүлэх сургалт, үйл ажиллагаанд 
тогтмол хамрагддаг эсэх 

3

Тусгай хэрэгцээтэй хүүхдийн сурах үйл 
явцыг дэмжих, туслалцаа үзүүлэх зорилгоор 
багш, ажилтнуудын хамтын уулзалт, мэдээлэл 
солилцох, зөвлөлдөх зэрэг ажлууд зохион 
байгуулдаг эсэх

4

Бага ангийн багш нар хүүхэд бүрийн хөгжлийн 
онцлог байдлын талаар хангалттай судалдаг, 
тэдний чадвар хэрэгцээ, хөгжлийн онцлогт 
тохирох аргаар ажиллаж чаддаг эсэх

5

Сургуулийн бүх хүүхдүүд түүний дотор тусгай 
хэрэгцээт хүүхдийг суралцах тэгш боломжийг 
бүрдүүлж чадсан эсэх (анги нийтийн хичээл, 
сургалт, хүмүүжлийн ажил, хүүхдийн дунд 
зохион байгуулах ажилд хүүхэд бүрийг 
хамруулдаг г.м)

6

Багш өөрийн сургалт, хүмүүжлийн үйл 
ажиллагааг тусгай хэрэгцээт хүүхдийн 
эцэг эхчүүдэд нээлттэй байлгаж, тэдэнд 
шаардлагатай мэдээлэл өгч, тогтмол дэмжлэг 
үзүүлдэг эсэх

7

Тусгай хэрэгцээт сурагчдад туслах талаар багш, 
сургуулийн удирдах болон бусад ажилтнуудын 
ажлын байрны тодорхойлолтод тодорхой 
заалтууд оруулсан эсэх

Онооны нийлбэр
Дундаж оноо

4. СУРГАЛТЫН ҮЙЛ АЖИЛЛАГАА
1  Тусгай хэрэгцээт хүүхдийн онцлог, сурах 

чадварт тохирсон ганцаарчилсан сургалтын 
төлөвлөгөө боловсруулж хэрэгжүүлдэг эсэх 

2 Тусгай хэрэгцээт хүүхдэд зориулсан 
сурах бичиг, ном, гарын авлага, сургалтын 
хэрэглэгдэхүүн хангалттай эсэх

3 Хичээл, хүмүүжлийн үйл ажиллагааны 
явцад тусгай хэрэгцээт хүүхдийг өөрийгөө 
илэрхийлэх, бусадтай харилцах, бие даан 
суралцах, бүлгийн үйл ажиллагаанд оролцох 
боломжоор хангаж, дэмждэг эсэх

4 Хичээл, сургалтын хөтөлбөр, үйл ажиллагаа 
нь боловсролын тусгай хэрэгцээтэй хүүхдэд 
тохиромжтой эсэх талаар үнэлгээ дүгнэлт өгч 
тэдний хэрэгцээнд нийцүүлэн сайжруулдаг эсэх 

5 Тусгай хэрэгцээт сурагчид буюу сурах 
бэрхшээлийн улмаас сурлагаар хоцорч байгаа 
сурагчдад зориулан нэмэлт сургалтын хөтөлбөр, 
үйл ажиллагаа явуулдаг эсэх 

6 Багш нар хүүхдийн мэдлэг, чадварыг үнэлэхдээ 
тэдний хэрэгцээнд тулгуурласан үнэлгээний 
олон арга, хэлбэрүүд ашигладаг эсэх (явцын 
үнэлгээ, аман үнэлгээ, урамшуулах арга гэх мэт 
)

Онооны нийлбэр
Дундаж оноо

5. ЭЦЭГ ЭХИЙН ОРОЛЦОО
1 Сургууль болон анги даасан багшийн зүгээс 

тусгай хэрэгцээт хүүхдийн эцэг эхийн оролцоо, 
хамтын үйл ажиллагааг бүрэн дэмждэг эсэх

2 Сургуулийн захиргаа, эцэг эхийн зөвлөл 
хамтран тусгай хэрэгцээт хүүхдийг сургуульд 
дасан зохицох, тэдний сурах үйл явцыг дэмжих 
чиглэлээр олон талын үйл ажиллагаа зохион 
байгуулдаг эсэх

3 Тусгай хэрэгцээт хүүхдийн сурах үйл явцыг 
дэмжих чиглэлээр эцэг эхчүүд мэдээлэл авах, 
сургалт болон сургуулиас зохион байгуулсан 
үйл ажиллагаанд оролцох боломжтой эсэх 

4 Эцэг эхчүүд санаачлагаараа хүүхдийнхээ 
сургууль дахь амьдрал, хөгжлийн явцын талаар 
тогтмол мэдээлэл хүсэж, авч чаддаг эсэх

Онооны нийлбэр

Дундаж оноо

Дээрх 5 чиглэл бүхий шалгуур үзүүлэлтээр сургуулийн одоогийн 
нөхцөл байдлыг үнэлж тодорхойлж болох юм.

Хүснэгт 1.6. Өнөөгийн нөхцөл байдлын дундаж үзүүлэлт

№ Шалгуур үзүүлэлтийн 
чиглэл

Шалгуур 
үзүүлэлтийн 

тоо

Өнөөгийн 
нөхцөл байдал 

/хувь/

Зорьж буй 
тэгш байдал

1 Сургуулийн бодлого 8 78% 5 / 81-100%

2 Сургуулийн орчин 5 76% 5 / 81-100%

3 Багш, хүний нөөц 7 79% 5 / 81-100%

4 Сургалтын үйл 
ажиллагаа

6 84% 5 / 81-100%

5 Эцэг эхийн оролцоо, 
хамтын ажиллагаа

4 65% 5 / 81-100%

Дээрх зураглалаас харахад эцэг эхийн оролцоо, хамтын ажиллагаа 
дундаж буюу 65% байна. 1, 2, 3 дугаар чиглэлийн үзүүлэлт дундажаас 
дээгүүр, 4 дүгээр чиглэлийн үзүүлэлт хамгийн сайн буюу үлгэр жишээч 
байна. Гэвч эдгээр нөхцөл байдлаа тодорхойлсны дараа зорьж буй 
тэгш байдалдаа хүрэх үйл ажиллагааг үе шаттай төлөвлөн хэрэгжүүлэх 
шаардлагатай байгаа нь харагдаж байна.

Зураг 1.14. Тэгш байдлын зураглал

БҮЛГИЙН ДҮГНЭЛТ

Тэгш хамруулан сургах боловсролын амжилттай хэрэгжих үйл явц 
нь орчны үр нөлөө, түүний бүрэлдэхүүн хэсгүүд, гадаад дотоод хүчин 
зүйлүүдээс ихээхэн хамаарч, орчны онцлог шинжүүд нь дараах байдлаар 
тодорхойлогдоно:

•	 Тэгш хамруулан сургах боловсролын үйлчилгээг нийтлэг байдалд 
чиглэсэн эсвэл ялгаатай байдлыг онцлон хэрэгжүүлэх тухай 
төрийн байгууллагын бодлогын эрх зүйн бичиг баримтуудад 
тодорхой тусгасан байх;

•	 Боловсролын бүх шатны байгууллагууд ТХСБ-ын үзэл санаа, 
үнэт зүйлсийг хөгжлийн бодлогодоо тусган хэрэгжүүлэх;

• Сурагчийн суралцах, нийгэмших, хөгжих үйл явцыг дэмжих олон 
талт хамтын ажиллагааг сайжруулах; 

• Сурагч бүрийн харилцааны хүрээг өргөжүүлж, тусгай 
хэрэгцээтэй хүүхдүүдийг нийгэмшүүлэх, хөгжүүлэх бодит 
нөхцөл орчныг бүрдүүлсэн байх;

• Боловсролын байгууллагын барилга байгууламж, материаллаг 
болон сэтгэл зүйн орчин саад тотгоргүй байх, ялгаварлан 
гадуурхалтаас ангид байх; 

• Сургуулийн орчин, сурагчийн үнэлгээ, сургалтын хөтөлбөр, 
төлөвлөгөөнд тохиргоо хийж өөрчлөх асуудлыг сургуулийн 
“Дэмжлэгийн баг”-ийн дүгнэлтэд тулгуурлан зохион байгуулах. 

МЭДЛЭГ БАТАТГАХ АСУУЛТ

• Тэгш хамруулан сургах боловсролын үзэл санааг олон улсын 
болоод үндэсний боловсролын бодлогын баримт бичгүүдэд 
тулгуурлан өөрийн үгээр тайлбарлана уу.

• ТХС боловсролын үнэт зүйлс юу вэ?

• ТХСБ-ын үндсэн зарчмуудыг сургалтын үйл ажиллагаанд үр 
дүнтэй тусгах санал дэвшүүлнэ үү.

• ТХСБ-ыг бүрэн утгаар хэрэгжүүлэхэд ямар саад бэрхшээл тулгарч 
байна вэ?

• Боловсролын тусгай хэрэгцээтэй хүүхдийг АНУ-13, Япон-9, ОХУ 
6, Монгол улс 5 ангилдаг. Улс орон бүр харилцан адилгүй ангилж 
буй шалтгааныг ярилцаж, тайлбарлана уу.

• Үйл ажиллагааны олон улсын ангиллын (ICF) үндсэн үзэл санааг 
тайлбарлана уу.

• ТХСБ-ын хамтын ажиллагааны оролцогч талуудын үүргийг 
тодорхойлно уу

• Тэгш хамруулан сургах боловсролын 4 орчны хүрээнд хүүхдийг 
хэрхэн тэгш хамруулсан сургах вэ? уялдаа хамаарлыг тайлбарлана 
уу.

Дэлгэрүүлж уншиж судлах материал: 

1. Бүүт. Т., Айнскоү, М. (2004). Тэгш хамруулах зарчимд суурилсан 
үйл ажиллагааны индекс. ННФ. 3 дах хэвлэл, УБ 

2. Насанбаяр Б., Одгэрэл Д. ба бусад. (2015). Тэгш хамруулан 
сургах багшийн боловсрол, Адмон принт, УБ

3. НҮБ (2011) Хөгжлийн бэрхшээлтэй хүмүүсийн эрхийн тухай 
конвенц

4. УИХ (2016) Хөгжлийн бэрхшээлтэй хүний эрхийн тухай хууль

5. ЮНЕСКО (2017). “Тогтвортой хөгжлийн зорилго 4 – Боловсрол 
2030”-ийг дэлгэрүүлж ойлгох нь, УБ

6. About IDEA - Individuals with Disabilities Education Act

ХОЁРДУГААР БҮЛЭГ
ХҮҮХЭД БҮРИЙН СУРАЛЦАХ 

ХУВИЙН ОНЦЛОГ, СУРАЛЦАХУЙД 
НӨЛӨӨЛӨХ ХҮЧИН ЗҮЙЛС, 

ХҮҮХДИЙН ХӨГЖЛИЙН ҮНЭЛГЭЭ, 
ТУСГАЙ ХЭРЭГЦЭЭТЭЙ ХҮҮХЭД

“The moral test of government is how that government treats those who are in the 
dawn of life, the children, the elderly, the sick, the needy and the handicapped”. 

Hubert Humphrey

“Төр засгийн ёс зүйн шалгуур нь нийгмийн эмзэг бүлгийнхэнд, хүүхэд, өндөр 
настан, өвчин эмгэгтэй, хөгжлийн бэрхшээлтэй хүмүүст хэрхэн хандаж 
байгаагаар үнэлэгдэнэ.” 

Хьюберт Хамфрэй

“Deafness isn’t the opposite of hearing. It’s a silence full of sound.”

 Mark Medhoff 

“The only disability in life is a bad attitude.” 

Scott Hamilton 

“Амьдралд тулгардаг хамгийн том хөгжлийн бэрхшээл бол сөрөг хандлага.” 

Скотт Хамилтон

“Deafness isn’t the opposite of hearing. It’s a silence full of sound.” 

Mark Medhoff 

“Дүлий гэдэг нь сонсохын эсрэг тал биш. Энэ нь дуу аялгуугаар дүүрэн 
аниргүй юм.”

 Марк Медхофф

“Everybody is a genius. But if you judge a fish by it’s ability to climb a tree, it will 
live it’s whole life believing that it is stupid.” 

Albert Einstein 

“Хүн бүр суут ухаантан. Гэхдээ та загасыг модонд авирах чадвараар нь үнэлбэл 
тэр загас өөрийгөө тэнэг гэж итгэсээр насаа барах болно.” 

Альберт Эйнштейн

“The only special need that I have is to be loved and accepted just the way I am” 

Author unknown 

“Надад байх цорын ганц тусгай хэрэгцээ бол хайрлуулах мөн байгаагаар минь 
намайг хүлээн зөвшөөрөх...”

 Үл мэдэгдэх зохиогч

Бүлгийн агуулга:
2.1 Хүүхэд бүрийн суралцах хувийн онцлог, суралцахуйд нөлөөлөх  
      хүчин зүйлс
2.2 Боловсролын тусгай хэрэгцээтэй хүүхдийн ангилал
2.3 Боловсролын тусгай хэрэгцээтэй хүүхдийн хөгжлийн үнэлгээ

Бүлгийн зорилт:
• Боловсролын тусгай хэрэгцээтэй хүүхдийн ангилал бүрийн 

тодорхойлолт, үүсэх шалтгаан, хөгжлийн онцлогийг жишээгээр 
тайлбарлах.

• Хүүхэд бүрийн хувийн онцлог, суралцахуйд нөлөөлөх хүчин 
зүйлсийн талаар судалж, суралцагчийн хэрэгцээ, сонирхол, ялгаатай 
байдлыг харгалзан сургалтыг төлөвлөх дэмжлэг үзүүлэх арга замыг 
үндэслэлтэйгээр тодорхойлох.

• Боловсролын тусгай хэрэгцээ шаардлагатай хүүхдийн оношилгоо, 
үнэлгээ хийдэг багийн үйл ажиллагааг эрх зүйн баримт бичиг ашиглан 
тайлбарлах, олон улсын болоод Монгол дахь үнэлгээ хийж буй өнөөгийн 
байдлыг харьцуулах, дүгнэх.  Тусгай хэрэгцээтэй хүүхдийг илрүүлэх 
анхан шатны үнэлгээ хийх, дүгнэлт гаргах.

Түлхүүр үг:
• Хүүхдийн хувийн онцлог
• Суралцахуйд нөлөөлөх хүчин зүйлс
• Оюун ухааны бэрхшээл, харааны бэрхшээл, дауны синдром
• Хөдөлгөөний бэрхшээл (Тархины саажилт, тулгуур эрхтэн)
• Харилцааны бэрхшээл (Сонсгол, хэл яриа)
• Зан төрх, танин мэдэхүйн бэрхшээл (ASD, ADHD, LD)
• Хүүхдийн хөгжлийн мэдээлэл 
• Хүүхдийн хөгжлийн үнэлгээ

ХОЁРДУГААР БҮЛЭГ
ХҮҮХЭД БҮРИЙН СУРАЛЦАХ 

ХУВИЙН ОНЦЛОГ, СУРАЛЦАХУЙД 
НӨЛӨӨЛӨХ ХҮЧИН ЗҮЙЛС, 

ХҮҮХДИЙН ХӨГЖЛИЙН ҮНЭЛГЭЭ, 
ТУСГАЙ ХЭРЭГЦЭЭТЭЙ ХҮҮХЭД

2.1 ХҮҮХЭД БҮРИЙН СУРАЛЦАХ ХУВИЙН ОНЦЛОГ,  
СУРАЛЦАХУЙД НӨЛӨӨЛӨХ ХҮЧИН ЗҮЙЛС

Харилцан адилгүй орчинд өсөж торниж байгаа хүүхэд бүр хувийн 
өвөрмөц онцлог, бие хүний болон хөгжлийн өөр шинж чанар, суралцах 
өөр өөр арга барил, сонирхол, чадвар, хүсэл мөрөөдөлтэй. Түүнчлэн 
шашин шүтлэг, угсаа гарал, нас хүйс, итгэл үнэмшил зэрэг нь ялгаатай ба 
төсөөтэй байх нь гол суурь болдог ч тэд өөр өөрийн дахин давтагдашгүй 
шинж чанартай. Мэдээж хүүхэд тус бүрийн хоорондын ялгааг нэг бүрчлэн 
тоочин тодруулах шаардлагагүй ч тэдний сурах үйл явцад нөлөөлж буй 
шинж, саад бүрийг багш нар ажиглан олж мэдэх хэрэгтэй.

Хүүхдийг урамшуулахын тулд хэрэгцээ, сонирхлыг харгалзан үзэх 
шаардлагатай. Хүн зорилгодоо хүрэх замаар өөрийн хэрэгцээгээ хангах, 
улмаар дараагийн шинэ хэрэгцээгээ илрүүлэн цаашид хүрэх зорилгоо 
тодорхойлох маягаар тасралтгүй үйл ажиллагаа явуулж байдаг. Хүн 
аливаа юмс үзэгдэлтэй учрахдаа юуны өмнө түүнийг танин мэдэх, өөртөө 
ашигтай эсэх, зорилгодоо хүрэхийн тулд түүнийг ашиглаж болох эсэхийг 
тодруулахыг хичээдэг. Сэтгэл зүйн ухааны үүднээс энэ нь хүний танин 
мэдэхүйн үйл явц юм. Хүний сонирхол нь түр зуурын ба тогтвортой 
шинжтэй. Сонирхлын энэ хоёр янзын байдал нь хоорондоо харилцан 
шүтэлцээтэй байх бөгөөд түр зуурын сонирхлоос байнгын тогтвортой 
сонирхол бий болно. Гэхдээ хүн бүр юмс үзэгдэлд хандах хандлага буюу 
сонирхлоороо адилгүй юм.

Зураг 2.1. Суралцахуйд нөлөөлөх хүчин зүйлс

Хүүхдийн суралцах үйлд дараах онцлогийг харгалзан үзэх хэрэгтэй. 
Хүүхэд хайр халамжтай, тайван амгалан, чөлөөтэй, хөдөлгөөнтэй байх 
нөхцөлд идэвхтэй суралцдаг. Хүүхэд ямар нэг юм, түүний онцлог, 
үзэгдэл, үйл явдлын учир холбогдлын талаар бусадтай санаагаа солилцож 
байж хорвоо ертөнцийн талаарх мэдлэгээ бүтээдэг. Хүүхэд сонирхсон, 
сэтгэлийг нь хөдөлгөсөн зүйлийг удаан хугацаанд мартдаггүй. Аливаа 
зүйлд өөрийн дур сонирхлоор дуртай, баяр баясгалантай, хөгжилтэй 
оролцох тохиолдолд илүү бүтээлчээр суралцдаг. Даган дуурайх нь 
хүүхдийн суралцах гол үйл явц болдог. Хүүхэд бодит амьдралын орчны 
үйл явцад томчуудтай хамтран оролцож, өөрийг нь итгэлтэй хамтрагч гэж 
үзэж байгааг мэдэрсэн тохиолдолд илүү хурдтай суралцдаг. Хүүхэд бүхий 
л мэдрэхүйнхээ тусламжтайгаар туршлага хуримтлуулж, тухайн үйлд 
идэвхтэй оролцож, өөрөө хийж гүйцэтгэх, турших, бодох боломжтой үед 
илүү суралцан хөгждөг. Хүүхэд бол мэдлэгээ өөрөө бүтээгч. Хүүхэд өмнөх 
мэдлэгээ хэрэглэж, түүгээрээ дамжуулан шинэ мэдлэг бүтээх чадвартай 
байх нь чухал. Тэгэхээр томчуудын дэмжлэг, заавраар тухайн хүүхдийн 
хүрч чадах түвшинг багш тогтоож, хүүхэдтэй чин сэтгэлээсээ ойр дотно 
харилцаж дараагийн шат руу хөтөлж чиглүүлэх хэрэгтэй. Хүүхдийн сурч 
буй үйл явцад багш байнга дэмжлэг үзүүлэхэд гол анхаарлаа хандуулах 
шаардлагатай. Заримдаа багшийн төлөвлөсөн үйл ажиллагаа багш, 
хүүхдэд хүндрэлтэй, дарамттай санагдаж болно.

Суралцах хувийн онцлог, сонирхол суралцахуйд нөлөөлөх нь

Хүүхэд бүрийн хувийн онцлогийг харгалзан боловсролын үйлчилгээг 
хүртээмжтэй, чанартай үзүүлэх нь боловсролын бүх шатны 
байгууллагуудын үүрэг юм.

Хүүхдийн зарим хувийн онцлог шинж чанар нь сургуулийн орчинд дасан 
зохицох, сурах явцад хүчтэй нөлөө үзүүлдэг. Үүнд тухайн хүүхдийн 
оюуны чадамж, хүйс, хэл соёлын ялгаа, ар гэрийн тусламж дэмжлэг, 
онцгой авьяас, сургуулиас гадуурх нөөц боломж болон хөгжлийн 
бэрхшээл зэрэг багтана.

Хүүхдүүд өөрөө өөрийгөө удирдах чадвар, өөртөө итгэх байдал, нийгмийн 
чадвар, биеийн хөгжлийн чадвар, сурах болон хөдөлмөрлөх чадвараараа 
өөр хоорондоо асар ялгаатай. Тэгш хамруулан сургах явцад багш 
хүүхэд бүрт тохирсон олон хэлбэр, агуулгатай хөтөлбөр боловсруулан 
хэрэгжүүлэх шаардлагатай болдог. Уламжлалт аргаa өөрчлөн газар дээр 
нь түргэн шийдвэр гарган нягт нямбай, олон хувилбартай, ялгаатай 
байдлаар төлөвлөх нь багшаас ихэд ур чадвар шаардана. Ийнхүү ажиллах 
арга зүйгээ хүүхэд бүрт тохируулснаар багш хүүхдийн хамтын ажиллагаа 
идэвхтэй өрнөдөг.

Ижил насны сурагчдыг өөр өөр арга барилаар нэг цаг үед сургах нь хүнд 
ажил ч хойшлуулшгүй зүйл юм. Энэ тохиолдолд багш нарын ажлын 
ачаалал ихсэх бөгөөд тэд ихэнх цагаа сурагчдад тохирсон нэмэлт хөтөлбөр 
боловсруулах, агуулгыг нь өөрчлөх зэрэгт их цаг зарцуулж сургуулийн 
орчинд өнгөрөөх шаардлагатай болно.

Бид сурагчдынхаа хүсэл сонирхол, зан төрх, чадварыг үнэлэхийн тулд 
тэднийг сайтар ажиглаж, сонсож, ярилцаж хийж буй зүйлийг нь харж 
түүний тухай харилцан асууж ярих зэргээр мэдээлэл цуглуулж, сурагч 
бүрийн хувийн онцлог шинж чанаруудыг мэдсэнээр хөтөлбөрийн 
өөрчлөлтийг тухайн өгөгдсөн хичээлд тохируулан боловсруулалт хийж 
хүүхэд бүрийг сурах нөхцөлөөр хангах боломж бүрдэнэ.

Жендерийн ялгаатай байдал суралцахуйд нөлөөлөх нь

Тэгш хамруулан заах арга зүй нь эрэгтэй эмэгтэй суралцагчдын 
онцгой чадвар, авьяасын зөрөөг багасгахад чухал үүрэгтэй. Тухайлбал, 
математикийн хичээлд эрэгтэй суралцагч эмэгтэй суралцагчаас илүү 
идэвхтэй оролцдог. Энэ талаар маш олон онолд хөвгүүд ген болон 
биологийн талаасаа ялгаатай /төрөлхийн орон зайн болон тооны авьяас 
чадвар, тархины хөгжлийн хувьд ялгаатай/ гэдгийг тайлбарласан эсвэл 
охид тоонд муу байх нь хэвийн бөгөөд зөвшөөрөгдөх зүйл мэт хандлага 
суусан нийгмийн шалтгаанууд байдаг гэдэг талаар өгүүлсэн байдаг. Эцэг 
эх ч гэсэн охидод хөвгүүдээс өөр хандаж тэднээс өөр амжилтыг хүлээдэг нь 
ил болон далд байдлаар харагддаг. Ийм хэвшмэл дүр төрх охидыг байнга 
сөрөг нөлөөнд автуулдаг нь хожим хойно шинжлэх ухаан, технологи, 
инженерчлэл, математикаар мэргэшин ажиллахад саад учирдаг (Legewie, 
J & DiPrette., 2014).

Тэгш хамруулан заах арга зүйд охидын математик, технологийн шинжлэх 
ухааны талаар өөрсдөдөө нөлөөлөх, итгэлтэй болгох талаар тусгах нь 
зүйтэй. Тэгш хамруулсан, хүртээмжтэй арга барил нь аливаа уламжлалт 
жендерийн хэвшмэл ойлголт, жендерийн тодорхой хүлээлгэсэн 
хүлээлтээр ялгаварлахгүй хувь хүний өөрчлөлтийн талаас, нийгэм соёлын 
шинэчлэлийн талыг илүү өргөн хүрээтэйгээр авч үздэгт оршдог. Сүүлийн 
жилүүдэд дэлхийн ихэнх орнуудад охид, хөвгүүдийг адил тэнцүү 
хэмжээнд үзэн ижил боломжоор хангах хандлагатай болсон нь асар том 
өөрчлөлт боловч сургуулийн эргэн тойронд охидыг ялгаварлах хандлага 
гарсаар байна (Bartlet & Burton 2011; (Weiten, 2017). Эрэгтэй, эмэгтэй 
хүүхдийн хүйст тохирсон тусгай материал бэлтгэх, өөр өөр үйл ажиллагаа 
явуулах үүднээс зарим тохиолдолд охид хөвгүүдэд ялгавартай хандах 
хандлага сургуулийн өмнөх насны боловсрол олгох үеэс тохиолддог. Энэ 
хэв маяг, хандлага нь сургуульд бүр ихэсч, зарим багш нар бүх насны 

охид хөвгүүдэд ялгаатай хандсаар л байгаа тохиолдол бас харагддаг. Тэгш 
хамруулсан ангид жендерийн ялгаа хувийн сонирхлоос хамааралтай, 
ялангуяа өсвөр насныхны дунд охид хөвгүүдийн сонирхол өөр, өөр байх 
ч энэ ялгаа нь аажимдаа арилдаг. Хувь хүний сонирхолд биологийн болон 
оюун ухааны хөгжлийн ялгаатай байдлаас гадна гэр бүл, нийгэм, хэвлэл 
мэдээлэл, хэсэг бүлэг хүмүүсийн нөлөөлөл их байдаг.

Нийгэм эдийн засгийн ялгаатай байдал суралцахуйд нөлөөлөх нь

Багш нар суралцагчдаа нийгмийн өөр өөр давхаргаас гаралтай, төрөл 
бүрийн мэргэжил, боловсролтой гэр бүлд төрж өссөн гэдгийг онол 
талаас, бас ядуурал, ажилгүйдэл, өрх толгойлсон гэр бүлийн нөхцөл 
байдал, бухимдал, гэр бүлийн таагүй байдал зэргээс шалтгаалан зарим 
суралцагчид сургуулиа орхидог гэдгийг ч практикаас мэддэг.

Эцэг эхийн дарамт, бухимдал, өлөн зэлмэн амьдрал, тоомжиргүй байдал, 
гэр бүлийн гишүүдэд анхаарал халамж үл тавих зэргээс улбаалан ядуурал 
бий болох нэг шалтгаан үүсдэг. Нийгэм эдийн засгийн түвшин доогуур байх 
нь зарим суралцагчдад сурч боловсроход эрсдэл авчирдгаараа сул талтай. 
Бэрхшээлтэй тэмцэн байж суралцдаг амьдралын түвшингээс доогуур 
орлоготой айлын хүүхдүүд байдаг ч бас дээрх хүчин зүйлээс ангижран 
сайн суралцах талаар байр сууриа аль хэдий нь олоод бэхжүүлсэн хүүхэд 
маш олон байдаг. (McLoyd, 1998). Энэ нь хүний оюун ухаан хөгжиж, 
нийгэмд эзлэх байр суурь нь нэмэгдсэнтэй холбоотой (Weiten, 2017).

Амьдралын баталгаажих түвшингээс доогуур орлоготой айлын нөхцөл 
байдал хүүхдийг сурч боловсроход байнга саад учруулдаг. Энэ нь хүүхэд 
сургуульд сурч эхлэх амин чухал үед хүүхдэд сурах, дасан зохицох үйл 
явцад нь асуудал үүсгэх магадлалтай юм.

Бага орлоготой олон өрх хүүхдээ сургуульд суралцах боломж, нөхцөлөөр 
хангахыг хичээдэг. Хүнд нөхцөл байдлаас гаралтай хүүхдүүдийн хэрэгцээ 
шаардлагыг хангахын тулд сургуулиуд хүүхдүүдэд эерэг туршлагыг бий 
болгох олон тооны тэнцвэржүүлсэн үйл ажиллагаа явуулах шаардлагатай 
юм.

Тухайлбал: Шинэ ойлголтуудыг ихэнхдээ нарийвчлан дэлгэрэнгүй 
тайлбарлаж, ялангуяа шинэ үгсийн сан заахдаа анхаарал хандуулах, шинэ 
санаа болон мэдээллийг сурагчдын аль хэдийн чаддаг болсон зүйлтэй 
холбоход нь туслахын тулд олон давталттайгаар заах хэрэгтэй.

Багш нар харагдахуйц, бодитой зүйлсийг ашиглан практик сургалтыг 
явуулах шаардлагатай.

Эдгээр хүүхдүүдээс хүлээх хүлээлтээ бид багасгаж болохгүй ба эдгээр 

хүүхдүүдийн сонирхол, чадварт хөтөлбөрийг тохируулан, сонирхолтой, 
сэдэв хоорондын уялдаа холбоотой, сонирхолд нь нийцсэн байдлаар 
боловсруулна. Ихэнх хүүхдүүд сургуульд эхний өдрөөсөө сайн сурахыг 
хичээдэг бас амжилтаа мэдрэхийг хүсдэг. Өгөөжтэй заах арга зүй, сурахад 
таатай тэгш хамарсан орчныг бүрдүүлэн эхэн үеийн хөгжлийг дэмжвэл 
эдгээр хүүхдүүдэд гайхалтай дэвшил гарах болно.

Хэл, соёлын ялгаатай байдал суралцахуйд нөлөөлөх нь

Ихэнх орны сургуулиудад соёлын ялгаа нэмэгдсээр байна. Энэ нь зарим 
талаараа хүн төрөлхтний шилжилт суурьшилтад гардаг хэвийн үзэгдэл 
мэт боловч сүүлийн үед дэлхийн өнцөг булан бүрээс дүрвэгсэд, цагаачдад 
тулгарч байгаа асуудлын нэг болоод байна. Олон төрлийн ёс суртахуунтай 
суралцагчид өөр өөрийн сурах арга барил, туршлага, үнэт зүйлс, итгэл 
үнэмшил, дотоод сэтгэл хөдлөл, зан үйл болон харилцан нөлөөллийг 
сургуульдаа авчран түгээж байна. Зарим цагаач эцэг эх, хүүхдүүд өөрийн 
эх орондоо бараг боловсрол эзэмшээгүй ирж байна (Gardner, 2017). Дээрх 
суралцагчдын хувьд сургууль нь өөрийн гэсэн дүрэмт хувцас, онцлог ёс 
заншлыг шингээсэн төрөл бүрийн соёлын онцлогтой байдаг ба түүнд нь 
хурдан түргэн дасан зохицох шаардлагатай болдог.

Соёлын ялгаа ихэвчлэн хичээлийн танхимд суралцагчдын хичээлд 
оролцох үедээ биеэ авч явах, хариу үйлдэл үзүүлэх зэрэгт илэрдэг 
(Jorgensen, 2011). Жишээ нь: зохион байгуулалтгүй, замбараагүй 
хичээлийн үеэр суралцагчид чөлөөтэй, өөр өөрийнхөөрөө авирлах, 
эсвэл багаар ажиллахаас татгалзах, зарим суралцагчдыг багш нар гадаад 
хүн гэж бусдаас өөр хандах зэргээс үүдэн соёлын ялгаа харагддаг. Өөр 
газар орноос ирсэн суралцагчид багшийн асуултад үл хариулах, хамтарч 
ажиллахад үл оролцох зэрэг тохиолдол байдаг. Эдгээр хариу үйлдлүүд 
шилжиж ирсэн суралцагчдаас гардаг бөгөөд энэ нь тэдний сул тал болдог.

Соёлын ялгаатай суралцагчид сургуулийн журам, соёлд таарч тохирох 
мөн багш нар соёлын түвшин өөр ангид хичээл заахдаа арга барилаа 
тохируулах чадвартай байх ёстой (Anderson G. & Cowart. 2012). Багш нар 
тэдэнд хичээл заахдаа мэдрэмжтэй, болгоомжтой, хариуцлагатай хандан, 
тэдэнд тохирсон арга барилаар хичээл заах зарчмыг баримтлан бүх 
суралцагчид сургуульд сурах ёстой гэсэн хандлагаар хандах хэрэгтэй. 
Багш нар суралцагч бүр өөр өөрийн соёлтой гэдэгт хүндэтгэлтэй хандах 
ёстой. Багшийн хүндлэл суралцагчдад ууссаар багшийг хүндлэх, улмаар 
харилцан хүндлэл бий болно.

Гоц авьяас суралцахуйд нөлөөлөх нь
Авьяас чадварыг төрөлхийн, эсвэл ямар нэг зүйл дээр түшиглэн хурдан 
сурч хөгжүүлэн амжилтад хүрч чадсан олдмол авьяас чадвар гэж хоёр 
хуваадаг. Суралцагчид гоц авьяас, увдис, чадвараараа өөр хоорондоо 
ялгаатай. Тухайлбал, зарим суралцагчид бусдаасаа илүү хэл сурах, ямар 
нэгэн хөгжмийн зэмсгээр тоглох, шинэ технологи бүтээх, математикаар 
хичээллэх авьяастай байдаг. Суралцагчдын төрөл бүрийн авьяас чадварт 
тулгуурлан хичээлийн программын дагуу тэднээр өөр өөр заавартай 
даалгавар гүйцэтгүүлж болно.
Зарим суралцагчид хөтөлбөрийн дагуу ангийн сургалтад сайн хамрагдаж 
даалгавруудыг маш сайн гүйцэтгэх чадвартай байдаг. Гоц авьяастай 
сурагчдыг боломжит дээд хүчин чадлынх нь хэмжээгээр сургахын тулд 
боловсролын тусгай хэрэгцээ шаардлагатай болдог.
Ийм сурагчид бусдаасаа маш хурдтай сурдаг ба хөтөлбөрийн дагуу 
зохион байгуулагдаж буй сургалтаас амархан залхаж, хүсэл эрмэлзэл, 
сонирхол нь буурдаг. Тиймээс тэдний боловсролын хэрэгцээг хангахын 
тулд нэмж баяжуулсан, шинэчилсэн хөтөлбөрөөр хичээлээ заах нь зүйтэй. 
Эдгээр сурагчдад тохиолддог зарим асуудлын нэг нь тэд хэзээ ч өөрсдийн 
гүйцэтгэлд сэтгэл ханамжтай байдаггүй ба төгс байхын төлөө хичээдэг 
төдийгүй зарим тохиолдолд бусадтай нийгмийн харилцаанд орохдоо сул, 
идэвхгүй хандах нь бий.
“Суралцахуй бол мэдлэг, чадвар дадал, соёлын үнэт зүйлсийг эзэмших, 
шинэ хандлагаар төлөвших үйл явц” гэсэн ерөнхий тодорхойлолт байдаг. 
Гэвч хүний сурах үйл гэж чухам юу болохыг энэ тодорхойлолтоор 
хязгаарлаж болохгүй бөгөөд суралцахуй нь өргөн утгатай, олон талтай 
ойлголт юм.
Хот, хөдөөгийн амьдралын орчин суралцахуйд нөлөөлөх нь
Хүүхэд хаана амьдарч, өсч торниж байгаатай холбоотой байдаг бөгөөд 
эргэн тойрон дахь бүх зүйл тэдний суралцахуйд нөлөөлдөг гэж үздэг.
Амьдарч буй орчин, хүрээлэл, ахуй нь хүүхдийн ертөнцийг үзэх үзэл, 
хүмүүнших, нийгэмших зэрэгт чухал нөлөөөтэй байна. Өөрөөр хэлбэл 
хүүхэд ямар орчин нөхцөлд амьдарч байгаагаас хамаарч ямар ур чадвар, 
дадал зуршлыг өөртөө төлөвшүүлж, суралцах нь хамаардаг. 
Жишээлбэл, хот суурин газар, мэдээллийн техник, технологийн боломжтой 
нөхцөлд амьдарч буй хүүхэд өдөр бүр таблет, компьютер, видео тоглоом, 
гар утас хэрэглэж, өдөр ирэх тусам технологийн мэдлэгээ дээшлүүлэх 
боломжтой байна. Энэ нь хүүхдийн техник сэтгэлгээ, мэдээллийн 
хүртээмжийг цаг алдалгүй ашиглах чадварт хөтөлнө. 

Харин хөдөө орон нутагт, малчин айл өрх, фермерийн орчин ахуйд өсч 
торниж буй хүүхэд байгалийн үзэгдэл, юмсыг ашиглах, шинжих, мал 
маллах арга ухаанд суралцах, улирал солигдоход малчин, тариаланчдын 
амьдралын хэмнэл, эрхлэх аж ахуй, хөдөлмөр нь хувьсан өөрчлөгдөж, 
дасан зохицож байгааг ажиглах, түүнд суралцах замаар мэдлэг, ур 
чадваруудыг эзэмших боломжтой. Иймд хөдөөгийн хүүхдүүдийн орон 
зайн баримжаа, сэтгэлгээ давамгай хөгжих нөхцөл бүрдсэн байдаг.

Оюуны чадамж суралцахуйд нөлөөлөх нь

Оюуны чадамж нь мэдлэг, ур чадварыг эзэмших, аливаа асуудлын үндэс 
шалтгааныг олж, тунгааж эргэцүүлэх, туршлагаасаа суралцах болон 
асуудлыг шийдэх зэрэг цогц чадваруудыг төлөөлж чадахуйц /агуулга 
бүхий/ ухагдахуун болох талаар эрдэмтэд зөвшилцөлд хүрээд байгаа 
билээ. Хүн хэрхэн сурдгийг тодорхойлдог чухал хүчин зүйл бол оюун 
ухаан бөгөөд хүний оюун ухааны үнэлэмж болон суралцахуйн хамаарал 
0.50-0.70 байгааг судалгааны үр харуулжээ (Одгэрэл Д. 2018). Үүгээр 
оюун ухааны чадамж хүн бүрт харилцан адилгүй хөгждөгийг харуулж 
байгаа бөгөөд энэ нь хүний амьдарч буй орчин, эзэмшсэн боловсролтой 
холбоотой. Хичээлдээ амжилттай сурч буй сурагчдын оюуны чадамжийн 
үнэлгээ нь дунджаас өндөр байдаг ба сурлага тааруу сурагчдынх дунджаас 
доогуур байдаг. Гадны олон сөрөг нөлөөллөөс болж хүний оюун ухаан 
хямарснаас суралцах явц аажмаар буурдаг гэдэг нь тогтоогджээ. Хувь хүн 
бүр нь оюуны чадамжаа хөгжүүлэх төрөлхийн хүчин чадал, өгөгдөлтэй 
байдаг ба улмаар хэрхэн яаж хөгжих нь боловсролын болон бусад хүрээлэн 
байгаа орчноос их хамаардаг.

Х.Гарднерийн оюун ухааны хөгжлийн  онол

Хүний оюун ухаан нь бие даасан тусгай чадваруудаас бүрддэг цогц 
зүйл юм гэж Америкийн сэтгэл зүйч Х.Гарднер үздэг. Сургалтын явцад 
сурагчдын оюун ухааны хөгжлийн хувийн онцлог хэв шинжийг илрүүлэн 
хөгжүүлэх нь чухал гэж үздэг хүмүүнлэг онол учраас сургалтад түгээмэл 
хэрэглэгддэг юм. Оюун ухааны олон чадамж нь бие даасан өөр өөрийн 
гэсэн онцлог бүхий хэв шинжүүдтэй. Тухайн хүнд хэв шинж тус бүр 
нь жигд хөгжсөн байх албагүй. Нэгээс хоёр шинж түлхүү, бусад нь 
ердийн түвшинд хөгжсөн байх нь олонтаа тохиолддог. Х.Гарднерийн 
тодорхойлсон оюун ухааны цогц чадамжийн хэв шинжүүд нь аман болон 
хэлзүйн, логик математикийн, орон зай, хөгжмийн, хүмүүстэй харилцах, 
өөрийгөө таних оюуны чадамж, биеийн хөдөлгөөний, байгальтай харьцах 
оюуны чадамж зэрэг юм. 

Х. Гарднер: Оюун ухааны цогц чадамж
Аман болон хэлзүйн оюуны чадамж. Өгүүллэг тууж, ном унших, 
хошигнол, оньсого таавар, үгийн сүлжээнд дуртай, унших бичих чадвар 
сайтай, ойлгомжтой сайхан ярьдаг “нийгмийн ухааны хичээлүүд”-дээ 
сайн сурагчид

Логик математикийн оюуны чадамж. Юмсын эх загвар, цуглуулга 
болон оюун ухаан сорьсон тоглоомд дуртай, тоо бодох, тооцоо шаардсан 
асуудал шийдвэрлэх, юмыг туршиж үзэх тооны төрлийн хичээлд сайн.

Харааны болон орон зайн оюуны чадамж. Зураг зурах урлаж чимэглэх, 
ажилд дуртай, орон зайн баримжаа сайн, геометрийн мэдрэмж сайтай.

Хөгжмийн оюуны чадамж. Дуу дуулах дуртай, хөгжмөөс таашаал 
авдаг, хөг аялгууг сайн тогтоодог, хөгжим сонсох, нотыг ойлгох, зохиох, 
хөгжмийн зэмсэг хийх дуртай, аливаа зүйлийг хөгжмийн хэмнэлтэй 
холбон ойлгох чадвартай.

Хүмүүстэй харилцах оюуны чадамж. Хүнтэй амархан нөхөрлөдөг, 
хүмүүстэй байх дуртай, асуудлыг хамтаараа шийдвэрлэх нь таалагддаг, 
ярьж харилцах зөвлөгөө өгөх дуртай.

Өөрийгөө таних оюуны чадамж. Зөвхөн өөрийнхөө найз нөхдийн дунд 
байх нь таалагддаг, юмыг дотроо төсөөлөн бодох дуртай, өөрийн гэсэн  
мэдрэмж, бодолтой өдрийн тэмдэглэл хөтөлдөг, өөрийн гэсэн хоббитой 
байх, төсөл төлөвлөгөө боловсруулах дуртай.

Биеийн хөдөлгөөний оюуны чадамж. Бүжиг, хөнгөн атлетикт дуртай, 
биеийн хөдөлгөөн, дохио зангаагаараа мэдээллийг сайн дамжуулдаг, 
юмыг хөдөлгөж барьж, тэмтэрч үзэх, жүжиглэх дүрд тоглох, юмны 
тэнцвэрийг олохдоо сайн.

Байгальтай харьцах оюуны чадамж

Энэ хэв шинжийн хүмүүс нь хүрээлэн буй орчныг судлах, байгалийн 
олон янзын төрөл зүйлийг судалж нээх, ургамал арчлах сонирхол нь 
давамгайлсан, байгалийн хэл, хөг аялгууг гүнзгий мэдэрч хүлээн авч 
чаддаг. Хүрээлэн буй орчинд явагдаж буй байгалийн нарийн зүй тогтол, 
хувирал, өөрчлөлтийг маш соргогоор мэдэрч, ухамсарлан ойлгох оюун 
ухаан нь илүүтэй хөгжсөн байдаг. Тэд биологи, газарзүй, ургамал судлал, 
амьтан судлалын хичээлүүдэд илүү сонирхолтой. Аялах, цэцэг арчлах, 
ууланд алхах, гаднах орчинг судлахад чөлөөт цагаа зарцуулдаг. Тэд 
байгальтай харилцах (биологич, газар зүйч, хүрээлэн буй орчин судлаач, 
байгаль хамгаалагч, цэцэрлэгч, фермерчин) ажил мэргэжилд илүү 
тохиромжтой.

ДАДЛАГА АЖИЛ 2.1.1

Зорилго: Оюун ухааны олон чадамжийг илрүүлэх асуулгаар хувийн 
онцлогоо тодорхойлох аргад суралцаж, сургалтад ашиглах арга зүйг 
эзэмшинэ.

Заавар: Х. Гарднерын оюун ухааны олон чадамжийг илрүүлэх асуумжийг 
уншиж өөрт тохирох асуумжийг дугуйлж өөрийн үнэлгээ хийнэ .

Үнэлэх аргачлал:

Тухайн асуумжуудын тоон үзүүлэлтийн шалгуурыг ашиглан өөрийн 
онцлогоо тодорхойлно (5 хариулт таарсан бол маш сайн, 4 бол сайн, 3 бол 
хангалттай, 2 бол сул, 1 бол хангалтгүй, жич 26-30-д хамаарахгүй).

Х. Гарднерын “Оюун ухааны олон чадамж”-ийг илрүүлэх асуумж:

1. Үгээр илэрхийлснээс зургаар тайлбарлах нь дээр.
2. Ямар нэг хөгжмийн зэмсгээр тоглож чаддаг.
3. Сэтгэл санааны байдлаа хөгжимтэй холбож чадна.
4. Цээжээр бодох нь амар.
5. Тооны машин, компьютер дээр ажиллах дуртай.
6. Бүжиг алхаа гишгээг амархан сурдаг.
7. Хэлэлцүүлэг, мэтгэлцээнд санал, бодлоо чөлөөтэй илэрхийлдэг.
8. Сонирхолтой лекц, илтгэл сонсох дуртай.
9. Орон зайн баримжаа сайн.
10. Хөгжимгүй бол амьдрал утгагүй санагддаг.
11. Техник хэрэглэгдэхүүний зааварчилгааг амархан ойлгодог.
12. Эвлүүлдэг, оньсон тоглоом тоглох дуртай.
13. Дугуй унах, тэшүүрээр гулгах дуртай.
14. Логикгүй зүйлийг сонсоход уур хүрдэг.
15. Миний хөдөлгөөний тэнцвэр сайн.
16. Ямар нэг тоо, бусад зүйлийн хамаарлыг харж чаддаг.
17. Загвар зохиох, баримлаар бүтээх сонирхолтой.
18. Үгийн утгыг олох дуртай.
19. Ямар нэг биет зүйлийг хараад бусад талуудыг төсөөлөх чадвартай.
20. Амьдралд тохиолдсон ямар нэг үйл явдлыг хөгжимтэй холбодог.
21. Тоо тоолол, геометрийн дүрстэй ажиллах дуртай.
22. Барилга байгууламжийн хэлбэр дүрсийг ажиглах дуртай.
23. Ганцаараа байхдаа дуу аялах, шүгэлдэх, дуулах дуртай.
24. Хэл шинжлэлд сонирхолтой.
25. Би спортод сайн.
26. Нүүрний хувирлаа мэддэг.

27. Бусдын нүүрний хувирлыг мэдэрдэг.
28. Сэтгэл хөдлөлөө удирдаж чаддаг.
29. Бусдын сэтгэл хөдлөлийг ойлгодог, мэдэрдэг.
30. Бусад хүмүүс миний тухай юу гэж бодож байгааг мэдэрдэг.

Хариуг шалгах түлхүүр: 
7, 8, 11, 14, 18  Хэл ярианы оюуны чадамж /Linguistic-Verbal/ 
4, 5, 16, 21, 25  Логик математикийн оюуны чадамж  
    (Mathematic-Logical)
2, 3, 10, 20, 23  Хөгжмийн оюуны чадамж (Musical)
1, 9, 17, 19, 22  Орон зайн оюуны чадамж (Spatial)
6, 12, 13, 15, 24  Хөдөлгөөний оюуны чадамж (Bodily-Kinesthetic)
27, 29, 30   Хүмүүстэй харилцах оюуны чадамж (Inter-Personal)
26, 28   Өөрийгөө таних оюуны чадамж (Intra-Personal)

Хүснэгт 2.1. Оюуны чадамжийн төрлүүдийг сургалтад харгалзах нь

№ Оюуны чадамжийн 
төрлүүд

Сургалтын үйл 
ажиллагаанд 

анхаарах зүйл

Арга зүйн 
дэмжлэг

Ялгаатай, 
хэрэглэгдэхүүн, 

хичээлийн 
бэлтгэл хангалт

1
Аман болон хэлзүйн 
оюуны чадамж 
(Linguistic-Verbal)

2
Логик математикийн 
оюуны чадамж 
(Mathematic-Logical)

3 Хөгжмийн оюуны 
чадамж (Musical)

4 Харааны болон орон зайн 
оюуны чадамж (Spatial)

5
Хүмүүстэй харилцах 
оюуны чадамж, (Bodily-
Kinesthetic)

6 Өөрийгөө таних оюуны 
чадамж (Inter-Personal)

7
Биеийн хөдөлгөөний 
оюуны чадамж  
(Intra-Persona)

8
Байгальтай харьцах 
оюуны чадамж 
(Naturalistic)

ДАДЛАГА АЖИЛ 2.1.2

Зорилго: Хувийн онцлог, сонирхол, ялгаатай байдлыг илрүүлэх

Заавар: 
- Баг болж хуваагдана.
- Сэдвүүдээ сонгоно /нэг биш хэд хэдэн сэдэв сонгоно/. Жишээ нь: 

Хобби, айдаг зүйл гэх мэт.
- Тухайн сэдвийн хүрээнд багийн гишүүд хоорондоо ярилцана. 

Жишээ нь: өөрийн хоббиг ээлжлэн бусдадаа хэлж танилцуулах
- Хобби нь давхцаж, адилхан байвал “ижил” хэсэгт бичнэ. Хэрэв 

өөр өөр хобби нэрлэгдвэл “ялгаатай” хэсэгт жагсаан бичнэ. 
- Дүгнэлт гаргах (Багийн гишүүд сэдэв бүр дээр “ижил шинж” 

дийлэнх байна уу? “ялгаатай шинж” дийлэнх байна уу? гэдэгт 
дүгнэлт гаргах)

- Дадлага ажлын хүрээнд хэдэн сэдэв дээр ажиллахаа өөрсдөө 
тохиролцоно.  

Хүснэгт 2.2. Ялгаатай байдлыг илрүүлэх нь

Сэдэв: ..................................................
Ижил Ялгаатай

2.2 БОЛОВСРОЛЫН ТУСГАЙ ХЭРЭГЦЭЭТЭЙ ХҮҮХДИЙН  
АНГИЛАЛ

ОЮУН УХААНЫ БЭРХШЭЭЛ

Тодорхойлолт:

Америкийн оюун ухааны болон хөгжлийн бэрхшээлийн нийгэмлэгээс 
(AAIDD, 2010): Оюун ухааны бэрхшээлийг “Хувь хүний нийгэмд дасан 
зохицох чадвар болон оюуны үйл ажиллагаа хоёр нь нийгмийн оролцоо 
болон өдөр тутмын практикт хэрэглэх хүнд зайлшгүй байх чадваруудад 
нөлөөлж илэрхий хязгаарлалт үүссэн байгааг хэлнэ. Энэ бэрхшээл нь 18 
наснаас өмнө нь үүссэн байдаг” гэжээ.

Үүсэх шалтгаан:

Оюун ухааны бэрхшээл үүсэх олон янзын шалтгаан байгаа гэгддэг ч яг 
тодорхой шалтгааныг хэлж чадахгүй байгаа нь өнөөгийн бодит байдал 
юм. Дэлхийн эрүүл мэндийн байгууллагаас оюун ухааны бэрхшээл 
үүсгэж байгаа 350 гаруй шалтгаан байна гэж үзжээ. Хэдийгээр оюун 
ухааны бэрхшээл үүсэн бий болох шалтгааныг нарийн тогтоогоогүй 
боловч ихэнх эрдэмтэд оюун ухааны бэрхшээл үүссэн байдлыг дотор нь 
2 үндсэн бүлэгт хуваан авч үзсэн байдаг. Өөрөөр хэлбэл оюун ухааны 
бэрхшээл үүссэн байдлыг 1. Цаг хугацаа 2. Төрлөөр нь хуваан авч үзжээ 
(Luckasson et al., 2002).

Оюун ухааны бэрхшээлтэй хүүхдийн онцлог:

	− Хэл яриа, харилцааны хоцрогдол
	− Хийсвэр ухагдахууныг ойлгох хэдий ч ихээхэн цаг зарцуулдаг
	− Аливааг эзэмшихэд цаг зарцуулдаг
	− Анх удаа хийж буй зүйл болон өөрчлөлтөд бэлэн биш байх
	− Санах ой бага байх
	− Анхаарал сайн төвлөрөхгүй байх
	− Өөрөө шийдвэр гаргаж чадахгүй байх
	− Ээлж дараалал хүлээж чаддаггүй
	− Үйл хөдлөл нь болхи
	− Гарын эв дүй тааруу
	− Бодож санасан зүйлээ тэр чигээр нь хэлчихдэг
	− Хүнд найдах

Дэмжлэг үзүүлэх арга зүй:

• Санах ойн  чадвар  төдийлөн хөгжөөгүй байдаг тул аливаа  
гүйцэтгэсэн даалгавар хэдэн минутаас, хэдэн секундын хугацаанд 
л тархинд нь хадгалагддаг. Иймд санах ойн бэрхшээлтэй 
хүүхдүүдтэй түлхүүр үг ашиглаж санах ойн чадварыг 
дээшлүүлэх арга зүй хэрэглэх нь үр дүнтэй байгааг судлаачид 
тогтоосон байдаг. Тэдний санах ойн чадвар түлхүүр үгийн 
тусламжтайгаар оюун ухааны бэрхшээлгүй нас чяцуу хүүхэдтэй 
ижил түвшинд хүрч чадаж байгаа нь харагдсан байна.

• Оюун ухааны бэрхшээлтэй хүүхдүүд ихэвчлэн ерөнхийлөн нэгтгэх 
чадвар сул байдаг тул хичээлийн ухагдахуун, нэр томъёоны 
хэрэглээг нэг үзүүлэлт, жишээн дээр бус өөр өөр орчинд хэрэглэж, 
ашиглахад чиглэгдсэн арга зүйгээр ойлгуулах нь үр дүнд хүргэнэ.

• Сэдэл санаачлагатай байх чадварыг нь хөгжүүлэх. Оюун ухааны 
бэрхшээлтэй хүн ихэвчлэн хүн хэлэх буюу сануулахгүй л бол 
өөрөө санаачлагаараа хийх, сэдэл тэмүүлэл үгүй мэт байдаг. 
Иймд хичээлийн агуулгад нийцүүлж, санаачлага гаргах, 
сэдэл тэмүүлэлтэй байхад нь туслах аргыг багш сургалтадаа 
хэрэгжүүлэх шаардлагатай.

• Нэгэнт дургүй болсон зүйлээ хийдэггүй – тэд дүргүй зүйлээ огт 
хийхийг хүсдэггүй тул төдийлөн хүчлэх шаардлагагүй, харин 
дургүй зүйлийн учир шалтгаан, яг юунд дургүй болохыг нь багш 
мэдэх шаардлагатай.

• Тусламж тийм ч үр дүнтэй биш байвал шалтгааныг авч үзэх - 
тухайн хүний үйлдэл хийхийн өмнөх хандлага, төлөв байдал болон 
хийсний дараах зан төлөв, сэтгэл зүйн байдлыг сайтар ажиглаж, 
эргэцүүлэн бодож үзэхэд бага ч болов үр дүн гарч болно.

• Оюун ухааны бэрхшээлтэй хүүхдэд ярианы утгыг шууд хүлээн авч 
ойлгохгүй байх нь бий. Иймд хичээл сургалтыг ярьж тайлбарлахдаа 
дохио зангаа болон зураг, үзүүлэн ашиглах

• Асуултыг хариулахад амар байдлаар асуух – Хэт шинжлэх ухааны 
нэр томьёогоор харилцахаас татгалзаж, энгийн үгийг сонгож асуух

• Жишээлэн үзүүлэх болон санал болгох – Хичээл сургалтын үед 
сонголтот хэрэглэгдэхүүн, гүйцэтгэх даалгавар бэлтгэх нь чухал

Тодорхойлолт:

Харааны бэрхшээлийг “Анагаахын” болон “Нийгмийн” хандлага 
талаас нь өөр өөрөөр тодорхойлдог. Мэргэжлийн хараа зүйн болон 
нүдний эмч нүдний аливаа согог өвчин, харааны өөрчлөлтийг бүхэлд 
нь харааны бэрхшээл хэмээн үздэг. Харах эрхтний аливаа өөрчлөлттэй 
хүн нь “Анагаахын” талаасаа харааны бэрхшээлтэйд тооцогдох боловч 
“Нийгмийн болон боловсрол” талаасаа тухайн хүний харааны бэрхшээл 
нь түүнийг бие даан амьдрах, суралцах, ажиллаж хөдөлмөрлөх, нийгэмд 
чөлөөтэй оролцоход саад болж байвал л сая харааны бэрхшээл мөн гэж 
үзнэ.

Үүсэх шалтгаан:

Харааны бэрхшээлийг удамшлын, төрөлхийн, олдмол буюу хожим үүссэн 
гэж гурав ангилдаг. 

a) Удамшлын: Эцэг эх, өвөө эмээ, өндөр өвөг эмэг, элэнц өвөг, эмэг 
зэрэг хэн нэг нь хараагүй эсвэл харааны өөрчлөлттэй бол аль нэг 
үедээ харааны бэрхшээлтэй хүүхэд төрдөг тохиолдол байдаг.

b) Төрөлхийн: Ураг эхийн хэвлийд байх үед хордсон, эсвэл гэмтсэн, 
эх сэтгэл санааны хямралд орсон, хүчтэй эм тариа хэрэглэсэн, 
вакциныг буруу тариулснаас, эх жирэмсэн үедээ хүндээр 
өвдсөн, ураг бүтэлттэй гарсан, бусад төрөлхийн ба жирэмсний 
хүндрэлүүдийг төрөлхийн шалтгаантай гэж авч үздэг. Энэ нь 
удамшлын гаралтай шалтгаанаас өөр юм.

c) Олдмол буюу хожим үүссэн: Төрснөөс хойш ямар нэгэн гадны 
нөлөөнөөс үүссэн үед авч үздэг. Энэ төрлийн шалтгаан олон янз 
байдаг. Хурц үзүүртэй зүйлд өртөх, гадны биет нүдэнд орох, 
гал түймэр болон тэсэрч дэлбэрэх зүйлээс, химийн хорт бодис, 
төрөл бүрийн хүчил нүдэнд орсноос, өндрөөс унах, тархи хүчтэй 
доргисноос, хоол тэжээлийн дутагдал, халдварт өвчний улмаас гэх 
мэт маш олон хүчин зүйлээс шалтгаалж хараанд өөрчлөлт орох, 
хараагүй болох шалтгаанууд байдаг. 

Харааны бэрхшээлтэй хүүхдийн онцлог:

Бүрэн хараагүй

Хараагүйдэл гэдэг нь хүн юмыг огт харж чадахгүй байхыг хэлнэ. 
Бүрэн хараагүйдэл нь гэрлийг мэдэрдэг, мэдэрдэггүй гэж хоёр 

янз байна. Гэрлийг мэдэрдэг хараагүй хүн өдөр шөнө, харанхуй 
гэрэлтэй байгааг ялгаж чаддаг бол гэрлийг мэдэрдэггүй хүн нь 
орчин дахь гэрлийг огт ялгаж мэдрэхгүй.
Үлдэгдэл хараатай
Үлдэгдэл хараатай хүн нь бүрэн хараагүй хүнийг бодвол маш муу 
боловч харж чадах бөгөөд тэдний дийлэнх нь гэрэл мэдрэх, хуруу 
тоолох, томоохон биет зүйлийг харах, зөвхөн өмнөх замаа хараад 
таягтай, таяггүй явах чадвартай байдаг. 
Сул хараатай
Хэсэгчилсэн харааны алдагдал 40 орчим хувь байна. Тэднийг эрх 
зүйн талаасаа харааны бэрхшээлтэйд тооцдог боловч нүдний шил 
зэрэг хараа зүйн төхөөрөмжийн тусламжтай энгийн бичиг үсэг 
сурах, хэрэглэх бүрэн боломжтой.

Дэмжлэг үзүүлэх арга зүй:
Цагаан таяг
Цагаан таяг нь хараагүй иргэний орчны аюулгүй байдлаа хангах, 
нэг хоёр алхмын өмнөх замыг мэдэх, мэдээлэл олж авах хэрэгцээт 
хангадаг зориулалттай. Цагаан таягаар дамжуулан газрын гадаргын 
байдал замын өөрчлөлтийг мэдэж болдог.
Брайл бичиг
Луй Брайль хэмээх зохиогчийнхоо нэрээр нэрлэгдсэн 6 нүдэнд 
самбар шивүүр, бичгийн машин болон хэвлэх машин ашиглан 
цэглэн бичдэг бичиг юм. 6 цэгийг тоолохдоо зүүн талын дээд 
цэгээс эхлэн 1-3 хүртэл доошоо цувруулж тоолно, баруун талын 
дээд талаас 4-6 цэгийг үргэлжлүүлэн тоолно.
Том үсгээр бичсэн ном хэрэглэх
Зурагтай ном, дүрсийг томруулсан байдлаар хийдэг. Томруулсан 
зурагт номыг сайн дурын хүмүүс гараар хийдэг тул бичгийн 
хэлбэр, мөр хоорондын зай, байршил зэргийг хараа муутай хүүхэд 
бүрд зориулан хийх боломжтой. Мөн хэвлэлийн компаниас хэвлэн 
гаргадаг сурах бичиг байдаг.
Лүп/линз/ болон томруулагч дэлгэц ашиглах
Жижиг үсгийг уншихад томруулдаг линз ба томруулагч дэлгэц 
ашигладаг. Томруулдаг шил нь электрон, энгийн г.м. олон янз 
байна. Гэрэлтүүлэгчтэй томруулдаг шил ч байдаг.

Аудио бичлэг сонсгох
Харааны бэрхшээлтэй хүүхдэд зориулан уран зохиолын болон 
танин мэдэхүйн номыг зориулалтын студид уншиж, сонсох ном 
болгон хийдэг. Сүүлийн үед компьютерын дэлгэцний бичвэрийг 
уншдаг “JOIS” программ бий болсон. Мөн Монгол хэл дээр 
сонсдог номын Mplus аппликейшн, сайт бий.
Юмсыг тогтмол нэг газар байрлуулах
Харааны бэрхшээлтэй хүүхдэд юмсыг тогтмол нэг газар тавьж 
хэвшүүлэх нь хамгийн зөв арга. Юмсын байрлалын зүг чигийг 
тогтоож, цээжлүүлэх шаардлагатай. Цэцэрлэг, сургууль, анги, 
дотуур байр, өрөө, тасагт байрлуулсан ширээ, сандал, шүүгээ, 
хаалга, хана зэрэг зүйлсийн байрлалыг заавал тогтоолгохоос гадна 
тэдгээрийн байрлалыг өөрчлөхгүй байвал сайн.

СОНСГОЛЫН БЭРХШЭЭЛ

Тодорхойлолт:

Олон улсад сонсголын бэрхшээлтэй хүүхдийг “чадваргүй” гэдэг талаас 
нь бус харин сонсголоо алдсан зэрэг дээр нь тулгуурлан тодорхойлдог 
байна. Жишээ нь, Америкийн “Хөгжлийн онцлогтой хүний боловсролын 
тухай хууль”-д (IDEA) сонсголгүй хүүхдийг “Нэг буюу хоёр чих нь 
хоёулаа сонсголын ямар нэг бууралттай бол сонсголын бэрхшээлтэй гэж 
үзнэ” хэмээн тодорхойлсон байдаг.

Үүсэх шалтгаан:

Сүүлийн жилүүдэд сонсголын бэрхшээл үүсгэдэг хамгийн өргөн тархсан 
шалтгаан бол маш хүчтэй дуу чимээ юм. Үүнд: Хортой дадал зуршил 
болсон чихэвчний хөгжим сонсох, мөн буун дуу, дэлбэрэлтийн чимээ, дуу 
чимээтэй үйлдвэрт ажиллах, рок концерт болон диско бүжгэнд байнга 
орох, галт тэрэгний чимээ болон барилгын дуу чимээг удаан хугацаагаар 
сонсох явдал юм.

Удамшлын хүчин зүйлүүд, эх жирэмсэн үед урагт хортой хүчин зүйлүүд 
нөлөөлөх, ялангуяа улаан бурхнаар, янз бүрийн эм хэрэглэх, эхийн хорт 
зуршлууд, гэмтэл, бэртэл, хөдөлмөрийн аюултай нөхцөл зэрэг юм. Эмийн 
бодисын үйлчлэлээс, чихний үрэвсэлт болон халдварт өвчнүүдээс: Жишээ 
нь: Дунд чихний үрэвсэл гэх мэт, хамрын ханиад, томуу, хатгалгаа, 
менингит зэрэг өвчнүүд хүндэрснээс үүдэх, чихээ цэвэрлэхдээ гадны 
хатуу зүйлээр чихний хэнгэргээ цоолдог, гадны биет чихний сувагт 

орох, тархинд гэмтэл авах буюу чих рүү хүчтэй цохих гэх мэт маш олон 
шалтгаан бий.

Сонсголын бэрхшээлтэй хүүхдийн онцлог:
- Сонсголгүй хүүхэд - Эхээс төрөхдөө болон сонсголоороо дамжуулж 

аман яриаг хүлээж авах боломжгүй болсон хүүхдийг хэлнэ.
- Сул сонсголтой хүүхэд – Сонсголоороо болон сонсголын 

нэмэлт төхөөрөмжний (сонсголын аппарат, дунгийн суулгац) 
тусламжтайгаар аман яриаг хүлээж авах боломжтой хүүхдийг 
хэлнэ.
Сонсголгүй болсон шалтгаан, сонсголын зэрэг, түвшин, төрлүүд 
нь хүн бүрт өөр өөр байдаг. Жишээлбэл нам дуу чимээг сонсдог 
ч өндөр дуу чимээг сонсож чаддаггүй эсвэл нарийн дууг сонсдог 
ч бүдүүн дуу чимээг сонсдоггүй хүн ч байна. Зарим хүн нэг өдөр 
нь зүгээр сонсдог байгаад зарим өдөр сонсохгүй болчих, эсвэл муу 
сонсдог болчих тохиолдол ч байна

Сонсголгүй хүүхдэд боловсрол олгох арга зүй:

Сонсголгүй болон сул сонсголтой хүүхдэд боловсрол олгох сургалтын 
арга зүй нь харилцан адилгүй, ялгаатай. Сонсголгүй болон сул сонсголтой 
хүүхдүүдэд боловсрол олгох дэлхий нийтэд дэлгэрсэн үндсэн гурван арга 
зүй байдаг. Үүнд:

• Аман хэлний арга зүй
• Хос хэл, соёлын арга зүй
• Хавсарсан хэлний арга зүй

Аман хэлний арга зүй (Oralism) - Тухайн сурагч амны хайрцаг буюу 
уруулын хөдөлгөөнийг унших байдлаар аман хэлийг ойлгож, сургалтын 
үйл ажиллагаанд оролцох арга юм. Өөрөөр хэлбэл багш сургалтын үйл 
ажиллагааг аман хэл, уруулын хөдөлгөөнийг (амны хайрцаг) ашиглан 
явуулах ёстой гэсэн үзэл хандлага юм. Энэ нь огт сонсголгүй хүүхдэд 
тохирохгүй арга зүй. Харин сул сонсголтой буюу аман яриаг сонсголоороо 
хүлээж авах боломжтой сурагчдад зарим талаараа тохирч, үр дүнгээ өгч 
болно.

Хос хэл, соёлын арга зүй (Bilingualism) - Сонсголгүй хүүхдийн эх 
хэл болох дохионы хэлээр сургалтын үйл ажиллагааг явуулах арга зүй. 
Сонсголгүй хүүхэд төрсөн цагаасаа дохионы хэлийг эх хэлээ болгон 
эзэмшиж, улмаар дохионы хэлээр дамжуулан “бичгийн монгол хэл”-ийг 
хоёр дахь хэлээ болгон эзэмшинэ. Дохионы хэл болон бичгийн хэл хоёрыг 
хослуулан хэрэглэж сургалтын үйл ажиллагаа явагдана. Энэ нь сонсголын 

бэрхшээлтэй бүх сурагчдад тохирсон арга зүй юм.

Хавсарсан хэлний арга зүй (Total communication) - Сонсголын 
бэрхшээлтэй сурагчдыг боломжтой гэх бүх арга барилаар (аман хэл, 
амны хайрцагнаас унших, дохионы хэл, бичгийн хэл, хурууны үсэг, дохио 
зангаа гэх мэт) сургах арга зүй юм.

Дэмжлэг үзүүлэх арга зүй:

1. Сонсголгүй хүүхдэд дэмжлэг үзүүлэх арга зүй

Сонсголгүй хүүхдэд хичээл, сургалтын үйл ажиллагааг 100 
хувь дохионы хэлээр хүргэх шаардлагатай. Ердийн ерөнхий 
боловсролын сургуульд сонсголгүй хүүхэд суралцах тохиолдолд 
тухайн хүүхдийн дохионы хэлний түвшинг тодорхойлж, Монгол 
дохионы хэлээр ойлгох, харилцах, хичээлийн агуулгыг хүлээн 
авах боломжтой эсэхийг илрүүлж, хэрэв боломжтой бол тухайн 
хүүхдэд дохионы хэлний орчуулагчийн үйлчилгээ авах нь үр 
дүнтэй. Судлагдахуун бүрийн багшийн хичээлийг дохионы хэлний 
хэлмэрч тухайн хүүхдэд дохиж, хүргэх үйлчилгээ үзүүлнэ.

2. Сул сонсголтой хүүхдэд дэмжлэг үзүүлэх арга зүй

- Тухайн сурагчийг сургалтын үйл ажиллагааг бүрэн хүлээн 
авахад тохирсон “үзэгдэх орчин сайтай” суудалд суулгах. 
Жишээ нь: Хоёрдугаар эгнээний эхний ширээнд суулгах.

- Хичээл эхлэхээс өмнө тухайн хүүхдэд үзэх агуулга, яригдах 
сэдвийн талаарх тэмдэглэлийг урьдчилж бэлтгэн өгсөн байх. 
Хичээлийн агуулгыг бичвэр, мөн зургаар илэрхийлсэн байх нь 
чухал.

- Хичээл эхлэхийн өмнө бэлтгэсэн материал өгөх нь хүүхэд 
сэдвийн талаар урьдчилсан ойлголттой болох, хичээлд бусад 
сурагчдын хамт оролцох боломжийг олгодог. 

- Сургалт, хичээлийн явцад зураг, график, хэрэглэгдэхүүн, 
тэмдэглэгээ, бодит үзүүлэн материал түлхүү ашиглах буюу 
хараагаар дамжуулж мэдээллийг хүргэх аргуудыг ашиглах

- Хүн бүр сонсголын алдагдлын түвшингээсээ хамаарч яриаг 
сонсож, хүлээж авах “уртын зай, хэмжээ” гэж байдаг. Тухайн 
сул сонсголтой сурагчийн сонсох уртын зайг мэдэж авах 
шаардлагатай. Жишээ нь; тухайн сурагч 2 метрийн зайн дахь 
яриаг хэвийн сайн сонсдог бол та цээжээр хэлж бичүүлэх, 

тайлбарлан таниулахдаа тухайн сурагчаас хоёр метрийн 
зайнаас хол зайд явалгүй “хэлэх” нь зүйтэй юм.

- Хичээл болон яриагаа эхлэх гэж буйг илэрхийлсэн “дохио”-г 
хэрэглэж хэвших, харааны ижил түвшинд харилцах, гарын 
дохио зангаа, биеийн хэлэмжээ хичээл сургалтад ашиглах. Мөн 
тод бөгөөд тайван хэлэх, энгийн үгсийг яриандаа ашиглах

- Хичээлийн төгсгөлд хичээлийг ойлгосон эсэхийг лавлаж, 
шаардлагатай тохиолдолд ганцаарчилсан нэмэлт цаг гаргаж 
ажиллах

- Хариулт хүсэхээсээ өмнө хүүхдэд хугацаа олгох хэрэгтэй.

ХӨДӨЛГӨӨНИЙ БЭРХШЭЭЛ

Тодорхойлолт:

Хөдөлгөөний бэрхшээл нь хүний үйл хөдлөлийг удирдан зохицуулах 
тархины аль нэг хэсгийн үйл ажиллагаанд гарсан гэмтэл согогоос 
улбаалан хүний үйлдэл, хөдөлгөөнөө хүссэнээрээ удирдан чиглүүлэх үйл 
ажиллагаанд саатал гарч тэр нь суралцах үйл ажиллагаанд нөлөөлж буй 
бэрхшээл юм. 

Тархины саажилт гэдэг нь тархины тодорхой хэсгүүд гэмтсэний улмаас 
тархи нь булчингаа удирдах чадваргүй болж хүний хөдөлгөөн болон биеэ 
авч явах байдал хяналтгүй болох эмгэг юм.

Нугасны эвэрхий гэдэг нь хүүхдийн багана нурууны нугалам яс, 
нугасны хэвийн бус хөгжлийн улмаас үүсдэг төв мэдрэлийн тогтолцооны 
төрөлхийн эмгэг болно (Liptak, 2007).

Үүсэх шалтгаан:

Хөдөлгөөний бэрхшээлийн төрөлд тархины саажилттай болон нугасны 
эвэрхийтэй хүүхдүүдийг голлон авч үздэг ба эдгээр хөгжлийн бэрхшээл 
нь хүний тархины үйл ажиллагааны тодорхой алдагдлаас үүсдэг.

Хөдөлгөөний бэрхшээлтэй хүүхдийн онцлог:

- Нэг болон хэд хэдэн булчингийн чангарал нь хүүхдэд хөшүүн 
байдлаар илэрнэ.

- Толгой, хүзүү, нүүр, нүд болон ихэвчлэн дээд мөчийг хамарсан 
гэнэтийн огцом, өөрийн удирдлагагүй мэт, санамсаргүй, өөрийн 
бус хөдөлгөөнөөр илэрнэ. Ийм хөдөлгөөн ажиглагдана.

- Хөдөлгөөний эвсэлгүй байх, чичирхийлэх, салганах болон 
тэнцвэр алдагдах байдал ажиглагдана.

- Бие булчингийн хөдөлгөөн хязгаарлагдмал тул удаан суухад чилээ 
их үүснэ.

- Нэг байрлалд олон цагаар суулгахаас сэргийлэх, биеийг нь 
хөдөлгөөн хийх боломж олгож байх

- Биеийн хөдөлгөөний байдалд нь үндэслэж, тохирсон дасгал, 
сургуулилтыг хийлгэх

Дэмжлэг үзүүлэх арга зүй

- Оролцоо – Бусад хүүхдийн адил сургалт хүмүүжлийн аливаа үйл 
ажиллагаанд оруулах, чөлөөтэй оролцох боломжийг бий болгохыг 
эрмэлзэх

- Онцгойлон авч үзэхгүй байх - Бусдын адил чөлөөтэй хөдөлж, 
аливаад оролцож чадахгүй гэж “бөцийлөхгүй” байх, таарч тохирсон 
хөдөлгөөн шаардсан ажилд оролцуулж байх

- Нэмэлт цаг – Гар хурууны хөдөлгөөний эвсэл шаардсан үүрэг 
даалгавар гүйцэтгүүлэхдээ нэмэлт цаг өгч байх

- Даалгаврыг хувилбартай өгөх – Хүүхдийн онцлогоос хамаарч 
даалгаврыг хувилбартай өгөх, гүйцэтгүүлэх

- Тайлбарлан таниулах – Тухайн бэрхшээлтэй хүүхдийн онцлог, 
тусгай хэрэгцээт зүйлсийн талаар (тэргэнцэр, таяг гэх мэт) анги 
хамт олонд нь тайлбарлан таниулах, нөхөрлөж, туслаж дэмжих 
аргуудыг хэлж өгөх

- Шаардлагатай бол хөдөлгөөн засал, ахуйн болоод хөдөлмөр засал, 
хэл засал, сэтгэл заслын хичээл, сургалтыг оруулахад анхаарч 
ажиллах

ХЭЛ ЯРИА, ХАРИЛЦААНЫ БЭРХШЭЭЛ

Тодорхойлолт:

Хэл яриа харилцааны бэрхшээлийг олон янзаар тодорхойлсон байдаг 
боловч ерөнхийдөө хүний ярих үйл ажиллагаа, ойлгоц, харилцаанд 
ямар нэг бэрхшээл үүсч байвал тэр нь хэл яриа, харилцааны бэрхшээл 
болно. Америкийн хэл яриа сонсголын нийгэмлэг (ASHA)-ээс хэл яриа, 
харилцааны бэрхшээлийг “Хүний хэлний чадвар, ярих үйл ажиллагааны 

аль нэгэнд эсвэл хоёуланд нь саатал, бэрхшээл гарсан бол хэл яриа, 
харилцааны бэрхшээлтэй гэж үзнэ” хэмээн тодорхойлсон байдаг.

Үүсэх шалтгаан:

Олон улсад хэл яриа, харилцааны бэрхшээл нь хоёр шалтгаанаас үүдэн 
гарч байна гэж үздэг. Үүнд:

1. Өгүүлэх эрхтний хэлбэр, бүтцээс
Хүний өгүүлэх эрхтний хэлбэр, бүтцээс хамааран аман хэлний 
дуудлага нь ойлгомжгүй болохыг мэргэжлийн хэллэгээр “Төрөлхийн 
дуудлагын согог” гэж нэрлэнэ. Энэ нь уруул, дээд эрүүний бүтэц, 
хазалт зуулт нь буруу байх, хэлний хэмжээ, хэлний бүтцээс хамаарсан 
гэх мэт олон янз байна

2. Өгүүлэх эрхтний үйл ажиллагаанаас
Шүдний байрлал, амны бүтэц гэх мэт дуу авиа гаргахад оролцдог 
эрхтнүүд нь хэвийн боловч эдгээр эрхтнээ зөв ашиглаж чаддаггүй хүн 
байдаг. Үүнийг мэргэжлийн хэллэгээр “Үйл ажиллагааны дуудлагын 
согог” гэж нэрлэдэг. Үйл ажиллагааны дуудлагын согогийн шалтгаан 
нь хөдөлгөөний чадамж нь гүйцэд хөгжөөгүй, үйл ажиллагаа нь 
хэвийн бус байхаас хамаардаг. Жишээ нь, Хэл, уруул, эрүүгээ 
чөлөөтэй хөдөлгөж чадахгүйгээс зөв дуудаж чаддаггүй.

Хэл яриа, харилцааны бэрхшээлтэй хүүхдийн онцлог:
1. Хэл яриаг хүлээн авах бэрхшээл

Хэл яриаг хүлээн авах бэрхшээл гэдэг нь хүүхдийн мэдрэхүйн 
эрхтэн буюу сонсгол хараа нь хэвийн боловч харж сонсож байгаа 
хэлээ зөвөөр хүлээн авч, ойлгож чадахгүй байх явдал юм.

2. Үгээр илэрхийлэх бэрхшээл
Хүүхэд хэлийг сонсоод маш сайн ойлгож байгаа боловч өөрөө ярьж, 
өөрийн санаа бодлоо илэрхийлэхдээ тааруухан байж болно. Ийм 
бэрхшээлтэй хүүхэд үг өгүүлбэрээр өөрийгөө илэрхийлэх, ярихыг 
хүсдэг ч түүнийгээ бусдад зөвөөр ярьж ойлгуулж чаддаггүй. Тэд 
дуу авиаг бэрхшээлгүй сонсож, ялгаж боловсруулж, ойлгож чаддаг 
боловч бодол санаагаа хэлэнд хувиргаж үг холбож өгүүлбэр бий 
болгох чадвар дутмаг байдаг.

Дэмжлэг үзүүлэх арга зүй
- Хэл яриа харилцааны бэрхшээлтэй хүүхэдтэй ажиллах багш нь 

юуны өмнө хоёр зүйлийг маш сайн ухамсарласан байх ёстой. 
Үүнд:

- Нэгдүгээрт; заасан хичээлийг хүүхэд ойлгосон эсэхийг хэрхэн 
мэдэх, үнэлэхийг мэддэг байх

- Хоёрдугаарт; бэрхшээлтэй хүүхэд багшид мэдсэн сурснаа эсвэл 
мэдэж байгаа зүйлээ хэрхэн илэрхийлэн үзүүлж болохыг олон 
талаас нь эргэцүүлэн бодож төрөл бүрийн арга барилаар ажиллаж 
чаддаг байх шаардлагатай юм. 

- Хэл яриа, харилцааны бэрхшээлтэй хүүхэд нь хичээлийг бусдын 
адил хүлээн авч ойлгохгүй тул түүнд зориулж хичээлийг зураг, 
схем, хүснэгт, график, видео болон дуут бичлэг, хэвлэмэл бичвэр 
зэрэг олон хувилбараар явуулж болно. Жишээ нь, хэлийг сонсож 
хүлээж авах бэрхшээлтэй хүүхдэд тухайн хичээлийн агуулгыг 
бичгээр бэлдэж өгч болно.

- Хэл яриа, харилцааны бэрхшээлтэй сурагчид сурсан мэдсэнээр 
өөр өөр арга барилаар илэрхийлдгийг харгалзан үзэж бүх хүүхдэд 
ижилхэн даалгавар өгөхөөс зайлсхийх хэрэгтэй. Жишээ нь, бичиж 
илэрхийлэх бэрхшээлтэй хүүхдэд даалгавраа слайд хэлбэрээр 
эсвэл схем хэлбэрээр ч хийж өгөх боломж олгож болно. Энд 
хамгийн чухал нь хүүхэд сургалтын хөтөлбөрийн дагуу мэдлэг, 
чадвар эзэмшиж байгаа эсэхэд анхаарах юм.

- Үгийн баялгийг нэмэгдүүлэхэд анхаарах

- Буруу, хазгай хэлж ярихад нь шоолохгүй байх

- Хүлээцтэй хандах

- Заавар зөвлөгөөг богино өгүүлбэрээр тодорхой хэлж өгөх

- Аль болох их харилцан ярилцахыг эрмэлзэх

- Загнаж зандрахгүй байх

- Харилцааны нэмэлт хэрэглэгдэхүүн ашиглах

ДАУНЫ СИНДРОМ БУЮУ ДАУНЫ ХАМ ШИНЖ

Тодорхойлолт:

Дауны хам шинж нь хромосомын илүүдэл буюу хромосомын төрөлхийн 
өөрчлөлтийн эмгэг юм (Patterson, 2009).

Үүсэх шалтгаан:

Хүний хувьд ямар нэгэн өөрчлөлт байхгүй бол 23 хос буюу нийт 46 ширхэг 
хромосом байдаг. Дауны хам шинжтэй хүний хувьд эдгээр хромосомын 

21 дэх хос хромосомд өөрчлөлт гарч, хромосомийн илүүдлээс үүсдэг 
хөгжлийн эмгэг юм. Яагаад ингэж өөрчлөлт, гажиг үүсдэг нь тодорхой 
бус. Тиймээс Дауны синдромоос урьдчилан сэргийлэх бараг боломжгүй.

Дауны хам шинж тэй хүүхдийн онцлог:
- Сэтгэлээ хянаж, өөрчлөлтөд хурдан дасан зохицох чадвар сул
- Тайван, удаан бөгөөд энгийн үг хэллэгээр яривал “яриа” сайн 

ойлгодог.
- Юм тогтоохдоо удаан тул, хүлээцтэй хандах
- Биеийн ачаалал даах чадварыг нь харгалзаж, хэт ядраахгүй байх, 

амархан ядрах, сульдах талтай
- Ихэвчлэн бие жижигтэй байдаг тул, наснаасаа бага харагддаг ч 

насанд нь тохируулж харилцах
- Харж ажиглах, бусдыг дуурайж суралцах чадвар нь сайн байдаг

Дэмжлэг үзүүлэх арга зүй
Дауны хам шинж бүхий хүүхэдтэй ажиллах багш хүн дараах зүйлийг энэ 
тэргүүн мэдэж, тэдэнд тохирох заах арга зүй хэрэглэх нь амжилтын үндэс 
болно.

- Тэдний харааны мэдрэхүй маш сайн хөгжсөн байдаг тул аливаа 
зүйлийг таниулахдаа нэмэлт зураг үзүүлэн, бодит зүйл, бичлэг 
зэргийг харуулж тайлбарлавал илүү сайн ойлгоно.

- Тэд ангийн дүрэм, журмыг маш сайн ойлгож, дагаж мөрдөж чадна.
- Хүндэвтэр ажил болон олон үйлдэл бүхий даалгавар гүйцэтгэхэд 

тэдэнд шат дарааллыг сануулах ганц хоёр үг ч юмуу зураг үзүүлэхэд 
хангалттай

- Тэд бусдын л адил гомдож баярлаж, урамшиж, сэтгэлээр унадаг
- Тэдэнд итгэж, сурч мэдэж чадна гэдгийг байнга сануулж байх
- Тэдний нийгэмшихүйн чадвар сайн тул багаар ажиллах, бусдад 

туслах, туслалцаа авах боломж олгож байх
- Тэдний ихэнх нь хүрэлцэхүй, тэмтрэх мэдрэх замаар суралцах нь 

илүү байх тул юмыг аль болох бодитоор нь хийлгэх
- Аливааг гүйцэтгэх нэмэлт цаг өгч байх.

ЗАН ТӨРХ, ТАНИН МЭДЭХҮЙН БЭРХШЭЭЛ

“Developmental Disorder, Developmental Disability” гэдэг үгийг Монгол 
хэлэнд махчилж орчуулбал “хөгжлийн (өвчин) эмгэг, хөгжлийн бэрхшээл” 
гэж орчуулагдах боловч энэ нь хэт ерөнхий бөгөөд тухайн агуулгаас 
өөрөөр ойлгогдох талтай. Тиймээс уг агуулгыг Монгол хэлэнд махчилж 
бус утгачилан орчуулж, зөв ойлголтыг нийгэмд түгээн дэлгэрүүлэх 
нь тулгамдсан асуудал болоод байна. Японд “Хаттацү шёогй” буюу 
“Developmental disability”-ийн хүрээнд аутизмын хүрээний эмгэг, 
суралцахуйн бэрхшээл, анхаарлын дутмагшил/хэт хөдөлгөөнтөх эмгэг 
гэсэн 3 бэрхшээлийг хамруулан ойлгож, энэ нь төрөлхийн тархины хэвийн 
бус үйл ажиллагаанаас шалтгаалан бага балчир наснаас тухайн онцлог, 
шинж тэмдэг илэрч, хөгжлийн явцад ямар нэгэн байдлаар хоцрогдлыг 
дагуулдаг бөгөөд тусгай боловсролын үйлчилгээний субъект болдог. 
Монгол хэлний их тайлбар толинд “Зан төрх”-ийг орчиндоо зохицохын 
тулд амьд биесийн хэрэгжүүлдэг харилцан холбоотой үйлдлийн тогтолцоо, 
зан байдал гэж тайлбарлажээ. Иймд уг номонд “Зан төрх, танин мэдэхүйн 
бэрхшээл” гэж нэрлэх санаачлага гаргаж буй болно. 

Монгол улсын хувьд тусгай боловсролын үйлчилгээ үзүүлэх бэрхшээлийн 
ангилалд хамааруулж тусгаж өгөөгүй тул тохирсон боловсролын 
үйлчилгээг авч чадахгүй нөхцөл байдалтай байна. Боловсрол шинжлэх 
ухааны яамнаас жил бүр гаргадаг ерөнхий боловсролын салбарын 
статистик мэдээнээс харахад хөгжлийн бэрхшээлтэй суралцагчдыг хараа, 
сонсгол, хэл яриа, оюун ухаан, бие эрхтэн, хавсарсан гэсэн 6 төрлийн 
бэрхшээлээр ангилж эмч, ангийн багш нарын тодорхойлсон байдлаар авч 
үзэж байна. 

Гэвч дээрх ангилалд багтаагүй буюу суралцахуйн бэрхшээл, анхаарлын 
дутмагшил, хэт хөдөлгөөнтөх эмгэг, аутизмын хүрээний эмгэгтэй 
хүүхдүүдийн хувьд оношилгоо үнэлгээнд хамрагдаагүй, өөрт тохирсон 
боловсролын болон халамжийн үйлчилгээг авч чадаагүй байх тохиолдлууд 
байгааг бодит байдал болон судалгааны үр дүнгээс харж болохоор байна. 
Тухайлбал, МУБИС, Японы Нагоя их сургуулийн хамтран хийсэн “Тусгай 
хэрэгцээт боловсрол шаардлагатай хүүхдүүдийг дэмжих судалгаа”-
ны хүрээнд ЕБС-ийн 383 анги даасан багш нараас авсан асуумжийн 
судалгаагаар боловсролын тусгай хэрэгцээ шаардлагатай хүүхдүүдийн 
шинж тэмдэг бүхий “онцгойлон анхаарах шаардлагатай, зан үйлийн 
өөрчлөлттэй, анхаарлын дутмагшилтай” хүүхдүүд сургуулийн орчинд 
цөөнгүй байгаа үр дүн гарсан. 

Япон улсын боловсролын яамнаас суралцахуйн бэрхшээл (LD), анхаарлын 
дутмагшил, хэт хөдөлгөөнтөх эмгэг (ADHD), өндөр чадамжит аутизмын 

хүрээний эмгэг (ASD-high functional)-тэй ердийн сургуульд суралцдаг, 
боловсролын тусгай хэрэгцээ шаардлагатай сурагчдын нөхцөл байдлыг 
тодорхойлох зорилгоор “Ердийн сургуульд суралцаж буй боловсролын 
тусгай хэрэгцээ шаардлагатай сурагчдын талаарх бодит байдлын талаарх 
судалгаа”-г 2003 онд зохион байгуулсан бөгөөд судалгааны үр дүнд анги 
даасан багш нар “оюун ухааны хөгжлийн хувьд хоцрогдолгүй хэрнээ 
хичээл сургалт болон зан төрхийн хувьд илэрхий асуудал бэрхшээлтэй” 
гэж хариулсан суралцагчдын хувь 6.3% байсан. Энэ тоо нь 40 хүүхэдтэй 
ангид 2-3 суралцагч, 30 хүүхэдтэй ангид 2 суралцагч дээрх бэрхшээлтэй 
байж болзошгүй гэснийг илтгэх юм. Монгол улсын хувьд боловсролын 
тусгай хэрэгцээ шаардлагатай суралцагчдын тархалт, нөхцөл байдлын 
талаарх судалгаа хараахан хийгдээгүй байгаа бөгөөд зан үйл, танин 
мэдэхүйн бэрхшээлийн талаарх ойлголт нийгэм, сургууль, багш нар 
төдийгүй мэргэжлийн яам, холбогдох байгууллага, мэргэжилтнүүдийн 
дунд ч дутмаг байна. Иймд цаашид зан төрх, танин мэдэхүйн бэрхшээлийн 
тархалт, нөхцөл байдлын талаарх судалгааг хийж, боловсролын бодлого 
боловсруулахад ашиглах зайлшгүй шаардлагатай. 

Зураг 2.2. Зан төрх, танин мэдэхүйн бэрхшээлийн төрөл, ангилал  

Дээрх бүдүүвч нь “зан төрх, танин мэдэхүйн бэрхшээл”-ийн ангиллыг 
харуулсан бөгөөд ерөнхий 3 том бүлэгт хуваагдаж, эдгээр нь хоорондоо 
хавсарч илэрч болохыг харуулж буй болно. Мөн хөгжлийн ерөнхий 
эмгэг буюу аутизмын хүрээний эмгэг болон анхаарлын дутмагшил, 
хэт хөдөлгөөнтөх эмгэг нь оюун ухааны бэрхшээлтэй хавсарсан байх 
тохиолдол байдгийг харж болно. Харин суралцахуйн бэрхшээлийн хувьд 
оюун ухааны бэрхшээл хавсраагүй байгааг анхаарах хэрэгтэй.

АУТИЗМЫН ХҮРЭЭНИЙ ЭМГЭГ

Тодорхойлолт:

Аутизмын хүрээний эмгэг нь (Autism spectrum disorder) 1.Нийгэмшихүйн 
бэрхшээл, 2.Хэл яриа, харилцааны бэрхшээл, 3.Төсөөлөн бодох чадварын 
бэрхшээл буюу давтагдмал, туйлшрах зан үйл гэсэн голлох гурван шинж 
тэмдгээр, 3 наснаас өмнө илрэх бөгөөд төрөлхийн, тархины хөгжлийн 
эмгэг юм. Дээрх 3 голлох шинж тэмдгээс гадна мэдрэхүйн хэт мэдрэг, 
эсвэл хэт тэсвэртэй байдал түгээмэл ажиглагддаг.

Үүсэх шалтгаан:

Аутизмын хүрээний эмгэгийн үүсэх шалтгааныг хараахан тодорхой 
тогтоогоогүй бөгөөд олон янзын генийн хүчин зүйл болон төрөлхийн 
тархины хэвийн бус үйл ажиллагаатай холбоотой гэж үздэг. Мөн эхийн 
ураг тээх явцын үед, төрөхийн өмнөх болон төрөх үеийн асуудал, 
хүндрэлүүдтэй холбоотой байх магадлалтай гэж үздэг. Иймээс эцэг эхийн 
буруу хүмүүжил, орчноос болсон гэх шалтгаанууд биш. Мөн аутизмын 
хүрээний эмгэг нь 100-д 1 тохиолддог бөгөөд эрэгтэй хүнд эмэгтэй хүнээс 
4 дахин их байдаг байна.

Аутизмын хүрээний эмгэгтэй хүүхдийн онцлог:

- Хүний нүд рүү харж ярьдаггүй

- Хүүхдүүдтэй хамтарч тоглодоггүй

- Бусдын үг хэл, дуу авиа, үйл хөдлөлийг дуурайдаггүй

- Тогтсон дүрэм журмыг мөрдөж чаддаггүй

- Өөрийн сэтгэл хөдлөлөө царайны хувирал, биеийн хөдөлгөөнөөр 
илэрхийлж чаддагүй

- Хэлд орохгүй, хэл яриаг ашиглаж өөрийгөө илэрхийлдэггүй

- Бусдын хэлснийг ойлгохгүй, давтаж хэлдэг

- Асуултад тохирсон хариулт өгдөггүй
- Жишээ яриаг ойлгодоггүй
- Сэтгэлийн хөдөлгөөнөө илэрхийлэх, бусдын сэтгэлийн 

хөдөлгөөнийг ойлгохдоо тааруу
- Дүрд орж тоглодоггүй /Эмч болох, аав ээж болж тоглох гм/
- Нэг үйлдлээ давтан хийдэг /зөвхөн нэг тоглоомоор тоглох, доороо 

үсрэх/
- Нэг тогтсон дарааллаар юмыг хийдэг
- Шинэ орчинд дасан зохицохдоо удаан
- Нэг зүйлийг удаан хугацаагаар ширтэх, ажигладаг

Дэмжлэг үзүүлэх арга зүй

1. Харилцах арга

Аутизмын хүрээний эмгэгтэй хүн бусдын яриаг сонсоод ойлгох 
чадвар сул байдаг тул ямар нэгэн зүйл хэлж, тайлбарлах үедээ 
зөвхөн амаар биш, бусад харилцааны аргуудыг ашиглах нь үр 
дүнтэй байдаг. Аутизмын хүрээний эмгэгтэй хүний харааны 
хүртэхүй сайн хөгжсөн тул бодит зүйлийг үзүүлэх, зураг харуулах, 
бичиж тайлбарлах зэрэг аргыг ашиглаж болно. 

2. Урьдчилж мэдэгдэх

Аутизмын хүрээний эмгэгтэй хүн төлөвлөгөө өөрчлөгдөх, шинэ 
орчин нөхцөлд орох зэрэг гэнэтийн зүйлд тавгүйтэж, тайван бус 
болдог. Тэд тухайн өдөр, хэдэн цагт, юу хийх вэ гэдгийг урьдчилан 
мэдэж байвал тайван байж чаддаг. Тиймээс төлөвлөгөө өөрчлөгдөх, 
шинэ зүйл хийх гэх мэт үед урьдчилан мэдэгдэж, тэдэнд дасан 
зохицох хангалттай хугацаа өгч байх хэрэгтэй. Ингэхдээ хүүхдийн 
онцлогт тохируулж бичгээр болон зургаар тайлбарлаж ойлгуулж 
болно.

3. Анхаарал төвлөрөх орчин бүрдүүлэх

Аутизмийн хүрээний эмгэгтэй хүүхэд дуу чимээнд ихээхэн 
мэдрэмтгий байдаг тул дуу чимээ ихтэй, олон хүнтэй газарт дургүй 
байх нь олон. Дуу чимээ ихтэй, үзэгдэх зүйл олон байх тусам сэтгэл, 
санааны байдал нь тогтворгүй, анхаарал сарних нөхцөл бий болно. 
Тиймээс суух суудал, үзэгдэх орчин, хичээллэх арга барилд ихээхэн 
анхаарал хандуулах хэрэгтэй. 

4. Тайвнаар харилцах

Өндөр дуугаар ярих, тэгж болохгүй гэж чанга ширүүн хэлэх үед 
аутизмтай хүн тухайн хүнийг уурлаж байна гэж бодон, уурлаж 
байгаагаас өөрөөр хүлээн авахгүй болчихдог. Тиймээс, анхнаасаа 
тайван тогтуун ярилцаж, ойлгуулж байх хэрэгтэй.

АНХААРЛЫН ДУТМАГШИЛ, ХЭТ ХӨДӨЛГӨӨНТӨХ ЭМГЭГ 
(ADHD)

Тодорхойлолт:

АДХХЭ нь тухайн нас, хөгжлийн түвшинд үл нийцэх анхаарлын 
төвлөрөлт болон бодлогогүй үйлдэл хийх, хэт хөдөлгөөнтэй байх гэсэн 
онцлог бүхий зан төрхийн бэрхшээл /эмгэг/ бөгөөд нийгмийн харилцаанд 
оролцох болон суралцах чадварт сөргөөр нөлөөлдөг эмгэг юм. 

Мөн 7 наснаас өмнө илэрч, шинж тэмдэг нь байнга үргэлжлэх бөгөөд 
шалтгаан нь тодорхойгүй боловч төв мэдрэлийн тогтолцооны хэвийн бус 
үйл ажиллагаатай холбоотой гэж үздэг.

Үүсэх шалтгаан:

• Удамшлын шалтгаан

Удамшлын шалтгаан - нийт ADHD-тэй хүүхдүүдийн 80 орчим хувь 
нь удамшлын шалтгаантай байна. ADHD-тэй эцэг эхээс хүүхдэд 
удамших магадлал 40-75% байдаг. 

• Тархины хөгжил, бүтцийн ялгаатай байдал

Тархины хөгжил, бүтцийн ялгаатай байдал - Судлаачид ADHD-
тэй хүмүүсийн тархины бүтэц, үйл ажиллагаа ялангуяа урд тархи, 
бага тархи болон төв мэдрэлийн эсийн бүтэц, үйл ажиллагаа нь 
хоорондоо эрс ялгаатай байгааг олж илрүүлсэн байна. 

• Бусад шалтгаан 

Бусад шалтгаан – Ургийн үе дэх эцэг эхийн архи тамхины хэрэглээ, 
төрөлтийн хүндрэл, ургийн хэвийн бус бойжилт, агаарын бохирдол 
зэрэг гадаад болон дотоод хүчин зүйлүүд нөлөөлж болно.

Анхаарлын дутмагшил, хэт хөдөлгөөнтөх эмгэгтэй хүүхдийн онцлог:

• Анхаарлын тогтворгүй байдал

Анхаарал маш хурдан сарнина, шаардлагатай зүйлдээ анхаарлаа 
зөв хуваарилж чаддаггүй.

• Хэт хөдөлгөөнтэй байдал

Ямар ч нөхцөл байдалд зүгээр байж чаддаггүй, гүйж харайж эсвэл 
ярьж байдаг.

• Бодлогогүй үйлдэл

Санаандаа орсон зүйлээ тухайн үеийн нөхцөл байдлыг бодож 
үзэлгүйгээр шууд хийж орхидог. Багшийн асуултад өөрийнх нь 
ээлж биш байсан ч хариулж, тухайн үеийн ярианы сэдэвтэй огт 
холбоо хамааралгүй зүйл ярих гэх мэт.

Дэмжлэг үзүүлэх арга зүй

• Хүүхдэд нэг ажлаас нөгөө ажилд шилжихэд хангалттай цаг өгч 
чадаж байгаа эсэхээ байнга хянаж байх

• Тэдэнд санаа бодол, ажил үүргээ хэрхэн цэгцлэх, дэс дараатай бодох, 
хийх арга боломжуудыг олгож, жишээн дээр үзүүлж, өөрсдөөр нь 
хийлгэж давтуулж байх

• Ангийн ажил, шалгалт зэрэг хугацаатай хийх зүйл дээр тэдэнд 
илүү цаг гаргаж өгч байх

• Ойлгоход хэцүү, олон үйлдэл бүхий ажлыг арай хялбаршуулж 
нэмэлт тайлбартай өгч байх

• Түүний сул талыг нь ойлгож, хүлээн зөвшөөрөх

• Буруу зүйл хийж, хүнд төвөг удах нь буруу гэдгийг сайтар ойлгуулах

• Алдаа гаргасан ч алдааг нь өөгшүүлэлгүйгээр, шалтгаан нь юу 
болохыг хамтдаа ярилцан, дахин давтан хийхгүй байхын тулд яах 
ёстойг ярилцах

• Гэнэт хачин үг яриа хэрэглэх, буруу хэлэхэд нь шоолж инээхгүй 
байх

• Ярилцахдаа түүнийг нэрээр нь дуудан, яриагаа бүрэн сонсох 
бэлтгэлтэй болсны дараа хэлж, ойлгосон эсэхийг нь лавлаж асууж 
байх

• Уулзалтын цаг товлосон бол мартаагүй эсэхийг нь урьдчилан 
лавлах

СУРАЛЦАХУЙН БЭРХШЭЭЛ

Тодорхойлолт:

Суралцахуйн бэрхшээлийг ерөнхийд нь оюун ухааны хөгжлийн хэвийн 
чадвар ба суралцах үйл ажиллагаа хоорондын зөрчил ялгаатай байдал 
гэж тодорхойлжээ. Мэдээллийг хүлээн авах, боловсруулах, хадгалах, 
илэрхийлэх гэсэн 4 үе шат дахь танин мэдэхүйн үйл ажиллагаанаас 
хамааралтай суралцах явцад үүсэх бэрхшээл нь “Суралцахуйн бэрхшээл” 
болно. Суралцахуйн бэрхшээл нь хүүхдийн суралцах үйл ажиллагаан 
дахь бодох, сэтгэх, сонсох, ярих, ойлгох, тоо бодох, унших, бичих болон 
тооцоолон бодох зэрэг бүхий л үйл ажиллагааг хамарч болох боловч нэг 
хүүхдэд энэ бүх бэрхшээл хавсарч илрэх нь ховор байдаг.

Үүсэх шалтгаан:

Тархины органик гэмтэл (тархи толгойн гэмтэл, тархины үрэвсэл, уналт 
таталт, цацраг идэвхит бодисын нөлөө), бага жинтэй төрөлт, удамшил, 
жирэмсэн эхийн архи, тамхи, эмийн хэрэглээ зэрэг нь ургийн тархины 
үйл ажиллагаанд нөлөөлсөн байх магадлалтай гэж үздэг.

Суралцахуйн бэрхшээлтэй хүүхдийн онцлог:

Сонсох, ярих, унших, бичих, тоо бодох, тооцоолох, эргэцүүлэн дүгнэх 
чадваруудын аль нэгд бэрхшээл үүсэх, тухайн чадвартай холбоотой 
хичээл сургалтын агуулгыг ойлгохгүй өнгөрөх, хоцрогдол ажиглагдах 
байдлаар илэрдэг. 

Хийж чадахгүй даалгаврыг дахин дахин хийлгүүлэх нь хүүхдийн өөртөө 
итгэх итгэл, өөрийгөө үнэлэх үнэлэмжийг бууруулах сөрөг нөлөөтэй 
байдаг. Тиймээс бусад хүүхдүүдтэй адил аргаар бус, тухайн хүүхдийн 
онцлогт тохирсон аргаар тооны машин, таблет зэрэг туслах хэрэглэгдэхүүн 
ашиглаж болно.

Дэмжлэг үзүүлэх арга зүй

• Хийх ажлыг дотор нь алхмуудад хувааж өгөх

• Хүүхэд ойлгосон эсэхийг байнга нягталж байх

• Хүүхдийн хийж буй үйл ажиллагаа болон асуултад анхааралтай 
хандаж тухай бүрд нь бүрэн хариулт өгч байх

• Хүүхэд хичээлийг сайтар ойлгохуйцаар, хялбар байдлаар 
тайлбарлах

• Хичээлд зураг, үзүүлэн аль болох өргөн ашиглах



86

ХОЁРДУГААР БҮЛЭГ

• Хүснэгт, диаграм, график ашиглах

• Хүүхэдтэй ганцаарчлан ажиллах

• Хийх зүйлийг өөрөө бодитоор хийж харуулах

• Суралцах болон хичээлээ хэрхэн төлөвлөхийг маш ойлгомжтойгоор 
тайлбарлах 

• Бие даан ажиллах чадвар олгох

• Сурагчдад хийх зүйлийг нь байнга сануулан хэлж байх

• Хүүхдээс ажил нь хэр ахицтай байгааг лавлан асууж байх

• Хийх зүйлийг нь шууд ойлгомжтой тайлбарлан хэлж өгөх 

• Нэг дор олон зүйл хийлгэхгүй байх (нэг удаад нэг л зүйл хийлгэх)

• Ажлыг дэс дараатайгаар хүндрүүлж байх (гэхдээ удаан)

• Жишээ тайлбар аль болох өргөн ашиглах

• Ангийн тоног төхөөрөмж, хэрэглэгдэхүүн материалыг өнгөөр 
кодлох юм уу, нэр маркыг нь тодорхой нааж байрлуулах

• Гэрийн даалгаврыг бусад хүүхэдтэй адил эсвэл ойролцоо мэдлэг 
чадвар олгохуйцаар боловч олон сонголттой мөн хялбар байхаар 
хийлгэх

• Сурагчдыг бие биедээ туслан хамтдаа ажиллах, суралцах боломж 
олгох

• Суралцах бэрхшээлтэй хүүхдийг багаар ажиллуулах

• Суралцах бэрхшээлтэй сурагчийг хичээлийн үед бичлэг хийх, дуу 
хураах зөвшөөрөл өгөх

• Санаагаа ойлгуулахдаа энгийн, ойлгомжтой үг хэллэг хэрэглэх

ДАДЛАГА АЖИЛ 2.2

БОЛОВСРОЛЫН ТУСГАЙ ХЭРЭГЦЭЭТЭЙ ХҮҮХЭД

Зорилго: Боловсролын тусгай хэрэгцээтэй хүүхдийн онцлог шинж 
тэмдгүүдийн тодорхойлох аргад суралцаж, сургалтыг дэмжих арга зүйг 
эзэмшинэ.

Заавар: 
Боловсролын тусгай хэрэгцээтэй хүүхдийн дараах ангилал тус бүрийн 
тодорхойлолт, үүсэх шалтгаан, онцлог, дэмжлэг үзүүлэх арга зүйг 
тодорхойлж, үнэлэх

Хүснэгт 2.3. БТХХ-д дэмжлэг үзүүлэх арга зүй
№ БТХХ-ийн 

зарим ангилал
Тодорхойлолт Онцлог Дэмжлэг үзүүлэх 

арга зүй

1 Оюун ухааны 
бэрхшээл

2 Харааны 
бэрхшээл

3 Сонсголын 
бэрхшээл

4 Хөдөлгөөний 
бэрхшээл

5 Хэл, ярианы 
бэрхшээл

6 Дауны синдром

7 Зан үйлийн 
бэрхшээл

8 Аутизмын 
хүрээний эмгэг

9

Анхаарлын 
дутмагшил, хэт 
хөдөлгөөнтөх 

эмгэг

10 Суралцахуйн 
бэрхшээл

Үүний тулд доорх эх сурвалжийг судлан хүснэгтэд нөхөж бичнэ  
(TedX илтгэл, баримтат кино, уран сайхны кино, ном)
The future is in our hands: Namiraa Baljinnyam at TEDxUlaanbaatarWomen 
- YouTube
Цагаан таягтай зэргэлдээ ертөнц - YouTube
Гэртээ ганцаараа - YouTube
Every child is special part 1 - YouTube
The Horse Boy (2009) - IMDb
Хигашида Наоки (2015) Би яагаад үсэрдэг вэ?

2.3 БОЛОВСРОЛЫН ТУСГАЙ ХЭРЭГЦЭЭТЭЙ ХҮҮХДИЙН  
ХӨГЖЛИЙН ҮНЭЛГЭЭ

Тэгш хамруулан сургах боловсрол нь хүүхэд төвтэй, хүүхдийн боловсролын 
хэрэгцээнд чиглэгдэж нийгмийн бүхий л салбарын үйлчилгээг (эрүүл 
мэндийн, боловсролын, материаллаг, эрх зүйн) сайжруулахад бодит 
биелэлээ олно. Тэгш хамруулахын үндсэн үзэл санаа нь ялгаварлан 
гадуурхагдахын эсрэг бөгөөд тухайн хүний ертөнцийг үзэх үзэл, шашин 
шүтлэг, нас, хүйс, нийгмийн байдал, соёл, арьсны өнгө, бэлгийн чиг 
баримжаа, бие эрхтэн, оюун ухааны бэрхшээл, бусдаас ялгагдах онцлог 
зэргийг хүлээн зөвшөөрч хүндэтгэлтэй хандах ёстой гэж үздэг. 
Тэгш хамруулан сургах боловсролын зарчим нь боловсрол, сургалтын үр 
дүн, чанар нь хүүхдээс өөрөөс нь хамаарахгүй хүчин зүйлсийн (хүүхдийн 
ар гэрийн байдал, боловсролын орц) нөлөөнд байх ёсгүй гэж үздэг. 
Боловсролын үр өгөөжийг хүртэхэд шаардлагатай мэргэжлийн болон 
бие бялдар, сэтгэл санааны дэмжлэг үзүүлэх, хоол тэжээл, материаллаг 
орчинг бий болгохыг чухалчилна. Хүүхэд боловсролын орчинд зохицох 
бус, сургуулийн орчин, багш нарын арга барил хүүхэд нэг бүрийн онцлог, 
хэрэгцээнд нийцсэн, “тохиргоо” хийх шаардлагатай.

Тэгш хамруулан сургах боловсролын тогтолцоо хөгжсөн улс орнуудад 
тусгай хэрэгцээтэй, хөгжлийн онцлогтой хүүхдийг харьяалагдаж буй нутаг 
дэвсгэрт ерөнхий боловсролын сургуульд саадгүй хүлээн авч, хүүхдийн 
хөгжлийн үнэлгээнд тулгуурлан дэмжих олон хувилбартай сургалтыг 
зохион байгуулдаг байна. Хүүхдийн хөгжлийн үнэлгээ нь хүүхдийн өмнө 
тун хариуцлагатай бөгөөд байршил, эрч хурд, давтамж, хүний нөөц, 
үргэлжлэх хугацаа зэрэг маш тодорхой байх ёстой билээ. Энэхүү үнэлгээг 
мэргэжлийн баг хийж, гарсан шийдвэр, сургалтын мэдээллийг эцэг 
эхэд хүртээмжтэй байлгаж сургалтын төлөвлөгөө гарган хэрэгжүүлдэг. 
Мэргэжлийн баг эцэг эх зөвшилцөж сурагчийн боловсролын тусгай 
хэрэгцээг хангасан ганцаарчилсан сургалтын төлөвлөгөө, хөтөлбөрийг 
батлуулж хамгийн хязгаарлалт багатай орчинд хэрэгжүүлдэг. Энэ нь 
тухайн хүүхдийн онцлогоос хамааран тусгай болоод Тэгш хамруулан 
сургах боловсролын олон янзын үйлчилгээнд хамрагдах боломж бүрддэг.

Хүүхдийн хөгжлийг үнэлэх явдал нь цогц үйл явц бөгөөд үүнд хүүхдийн 
хөгжлийн онцлогийг илрүүлэх, тодруулах, оношлох, тодорхойлох, 
дэмжих хөтөлбөрүүдийг боловсруулах гэсэн дэд томоохон үйл явцуудыг 
хамааруулан үзэж хэн, хэзээ, хаана, хэрхэн яаж үүнийг хэрэгжүүлэх талаар 
хөгжингүй орнуудын боловсролын эрх зүйн бичиг баримтад дэлгэрэнгүй, 
маш тодорхой зааж өгсөн байдаг.

Хүүхдийн хөгжлийг үнэлэхдээ хөгжлийн бүхий л хүрээг хамарсан, 
3-аас дээш найдвартай, хүчин төгөлдөр, стандартчлагдсан үнэлгээний 
хэрэглэгдэхүүнийг ашиглан сэтгэл зүйч, сэтгэц, мэдрэлийн эмч, 
онош зүйч, багш, тусгай боловсролын багш, эцэг эх асран хамгаалагч, 
шаардлагатай гэж үзвэл тухайн хүүхэд, мөн түүнчлэн засаг захиргааны 
ажилтан, нийгмийн ажилтан нараас бүрдсэн баг аутизм, хараа-сонсголын 
хавсарсан, сонсгол, хөгжлийн хоцрогдол, зан төрхийн эмгэг, оюуны 
бэрхшээл, хавсарсан бэрхшээл, тулгуур эрхтний бэрхшээл, бусад эрүүл 
мэндтэй холбоотой эмгэг, суралцахуйн бэрхшээл, хэл ярианы бэрхшээл, 
тархины гэмтэл зэрэг бэрхшээлүүдийг илрүүлэн оношилж байна. 

Хүүхдийн хөгжлийг үнэлэхдээ хүүхдийн чадварт тулгуурлан, байж 
болзошгүй гэж үзэж байгаа бүхий л хүрээг хамран үнэлгээ хийдэг. 
Хүүхдийн хөгжлийг олон талаас нь үнэлж байна. Тухайлбал, 

- Эрхтэн системийн үйл ажиллагааны мэдээлэл

- Хөгжлийн мэдээлэл

- Боловсролын мэдээлэл

- Эцэг эхийн мэдээлэл

- Багшийн мэдээлэл

- Холбогдох бусад мэдээллийг ашиглан хүчин төгөлдөр, найдвартай 
үнэлгээний хэрэглэгдэхүүнийг ашиглан мэргэжлийн мэргэшсэн 
боловсон хүчний удирдлаган дор төрөлх хэл дээр болдог.

Зураг 2.3. Хүүхдийн хөгжлийн үнэлгээний шатлал ба суралцахуйг дэмжих тогтолцоо 

ХҮҮХДИЙН ХӨГЖЛИЙН ҮНЭЛГЭЭНИЙ ЗАРЧИМ

Үнэлгээний зарчим нь хүүхдийн хөгжлийн үнэлгээний талаарх ойлголтыг 
таниулах мөн үнэлгээний явцыг ач холбогдолтой, үр дүнтэй удирдамжаар 
хангах зорилготой юм. Эдгээр зарчмууд нь дүрэм журам биш боловч 
хүүхдийн эрхийг хүндлэн үнэлгээг хөгжүүлэх зорилготой үзэл баримтлал 
юм.

Үнэлгээний гол зорилго нь хүүхдийн хөгжлийг дэмжих, сурах үйл 
явцыг сайжруулахад оршино. Хүүхдийн хөгжлийн үнэлгээ нь:

- Хүүхдийн олон талт хөгжлийг, суралцахуйн үйл явцын талаарх 
бодит баримт, нотолгоог цуглуулах замаар сургалтын хөтөлбөр, 
үйлчилгээг боловсруулах, нөөцийг хэрхэн хуваарилах талаар илүү 
сайн шийдвэр гаргах боломжтой.

- Хүүхдийн хөгжлийн үнэлгээ нь хүлээгдэж буй үр дүнгийн тодорхой 
ойлголт, хүлээлтээс хамаарна. Эцсийн үр дүнг мэдэх нь чухал боловч 
үр дүнг сайжруулахын тулд хүүхдийн бодит туршлага, сургалтын 
орчин, сургалтын хөтөлбөр, хүүхдийн хичээл зүтгэлийн талаар 
мэдэж байх хэрэгтэй. Эдгээр үйл явцыг судлах замаар бид хүүхдийн 
хөгжлийн төлөө илүү их үр дүнтэй ажиллаж чадна.

- Хүүхдийн хөгжлийн үнэлгээ нь хүүхдийн хувийн онцлогийг 
харгалзан динамик, олон талт, олон янзын орчинд явагддаг гэдгийг 
хүлээн зөвшөөрдөг.

- Үнэлгээ нь хүүхдийн хөгжлийн бодит нотолгоог шаарддаг тул олон 
янзын аргыг хэрэглэхийг шаарддаг. Тэдгээр нь өөрчлөлт, өсөлт, олон 
талт хөгжлийн интеграцийн зэрэглэлийг нэмэгдүүлдэг.

- Үнэлгээ нь зохион байгуулалт сайтай, найдвартай аргачлалаар 
тогтвортой байхаар хийгдсэн байх ёстой

- Хүүхдийн хөгжлийн үнэлгээ нь үйл ажиллагаа явуулдаг хөтөлбөрийг 
илүү үр өгөөжтэй, үйлчилгээг хүргэх багш нарын ур чадварыг 
сайжруулахад хүргэх болно.

Үнэлгээний арга нь хүүхдийг чадвар алдалттай байна уу, нэг буюу түүнээс 
олон чадвар алдалттай байна уу? Ямар төрөл, шинжийн чадвар алдалттай 
байна вэ? Чадвар алдалтын хүнд хөнгөний зэрэг хэд вэ? Ямар дэмжлэг 
хэдий хугацаанд шаардлагатай вэ? гэх зэргийг тодорхойлох суурийг тавьж 
өгдөг юм. Үнэлгээний тест сорилын үр дүн, ажиглалтын тэмдэглэгээ, 
хүүхдийн боловсрол болон эрүүл мэндийн “истори” түүхийг нэгтгэн 
базаж, хүүхдийн нэгдсэн мэдээллийн санд нууцлан хадгалдаг юм. ТХБ-ын 
үйлчилгээ үзүүлэх байгууллагын зүгээс гаргасан дүгнэлт, тодорхойлолт, 

зөвлөмжүүдийг ч мөн энэ санд байршуулна. Тухайн хүүхдийн талаарх 
холбогдох мэдээлэл хэрэгтэй гэвэл зөвхөн тусгай зөвшөөрлийн дагуу 
танилцах боломжтой байдаг. 

ОЮУНЫ ХӨГЖЛИЙН ҮНЭЛГЭЭ, ОНОШИЛГОО

Оюун ухааны чадвар гэдэг нь хүүхдийн асуудал шийдвэрлэх, хичээлийн 
агуулгаас чухал, чухал бус зүйлсийг ялган салгах, чухал зүйлд илүү 
анхаарах, хийсвэрлэн сэтгэх, сурсан, мэдсэн зүйлсээ сэргээн санах, өдөр 
тутмын амьдрал үйл ажиллагаанаас суралцах болон мэдлэг мэдээллийг 
нэгтгэн дүгнэх зэрэг оюуны олон тооны үйлдэл хийж гүйцэттэх тархины 
ерөнхий чадавхыг хэлнэ. 

Америкийн Оюуны Хөгжлийн бэрхшээлийг 
судлах мэргэжлийн холбоо нь 1876 онд 
байгуулагдсан бөгөөд өнөөг хүртэл олон улсын 
хэмжээнд үйл ажиллагаагаа явуулж байна. Тус 
байгууллагын эрдэмтэн судлаачид оюун ухааны 

бэрхшээлийг хэрхэн тодорхойлох, яаж илрүүлэх үнэлэх талаар зөвлөмж, 
гарын авлага, аргачлал боловсруулан гаргаж олон нийтийн хүртээл 
болгодог. 

АОХБХ-оос ОЮУН УХААНЫ бэрхшээлийг “оюун ухааны болон 
нийгэмд дасан зохицох үйл ажиллагаа нь илт хязгаарлагдмал байдалтай 
байх ба эдгээр нь нийгмийн болон өдөр тутмын амьдралын чадваруудыг 
хамруулах бөгөөд 18 хүртэлх насанд үүсдэг” гэж тодорхойлжээ (AAIDD, 
2010). 

Оюун ухааны хөгжлийн түвшинг тогтоох хамгийн өргөн ашиглагддаг 
сорилуудад Векслерийн сорил, Хүн зурах сорил, Равены Матриц, 
Бинегийн оюун ухааны сорилууд зүй ёсоор багтдаг. “Танака Бине-V оюун 
ухааны сорил”-ыг Японд 1947 -2003 оны хооронд 5 дахь удаа шинэчилж 
боловсруулах судалгааны ажлууд хийгдсэн. Энэхүү аргачлалыг Монгол 
хувилбарт нутагшуулах судалгааны ажлыг Нагоя Их Сургууль, МУБИС-
ийн багш нар албан ёсны зөвшөөрөлтэйгөөр хийж боловсруулжээ. 
Судалгааны ажлыг хийхдээ япон хэл дээрх сорилын мөн чанарыг 
хадгалан Монгол орны нийгэм, ахуй, соёл, хэлний онцлогт нийцүүлэн 
өөрчилж найдварт болон тохироц чанарыг статистик боловсруулалтаар 
тогтоож монгол хүүхдийн оюуны хөгжлийн дундаж оноог тооцоолон 
гаргаж стандарчилжээ. "Монгол Танака Бине" оюун ухааны сорил нь 
оноожуулах гарын авлага, сорилын гарын авлага, онолын гарын авлага, 
иж бүрдэл хэрэглэгдэхүүнтэй 2-12 насны хүүхдийн оюуны нас, оюуны 
итгэлцүүрийг илрүүлэх боломжтой сорил юм. 

Зураг 2.4. Монгол Танака Бине оюун ухааны сорилын хэрэглэгдэхүүн, гарын авлага

Хүний оюун ухааны хөгжлийг зөвхөн IQ буюу оюуны хөгжлийн итгэлцүүр 
оноогоор үнэлэхээс гадна өөр нэмэлт олон аргачлалаар үнэлдэг. Харсан 
үзсэн юмаа нүдлэн тогтоох, юмсын ерөнхийлөн нэгтгэх болон өөрийн 
үзэл бодолтой бие хүн байж, өдөр тутмын амьдрал үйл ажиллагаанд дасан 
зохицох, сэдэл санаачлагатай идэвхтэй байх зэрэг олон хүчин зүйлсийг 
багтаан авч үздэг. 

МОНГОЛ УЛС ДАХЬ ТУСГАЙ ХЭРЭГЦЭЭТЭЙ ХҮҮХДИЙН 
ҮНЭЛГЭЭ, ОНОШИЛГОО

Монгол улсад анх 1962 онд 1-р сургуулийн дэргэд хараагүй хүүхдийн 
анги нээн хичээлүүлснээр тусгай боловсролын үндсэн суурь тавигдаж 
улмаар 1964 онд 29-р тусгай сургууль байгуулагдаж 50 гаруй жил үйл 
ажиллагаагаа явуулж байна. 1967 онд Гэгээрлийн яамны сайдын 291-р 
тушаалаар оюун ухааны бэрхшээлтэй хүүхдийг сургах хөнгөвчилсөн 
сургалттай ангийг ерөнхий боловсролын 24, 30 дугаар сургуулийн дэргэд 
нээн ажиллуулсан түүхтэй. Үүнээс хойш 1990 он хүртэл тусгай сургууль 
болон 19 хөнгөвчилсөн сургалттай тусгай анги бүлэг байгуулагдан 
ажиллаж, сургалтын төлөвлөгөө хөтөлбөрийг удаа дараа боловсруулан 
гаргаж байсан. Гэтэл 1990 оны зах зээлийн тогтолцоонд шилжих үеийн 
эдийн засгийн хямралын улмаас хөдөө орон нутгийн тусгай сургуулиуд, 
анги бүлэг ихэнх нь татан буугдсан. Эдүгээ Улаанбаатар хотод 6 тусгай 
сургууль, 2 тусгай цэцэрлэг, хөдөө орон нутагт 32 тусгай анги, цэцэрлэгийн 
5 бүлэг үйл ажиллагаагаа явуулж байна. 

Тусгай сургуульд элсэн сурч байгаа сурагчдыг ШУБ, ЭМ сайдын 1996 
оны 4-р сарын 22-ны 125/А/70 тоот тушаалын дагуу Эмнэлэг-Сурган 
хүмүүжүүлэх комисс оношилгоо, үнэлгээ хийж ирсэн түүхтэй. Хүүхдийн 
үнэлгээг цогцоор нь хийх зорилготой олон талаас нь судлан үнэлж, 
тэдгээр хүүхдийн боловсролын хэрэгцээг ямар хэмжээнд байгааг согог 
зүйч багш, сэтгэцийн эмч, шаардлагатай гэж үзвэл нарийн мэргэжлийн 
(нүдний, чих хамар хоолойн эмч) нарын оролцоотой хийж байжээ. 

Өнөөгийн байдлаар тусгай сургуулиудад элсэлтийн комисс жилдээ хоёр 
удаа цугларч хүүхдийн эрүүл мэндийн байдал, ахуй амьдралын судалгаа, 
сурган сэтгэл зүйн судалгааг ярилцлага, ажиглалт, даалгавар гүйцэтгүүлэх 
зэрэг аргаар судлан дүгнэлт гаргадаг байна. 

МУБИС, НАГОЯ ИХ СУРГУУЛИЙН ХАМТАРСАН “ХҮҮХДИЙН 
ХӨГЖЛИЙГ ДЭМЖИХ ТӨВ-”ийн ХҮҮХДИЙН ХӨГЖЛИЙН 

ҮНЭЛГЭЭНИЙ ҮЙЛ АЖИЛЛАГАА

2016 онд МУБИС, Нагоя Их Сургуулийн хамтарсан “Хүүхдийн Хөгжлийг 
Дэмжих Төв” байгуулагдаж, хүүхдийн хөгжлийг үнэлэх үйл ажиллагааг 
зохион байгуулж, хүүхдийн хөгжлийн үнэлгээг хийж эцэг эхэд урт 
хугацааны туршид заавар зөвлөгөө өгөн, хүүхдийн хөгжлийг дэмжин 
ажиллаж байна. 

Хүснэгт 2.4. МУБИС, Нагоя Их Сургуулийн хамтарсан “Хүүхдийн 
Хөгжлийг Дэмжих Төв”-ийн хүүхдийн хөгжлийн үнэлгээний үе шатууд

Үнэлгээний
Үе шатууд

Үйл явц
Яаж хийх вэ? Хэн хийх вэ?

Илрүүлэлт

Хүүхдийн тусгай хэрэгцээг илрүүлэх, 
багш нарын ойлголт хандлагыг тодруулах 
судалгааг асуумжийн аргаар авч 
тодруулсан (2016)
Илрүүлэлтийн аргачлалтай болсон

Эмч, багш, эцэг эх...

Тодруулалт
Оношилгоо

Тодорхойлолт

Хүүхдийн хөгжлийн явцыг үнэлэх 
уулзалт, ярилцлага, эцэг эхэд, багш нарт 
зөвлөх (анкет, асуумж,сорил, ажиглалт...)
“Хүн зурах” сорил, “Равены өсөлтөт 
өнгөт матриц” сорил, Танака Бине сорил 
ашиглаж хэрэгжүүлнэ

ХХДТ-ийн 
мэргэжлийн баг

МУБИС,НИС багш, 
клиник сэтгэл зүйч, 
сэтгэцийн эмч нар

Ганцаарчилсан 
хөгжлийн хөтөлбөр 

(IEP)

Хүүхэд бүрийг дэмжих арга зүйн дэмжлэг 
(ГСТ)
2013 оноос эхлэн Нагоя Их Сургууль, 
МУБИС-ийн багш нар хамтран СӨБ, 
ЕБС-ийн багш нарт, эцэг эхчүүдэд 
зориулсан сургалт, зөвлөгөө өгөх үйл 
ажиллагаа явуулж байна

ХХДТ-ийн 
мэргэжлийн баг,
Эцэг эх, багш нар

Зураг 2.5. МУБИС, НАГОЯ ИХ СУРГУУЛИЙН ХАМТАРСАН “ХҮҮХДИЙН 
ХӨГЖЛИЙГ ДЭМЖИХ ТӨВИЙН”  ХҮҮХДИЙН ХӨГЖЛИЙН ҮНЭЛГЭЭНИЙ ЗАГВАР

“Хүүхдийн Хөгжлийг Дэмжих Төв”-ийн зөвлөн дэмжих ажлын үе 
шат

•	 Хүүхдээ оношлуулах эцэг эхийн хүсэлт
•	 Үнэлгээ хийх хугацааг тохирох
•	 Нууцлалын гэрээ байгуулах
•	 Эцэг эхтэй уулзалт-ярилцлага хийх
•	 Хүүхэдтэй тоглох, ажиглалт хийх, сорилоор шалгах (ДАМ, РМ, 

МТБ сорил)
•	 Хамтын хэлэлцүүлэг хийж, үнэлгээ тогтоох
•	 Үнэлгээний үр дүнг эцэг эхэд мэдээлэх
•	 Хүүхдийн хөгжлийг дэмжих төлөвлөгөө боловсруулах, 

шаардлагатай бол мэргэжлийн байгууллагыг санал болгох
•	 Давтан зөвлөгөө өгөх

Хүүхэд болон эцэг эхтэй уулзаж, хүүхдийн талаар эцэг 
эхээс (Харилцаа, биеэ авч явах байдал, гэр ахуйн амьдрал, 
нийгмийн оролцоо, эрүүл мэнд, чөлөөт цаг, осол аюулаас 
хамгаалах чадвар) сэтгэл зүйчид оюун ухааны чадвар шалгах 
сорил, даалгавар гүйцэтгүүлж, ажиглалт хийж зөвлөн туслаж, 
ажиллаж байна.

ХӨГЖЛИЙН БЭРХШЭЭЛТЭЙ ХҮҮХДИЙН ЭРҮҮЛ МЭНД, 
БОЛОВСРОЛ, НИЙГМИЙН ХАМГААЛЛЫН КОМИССЫН 

ОНОШИЛГОО, ҮНЭЛГЭЭ

Манай улс 2006 онд НҮБ-аас гаргасан “Хөгжлийн бэрхшээлтэй хүний 
эрхийн тухай конвенци”-д нэгдэн орж 2016 оны 02 сарын 05-ны өдөр 
“Хөгжлийн бэрхшээлтэй хүний эрхийн тухай” хуулийг УИХ баталснаар 
уг хууль 2017 оны 01 сарын 01-ээс хэрэгжиж ирсэн. Энэхүү хуулийн 
“37.2.Хөгжлийн бэрхшээлтэй эсэхийг дараах комисс /цаашид “Комисс” 
гэх/ тогтооно /Комиссын зорилго/ . 37.2.1. 0-16 насны хүүхдийн хөгжлийн 
бэрхшээлтэй эсэхийг хөгжлийн бэрхшээлтэй хүүхдийн эрүүл мэнд, 
боловсрол, нийгмийн хамгааллын комисс тогтооно. 37.6-д Хүүхдийн 
хөгжлийн бэрхшээлтэй эсэхийг тодорхойлох, хүүхдийн хөгжлийн цогц 
хөтөлбөрийг боловсруулах аргачлалыг эрүүл мэнд, боловсрол, хөгжлийн 
бэрхшээлтэй хүний асуудал эрхэлсэн Засгийн газрын гишүүд хамтран 
батална” гэж заасан байдаг. 

“Хөгжлийн бэрхшээлтэй хүүхдэд хөгжлийн цогц дэмжлэг үзүүлэх 
зааврыг” 2018 оны 11-р сарын 15-ны өдрийн ХНХ, БСШУС, ЭМ сайд 
нарын хамтарсан А/304 А/699 А/460 “Заавар маягт батлах тухай” 
хамтарсан тушаалаар баталсан байна. Тушаалын 3-рт “Хүүхдийн 
хөгжлийн хоцрогдол, бэрхшээлийг оношлох, үнэлэх, төрөлжсөн тусламж 
үйлчилгээ үзүүлэх үйл ажиллагааг мэргэжил арга зүйгээр хангаж 
ажиллахыг хүүхдэд тусламж үйлчилгээ үзүүлдэг лавлагаа төвүүд болон 
бүсийн оношилгоо, эмчилгээний төв, Нэгдсэн эмнэлэг, Дүүргийн эрүүл 
мэндийн болон Хөгжлийн бэрхшээлтэй хүний хөгжлийн ерөнхий газрын 
дарга, захирал нарт тус тус даалгасугай” гэжээ. Мөн уг тушаалын 
4.2.1 “Салбар комисс нь тухайн бүс нутагт амьдарч байгаа хүүхдийн 
бэрхшээлтэй эсэхийг тогтооно” гэсэн боловч 4.3.3-т ”Хүүхэд хуралдаанд 
ирэхдээ холбогдох шинжилгээнүүдийг хийлгэж , төрөлжсөн мэргэжлийн 
эмчээр онош тавиулсан байх ба шаардлагатай шинжилгээг хийлгээгүй, 
онош тодорхой бус хүүхэд салбар комиссын хуралдаанд оролцох 
боломжгүй гэдгийг эцэг эх, асран хамгаалагч, өрхийн эмч нарт эртнээс 
мэдэгдэнэ” гэж зааж байгаа нь хүүхдийн хөгжлийн явцыг зөвхөн эмчийн 
оношийн дагуу эрүүл мэндийн талаас нь авч үзэж байгааг харуулж байна.

Зураг 2.6. Хүүхдийн хөгжлийн үнэлгээний хамрах хүрээ



96

ХОЁРДУГААР БҮЛЭГ

Хүүхдийн хөгжлийг цогцоор нь зөв, бодитой үнэлж эрүүл мэнд, 
боловсролын үйлчилгээг үзүүлснээр тодорхой хугацаанд хувь хүний 
болоод улс орны хөгжилд чухал хувь нэмрээ оруулах ажил болох нь 
дамжиггүй. 

Монгол Улсад тусгай хэрэгцээт хүүхдийн үнэлгээний тогтолцоог 
хөгжүүлэхийн тулд тулгамдаж буй, шийдвэрлэх асуудлууд урган гарч 
байна. Үүнд:

1. “Боловсролын тусгай хэрэгцээтэй хүүхэд” гэж хэнийг хэлэх вэ? Олон 
улсад хүлээн зөвшөөрөгдсөн тодорхойлолт, үнэлгээний арга зам, 
үйлчилгээ үзүүлэх тогтолцоог шинэчлэн хөгжүүлэх шаардлагатай 
байна.

2. Судалгаа, шинжилгээнд тулгуурлан үнэлгээний аргачлал, 
хэрэглэгдэхүүн, мэргэжлийн ном зөвлөмж боловсруулах. 

3. Үнэлгээ хийх чадвартай мэргэжлийн багш, клиник сэтгэл судлаач 
нарыг бэлтгэх

ДАДЛАГА АЖИЛ 2.3.

Зорилго: Монгол улсын хэмжээнд хүүхдийн хөгжлийн бэрхшээлийг 
тодорхойлж байгаа өнөөгийн тогтолцоог авч үзэж, хэлэлцэх, үнэлэх. 
Доорх хүснэгтийн дагуу АНУ, Япон улсын тогтолцоог харьцуулах, 
нэгтгэн дүгнэх.

Хүснэгт 2.5. Хөгжлийн бэрхшээлийг тодорхойлж буй  
тогтолцооны харьцуулалт

Ү
нэ

лг
ээ

АНУ Япон Монгол

И
лр

үү
лэ

лт

Эрт илрүүлэлтийн хөтөлбөр 
(IDEA,70.197.2004) 0-6 нас. 
Эцэг эх, асран хамгаалагчид, 
багш нар, эрүүл мэндийн 
байгууллага

Насны товлолоор Эрүүл мэндийн 
газар хэрэгжүүлнэ.
Эх хүүхдийн эрүүл мэндийн тухай 
хууль, Боловсролын тухай хууль

?

То
др

уу
ла

лт
Хүүхдэд үнэлгээ 
хийхээс өмнө эцэг эхийн 
зөвшөөрлийг авах хэрэгтэй. 
Эцэг эх зөвшөөрөл өгснөөс 
хойш 60 хоногийн дотор 
хүүхдэд үнэлгээ хийнэ. 
(Улсаас үнэлгээг хийх 
хугацааг тогтоосон бол тэр 
хугацаанд үнэлгээг хийнэ.)

Тухайн хүн оршин буй газрын засаг 
захиргааны нэгждээ хүсэлт гаргаж, 
хүсэлтийн дагуу тодруулах ажлыг 
эмнэлгийн байгууллагын магадлагаан 
дээр үндэслэн хийнэ.

?
О

но
ш

ил
го

о

0-3 насанд Эрүүл 
мэнд, боловсролын 
мэргэжилтнүүд, ихэвчлэн 
онош зүйч. 3-16 насанд 
боловсролын байгууллагын 
мэргэжилтнүүд оношилгоог 
зохион байгуулна.

Тусгай зөвшөөрөл бүхий мэргэшсэн 
эмч, сэтгэл зүйч нар оношилгоо 
хийнэ. Онош тогтоогдсоны дараа 
холбогдох хууль тогтоомжийн дагуу 
эрүүл мэнд, боловсрол, нийгмийн 
халамжийн үйлчилгээг үзүүлж 
эхэлнэ.

Муж хот бүрт байх Боловсролын 
комисс нь тухайн хүүхдийг ямар 
сургуульд сурахыг чиглүүлнэ.

?

Тухайн хүүхдийн 
хөгжлийн бэрхшээлтэй нь 
тогтоогдвол 30 хоногийн 
дотор шаардлагатай эрүүл 
мэнд, боловсрол, нийгмийн 
хамгааллын үйлчилгээг авч 
эхэлдэг.

?

Ганцаарчилсан хөгжлийн 
хөтөлбөрийг сургууль 
хэрэгжүүлнэ. Багийн 
гишүүд (PT, ST, OT тусгай 
боловсролын багш) 
тус бүртээ хариуцлага 
хүлээж хүүхдэд гарч буй 
ахиц дэвшлийг эцэг эхэд 
тайлагнана.

Сургууль тухайн хүүхдэд тохирсон 
ганцаарчилсан сургалтын 
хөтөлбөрийг боловсруулж, 
хэрэгжүүлдэг.

?

БҮЛГИЙН ДҮГНЭЛТ

• Хүүхэд бүрийн хувийн онцлог, сонирхол, хэрэгцээг судалж илрүүлэх, 
суралцахуйд нөлөөлөх хүчин зүйлсийг тодорхойлох нь хүүхдийг 
боловсролын үйлчилгээнд чанартай, хүртээмжтэй хамруулах үндсэн 
нөхцөл юм.

• Хүүхэд бүрт өөрийн гэсэн давуу тал байдаг тул түүнийг аль болох 
эрт илрүүлж, хөгжлийн хөтөлбөрөөр дэмжих нь тэдний ирээдүйд том 
хөрөнгө оруулалт болдог.

• Монгол улсын хувьд хүүхдийн хөгжлийг цогцоор үнэлж чадахгүй, 
зөвхөн эрүүл мэндийн оношилгоо хийж байгаа тул боловсролын 
болоод сэтгэл зүйн үнэлгээ оношилгоо хийх тогтолцоог хөгжүүлэх 
хэрэгцээ шаардлага байна.

• Боловсролын тусгай хэрэгцээтэй хүүхдийн ангилал тус бүрээр 
нарийвчлан тодорхойлох, боловсролын хууль, эрх зүйн баримт 
бичгүүдэд тусгах шаардлагатай. 

• АНУ, Япон болон дэлхийн бусад улсад хүүхдийн хөгжлийн бүхий 
л хүрээг хамарсан хүүхдийг оношлох, үнэлэх ажлыг ярилцлага, 
стандартчилагдсан үнэлгээний аргачлал, ажиглалт зэрэг аргаар 
мэргэжлийн баг зохион байгуулж байна. 

• Тухайн хүүхдэд тусгай боловсролын үйлчилгээ шаардлагатай нь 
үнэлгээгээр тогтоогдвол, ганцаарчилсан хөгжлийн төлөвлөгөө, 
хөтөлбөрийг мэргэжлийн баг боловсруулдаг.

МЭДЛЭГ БАТАТГАХ АСУУЛТ

• Хүүхдийн хувийн онцлог, сонирхол, сурах хэв маяг зэргийг 
сургалтын үйл ажиллагаанд хэрхэн харгалзах вэ? 

• Ангийн сурагчдын нийгэм эдийн засгийн ялгаатай байдлыг 
харгалзан хэрхэн сургалтын хүртээмжтэй үйлчилгээ үзүүлдэг вэ? 
Өөрийн туршлагаа эргэцүүлнэ үү.

• Зан төрх, танин мэдэхүйн бэрхшээлийн ангиллыг харуулсан 
зураглал гаргана уу.

• Харилцааны бэрхшээлийн онцлог, хамрах хүрээг тодорхойлно 
уу?

• Хүүхдийн хөгжлийн үнэлгээний үе шат, үйл явцыг схемчилнэ үү.

• Монгол улс дахь боловсролын тусгай хэрэгцээтэй хүүхдийн 
хөгжлийн үнэлгээний өнөөгийн нөхцөл байдалд дүн шинжилгээ 
хийж, сайжруулах санал дэвшүүлнэ үү. 

Дэлгэрүүлж уншиж судлах материал: 

1. Одгэрэл, Д., Намираа, Б. (2018). Тусгай боловсрол. 
Улаанбаатар:Содпресс

2. Одгэрэл, Д., Оюунтунгалаг, Н. (2020). Зан төрх, танин мэдэхүйн 
бэрхшээлийн талаарх ойлголт, илрүүлэх арга зүй. Улаанбаатар. 

3. American psychiatric association. (2013). Diagnostic and Statistical 
Manual of Mental Disorders (DSM–5). Fifth edition. 

4. Roger Pierangelo, George Giuliani. (2008). Understanding Assessment 
in the Special Education Process: A Step-by-Step Guide for Educators. 
SAGE Publication.

5. George Giuliani J.D., Roger Pierangelo. (2007). The Educator's 
Diagnostic Manual of Disabilities and Disorders (EDM).

“My disability exists not because I use a wheelchair, but because the broader 
environment isn’t accessible.” 

Stella Young 

“Тэргэнцэртэй учраас би хөгжлийн бэрхшээлтэй болоод байгаа юм биш ээ, 
харин эргэн тойронд тэргэнцэртэй явахад тохирсон орчин байхгүйн улмаас л 
бэрхшээл үүсээд байгаа юм.” 

Стелла Юнг

“There is an ability in every disability.” 

Author unknown 

“Хөгжлийн бэрхшээлтэй байна гэдэг нь өөр өөр чадвартай байхыг хэлнэ.” 

Үл мэдэгдэх зохиогч

“A child is like a butterfly in the wind. Some can fly higher than others, but each one 
flies the best it can. Why compare one against the other ?Each one is special each one 
is beautiful .” 

Author unknown 

“Хүүхэд сэвшээ салхинд дүүлэн нисэх эрвээхэй адил. Зарим нь бусдаасаа 
өндөрт нисэж чаддаг, гэхдээ эрвээхэй бүр өөрийн чадах чинээгээрээ нисдэг. 
Яагаад нэгийг нөгөөтэй нь харьцуулна вэ? Эрвээхэй бүр онцгой, эрвээхэй бүр 
үзэсгэлэнтэй.” 

Үл мэдэгдэх зохиогч

“I have a terrible handwriting. I now say it’s learning disability…but teacher who was 
a very troubled woman hit me over fingers with a ruler because my writing was so 
bad.” 

Andrew Greeley 

“Миний бичгийн хэлбэр маш муу байлаа. Хожуу хойно энэ нь суралцахуйн 
бэрхшээл байсныг мэдсэн... гэвч тэр ааштай багш бичгийн хэлбэрээс минь болж 
миний хуруунуудыг шугамаар цохидог байв.” 

Андрю Грилэй

Бүлгийн агуулга:
3.1 Суралцахуйн түгээмэл загвар (UDL)
3.2 Сургалтын хөтөлбөрийн тохиргоо, төлөвлөлт
3.3 Ганцаарчилсан сургалтын төлөвлөгөө (ГСТ)

ЗОРИЛТ:
• “Суралцахуйн түгээмэл загварын” бүрэлдэхүүн хэсгүүд, зарчмуудыг 

тайлбарлах, тэдгээрийг сургалтад хэрэгжүүлэх талаар саналаа 
илэрхийлэх.

• “Суралцахуйн түгээмэл загварын” үзэл баримтлал үндэслэн сургалтын 
хөтөлбөр, агуулга, арга зүй, хэрэглэгдэхүүн, үнэлгээнд тохируулга хийж 
сургалтын үйл ажиллагааны жишиг хувилбарыг санал болгох.

• ГСТ-ий бүрэлдэхүүн хэсгүүд, түүний зорилго, зорилт, хэрэгжүүлэхэд 
баримтлах зарчим, явцын, эцсийн, хөтөлбөрийн үнэлгээ хийх арга зүйд 
суралцана.

• ГСТ-г боловсруулж хэрэгжүүлэх багийн үйл ажиллагааны талаар 
шинжилж, нэгтгэн дүгнэх, 

• Кэйс дээр тулгуурлан ГСТ-г төлөвлөх, үнэлэх, сайжруулах талаар шинэ 
санаа дэвшүүлж, хувилбар боловсруулах.

Түлхүүр үг:
• Суралцахуйн онол, үзэл баримтлал
• Суралцахуйн түгээмэл загвар (UDL)
• Сургалтын хөтөлбөр, агуулга, арга зүй, үнэлгээний тохируулга
• Ганцаарчилсан сургалтын төлөвлөгөө (ГСТ)
• Урт, богино хугацааны зорилт, хөгжлийн ай

ГУРАВДУГААР БҮЛЭГ
СУРГАЛТЫН ҮЙЛ АЖИЛЛАГААГ 

ДЭМЖИХ СУРАЛЦАХУЙН ТҮГЭЭМЭЛ 
ЗАГВАР, ХӨТӨЛБӨРИЙН ТОХИРГОО,  

ГАНЦААРЧИЛСАН СУРГАЛТЫН 
ТӨЛӨВЛӨГӨӨ

3.1 СУРАЛЦАХУЙН ТҮГЭЭМЭЛ ЗАГВАР (UDL)

Сургалтын заах аргыг хэрхэн өөрчлөн шинэчлэх вэ?

Тэгш хамруулан сургахад анхаарах зүйл бол боловсролын үйлчилгээг 
нийтэд болон  тусгай хэрэгцээ шаардлагатай сурагчдад хүртээмжтэй уян 
хатан байдлаар хүргэх асуудал юм.

Технологийн хөгжил сургалтын орчинд маш их өгөөжөө өгч байна. 
Тухайлбал, компьютерийн зарим программууд суралцагчдын гүйцэтгэсэн 
дасгал ажлуудыг шалган үнэлж зарим зааварчилгааг хялбаршуулан 
зөвлөгөө өгч мөн шаардлагатай тохиолдолд давтан сургаж байна. 
Технологийн шинэчлэлийн тусламжтайгаар суралцагчийн оруулж 
буй өгөгдлийг хүлээн аваад тухайн программыг өөрчлөн тохируулж 
шинэчлэхэд ашиглаж байна.

Бүх хөтөлбөрийн агуулга, зорилго, эсвэл суралцагч бүрийн хэрэгцээнд 
тохирох цорын ганц заах арга гэж байхгүй ээ. Тиймээс заах арга нь 
зорилго, зорилтот бүлгээсээ хамааран сонгох боломжтой уян хатан, 
практикт суурилсан байх ёстой.

Сургалтын аргуудад багш төвтэй, суралцагч төвтэй аргууд багтах бөгөөд  
эдгээр аргуудыг сургалтад өргөн хэрэглэдэг. Хэдийгээр энэ 2 арга өөр 
хоорондоо саланги, тусдаа, өөр боловч хоёул байнга хэрэглэгддэг. Жишээ 
нь: учир шалтгаан зүй тогтлын мэдлэг олгох зорилготой хичээл болон ур 
чадвар олгох, шат ахиулан сургах зэрэг тохиолдолд багш төвтэй сургалт 
илүү тохирдог.

Хэрэв суралцагчид сэдвийг бие даан судлах, асуудал шийдвэрлэх, шинэ 
санаа сэдэн дэвшүүлэх гэж байгаа бол багш зааварлагчийн үүргээр биш 
чиглүүлэн оролцож суралцагч төвтэй сургалтын үйл ажиллагааг явуулна.

Сургалтын ямар заах арга сонгох нь тухайн хичээлд оролцож буй 
суралцагчдаас шалтгаална. Жишээ нь: Ямар сурагчид хийсвэр 
ухагдахууныг ойлгон ажиллаж чадах вэ? Ямар сурагчид аль хэдийн 
чадваржсан, нэмэлт даалгавар хэрэгтэй вэ? Ямар сурагчид хичээлээсээ 
хоцрон нэмэлт цагаар давтлага авах шаардлагатай вэ? Ямар сурагчид 
хэл, бичиг үсгийн асуудлаасаа болж сурах бичиг ашиглаж чадахгүй 
байна вэ? Энэ бүгдээс шалтгаалан багш өөрөө сургалтын заах арга зүй, 
зааварчилгааг сонгох хэрэгтэй болдог.

Зураг 3.1. 21-р зууны суралцахуйн үйл ажиллагааны тэнцвэржүүлэлт  

Суралцахуйн онол, үзэл баримтлал
• Бихевиоризм: албадан бий болгож буй зан байдлын өөрчлөлтийг 

чухалчлан үздэг
• Когнитивизм: сурагчид нь мэдээллийг хэрхэн хүлээн авч 

боловсруулж байгааг чухалчилдаг
• Прагматизм: суралцагчид мэдлэгээ хүч болгон хувиргаж 

хэрэглэхэд чиглэсэн
• Конструктивизм: суралцагчид өөрсдөө мэдлэг бүтээхийг дэмждэг

Хүүхэд хэрхэн суралцдаг вэ? Хүүхэд хэрхэн мэдээлэл олж авдаг вэ?

Зураг 3.2. Төгс танин мэдэхүй

Мэдээллийг боловсруулах үе шат:

• Өдөөгч / Мэдрэхүйн ой ухаан
• Үйлдлийн ой ухаан /Богино хугацааны
• Урт хугацааны ой ухаан
• Сэргээх, эрэн сурвалжлах ой ухаан

Богино хугацааны ой тогтоолтыг сайжруулах арга замууд

• Хэсэгчлэх, бүлэглэх (Өгч буй мэдээллээ хэсэглэх, бүлэглэх, 
хялбаршуулахыг хэлнэ.)

• Автоматжуулах (Олон дахин давтаж чадварт сургахыг хэлнэ.)
• Хэвшүүлэх (Чадварыг улам батжуулж дадал хэвшил буюу зуршил 

болгохыг хэлнэ.)

Урт хугацааны ой тогтоолтыг сайжруулах арга замууд

• Төсөөллийн ой санамжид тулгуурлан өмнөх мэдлэгийг сэргээн 
сануулахдаа оюун ухаан шаардсан зураг, диаграмм гэх мэт 
хэрэглэгдэхүүнийг ашигладаг.

• График, схем, матриц, шатлал, загварууд, бүдүүвч, тойм, газрын 
зураг гэх мэт системчилсэн мэдээллийг ашиглан урт хугацааны ой 
санамжийг сайжруулдаг.

• Өмнө байсан мэдлэгт нь тулгуурлан шинэ мэдээллийг холбон 
ойлгуулдаг. Энд KWL, INSERT гэх мэт аргуудыг дурдаж болно.

• Шинэ мэдлэг, төсөөллийг ойлгуулахдаа өөрийнх нь амьдрал 
практикт ойр ижил төстэй жишээ баримтад тулгуурладаг.

Хүүхэд хэрхэн мэдээлэлд хариу үзүүлдэг вэ?

Суралцах хэв маягууд:

1. Хараагаар хүлээж авах

2. Сонсголоор хүлээж авах

3. Хүртэхүйгээр хүлээж авах

4. Хөдөлгөөнөөр хүлээж авах (хөдөлгөөний чадамж нь илүү хөгжсөн 
хүүхэд )

5. Ерөнхий байдлаар хүлээж авах

6. Нарийвчлан задлах байдлаар хүлээж авах

Жишээ нь: Хөдөлгөөнөөр хүлээж авах (хөдөлгөөний чадамж нь илүү 
хөгжсөн хүүхэд) 

Бурмаа охин нэгдүгээр ангид орсон цагаасаа л  хичээлдээ тааруу суралцах болсон 
бөгөөд хэд хэдэн ангийн программаас хоцорсон тул дөрөвдүгээр ангиасаа хоцрогдолтой 
хүүхдүүдийн анги руу шилжин оржээ.  Шинэ ангийнх нь багш охиныг удаан 
ажиглаж, судалсны эцэст багаасаа баллетаар хичээллэж байсан. Бие - хөдөлгөөний 
оюун ухааны чадвар өндөртэй хүүхэд болохыг нь тогтоожээ. Багш нь Бурмаа охиныг 
биеийн хөдөлгөөнөөр а үсгийг дүрсэлж үзүүлэхийг хүсэв. Дараа нь цагаан толгойн 32 
үсгийг бүгдийг нь хөдөлгөөнөөр дүрслэн үзүүлэхийг санал болгосон байна.  Үүний 
дараа тэдгээрийгээ ашиглан үг, өгүүлбэрийг хөдөлгөөнөөр үзүүлэхийг хүсэв. Энэ арга 
замаар охин богино хугацаанд зөв бичиж сурсан бөгөөд улмаар бусад хичээлдээ ч 
сайжирч, удалгүй ЕБС-ийн ангид шилжин орж чадсан байна.

Суралцахуйн түгээмэл загвар (Universal design for learning)

“Хүн мэдээлэл, санаа бодол, үзэл баримтлалыг таньж мэдэх 
хэрэгтэй байдаг
Хүн мэдээллийг боловсруулах стратегиудыг хэрэглэх чадвартай 
байх хэрэгтэй байдаг
Хүн хичээл зүтгэлтэй байх хэрэгтэй байдаг”                                     

Лев Выготский

Суралцах үйл ажиллагаа нь тархины мэдрэлийн систем, эд эс, тэдгээрийн 
хоорондын сүлжээ, холбоосын түвшинд явагдана. Суралцахуйн түгээмэл 
загвар (UDL) нь мэдрэлийн системийн судалгааны үндсэн дээр гурван 
сүлжээ холбоос дахь үйлдлийг тодорхойлдог:

• Танин мэдэхүйн үйлдлийн сүлжээ нь ирж буй өдөөлтийг 
зохицуулж, суралцагчид «юуг?» сурах вэ гэдэгт нөлөөлдөг.

• Стратеги төлөвлөлтийн сүлжээ нь сурагчдын өнгөрсөн туршлага 
эсвэл суурь мэдлэг дээр үндэслэн ирж буй мэдээллүүдийг 
“хэрхэн?” боловсруулдаг талаар зуучилж өгдөг.

• Сэтгэл хөдлөлийн сүлжээ нь ирж буй мэдээллийн талаарх 
сурагчдын хандлага, мэдрэмж, тодорхой үйл ажиллагаанд 
оролцох, «яагаад?» суралцагчид сурч байгаа хүсэл эрмэлзлийг 
зохицуулдаг.

Тархины эс, тэдгээрийн хоорондын холбоосыг алдвал бид оюун ухаанаа 
алдаж байна гэсэн үг. Бидний тархи байгаль дэлхийн хөдөлгөөн, хувьсал, 
хэлбэр, үнэр, дуу чимээ, амт, хүртэхүй зэрэг бүхий л хэлбэр, өнгө төрхийг 
нэгэн зэрэг мэдрэн ухамсарлах чадвартай байдаг. Иймээс сургуулийн 
суралцах орчин, хичээлийн агуулга бүх мэдрэхүйд хүртэгдэх, цогц байх 
нь зүйн хэрэг юм. 

Суралцахуйн түгээмэл загвар нь хүүхэд бүрийн онцлогийг харгалзан 
сургалтын үйл ажиллагаагаа төлөвлөх, зохион байгуулах арга зүй 
бөгөөд тархины үйл ажиллагаан дээр суурилсан үндсэн гурван 
зарчимтай:

Танин мэдэхүйн зарчим - Мэдээллийг мэдрэхүйгээр хүлээж авах 
(сонсох, харах, амтлах, үнэрлэх, хүртэх). Танин мэдэхүйн үйл ажиллагаа 
нь мэдээлэл, санаа бодол, үзэл баримтлалуудыг тодорхойлох боломжийг 
олгодог. Энэхүү зарчмыг хэрэгжүүлэхийн тулд багш дараах асуудлуудад 
анхаарлаа хандуулна. Үүнд:

• Мэдээллийг сурагчид тохирсон хэлбэрээр хүлээж авах нөхцөлөөр 
хангах

• Сонсож хүртэх мэдээллийг хэрэглэх, сурагч өөрт тохирсон 
байдлаар хүлээж авах нөхцөлөөр хангах

• Үзэж хүртэн мэдээллийг хэрэглэх
• Үгсийн сан ба зурагт тэмдэгтүүдийг тодорхой болгож хэрэглэх
• Өгүүлбэр зүй, бүтцийг нь тодорхой, оновчтой болгож хэрэглэх
• Ойлгомжгүй текст, математикийн томьёолол ба тэмдэгтүүдийг 

урьдчилан тайлбарлах
• Мэргэжлийн холбогдолтой нэр томьёог урьдчилан таниулах
• Зураг дүрслэл, бичлэгээр баяжуулах
• Асуудлын учрыг бүрэн ухамсарлаж ойлгох нөхцөлөөр хангах
• Суралцагчийн суурь мэдлэг чадвар дээр үндэслэн шинэ зүйл заах
• Зүй тогтол, онцлог ба холбоосуудыг тодруулан таниулах
• Мэдээлэл боловсруулах ба түүнийг ойлгох явц дээр нь туслах
• Мэдээлэл солилцох ба ерөнхийлөн дүгнэх боломжийг бүрдүүлэх.

Стратеги төлөвлөлтийн зарчим – Үйлийг хэрэгжүүлэх, хянах явц

Стратеги хийх үйл ажиллагаа нь төлөвлөлт хийх, гүйцэтгэх, хяналт 
тавих боломжийг олгодог. Суралцагчдад мэдээлэл, мэдлэгийг олон арга, 
хэрэгсэл, олон утга санаагаар хүргэх нь тэдэнд мэдээлэл, мэдлэгийг 
олон аргаар олж авах боломжийг бий болгодог. Энэхүү зарчмыг 
хэрэгжүүлэхийн тулд багш дараах асуудлуудад анхаарлаа хандуулна. 
Үүнд:

• Биетээр үйлдэл хийх нөхцөлөөр хангах
• Хариу үйлдэл үзүүлэх, илэрхийлэх олон янзын хувилбаруудыг 

санал болгох
• Хэрэглэж болох туслах хэрэгслүүд ба хэрэглэгдэхүүнүүдийг 

бүрэн дүүрэн ашиглах бололцоог гаргах
• Харилцааг хөгжүүлэх ба өргөжүүлэх олон талт хэрэгслүүдийг 

ашиглах
• Практик ач холбогдолтой ба гүйцэтгэлийг хэмжиж болохуйц 

байдлаар дэмжлэгт харилцааг тогтоох
• Боломжит түвшинд зорилгоо тогтооход нь чиглүүлэх
• Төлөвлөлт ба стратеги боловсруулах шатанд дэмжлэг үзүүлэх
• Мэдээлэл ба нөөц баялгаа зохистой ашиглахад нь туслах
• Ахиц дэвшлээ хянах чадваруудыг суулгах

Сэтгэл хөдлөл, хандлагын зарчим – Суралцахуйн үйлийг сэтгэл 
хөдлөлтэй нь холбох

Сэтгэл хөдлөлийн үйл ажиллагаа нь биднийг тодорхой үүрэг даалгаврыг 
биелүүлэх, хүрээлэн буй орчиндоо суралцахад холбож өгдөг. Оролцооны 
олон арга замууд нь суралцагчдын сонирхолд нийцүүлэх, зохих 
сорилтуудыг даван туулах, урам зоригийг нэмэгдүүлдэг. Энэхүү зарчмыг 
хэрэгжүүлэхийн тулд багш дараах асуудлуудад анхаарлаа хандуулна. 
Үүнд:

• Сонирхлыг өдөөх боломжуудыг гаргах
• Хувь хүний сонголт ба бие даах чадварыг сайжруулах
• Ач холбогдол, үнэ цэн ба бодит нөхцөлийг ойлгуулах
• Анхаарлыг сарниулах эрсдэлүүдийг багасгах
• Идэвх чармайлт гаргаж түүндээ тууштай байх нөхцөлийг хангах
• Зорилго ба зорилтуудын ач холбогдлыг тодруулах
• Сонирхлыг өдөөх үүднээс хэрэгцээ ба түүнийг шийдэх
• Нөөцүүдийг олон хувилбараар өөрчлөх
• Бусадтай хамтран ажиллах нөхцөлийг хангах
• Суралцагчийн олж авч байгаа мэдлэгийг нь хөхүүлэн дэмжсэн 

зөвлөгөө өгөх
• Дэг журамтай байх нөхцөлийг хангах
• Сэдлийг нь хөхиүлэн дэмжих хүлээлт ба итгэл үнэмшлийг үүсгэх
• Хувийн асуудлыг шийдвэрлэх стратеги ба чадваруудыг суулгах
• Өөрийгөө үнэлэх, явсан замаа эргэн харах боломж ба чадваруудыг 

бүрдүүлэх.

Амжилттай багшлахуй ба суралцахуй нь дээрх гурван сүлжээг нэг 
зэрэг хамарна.

1.	 Биет үйлдэл хийх нөхцөлөөр хангах

• Хариу үйлдэл үзүүлэх, илэрхийлэх олон янзын хувилбаруудыг 
санал болгох

• Хэрэглэж болох туслах хэрэгслүүд ба хэрэгслүүдийг бүрэн 
дүүрэн ашиглах бололцоог гаргах

2.	 Илэрхийлэх ба харилцах нөхцөлөөр хангах

• Харилцахдаа олон төрлийн медиа хэрэгслүүд ашиглах

• Харилцааг хөгжүүлэх ба өргөжүүлэх олон талт хэрэгслүүдийг 
ашиглах

• Практик ач холбогдолтой ба гүйцэтгэлийг хэмжиж болохуйц 
байдлаар дэмжлэгт харилцааг тогтоох

3.	 Удирдах нөхцөлөөр хангах

• Боломжит түвшинд зорилгоо тогтооход нь чиглүүлэх 

• Төлөвлөлт ба стратеги боловсруулах шатанд дэмжлэг үзүүлэх

• Мэдээлэл ба нөөц баялгаа зохистой ашиглахад нь туслах

• Ахиц дэвшлээ хянах чадваруудыг суулгах

Суралцахуйн түгээмэл загварын дагуу хичээлээ төлөвлөх, бэлтгэх,  
хэрэгжүүлэх, ялгаатай байдлыг харгалзан багшлах арга зүйгээ төлөвлөх 
жишээ загвартай танилцаж сургах зүйн үйл ажиллагаандаа бүтээлчээр 
ашиглахыг зөвлөж байна. 

Хүснэгт 3.1. Суралцахуйн түгээмэл загварын жишээ (UDL)
Ургамлын амьдралын эргэлт

Арга зүй UDL нь тэгш хамруулан сургах багшлахуй, хүүхэд бүрийн 
ялгаатай байдал, онцлогийг харгалзан дэмжлэг үзүүлэх арга зүй

Хэрэглэгдэхүүн 

Хичээлийн бэлтгэлд багш ажиглах болон ашиглах олон тооны 
жишээ, хэрэглэгдэхүүнийг бэлдсэн байна. 
Олон төрлөөр цуглуулсан ургамлын үр, даалгавар гүйцэтгэхэд 
тохирох заавар, зааварчилгаа боловсруулсан байна. Сурагчид 
үрийн амьдралын эргэлтийн талаар мэдээлэл хайж болох олон 
тооны ном, зураг, текстүүдтэй байна. Анги танхимд хурдан 
ургадаг цэцгийн үрүүдийг тарьж ургуулан сурагчдыг үрийн 
амьдралын эргэлтийг ажиглах боломж олгоно.

Үндсэн агуулга

Багш тухайн хичээлийн үндсэн агуулга, гол шийдвэрлэх 
асуудлуудыг танилцуулж бичгээр, зургаар тодруулж өгнө. 
Тухайн хичээлийн чухал онцлог мэдээллийг асуудал хөндсөн 
байдлаар танилцуулж сурагчдын оролцоог дэмжин тэдний 
анхаарлыг төвлөрүүлж чадаж байгаа эсэхийг хянана. Зарим 
сурагчид бие даан нэмэлт дижитал хэлбэрийн текст дээр 
ажиллах, зарим нь багш эсвэл зөвлөх сурагчдын тусламжтай 
хичээлийн гол шийдвэрлэх асуудлыг текст болон баримтад 
тулгуурлан гүйцэтгэх орчныг бүрдүүлнэ.

Даалгавар:
Ялгаатай 
олон төрлийн 
форматаар хангах

Хичээлийн танилцуулга, даалгавар хэд хэдэн (4-5) үрийн 
амьдралын эргэлтийн тухай эх сурвалжид суурилсан байх ба 
эдгээр нь ялгаатай, хүндрэлийн зэрэг өөр өөр ном, эх сурвалжаас 
байна. Ном нь бэлэн бодитоор түүнчлэн аудио, “онлайн” 
форматаар байж болно. 
Ийм маягаар хэрэглэгдэхүүнүүд олон төрлийн, өөр өөр 
форматаар хүүхэд бүрийн сонирхол татахуйц байх нь зохимжтой.

Өмнөх мэдлэг 
дээр тулгуурлах, 
хослуулах, 
хөгжүүлэх

Үндсэн агуулгаа бусад сэдвээр дэмжихээр зохиомжилсон байна:
Нягт нямбай удирдамж бэлтгэж сурагчдад заахдаа онол 
практикийг хослуулна. Сурагчид өөрсдөө жимс, хүнсний 
ногооны үрүүдийг олж авчирсан байна.
Ийм маягаар хийсвэр ойлголтоос бодит амьдрал дээр үрийн 
талаарх ухагдахууныг мэдэж авна.
Сурсан мэдсэн агуулгын талаар сурагчид дүгнэлт хийхдээ 
номоос, анхаарал татсан хэсгийг хайхад туслах зэргээр багш 
зохион байгуулна.
Сурагчид бие даан ажиллах болон багшийн тусламжтай 
суралцсанаар ерөнхий мэдээлэл нь тэдний “Ойрын болон 
хэтийн хөгжлийн бүс”-д хадгалагддаг.

Хамтын ажиллагаа

Сурагчид байгалийн шинжлэх ухааны асуудлаар эрэл хайгуул 
хийж, хамтран хосоор болоод багаар ажиллах боломж бүрдэнэ, 
хэнтэй хамтрахаа өөрсдөө сонголт хийж болно.
Хичээлийн явцад хамтын ажиллагааг багш байнга хянаж, санал 
хэлэх байдлаар дэмжинэ.

Сурагчдын 
чадварыг хэмжих, 
уян хатан боломж 
санал болгох  
/жишээ баримтаар 
нотлох/

UDL хичээлийн загвар нь сурагчид төрөл бүрийн аргаар сурах 
боломжийг хичээлийн туршид олгодог.
Сурагчид өөрсдөө хамгийн сайн чаддаг аргаас сонголт хийвээс 
мэдсэн сурснаа баталгаажуулах, нотлох боломж бий болгодог.

Хэрэглэгдэхүүний 
сонголтуудыг 
санал болгох

Багш хэрэглэгдэхүүний хувьд олон тооны сонголтыг санал 
болгодог.

• Эх сурвалж материалын сонголт
• Хэрэглэгдэхүүний сонголт хийж, өөрсдөөр нь хийлгэх, 

ашиглах боломжийг бий болгох

Үнэлгээ 
/тестийн 
олон төрлийн 
хувилбарууд/

Багш олон төрлийн тестүүдийг боловсруулах нь зүйтэй эдгээр 
тестүүд ялгаатай байдлыг харгалзах бөгөөд хүндрэлийн 
түвшин өөр өөр байна. Энэ нь сурагч бүрийн чадварыг сориход 
тохируулсан байна.
Жишээ нь: Хэрвээ асуултын учрыг тайлахад эргэлзээтэй 
байгаа бол сурагч текстээ уншиж эсвэл дижитал болон аудио 
мэдээллийг ашиглаж болно.

Сурагч бүрийн 
суралцахуйн 
дэмжих

Хичээлийн туршид багшийн зүгээс санал болгож буй 
төрөл бүрийн сонголтууд нь сурагчийн онцлог, ялгаатай 
байдалд тохируулан суралцахуйг дэмжих арга замаар зохион 
байгуулагдана.
Сурагч байгалийн шинжлэх ухааны асуултад хариулах аргуудын 
хэлбэрээс сонгож болно (бичих, шивэх, зурах, тэмдэглэх).
Сурагч ганцаараа эсвэл хамтарч ажиллах эсэхээ шийдэж болно
Хичээлийн агуулгын, хэрэглэгдэхүүний, үнэлгээний тохиргоо 
нь UDL арга зүйд тулгуурлана.

ДАДЛАГА АЖИЛ 3.1.

ЭЭЛЖИТ ХИЧЭЭЛИЙН ТӨЛӨВЛӨЛТӨД СУРАЛЦАХУЙН 
ТҮГЭЭМЭЛ ЗАГВАРЫН ҮЗЭЛ БАРИМТЛАЛЫГ ТУСГАХ НЬ

Суралцахуйн түгээмэл загварын дагуу хичээлээ төлөвлөх, бэлтгэх,  
хэрэгжүүлэх, ялгаатай байдлыг харгалзан багшлах арга зүйгээ төлөвлөх 
жишээ загвартай танилцаж сургах зүйн үйл ажиллагааны төлөвлөлт 
хийнэ үү. 

Хүснэгт 3.2. Ээлжит хичээлийн төлөвлөлт ба суралцахуйн түгээмэл 
загвар
Сэдэв: 

Арга зүй

Хэрэглэгдэхүүн 

Үндсэн агуулга

Даалгавар:
Ялгаатай олон төрлийн форматаар 
хангах

Өмнөх мэдлэг дээр тулгуурлах, 
хослуулах, хөгжүүлэх

Хамтын ажиллагаа

Сурагчдын чадварыг хэмжих, уян 
хатан боломж санал болгох /жишээ 
баримтаар нотлох/

Хэрэглэгдэхүүний сонголтуудыг 
санал болгох

Үнэлгээ 
/тестийн олон төрлийн 
хувилбарууд/

Сурагч бүрийн суралцахуйн 
дэмжих

3.2 СУРГАЛТЫН ХӨТӨЛБӨРИЙН ТОХИРГОО, ТӨЛӨВЛӨЛТ

СУРАГЧДЫН ОНЦЛОГТ НИЙЦҮҮЛЭН СУРГАЛТЫН 
ХӨТӨЛБӨРИЙГ ТӨЛӨВЛӨХ

Суралцахуйн хүндрэл (learning difficulties) гэдэг нь сурагчдын үе 
тэнгийнхний түвшинд хүрэхэд нөлөөлж болох сурлагын амжилтын зөрөөг 
хэлнэ. Хичээл таслах, сургалтын хөтөлбөрийн хэрэгжилтийн хангалтгүй 
байдал, нийгэм эдийн засгийн байдал, гэр бүлийн таагүй уур амьсгал 
зэрэг нь тухайн суралцагчийг хангалтгүй суралцахад нөлөөлж байдаг. 
Эдгээр хүчин зүйлийн нөлөөгөөр суралцагч сурлагаар хоцорч болзошгүй 
юм. Иймд хөтөлбөр хэрэгжүүлэгч багш нар хамтран тухайн сурагчийн 
нөхцөл байдлыг тогтоож, хөтөлбөрт тохируулга хийж ажиллахыг санал 
болгож байна.

Хөтөлбөрийн тохируулга:
Ээлжит хичээлийн хөтөлбөрийг зохион байгуулах үед анги дахь сурагчид 
өмнөх мэдлэг, чадвар, туршлагаараа өөр өөр түвшинд байдаг. Иймд 
сургалтын хөтөлбөрийг боловсруулахдаа тэдний ялгаатай нөхцөл байдалд 
тохируулан хөтөлбөрт тохируулга хийж болно. Практикаас харахад 
ангийн сурагчдын олонх нь тухайн өдрийн сургалтын явцад багшаас өгч 
байгаа зөвлөмж, чиглүүлгийн дагуу агуулгыг ойлгодог. Өөрөөр хэлбэл 
(Загвар 1-ээс харах) “В” бүлэгт багтаж байгаа сурагчид. Гэтэл “С”, “D” 
бүлгийн хүүхдүүд “B” бүлэгт байгаа суралцахуйн зорилтыг хүлээн авах 
бэлтгэл нь хангагдаагүй байдаг. 

Хүүхэд одоохондоо ойлгохгүй, мэдэхгүй, хийж чадахгүй байгаа ч 
багшийн арга зүйн дэмжлэгээр ойрын ирээдүйд эдгээрийг хийж чаддаг 
болно. Хөтөлбөрийн тохируулгыг Л.С.Выготскийн оюун ухааны ойрын 
хөгжлийн бүсийн тухай онолд тулгуурлан боловсруулах хэрэгтэй. “С”, 
“D” бүлгийн сурагчдад багш илүү дэмжлэг үзүүлж ажиллах бөгөөд арга 
зүйг боловсруулахдаа ахих түвшингээр (хүснэгт 2-оос харах) төлөвлөх 
хэрэгтэй. Мөн тухайн сурагчдад зориулж суралцахуйн зорилтоо хялбар 
байдлаар томьёолж болно. 

Зураг 3.3. Цөм хөтөлбөрийн чадваруудыг түвшинд харгалзуулан тохируулах 

Тухайн ангийн сурагчдын унших чадварын түвшинг илрүүлэх зорилгоор 
үнэлгээ зохион байгуулахад А-маш сайн, В-хангалттай, С-дундаж, 
D-хангалтгүй гэсэн бүлэгт хуваагдаж байна. Энэ нь тухайн бүлэгт 
хамрагдаж байгаа хүүхдүүдтэй өөр өөр хөтөлбөр, арга зүйгээр ажиллахыг 
харуулсан үзүүлэлт гэж үзэж байна.

Хүснэгт 3.3. Хөтөлбөрийн тохируулгын жишээ

A B C D

Эхийн гол санааг 
учир шалтгааны 
үүднээс тайлбарлах

Эхийн гол санааг 
ойлгох, тайлбарлах

Зохиолоос ишлэл 
авч гол санааг 
тайлбарлах

Асуултад хариулах 
замаар гол санааг 
тайлбарлах

Тайлбар: В буюу “Эхийн гол санааг ойлгох, тайлбарлах” гэсэн нь 
хөтөлбөрөөр эзэмших ерөнхий чадвар бөгөөд A,C,D нь тухайн түвшний 
сурагчдын гүйцэтгэх чадварууд юм. D түвшин дээр байгаа сурагчаар B 
түвшний зорилго бүхий хөтөлбөр арга зүйгээр хичээлбэл, тэр сурагч В 
руу очих магадлал тун бага бөгөөд, учир нь даагыг эх насны морьдын 
уралдаанд оруулж байгаатай төстэй юм. Иймд сурагч бүрийн уншиж 
ойлгох чадварыг хөгжүүлэхийн тулд ялгаатай даалгаврыг боловсруулж 
хэрэглэх нь үр дүнтэй байдаг.

Бага ангиас дунд анги буюу 6 дугаар ангид дэвшин суралцаж байгаа 
сурагчдыг хүлээн авч, тэдэнд боловсролын үйлчилгээ үзүүлж байгаа 
багш нар юуны түрүүнд бага, суурь боловсролын хөтөлбөрийн агуулга, 
арга зүйг харьцуулан судлах хэрэгтэй. 

Энэ нь тухайн сурагчид ямар чадвар эзэмшсэн болон аль чадварыг 
хөгжүүлэх, хөтөлбөр хоорондын залгамж холбоог тогтооход багш нарт 
мэдээлэл өгч, цаашид хэрхэн ажиллах арга замаа тодорхойлоход чиглүүлэг 
болж байдаг. Жишээлбэл, 5 дугаар ангид “5.1г. Уншсан эхийн эхлэл, гол, 
төгсгөл хэсгүүдийн утгын холбоо хамаарлыг тайлбарлах”  гэсэн чадварыг 
сурагч эзэмшсэн байх ёстой бол, харин 6 дугаар ангид “6.1в. Хүүрнэсэн 
эхийн эхлэл, гол, төгсгөл хэсгүүдийн уялдаа холбоог тогтоож, эхийн 
сэдэв, гол санааг тодорхойлох” чадварыг эзэмших хэрэгтэй болж байна. 
Иймд багш нар дээрх хоёр чадварын уялдаа холбоог харгалзан үзэж, 
сурагчдын өмнө эзэмшсэн мэдлэг дээр тулгуурлан, дараагийн ахисан 
түвшний чадварыг хэрэгжүүлэх арга зүйг төлөвлөх хэрэгтэй. 

Хүснэгт 3.4. Бага, суурь боловсролын хөтөлбөрийн харьцуулалтын 
жишээ (Монгол хэл)

№ Чадвар 5 дугаар анги 6 дугаар анги

1 Унших

5.1г. Уншсан эхийн эхлэл, гол, 
төгсгөл хэсгүүдийн утгын 
холбоо хамаарлыг тайлбарлах 

5.1ж. Уншсан эхийн баатруудын 
харилцан ярианаас тэдний зан 
чанарыг дүгнэх 

5.1и. Зохиолчийн санааг мэдэрч, 
уран унших 

6.1в. Хүүрнэсэн эхийн эхлэл, 
гол, төгсгөл хэсгүүдийн уялдаа 
холбоог тогтоож, эхийн сэдэв, 
гол санааг тодорхойлох 

6.1е. Уншсан эхээс зохиогчийн 
мэдрэмж, сэтгэгдлээ 
илэрхийлсэн хэсгийг ялгаж, 
зохиогчийн сэтгэлийн өнгө 
аясыг тайлбарлах 

6.1ж. Уншсан эхээс чухал 
хэсгийг олж, бичигчийн санааг 
тайлбарлах 

2 Бичих

5.2в. Эхийн үйл явдлын орчныг 
өөрчлөн, богино өгүүллэг 
зохион бичих 

5.2г. Зохиолын санааг нэгтгэн 
дүгнэн товчилж бичих

6.2а. Захидал, намтар, өдрийн 
тэмдэглэл, тохиолдсон явдал, 
үйл явдлын мэдээг орон, цагийн 
дарааллаар өрнүүлэн учир 
шалтгааны уялдаа холбоотой 
бичих 

6.2б. Үлгэр, өгүүллэг зохиохдоо 
орон, цаг, дарааллаар өрнүүлэн, 
сэдэв, агуулгыг учир шалтгааны 
уялдаа холбоотой бичих 

3 Ярих-
сонсох

5.3а. Тодорхой сэдвийн хүрээнд 
хэд хэдэн зүйлийг харьцуулж, 
дүгнэх 

5.3б. Хэлэлцэх, илтгэх үедээ 
сонссон зүйлийн голыг олж, зөв 
сонссон гэдгээ илэрхийлэх

6.3а. Тодорхой сэдвээр 
ярилцахдаа гол асуудлыг ойлгон, 
асуулт асууж тодруулах 

6.3б. Санаа бодлоо бусдынхтай 
холбож, харилцан ярих

Монгол хэл, 6 дугаар анги
Дугуй

Батбаатар дугуй унаж сурахыг туйлаас хүсэх болов. Нэг өдөр ахынхаа 
дугуйг унаж үзэхээр мордоод явах гэтэл дугуйтайгаа ойчжээ. Гараа 
шалбалсныг тоосон ч үгүй дугуйгаа босгоод дахиад явахдаа хураалттай 
байсан түлээ мөргөж унав. Хүчтэй мөргөснөөс толгой нь дүйрч байжээ.
Ах нь гүйж ирээд:

- Их өвдөв үү? Миний дүү, дугуй унаж сурах болоогүй байна. 
Хойтонгоос унаж сурах хэрэгтэй гэв: 

Ахыгаа явсны дараа Батбаатар “Заавал дугуй унаж сурна даа” гэж хатуу 
шийдлээ. Орой болоход Батбаатар дугуйн дээрээ тогтохоор барахгүй 
ойрхон газар явдаг болжээ. Айлын хүүхдүүд түүнд баяр хүргэв. Ээж нь 
ирээд:

- Миний хүү овоо доо гээд духан дээр нь үнсэв.

- Би дугуйнаасаа олон удаа унасан гэж Батбаатарыг хэлэхэд

- Бэрхшээлийг давж чадвал юуг ч сурдаг гэж ээж нь захив. 

Д.Давааням, Цасны хүү тууж, 1984

Асуулт

Эхийн гол санааг бичнэ үү.

Хүснэгт 3.5. Суралцагчдын сурах арга барилын ялгаатай байдлыг 
асуултаар дэмжих арга.

Түвшин Тайлбар Түлхүүр үг

Нэгдүгээр 
түвшин

Дүгнэлтийг бичихэд 
шаардлагатай түлхүүр 
үгүүдийг өгөх

санааг дэвшүүлсэн, тухай өгүүлсэн, 
бэрхшээлийг давж, хичээнгүйлэн 
зүтгэж, зорилго тавьж

Хариултын хувилбар:
1. Энэ эхэд бэрхшээлийг давж чадвал юуг ч сурдаг гэсэн санааг дэвшүүлсэн 

байна.
2. Энэ эхэд өөрийн чадахгүй зүйлээ сурахын тулд хичээнгүйлэн зүтгэж, 

амжилтад хүрч байгаа Батбаатар хүүгийн тухай өгүүлсэн.
3. Чадахгүй зүйлээ сурахын тулд өөртөө зорилго тавьж, түүнд хүрч байгаа 

хүүгийн тухай өгүүлсэн байна.

Хоёрдугаар 
түвшин

Зохиолоос эшлэл авч, гол 
санааг тайлбарлан бичих

Батбаатар ямар шийдвэр гаргасан 
бэ?
Асуултад тохирох хэсгийг 
зохиолоос олж дэлгэрүүлэн 
тайлбарлаж бичнэ үү?

Хариултын хувилбар:
Батбаатар “Заавал дугуй унаж сурна даа” гэсэн шийдвэр гаргасан. Улмаар 
бэрхшээлийг даван туулж, дугуй унаж сурсан.

Гуравдугаар 
түвшин

Асуултад хариулах замаар 
гол санааг тайлбарлах

Батбаатар юу гэж хатуу шийдсэн 
бэ?
Ээж нь юу гэж захисан бэ?

Хариултын хувилбар:
Батбаатар “Заавал дугуй унаж сурна даа” гэж хатуу шийдсэн. Бэрхшээлийг давж 
чадвал юуг ч сурдаг гэж ээж нь захив. 

Дөрөвдүгээр 
түвшин

Орхигдсон үгсийг нөхөж 
бичих замаар гол санааг 
тайлбарлах

Энэ эхэд ........... давж чадвал юуг 
ч ......... гэсэн санааг дэвшүүлсэн 
байна.

Тавдугаар
түвшин

Үгсийг зөв байрлуулж үгийн 
утгыг тайлбарлах

Энэ эхэд юуг ч сурдаг гэсэн санааг 
дэвшүүлсэн байна. Бэрхшээлийг 
давж чадвал

Зургаадугаар 
түвшин

Гол санааг илэрхийлсэн 
өгүүлбэрийг олж бичих

А. Батбаатар бэрхшээлийг давж, 
дугуй унаж чаддаг болсон.
Б. Батбаатар дугуй унах дургүй 
учраас зорилгодоо хүрч чадаагүй.

Математик, 6 дугаар анги

Математикийн хөтөлбөрийг хэрэгжүүлэхдээ сурагч бүрийн оролцоог 
хангах, тэдний ялгаатай байдлыг тооцож сургалтаа зохион байгуулахад 
анхаарах хэрэгтэй. Өөрөөр хэлбэл сурагчдын сурах арга барил, хэв 
шинж, онцлогоос шалтгаалж даалгавар, хэрэглэгдэхүүн, үр дүн, үзүүлэх 
дэмжлэг ялгаатай байна. Янз бүрийн даалгавраас сурагчид сонголт хийх 
боломжийг тэдэнд олгох хэрэгтэй. Ингэхийн тулд багш, сурах бичиг дээр 
байгаа бодлого даалгавруудыг сурагчдын сонирхол, хэрэгцээ шаардлага, 
одоо байгаа түвшинд тохируулан өөрчилж, баяжуулдаг байх хэрэгтэй. 
Жишээлбэл, 6 дугаар ангийн Математикийн сурах бичгийн 31 дүгээр 
хуудсанд ийм бодлого байна. Энэ бодлогод дараах байдлаар тохируулга 
хийж болно. 

Амьтад 15 кг-ын даацтай гүүрээр гарах болов. Хэрэм 2.14 кг, туулай 5.86 кг, 
сармагчин 9.37 кг жинтэй. 
Сармагчин туулай хоёр хамтдаа гүүрээр гарч чадах уу?
Туулай, хэрэм хоёрын хэн нь илүү жинтэй вэ?
Хэрэм, сармагчин хоёр хамтдаа гүүрээр гарч чадах уу?

Бодлого 48
Амьтад 15 кг-ын даацтай гүүрээр гарах болов. Хэрэм 2.14 кг, туулай 5,86 
кг, сармагчин 9.37 кг жинтэй.

Хүснэгт 3.6. Бодлогын асуулт
Түвшин Асуулт

А түвшин 1. Хэрэм, туулай, сармагчин 3 гүүрээр хэрхэн гарч болох 
боломжуудыг олно уу.

B түвшин 1. Сармагчин, туулай хоёр хамтдаа гүүрээр гарч чадах уу?
2. Туулай, хэрэм хоёрын аль нь илүү жинтэй вэ?
3. Хэрэм, сармагчин хоёр хамтдаа гүүрээр гарч чадах уу?

C түвшин 1. Хамгийн хүнд жинтэй нь ямар амьтан бэ?
2. Хэрэм, туулай хоёр гүүрээр хамт гарч болох уу?
3. Хамгийн хөнгөн жинтэй нь аль амьтан бэ?

D түвшин 1. Гүүрний даацыг олоорой.
2. Хэрэм, туулай хоёрын жин 8 кг болно. Энэ хоёр хамтдаа гүүрээр 

гарч болох уу? Яагаад?
3. Туулай, сармагчин хоёрын жин 15.23 кг болно. Энэ хоёр хамтдаа 

гүүрээр гарч болох уу? Яагаад?

Үнэлгээ

Үнэлгээг зорилгоор нь явцын, эцсийн гэж ангилдаг бөгөөд явцын үнэлгээ 
нь суралцах үйл ажиллагаа сайжруулахад хэрэглэх feedback (санал, 
дүгнэлт) болохуйц мэдээллийг суралцагч болон багшид өгч байх зорилгыг 
өөртөө агуулдаг байна. Сургалтын явцад гарч байгаа өөрчлөлт, хөгжил 
дэвшлийг явцын үнэлгээгээр үнэлнэ. Сургалтын явцад сурагчдын хүрсэн 
түвшинг дээшлүүлэхийн тулд багшлах болон суралцах үйл ажиллагааг 
өөрчлөх шаардлагатай эсэхийг илрүүлэх зорилгоор явцын үнэлгээг хийнэ. 
Энэ нь сурагчдад оноо өгөх, дүн тавих биш суралцах үйл ажиллагааны 
талаарх мэдээллийг цуглуулж, сурагчийн хийж байгаа үйлдэл дээр багш, 
сурагч анхаарлаа хандуулж, багшийн зүгээс түүнийг засан сайжруулах, 
улам хөгжүүлэх талаар хариу мэдээлэл (feedback) өгөх явдал юм.

Суралцагч бүр сурах арга барилын хувьд өөр өөр түвшинд байдаг. Өөрөөр 
хэлбэр гэр бүл, нийгмийн ялгаатай орчинд өссөн учраас тэдний хувьд 
өмнөх мэдлэг, чадвар, туршлага, хандлага, төлөвшил нь өөр өөр гэдгийг 
сургууль, багш, эцэг эхчүүд хүлээн зөвшөөрч ямар ч боловсролын 
түвшинд тухайн хичээлийн хөтөлбөрийг хэрэгжүүлэхдээ суралцагчийн 
сурах арга барил болон суралцах хэв маягт тохирсон түвшинчилсэн 
хөтөлбөрийг боловсруулж хэрэгжүүлэх хэрэгтэй юм. 

Тухайлбал дэлхий даяар сургалтын үйл ажиллагаа явуулж байгаа 
байгууллагын сургалтад хамрагдаж байгаа анги бүлгийн суралцагчид 
A,B,C,D…гэсэн түвшингүүдэд хуваагдаж байдаг. Энэ түвшинд тохирсон 
хөтөлбөрийн тохируулгыг хийж, арга зүйг төлөвлөх нь хөтөлбөрийн 
мэргэжилтнүүдийн үүрэг юм. Нэгэнт хөтөлбөрийн агуулгыг түвшинчилж 
хэрэгжүүлсэн бол үнэлгээ мөн адил түвшиндээ тохирсон байх нь зүйн 
хэрэг юм. 

Жишээлбэл:

“Дасан зохицох чадварыг дэмжсэн хөтөлбөр”-т хамрагдсан суралцагчаар 
эх зохиох, бодлого бодох чадварын шалгалт авч болохгүй. Түүний оронд 
өдөр бүр үйл ажиллагааны явцад тэмдэглэл хөтлөн мэдээлэл цуглуулан, 

ахиц гарч байгаа эсэхэд дүн шинжилгээ хийж, дараагийн үйл ажиллагааг 
төлөвнө.

Сурагч нэг бүрийн онцлогт нийцүүлэн сургалтын хөтөлбөрийг 
төлөвлөх жишээ

Хичээл: Монгол хэл

Цэцэн туулай

Сүргээсээ салж төөрсөн хонь эзгүй талд чонотой учирч гэнэ. Тэр чоно 
хонийг шууд барьж идэхийг завдсангүй. Энэ хонийг энд баривал 
хонгилдоо аваачих ажил гарна гэж бодоод шугуй уруу тууж ойртуулахаар 
шийдэв. Хонь үхлийн аюул ирснийг мэдэвч яаж гарахаа мэдэхгүй байжээ. 
Гэтэл туулай тааралджээ. Туулай айлын нутаг дээрээс олсон шар эсгийгээ 
дэвсэж, цайны улаан цаасаа дэлгэж хааны зарлиг гэж өндөр дуугаар 
уншив.

Агуу хүчит хаан миний зарлигаар далан долоон чонын арьсаар дээл 
хийхэд дутсан заам хийх ганц арьс даруй олохыг араатан жигүүртэнд 
үүрэг болгосугай. Хэн хаана чоно үзсэнээ ирж мэдэгд гэж уншихад чоно 
айж:

Дэлдэн чихт чи эзэн хаанд намайг ховловч би ойр хавиас олдохгүй гээд 
зугтаачихжээ.

Хичээлийн үндсэн хэрэглэгдэхүүн

Үлгэрийн гол санааг нэг өгүүлбэрээр дүгнэн бичнэ үү.

Хүснэгт 3.7. Суралцагчдын сурах арга барилын ялгаатай байдлыг 
асуултаар дэмжих арга.

Түвшин Чиглүүлэг, заавар Асуулт, даалгавар

Нэгдүгээр түвшин
Дүгнэлтийг бичихэд 
шаардлагатай түлхүүр 
үгсийг өгөх

учир нь, яагаад гэвэл, 
санааг дэвшүүлсэн, 
харьцуулах, дүгнэх, батлах, 
нотлох

Хариултын хувилбар:
Аливаа асуудлыг арга ухаанаар шийдэх хэрэгтэй гэсэн санааг дэвшүүлсэн байна. 
Гэхдээ чоно олзоо агуй руу ойртуулж идэх аргыг олсон бол харин туулай хонийг аврах 
арга ухааныг олсон. Дээрх хоёр аргыг харьцуулан дүгнэвэл арга ухааны эцсийн үр дүн 
нь сайн мууг дагуулдаг байна.

Хоёрдугаар түвшин Зохиолоос ишлэл авч гол 
санааг тайлбарлан бичих

Хонь яагаад үхлийн 
аюултай тулгарсан бэ?
Асуултад тохирох 
хэсгийг зохиолоос олоод 
дэлгэрүүлэн тайлбарлаж 
бичнэ үү?

Хариултын хувилбар:
Хонь сүргээсээ салж төөрсөн учир үхлийн аюултай тулгарсан.

Гуравдугаар 
түвшин

Асуултад хариулах 
замаар гол санааг 
тайлбарлах

Туулай юуны учир хааны 
зарлигийг өндөр дуугаар 
уншсан бэ?

Туулай хонины амийг 
ямар аргаар аварсан бэ?

Хариултын хувилбар:
Туулай хааны зарлигийг зохион уншиж хонины амийг аварсан.

Дөрөвдүгээр 
түвшин

Орхигдсон үгүүдийг 
нөхөж бичих замаар гол 
санааг тайлбарлах

Т. ........ хааны зарлигийг 
зохион уншиж х. 
амийг аварсан.

Тавдугаар 
түвшин

Үгүүдийг зөв 
байрлуулж үгийн утгыг 
тайлбарлах

хонины арга 
ухаанаараа амийг 
аварсан. Туулай

Зургаадугаар 
түвшин

Гол санааг илэрхийлсэн 
өгүүлбэрийг олж бичих

А.Туулай хонины 
амийг аварсан.

Б. Чоно хонины 
амийг аварсан.

Зургаар гол санааг тайлбарлах арга

Хонины амийг аварсан амьтны зургийг олж будаарай.

Тухайн амьтантай холбоотой өгүүлбэрийг эхээс олж бичээрэй.



120

ГУРАВДУГААР БҮЛЭГ 

Хонь эзгүй талд 
чонотой учирч гэнэ.

Туулай айлын нутаг 
дээрээс олсон шар 
эсгийгээ дэвсэж, цайны 
улаан цаасаа дэлгэж 
хааны зарлиг гэж өндөр 
дуугаар уншив.

Тэр чоно 
хонийг шууд 
барьж идэхийг 
завдсангүй.

Сургалтын хөтөлбөрийн агуулга, арга зүй, үнэлгээний тохируулга хийх

Хүснэгт 3.8. Хөтөлбөрийн тохируулга ба үнэлгээ
Чадвар 1 дүгээр түвшин 2 дугаар түвшин 3 дугаар түвшин

Үгийн утгыг 
ойлгох

Эхэд байгаа 
танил биш 
үгсийг багшийн 
дэмжлэгтэйгээр 
тайлбарлах

Эхэд байгаа 
танил биш 
үгсийг өөрийн 
ойлгосноор 
тайлбарлах

Хялбар толь 
бичиг, үгийн 
цэсээс хэрэгтэй 
үгээ эхний 
үсгээр олж сурах

Эхийн 
агуулгыг 
ойлгох

Эхийн агуулгыг 
багшийн 
дэмжлэгтэйгээр 
тайлбарлах

Уншсанаа 
дарааллын 
дагуу ярих, 
бичих

Уншсанаа 
учир 
шалтгааны 
дарааллаар 
тайлбарлан 
ярих

Тоолох Нэг ба олныг ялгах Тоолно, тоогоор 
нь харьцуулна, 
нэмэгдүүлнэ, 
хорогдуулах.

Тооны цифр, 
тэмдэг танина,
хялбар 
бодлого 
зохиож 
бодох.

Хэмжих Тэнцүү ба тэнцүү 
бишийг ялгах.
Юмсыг тоолоод 
тохирох цифртэй 
холбох
Зураг ашиглан 
бодлого зохиож 
бодох, хэмжих 
Эд юмсыг
хэмжээгээр нь (том, 
жижиг) ялгах

Эд юмсыг 
хэмжээгээр 
нь (хамгийн 
өндөр, дунд 
зэрэг, хамгийн 
намхан) 
дараалуулж 
тавих

Хэмжүүрийн 
хэрэгсэл ба 
юмс (төө, 
сөөм, харандаа, 
халбага, аяга, 
шанагаар)-ыг 
ашиглан
хэмжинэ, тооцоох

Хөгжмийн 
аялгууг 
ялгаж сонсох, 
мэдрэмжээ 
илэрхийлэх

Хөгжмийн 
аялгууг сонсоод
баярлах, толгой, 
биеэ хөдөлгөх 
зэргээр сэтгэл 
хөдлөлөө 
илэрхийлэх

Хөгжмийн 
аялгууг 
сонсоод 
таних, мэддэг 
дуугаа дуулах, 
хэмнэлд 
тохируулан 
хөдөлгөөн 
хийх

Хөгжмийн 
хурдан удаан, 
чанга сул, 
хэмнэлийг 
ялгах.
Хөгжмийг
сонсоод утга 
санаа, өнгө аясыг
үгээр илэрхийлэх

Биеийн 
хөдөлгөөнөө 
хянах, 
зохицуулах

Дасгал, 
хөдөлгөөнийг 
дагаж хийх

Дасгал 
хөдөлгөөнийг 
дэс дарааллын 
дагуу хийх

Хөдөлгөөнийг 
орон зайд 
зохицуулан 
бусадтай 
хамтран 
гүйцэтгэх

ХҮҮХДИЙН ОЮУНЫ ЯЛГААТАЙ БАЙДАЛД ҮНДЭСЛЭН 
ЭЭЛЖИТ ХИЧЭЭЛИЙН АГУУЛГЫГ ТӨЛӨВЛӨХ АРГА ЗҮЙ

/7 дугаар ангийн газарзүйн хичээлийн жишээн дээр/

Оюун ухааны бэрхшээлтэй хүн юмыг бодитоор хүлээн авдаг тул хийсвэр 
ухагдахуун, ялангуяа цаг хугацаа, хэмжигдэхүүн, юмны учир холбоог 
ойлгоход ихээхэн цаг, хөдөлмөр зарцуулдаг. Тиймээс эдгээр хүүхдүүдэд 
шинжлэх ухааны мэдлэг, ойлголтыг нүдэнд харагдахуйц, гарт баригдах 
зүйлсээр төлөөлүүлж, туршилт, ажиглалт хийлгэх байдлаар өгөхөд маш 
их цаг хугацаа, олон удаагийн давталт, хөдөлмөр шаардлагатай болдог. 
Хүүхэд бүр мэдлэг, чадварыг эзэмшиж, бие даан амьдрал ахуйдаа 
хэрэглэх чадвар, дадалтай болох нь чухал билээ. 

Оюуны хөгжлийн хөнгөн зэргийн алдагдалтай хүүхдүүд нь шинжлэх 
ухааны нэр томьёо, ухагдахууныг хялбаршуулсан, сул түвшинд эзэмших 
боломжтой байдаг. Харин дунд зэргийн түвшний хүүхдүүдэд өөртөө 
үйлчлэх чадвар, нийгмийн харилцаанд дасан зохицох чадвар, амьдрах 

чадвар эзэмшүүлэхэд сургалтын агуулга чиглэгддэг. Хүнд түвшний 
хүүхдүүдийн хэл яриа, үгээр харилцах чадвар маш сул, мөн гүнзгий 
хэлбэрийн хүүхдүүд нь ихэвчлэн бусдын асаргаанд байдаг. Иймд оюуны 
чадвар алдагдлын дээрх түвшинд бүрт тохируулан тухайн шинжлэх 
ухааны мэдлэгийг эзэмшүүлэх “тогтсон” арга зүй, шийдэл төдийлөн 
байхгүй.

Оюуны хөгжлийн ялгаатай хүүхдүүдийн суралцах онцлог харилцан 
адилгүй, багш нараас маш их ур чадвар, эв дүй, хичээл зүтгэлийг шаарддаг 
ба хүүхдийг үнэлэхдээ олон янзын арга зүй хэрэгжүүлэх шаардлагатай, 
мөн хичээлийн жилийн төгсгөлд шалгалт авах зэргээр үнэлгээ гаргах 
боломжгүй юм. Иймд сургалтад явцын үнэлгээ чухал үүрэгтэй байдаг. 
Өдөр тутмын хичээлийн явцад хүүхэд нэг бүр дээр ажиглалтын тэмдэглэл 
хөтлөх нь хичээлийн агуулга төлөвлөлт, үнэлгээ хийхэд суурь нөхцөл 
болно. Үнэлгээний гол зорилго нь хүүхдийн хөгжлийг дэмжих, сурах үйл 
явцыг сайжруулах явдал юм.

Газарзүйн хичээлээр оюуны хөгжлийн ялгаатай хүүхдүүдийн 
суралцахуйн үйлийг үнэлэхдээ сурагчдын “хийх үйл”-д баримжаалах нь 
ахиц, өөрчлөлт, үр дүнг бодитоор харахад чухал ач холбогдолтой гэж 
бид үзсэн. Иймд сурагчдын оюуны хөгжлийн түвшин, ялгаатай байдлыг 
харгалзан хичээлийн агуулгыг төлөвлөх, томьёолохдоо сурагчдын “хийх 
үйл”-ийг Блумын таксономийн танин мэдэхүйн (когнитив) түвшин бүрд 
харгалзах үйлээр (жишээ нь: ажиглах, нэрлэх, ялгах, ангилах, харьцуулах 
г.м) тодорхойлох оролдлого хийсэн. 

7 дугаар ангийн “Нарны аймаг” ээлжит хичээлийн агуулгыг 
тодорхойлохдоо:

- Блумын таксономийн танин мэдэхүйн (когнитив) сэргээн санах 
түвшинд: 

Нарны аймгийн гарагуудын хэлбэр, дараалал, өнгийг “Нэрлэх, дэс 
дараалалд оруулах” үйлийг сурагчид хийх

- Блумын таксономийн танин мэдэхүйн (когнитив) ойлгох түвшинд: 

Нарны аймгийн гарагуудын зүй тогтлыг /хоорондох зай, ижил 
төстэй шинжүүд/ ажиглаад “Ялган таних, харьцуулах, ангилах, 
энгийн түвшинд тодорхойлох” үйлийг сурагчид хийх 

Дээрх байдлаар газарзүйн хичээлийн агуулгыг томьёолох нь хүүхэд 
бүрийн оюуны хөгжлийн түвшинд тохирсон суралцахуйн хийх үйл 
болон, эзэмших чадварыг тодорхой болгож, багш хичээлийг явуулах арга 
зүй, хэрэглэгдэхүүнээ бэлтгэхэд “бодит дэмжлэг” болж байна.              

Хүүхэд бүр ямар нэгэн суралцахуйн үйл хийж чаддаг. Жишээ нь: зарим 
хүүхэд аливааг нэрлэхдээ сайн байдаг, зарим нь ялган таньж чаддаг, 
зарим нь болж буй зүйлсийн учир шалтгааныг илүүтэй сонирхож, түүнд 
анхаарлаа хандуулж, эрэл хайгуул хийн шийдлийг олж чаддаг гэх мэт.  
Иймд арга зүйн шинэчлэл нь “сурагч юу хийж чадах вэ?, чаддаг болох вэ? 
гэдэг асуултад үндэслэн нэгж, ээлжит хичээлийн төлөвлөлтийн агуулга, 
сургах арга, үнэлэх арга зүйд чиглэгдсэн байх ёстой. 

Блумын таксономийн танин мэдэхүйн (когнитив) 6 категорид харгалзах 
үйлийг баримжаалж газарзүйн ээлжит хичээлийн төлөвлөлт, үнэлгээний 
арга зүйг боловсруулах нь сурагчдын оюуны хөгжлийн ялгаатай 
байдал, танин мэдэхүйн хөгжлийн түвшинд бүрт тохирсон “хичээл”-ийг 
явуулахад дэмжлэг болно. Мөн газарзүйн үндсэн асуулт болох “Юу”, 
“Хаана”, “Хэзээ”, “Ямар”, “Яагаад” гэсэн асуултад хариулт өгөх чадварт 
суралцана.

Ээлжит хичээлийн сэдвийн агуулгыг сурагчдын “хийх үйл”-д 
баримжаалж боловсруулсан жишээ 

Сэдэв: Нарны аймаг               

Хамрах хүрээ: 7 дугаар анги

 Хүснэгт 3.9. Хөнгөн хэлбэрийн ОУБ-тэй хүүхдийн суралцахуйн үйл

Агуулга Суралцахуйн 
үйл

Эзэмших 
чадвар /танин 

мэдэх үйл/

Танин 
мэдэхүйн 
түвшин

Нарны аймгийн 
гарагуудын

- Дараалал
- Хэлбэр, хэмжээ
- Өнгө

Ажиглах - Нэрлэх
- Дэс 

дараалалд 
оруулах

Сэргээн 
санах

Дэлхий ба 
Бархасбадь төст 
гарагууд /жижиг ба 
том гарагууд/

Ангилах - Ялган таних
- Харьцуулах
- Ангилах

Ойлголт

Эхний 3 гарагийн 
хоорондох зай 
ойрхон, ижил байна. 
4 дэх гарагаас 
эхлэн гарагуудын 
хоорондох зай 
холдож байна. 

Ажиглах,
Зүй тогтлыг 
олж тогтоох

- Энгийн 
түвшинд 
тодорхойлох

Ойлголт

Гарагууд нарнаас 
алслагдах тутам 
хоорондох зай нь 
улам “холдож” 
байна.

Дүгнэх - Тухайн 
мэдээллээс 
дүгнэлт 
гаргах

Ойлголт

Хоног үүсэх Өдөр, шөнө 
солигдох
Хоног үүсэх

Туршилтыг 
ажиглах

- Нэрлэх
- Ялган таних

Ойлголт

Өдөр, шөнө 
солигдох шалтгаан 
юу вэ?

Туршилтыг 
ажиглах

- Бодох
- Өөрчлөлтийг 

урьдчилан 
таамаглах

- Бодит 
байдалтай 
холбон 
хэрэглэх

Хэрэглээ

Хичээлийн 
нэгдсэн дүгнэлт

Нарны аймгийн гарагууд нь:
- Тодорхой дараалалтай
- Өөрийн гэсэн хэлбэр хэмжээтэй
- Өөрийн гэсэн шинж чанарыг агуулсан “өнгө”-тэй.
- Дэлхий ба Бархасбадь төст гарагуудад хуваагддаг.
- Хоорондоо тодорхой зайтай оршдог.

Өдөр шөнийн ялгаа ба хоног үүсэх
- Дэлхий дээр нарны гэрэл туссан хэсгийг өдөр, нарны гэрэл 

тусаагүй хэсгийг шөнө гэдэг.
- Дэлхий тэнхлэгээ эргэдэг учир өдөр, шөнө солигдож хоног 

үүсдэг. Нэг хоногт 24 цаг байдаг. 
                                  

Хүснэгт 3.10.  Хүндэвтэр хэлбэрийн ОУБ-тэй  
хүүхдийн суралцахуйн үйл

Агуулга Суралцахуйн 
үйл

Эзэмших чадвар 
/танин мэдэх үйл/

Танин 
мэдэхүйн 
түвшин

Нарны 
аймгийн 
гарагуудын
- Дараалал
- Хэлбэр, 

хэмжээ
- Өнгө

Ажиглах
Тоолох

- Өнгөөр ялгаж будах
- Гарагуудыг 

хэлбэрээр нь 
тохируулах

- Том, жижгээр 
ангилж, байрлуулах

Сэргээх 
санах 

- Нэрлэх
- Дэс дараалалд 

оруулах

Сэргээн 
санах

Өдөр, шөнө 
солигдох
- Хоног үүсэх

Туршилтыг 
ажиглах

- Нэрлэх
- Ялган таних Ойлголт

Хичээлийн 
нэгдсэн 
дүгнэлт

Нарны аймгийн гарагууд нь:
- Өөр өөр өнгөтэй
- Том, жижиг хэлбэртэй
- Хол, ойр оршдог. 

Өдөр ба шөнийн ялгаа:
- Нар туссан үе өдөр болдог /нар гарсан бол/
- Нарны гэрэл тусаагүй хэсгийг шөнө гэнэ. /нар гараагүй бол/

Сурагчдын танин мэдэхүйн үйлд баримжаалж “Ээлжит хичээлийн 
сэдвийн агуулга”-ыг боловсруулсны үр дүнд:

- Сурагчид хичээлийн явцад нэрлэх, дэс дараалалд оруулах, ялган 
таних, харьцуулах, ангилах, зүй тогтлыг олж тогтоох, энгийн 
түвшинд тодорхойлох, тухайн мэдээллээс дүгнэлт гаргах гэсэн 
суралцахуйн үйлүүдийг хийж, чадвар болгон эзэмшиж байна.

- Сурагчид асуудлыг ажиглалтаар илрүүлж, арга барилд суралцаж 
байна.

- Танин мэдэхүйн түвшинд бүрд харгалзах “хийх үйл”-ээр сурагчдын 
суралцахуйн онцлогийг илрүүлэх, мэдлэг чадвар эзэмшүүлэх, 
хичээлийн агуулга, арга зүйг төлөвлөх боломж байна. 

ДАДЛАГА АЖИЛ 3.2. 

ДАДЛАГА АЖИЛ 3.2.1

Алхам 1

Баг тус бүрд Монгол хэл, Математик, Байгалийн шинжлэл, Дүрслэх урлаг, Биеийн 
тамир гэх мэт хичээлүүдийн агуулгад тусгагдсан нэг нэг чадварыг өгөх.

Хүснэгт 3

Монгол хэл Математик Хүн ба байгаль Урлаг Биеийн тамир

Эхийн 
гол санааг 
ойлгох, 
тайлбарлах

Тоон 
илэрхийлэл, 
түүний утгыг 
олох жиших

Хүний биеийн 
арга ясны бүтэц, 
үүргийг судлах

Нотоор 
дуулах

Сагсан 
бөмбөг шидэж 
дамжуулах

Алхам 2

Цөм хөтөлбөрийн чадваруудыг түвшинд харгалзуулан тохируулах

A B C D

Эхийн гол санааг ойлгох, 
тайлбарлах

Тоон илэрхийлэл, түүний 
утгыг олох жиших

Алхам 3

Түвшин бүрт тохируулан арга зүй боловсруулах 

3.3 ГАНЦААРЧИЛСАН СУРГАЛТЫН ТӨЛӨВЛӨГӨӨ (ГСТ)

ГСТ нь сурагч бүрийн хөгжлийн онцлог, хэрэгцээ, төлөв байдлыг үнэлэн 
тогтоож урт, богино хугацааны зорилго, зорилтууд, сургалтын агуулга, 
багшийн дэмжлэг, арга зүй зэргийн төлөвлөлт, хэрэгжилт, явцын болон 
эцсийн үнэлгээ хийх үйл ажиллагаануудыг нэгтгэн хөтлөх баримт бичиг 
юм.

БСШУС- ын сайдын 2018 оны 03 сарын 29-ий өдрийн А/155 тоот 
“Үлгэрчилсэн загвар, аргачлал батлах тухай” гэсэн тушаалын нэгдүгээр 
хавсралтаар ГСТ-ий үлгэрчилсэн загвар, хоёрдугаар хавсралтаар ГСТ 
боловсруулах аргачлал тус тус батлагдсан. ГСТ нь хүүхэд бүрийн 
хөгжлийн онцлог, хэрэгцээнд нийцсэн арга зүй, дэмжлэгийг үзүүлэх арга 
зүйн баримт бичиг бөгөөд тухайн хүүхдэд чанартай боловсрол олгох 
нөхцөл боломжийг бүрдүүлэх арга зам юм.

Энгийнээр тайлбарлавал, боловсролын тусгай хэрэгцээг хангахад 
чиглэгдсэн бичиж боловсруулсан зөвшилцөл юм.

Ганцаарчилсан сургалтын төлөвлөгөөний ерөнхий зураглал:

Зураг 3.4. ГСТ-ний ерөнхий хүрээ

ГСТ-г боловсруулан хэрэгжүүлэхэд баримтлах зарчим:

- Хүүхдийн хөгжлийн онцлог, мэдлэг, чадвар, хэрэгцээнд 
тулгуурласан, хүүхэд төвтэй байх

- Зорилт нь хүүхдийн хөгжлийг дэмжсэн, биелэгдэхүйц байх
- Хүүхдэд дарамт шахалт үзүүлэхгүй байх
- Оролцогч талууд харилцан хүлээн зөвшөөрсөн байх
- Нууцлалыг чанд хадгалах
- Тогтоосон хугацаанд үнэлэн, шинэчлэн боловсруулж байх

ГСТ-г хэн боловсруулж хэрэгжүүлэх вэ?

“Дэмжлэгийн баг”-ийн гишүүд үйл ажиллагааны үндсэн чиг үүргийнхээ 
хүрээнд “тухайн хүүхдийн хөгжих, сурахад шаардлагатай сургалтын 
хөтөлбөр, ганцаарчилсан сургалтын төлөвлөгөө боловсруулах, ерөнхий 
болон засан сайжруулах хичээлийн агуулгыг тодорхойлох, хүүхдийн 
хэрэгцээнд суурилсан ялгаатай хичээл, судлагдахууныг сонгон судлах 
асуудлыг сургуулийн зөвлөлд оруулах, сурах бичиг, гарын авлага, 
аудио, видео, брайл  хэрэглэгдэхүүнийг бэлтгэх, багш, эцэг эх, асран 
хамгаалагчид сургалт зохион байгуулах, багшийн арга зүйг тасралтгүй 
хөгжүүлэх, эцэг эх, асран хамгаалагчийн эерэг хандлага, нөлөөллийг 
дэмжих, хүүхдийн аюулгүй, саадгүй, хүндрэл бэрхшээлгүй сурч, хөгжих 
тохируулгат хэрэглэгдэхүүн, сургалтын орчинг бүрдүүлэхэд оршино” 
(БСШУСС-ын А/292 дугаар тушаалыг хэрэгжүүлэх зөвлөмж) гэж 
зөвлөжээ.

Сургуулийн захирлын тушаалаар байгуулсан дэмжлэгийн багийн 
гишүүд ГСТ-г боловсруулан, хэрэгжүүлнэ. Дэмжлэгийн баг нь ГСТ-
ий үр дүнгийн уулзалтыг улирал бүр (шаардлагатай тохиолдолд тухай 
бүрт) зохион байгуулах бөгөөд багш, эцэг эхчүүдэд сургалт, зөвлөгөө, 
нөлөөллийн ажлыг явуулна. Уулзалт зохион байгуулж болно. Уулзалтаар 
тухайн сурагчийн хөгжлийн ахиц, ололт, дэмжлэгийн багийн ажлын үр 
дүнг хэлэлцэнэ.

ГСТ-ий зорилго:
• Боловсролын тусгай хэрэгцээ шаардлагатай хүүхэд бүрийн 

хөгжлийн онцлог, хэрэгцээ шаардлагыг зөв тодорхойлж, түүнд 
тохирсон тусгай дэмжлэг арга зүйг тусган хэрэгжүүлж хүртээмжтэй 
чанартай боловсролын үйлчилгээг үзүүлэх.

• ТХХ-ийн хөгжлийн бодит байдалд тулгуурлан сургуулийн болон 
гэрийн орчинд тухайн хүүхэдтэй ажиллах сургалтын агуулга, 
багшийн болон мэргэжилтний арга зүй, дэмжлэгийн тогтолцоог 

тодорхойлж хэрэглэх.

Сургуулийн дэмжлэгийн багийнхан тухайн хичээлийн жилд ГСТ-өөр 
хичээллэх тухай хүсэлтийг эцэг эх, анги удирдсан багш нарын аль нэгээс 
хүлээн авна. 

Хүсэлт гаргасны дараа сургуулийн дэмжлэгийн баг нь хүүхэд, АУБ, 
эцэг эхийн анхны уулзалтыг зохион байгуулж, харилцан зөвшөөрсний 
үндсэн дээр захирлын тушаалаар баталгаажуулна. Үүний дараа ГСТ 
боловсруулан, хэрэгжүүлэх үйл ажиллагаа дараах алхмуудаар явагдана. 

Алхам 1. Хүүхдийн бодит байдлын судалгааны хүснэгтийг хэрэглэх 
заавар.

Бага ангиас дэвшин суралцсан сурагчийн 
ГСТ-г анхлан төлөвлөх үеийн бодит 
байдлын ерөнхий мэдээлэл бүхий хуудас 
бөглөгдсөн байна (Өмнөх жилийн ГСТ-г, 

сурагчийн хамт дараагийн анги удирдах багшид хүлээлгэн өгсөн байна). 
Гэхдээ тухайн ангид элсэн орох үеийн шинэчлэх шаардлагатай мэдээллийг 
эцэг эхээс ярилцлагын аргаар авч тохирох хэсгүүдэд бичиж тэмдэглэнэ 
(Хүснэгт 1). Үүнд: 

- Асуулга 1, 22-ыг Дэмжлэгийн багийн анхны уулзалт, хурлын явцад 
тэмдэглэж бичнэ. 

- Асуулга 2, 3, 5-9, 14, 20 -ийг АУБ өмнөх мэдээллээс харж бөглөнө. 
- Асуулга-  4, 10-13, 15-19 хүртэлхийг эцэг эх, асран хамгаалагчаас 

мэдээлэл солилцох замаар  шинэчилж бөглөнө.
- Асуулга 21-ийг бөглөхийн өмнө тухайн сурагчийн талаар олон 

хувилбарт ажиглалт хийх, эцэг эх, бага ангийн багштай мэдээлэл 
солилцох, сурагчаар хялбар дасгал, даалгавар гүйцэтгүүлэх, сорил 
тест болон тухайлсан айн хүрээн дэх шалгуур,  ур чадваруудыг 
үйлдүүлэх гэх зэргээр олон эх сурвалжаас судалгааг хийсэн байна. 
Судалгааны дүгнэлтэд үндэслэн ай тус бүрээр (өөртөө үйлчлэх 
энгийн чадвар (бие даах байдал), хэл яриа, танин мэдэхүй, тоо 
тооллын чадвар, нийгэмших чадвар, бие бялдар, хөдөлгөөний 
чадвар) хүүхэд юу мэдэж, юуг сайн хийж чадаж байгааг тодорхой 
бичнэ. Энэхүү хөгжлийн бодит байдлын үнэлгээ нь тухайн 
сурагчийг хөгжлийн бэрхшээлтэй гэдгийг тодорхойлоход чиглэсэн 
бус боловсролын үйлчилгээг хүртээмжтэй үзүүлэхийн тулд 
бодит байдлыг тогтоох зорилготой гэдгийг алхам тутамдаа санах 
хэрэгтэй.  Бодит байдлыг үнэлэхдээ дараах судалгааг ашиглаж 

болох юм. Үүнд: 
- Сул ба давуу талыг нь илрүүлэх (SDQ асуумж), 
- Зан төрх, танин мэдэхүйн бэрхшээлийг илрүүлэх асуумж, 
- “Мон Танака Бине” оюун ухааны сорил 2-12 нас
- Равины өнгөт матриц буюу оюуны хөгжлийн түвшинг тогтоох 

сорил 
- Хүүхдийн хөгжлийн шалгуур үзүүлэлтүүд     гэх мэт.

 

Хүснэгт 1      

ГАНЦААРЧИЛСАН СУРГАЛТЫН ТӨЛӨВЛӨГӨӨ

Сурагчийн бодит байдлын судалгаа

1.Сургуулийн дэмжлэгийн багийн хуралдааны 
огноо � � � �  � �  � �

2.Сургуулийн эмнэлэг, сурган 
хүмүүжүүлэх комиссын үнэлгээ, 
дүгнэлт: 
....................................................................
.............. огноо: ....................

3.Сурагчийн овог, нэр  4. Онош: �Оюуны хөгжлийн;  

� Харааны; � Тулгуур эрхтний; 

� Сонсголын;  � Аутизм;       

� Даун; �Хэл яриа; � Бусад 
................... ......................................

- Дагалдах өвчин, эмгэгийн тухай 
мэдээлэл: 

5. Регистрийн дугаар:

����������

6. Сургуульд элсэн 
орсон огноо, (нас)

7. Анги, бүлэг
......................

8.Хүйс:
..........

9.Төрсөн огноо: 
..............................

10.Ам бүлийн 
тоо ..............

11.Хамт амьдардаг гэр бүлийн 
гишүүд ..........................................

12.Гэр бүлийн харилцааны төлөв байдал: ................
........................................................................................
.......................................................................

13. Хөгжлийн бэрхшээлтэй хүүхдийн 
эрүүл мэнд, боловсрол, нийгмийн 
хамгааллын комиссын шийдвэр:  ........... 
.........................................................

14. Цэцэрлэгт явсан эсэх 
(Тийм/Үгүй)
-Хэрвээ тийм бол, 
Цэцэрлэгийн нэр: ..........  
.........................................
- Хэрвээ үгүй бол, Яваагүй 
шалтгаан: .............................
.............................................

15. Эцэг эх, /асран 
хамгаалагч/-ийн 
нэр: 
.................................
Холбоо барих утас: 

Цахим хаяг: 

16. Эрүүл 
мэндийн 
байгууллагын 
үзлэгт орж, 
оношлуулсан 
эсэх (Тийм/Үгүй)
-Хэрвээ тийм 
бол, Онош 
тавьсан эрүүл 
мэндийн 
байгууллагын 
нэр: 

-Онош: 

17.Хөгжлийн 
үнэлгээний сорилд 
хамрагдсан эсэх 
(Тийм/Үгүй)

-Хэрвээ тийм бол, 
Сорилын нэр: 

-Үнэлгээ хийсэн 
байгууллагын нэр: 

-Үнэлгээний 
үр дүн:  
...........................
................................

18. Оршин суугаа хаяг: 19. Эрүүл мэндийн байгууллагын хяналтад байдаг эсэх:  
(Тийм/ Үгүй)

-Тийм бол тухайн эрүүл мэндийн байгууллагын нэр, тавигдсан 
онош, хяналтын давтамж: 

20. ГСТ-ийн үр дүн: 
(1-5-ангид)

21. Хүүхдийн одоогийн 
бодит байдлын үнэлгээ 
 (хүүхэд юу мэдэж, юуг 
сайн хийж чадаж байгааг 
тодорхой шалгуураар 
үнэлж бодит байдлыг 
бичнэ. )

Өөртөө үйлчлэх 
энгийн чадвар (Бие 
даах байдал)

Хэл яриа, танин 
мэдэхүй, тоо 
тооллын чадвар

Нийгэмших чадвар

Бие бялдар, 
хөдөлгөөний чадвар 

22. Оролцогч талуудын урт 
болон богино хугацааны 
зорилт тодорхойлохын 
өмнөх санал хүсэлт

Сурагчийн хүсэл, 
зорилго: 

Эцэг эх/ асран 
х а м г а а л а г ч / - и й н 
хүсэл, зорилго: 

Дэмжлэгийн багийн 
хүсэл, зорилго: 

Тэмдэглэл хөтөлсөн багшийн нэр, гарын үсэг                                /............................./
Танилцсан эцэг,эх (асран хамгаалагч)-ийн нэр, гарын үсэг   /............................/

       Огноо: /                            /
Ай тус бүрт хамаарал бүхий чадварууд:

Өөртөө үйлчлэх 
энгийн чадварууд

Хооллолт, хувцаслалт, ариун цэврээ сахих байдал, сургуульдаа 
ирж очих, анги танхимаа олох, үйлчлүүлэх, нийтийн тээврээр 
үйлчлүүлэх, дэлгүүр явах, бусдад туслах гэх мэт

Хэл яриа, танин 
мэдэхүй, тоо 
тоолол

Өнгө, хэлбэр дүрс, тоо,тоолол, мөнгө ба хэмжигдэхүүн хэмжээ, 
үсэг, үг, өгүүлбэр, эх унших, бичих, ялгах, төстэй зүйлээр 
орлуулан тоглох

Нийгэмшил

Дуурайх, дохио зангаа ашиглан ярих, найз нөхөдтэйгөө тоглож 
буй байдал, тоглоомоор хамтран тоглох, дараалал хүлээх, 
хялбар дүрэм журам мөрдөх байдал, үүрэг, хариуцлага хүлээх 
чадвар, сэтгэл зүйн байдал

Хөдөлгөөн, бие 
бялдар

Биеийн хөдөлгөөнөө удирдах байдал, орон зайн баримжаа, 
алхах, гүйх, нүд гарын хөдөлгөөнөө удирдах, зурах, шүр хэлхэх, 
товч товчлох, үдээс үдэх, тайлах гэх мэт.

Алхам 2, 3 Урт хугацааны зорилго, богино хугацааны зорилт бичих 
заавар, аргачлал

Урт хугацааны зорилт: Нэг хичээлийн жилийн хугацаанд хүрч болох 
үр дүнг багш бичнэ. Өөрөөр хэлбэл, нэг хичээлийн жилийн туршид 
хичээллэсний дараа тухайн хүүхэд ямар чадвартай болсон байх вэ? 
гэдгийг зорилт болгоно. Хүснэгт 1-ийн бодит байдалд тулгуурлан нэг 
жилийн хугацаанд харж дэвшүүлнэ (Хүснэгт 2).

Хүснэгт 2          
Урт хугацааны зорилт        (Хичээлийн жил:                        )

Сурагчийн овог, нэр:  ..............................          Анги, бүлэг         Хүйс .........  Нас: .........

Хөгжлийн ай Урт хугацааны 
зорилт

Дэмжлэгийн орчин

Судлагдахуунаар 
дэмжлэг үзүүлэх

Хүүхдийн 
хөгжлийг 

дэмжих танхим 
(нөөц анги)

Хичээлээс 
гадуурх үйл 

ажиллагааны 
дэмжлэг

Өөртөө үйлчлэх 
энгийн чадвар 

(Бие даах 
байдал)

Урт хугацааны 
зорилтыг 
1 жилийн 
хугацаанд харж 
дэвшүүлнэ. 
Хүснэгт 1-ийн 
бодит байдалд 
тулгуурлахыг 
анхаараарай.

Тухайн ангид 
сургалтын 

төлөвлөгөөний 
дагуу орж 

буй хичээл, 
судлагдахууныг  

бичнэ. 

Хүүхдийн 
хөгжлийг 

дэмжих төвд 
шаардлагатай 

тусгай дэмжлэг 
үзүүлэх нэмэлт 
давтлага, засан 

сайжруулах 
дэмжлэгүүд

Сэтгэл заслын 
үйлчилгээ, 

ахуйн дадал 
чадваруудыг 

тусгайлан 
олгох хуваарьт 

сургалтууд
Сургуулиас 

гадуур эрүүл 
мэндийн 

нөхөн сэргээх 
үйлчилгээ

Сургууль, 
ангийн 

төлөвлөлт үйл 
ажиллагаанууд
Секц, дугуйлан, 

клуб
Сургуулийн 
зөвлөлийн 
ажлууд гэх 
мэт нэмэлт 
хөгжүүлэх 

сургалт үйл 
ажиллагаанууд
Төсөлт ажил
Гэр бүлийн 
хамт гэртээ 

хамтдаа 
хийх дасгал, 
даалгаварууд

Хэл яриа, танин 
мэдэхүй, тоо 

тооллын чадвар

Нийгэмших 
чадвар

Бие бялдар, 
хөдөлгөөний 

чадвар

*Шаардлагатай гэж үзсэн хөгжлийн айн зорилтыг дэвшүүлнэ. 
Тэмдэглэл хөтөлсөн багшийн нэр, гарын үсэг                                /............................./
Танилцсан эцэг, эх (асран хамгаалагч)-ийн нэр, гарын үсэг/...................../
        Огноо: /                   /
Богино хугацааны зорилт: Улирал бүрийн эцэст тухайн хүүхэд ямар 
чадвартай болсон байх вэ? гэдгийг багш бичнэ. Улирлын зорилтууд нь урт 
хугацааны зорилтыг хэрэгжүүлэхүйц байхаар тодорхойлогдсон байна. 
Хичээл зааж буй багш бүр урт хугацааны зорилтод чиглэсэн улирал 
тутмын богино хугацааны зорилтоо тодорхойлно. Тухайн судлагдахууны 
агуулгын хүрээг (мэдлэг ойлголт, чадвар, хандлага) хөнгөвчилж хүүхдийн 
цаашдын амьдралд ач холбогдолтой өдөр тутмын  чадваруудыг дадуулах, 
хичээлд идэвхтэй оролцуулах гэх зэрэг  замаар улирлын зорилтоо хангана 
гэсэн үг юм. Өөрөөр хэлбэл, тухайн хичээлийг заахдаа агуулга, арга зүйн 
тохируулгыг тухайн хүүхдийн онцлогт нь нийцүүлэн хэрэгжүүлэх бүрэн 
боломж багш бүрт байна (Хүснэгт 3).

Хүснэгт 3 

Богино хугацааны зорилт                    Хичээлийн нэр: ..................................

I улирал

II улирал

III улирал

Тухайн 
багшийн 
тэмдэглэл

Тэмдэглэл хөтөлсөн багшийн нэр, гарын үсэг                                /............................./
Танилцсан эцэг, эх (асран хамгаалагч)-ийн нэр, гарын үсэг/...................../

                       Огноо: /                   /
Алхам 4: Дэмжлэгийн орчин тус бүрийг төлөвлөн хэрэгжүүлэх нь 

Зураг 3.5. ГСТ-ийн дэмжлэгийн орчны хүрээ

1. Судлагдахууны төлөвлөлтийг хийхдээ дараах зүйлсийг анхаарна. 
Үүнд:

• Хичээл судлагдахууны төлөвлөлтийг багш нар хүснэгт 3-ын дагуу 
бичнэ. 

• Энэ нь өдөр тутмын хичээлийн төлөвлөлт биш.
• Богино хугацааны зорилтыг дэвшүүлэхдээ бодит байдалд 

тулгуурлан урт хугацааны зорилтод хүрэх алхам гэдгийг анхаарах 
хэрэгтэй. Урт хугацааны зорилтоос давсан байж болохгүй.

• Улирал тутамд богино хугацааны зорилтоо биелүүлбэл урт 
хугацааны зорилт биелнэ гэж тооцож төлөвлөнө.

• Хичээлийн агуулга хэсэгт тухайн сурагчийн богино хугацааны 
зорилтыг хэрэгжүүлэхийн тулд анги нийтийн сургалтад оролцох 
явцад тухайн сурагчийн өдөр тутмын амьдралд хэрэгцээтэй мэдлэг, 
чадварыг сонгон авч төлөвлөх хэрэгтэй. 

• Багшийн дэмжлэг хэсэгт сурагчийн мэдлэг, чадварын тухайн 
түвшинг яаж ахиулах ялгаатай арга зүй, тохирох хэрэглэгдэхүүн, 
хэрхэн туслах, ямар чадварт сургах, ямар дасгал даалгавар 
ажиллуулахаа төлөвлөнө.

• Эцэг эхийн дэмжлэг туслалцаа хэсэгт гэрийн орчинд бататгах, 
дасгал даалгаварыг багшийн заавраар хамтдаа гүйцэтгэх, заавар 
зөвлөмжийг тусгана. 

• Багшийн тэмдэглэл хэсэгт тухайн улирлын сургалтын явцад гарч 
буй ахиц, амжилтууд, ажиглалт, явцын үр дүнгийн болон бусад 
шаардлагатай тэмдэглэлийг баримтжуулж хөтөлнө.  Мөн цаашид 
юуг заах шаардлагатай болох, зорилтод оруулах өөрчлөлт байгаа 
бол бичиж тэмдэглэнэ. 

Хичээлийн явцад дэмжлэг үзүүлэхдээ анхаарах зүйлүүд:
• Хүүхдээ сайн ажиглаж ямар бэрхшээл тулгарч байгааг мэдрэх
• Хэрэв бэрхшээл тохиолдож байвал дэмжлэг үзүүлэх, эсвэл өөр 

арга зам байгааг бодох боломж гаргах, эрэлхийлэх
• Хүүхэд өчүүхэн ч гэсэн зөв үйл хийж байгааг мэдэрч, тухай бүрт 

нь урамшуулах, сурах судлах сонирхлыг төрүүлэх
• Нэмэлт зааварчилгаа нь ойлгомжтой, тодорхой байх
• Хүүхэд хүүхдэдээ туслах аргыг хэрэглэхдээ тэдний хамтын 

үйл ажиллагааг бүрдүүлэх (хүүхэд өөртөө итгэх итгэлтэй болж, 
өөрийгөө бусдаас ялгаатай гэж үзэхгүй, нөгөө талаас тэднийг 
өөрсдийн нэгэн адил хүүхэд гэдгийг ойлгодог)

• Багш хүүхдэд туслах явцад тэдгээрийн бусад чадвар, давуу 
талуудыг орхигдуулалгүйгээр цаашид илүү сайн хөгжүүлэхэд 
анхаарах

2. Хүүхдийн хөгжлийг дэмжих төв дээр засан сайжруулах үйл 
ажиллагааны дэмжлэгийг хэрэгжүүлэх арга зам

ГСТ-өөр хичээллэж буй сурагч нь сургуулийн амьдралын бүхий л үйл 
ажиллагааны явцад хэрэгцээт дэмжлэгийг авч хөгжиж байх ёстой. Тэгш 
хамруулан сургаж буй сургууль нь хүүхэд хөгжүүлэх төвдөө батлагдсан 
хуваарийн дагуу анги удирдсан багш, мэргэжлийн багш нар, сэтгэл зүйч, 
дэмжлэгийн багийнхан болон шаардлагатай тохиолдолд засалч, тусгай 
хэрэгцээт боловсролын багш,  сайн дурын ажилтан, оюутан ажиллуулах, 
тэдний зөвлөгөө дэмжлэг хамтын оролцоотойгоор   ганцаарчлан болон 
бүлгийн хэлбэрээс сонгох гэх мэтээр засан сайжруулах сургалтыг үр 
дүнтэй зохион байгуулах боломж нөхцөлийг бүрдүүлж  болно. 
“Нэмэлт сургалтыг ганцаарчилсан болон бүлгээр /2-5 хүүхэд/ хичээлийн 
бус цагаар зориулалтын анги, кабинетад зохион байгуулна” хэмээн 
БСШУСС-ын А/292 дугаар тушаалыг хэрэгжүүлэх зөвлөмжид бичсэн 
байна.
Хүүхэд хөгжүүлэх төвийн үйл ажиллагааг хүртээмжтэй байдлаар ашиглах, 
нэмэлт засан сайжруулах сургалт явуулахад зөв зохион байгуулалт чухал 
бөгөөд сургуулийн удирдлага нэгдсэн удирдлагаар хангаж, дэмжлэгийн 
багаараа суралцахуйг удирдан цаашид хэрхэн хөтлөх талаар зөвлөлдөж, 
хамтын оролцоотой үр дүнд хүрэх юм.
БСШУСС-ын 2019 оны 08 сарын 06- ний өдрийн “Сургалтын төлөвлөгөө 
шинэчлэн батлах тухай” А/491 дүгээр тушаалын 1, 2, 3 дугаар хавсралтаар 
бага, дунд, ахлах ангийн сургалтын төлөвлөгөөг батлан мөрдөж байна. 
Энэхүү шинэчилсэн сургалтын төлөвлөгөөнд “Багш зохицуулах цаг”-
ийг хичээлийн цагт оруулан баталсан бөгөөд тухайн цагт сурагчдын 
хоцрогдол арилгах, давтлага өгөх, дугуйлан хичээллүүлэх, суралцагч 
эцэг эхэд “Иргэний ёс зүйн боловсрол” хичээлээр зөвлөгөө өгнө хэмээн 
сурагчдын хэрэгцээ шаардлага, ялгаатай байдлыг харгалзан нэмэлт 
дэмжлэг үзүүлэхээр зохицуулалт хийсэн байна. 
Мөн БСШУСЯамны Ерөнхий Боловсролын Бодлогын Газраас 2019 оны 
08 сарын 06-ны өдөр гаргасан “Тушаал хэрэгжүүлэх тухай” (БСШУССын 
А/491 дүгээр тушаалыг) албан бичигт “Багш зохицуулах цаг нь багш 
нарын сургалтын төлөвлөгөөнд заасан суралцагчдын хоцрогдол арилгах, 
давтлага өгөх, дугуйлан хичээллүүлэхээс гадна, эцэг эхэд “Иргэний ёс зүйн 
боловсрол” хичээлээр болон ажил мэргэжлийн талаар зөвлөгөө өгөхөд 
зориулагдана. Ерөнхий боловсролын сургуулийн удирдлагууд багшийн 
хийсэн “Багш зохицуулах цагийн төлөвлөгөө”-г хэрэгжүүлэх нөхцөл 
боломжийг бүрдүүлж ажиллана. Тус цаг нь сургалтын төлөвлөгөөний 
нийт цагийн 4-6 хувийг эзлэх бөгөөд цаашид хувийг нэмэгдүүлэх бодлого 

баримтална” гэж чиглэл өгчээ.  

Дээрх тушаал, түүнийг хэрэгжүүлэх чиглэлийг баримтлан ГСТ-гөөр 
хичээллэж буй сурагчид засан сайжруулах дэмжлэг үзүүлэх нэмэлт 
цагийг “багш зохицуулах цаг” -аар төлөвлөн хэрэгжүүлж болох юм. 
Сурагчдын хөгжлийн онцлог, хоцрогдлоос хамаарч засан сайжруулах 
үйл ажиллагаа буюу нэмэлт дэмжлэг нь харилцан адилгүй бөгөөд өөр 
өөр арга зүй, үйл ажиллагаа шаардагдана. Хүүхэд хөгжлийн танхимд 
сургуулийн дотоод нөөц, хичээл сургалтын ээлж, багшийн давуу тал, 
цагийн нягтаршил, сурагчийн тоо, хэрэгцээ, онцлог зэргийг заах аргын 
нэгдэл, дэмжлэгийн багаар хамтран хэлэлцэх,  түүнд үндэслэн сургалтын 
менежер багш зохицуулах цагийг бүлгээр (групп) болон ганцаарчилсан 
хэлбэрээр хэрэгжүүлэх боломжит хуваарийг гаргаж мөрдөж болно. 
Өөрөөр хэлбэл, засан сайжруулах дэмжлэгийн орчин нь хүүхэд хөгжлийн 
төв байх бөгөөд багш зохицуулах цагаар боловсролын тусгай хэрэгцээ 
шаардлагатай ГСТ-өөр хичээллэж буй сурагчид засан сайжруулах нэмэлт 
дэмжлэг үзүүлж болно.

Алхам 5: ГСТ-ий явцын ба эцсийн үнэлгээ, хөтөлбөрийн үнэлгээ 

ГСТ-ий явцын ба эцсийн үнэлгээг хийхдээ 
ахицаар үнэлэх зарчмыг баримтална.

Явцын үнэлгээ нь тухайн сурагчийн 
хөгжүүлэх урт болон богино хугацааны 

зорилтуудын биелэлтийн явцыг хянах, сурагчийн одоогийн түвшинг 
дэвшүүлсэн зорилттой нь харьцуулан үнэлэх, өөр ямар дэмжлэг арга 
зүй шаардлагатай байгааг олж илрүүлэхэд чиглэгдэнэ. Сурагчийн сурах 
үйл явцыг дэмжих зорилготойгоор хичээл сургалт болон хичээлээс 
гадуурх олон талт үйл ажиллагааны явцад тогтмол хийгддэг үнэлгээний 
хэлбэр юм. Ажиглалт, ярилцлага, асуулт, хэлэлцүүлэг, бүтээл, баримтад 
тулгуурлан дүн шинжилгээ хийх гэх мэт олон хэлбэрээр явцыг үнэлж 
болно.

Явцын үнэлгээнд тулгуурлан сурагчийн ахиц, хөгжлийг жилийн эцэст 
үнэлэн тодорхойлно. Багшаас хүүхдийн сонирхол, суралцах чадавх, 
эрэлт хэрэгцээ, суралцах хурд, тоглох дуртай тоглоом зэргийг зөвхөн 
хүүхдийн суралцаж буй үйл явц болон хөгжлийг системтэй ажиглаж 
өдөр тутмын янз бүрийн нөхцөл байдал (чөлөөт тоглоом, сургалтын 
үйл ажиллагаа, хичээлээс гадуурх үйл ажиллагаа, ганцаараа болон 
бусадтай хамтран үйл хийх гэх мэт) -д явцын үнэлгээ тогтмол хийнэ. 
Өөрөөр хэлбэл, багш хүүхэдтэй ажиллахдаа, өдрийн турш хэдий чинээ 
мэдрэмжтэй, гярхай байна, төдий чинээ хүүхэд бүрийг сайн таньж мэдэж, 



СУРГАЛТЫН ҮЙЛ АЖИЛЛАГААГ ДЭМЖИХ ХӨТӨЛБӨРИЙН ТОХИРГОО,  
СУРАЛЦАХУЙН ТҮГЭЭМЭЛ ЗАГВАР БА ГАНЦААРЧИЛСАН СУРГАЛТЫН ТӨЛӨВЛӨГӨӨ

137

бодитой оношилно. Дээрх үнэлгээний хэлбэрүүд нь багшид хүүхдийн 
тухай мэдээллийг бүрэн өгөх бөгөөд явцын үнэлгээнүүдэд товч дүгнэлт 
бичиж, урт хугацааны зорилтын хүрсэн түвшинг үнэлэх (тодорхойлох), 
цаашид анхаарч, хэрэгжүүлэх зүйлээ төлөвлөхөд дэмжлэг болно. 
Дэмжлэгийн багийн уулзалтын үед жилийн эцсийн үнэлгээг хэлэлцэнэ. 
Богино хугацааны зорилт, арга зүйн төлөвлөлтийг хичээлийн жилийн 
судлагдахууны хүрээнд улирал тутамд төлөвлөнө. Өөрөөр хэлбэл, энэ 
хүснэгтийг хичээлийн жилд 4 удаа төлөвлөнө.

Хөтөлбөрийн үнэлгээ гэдэгт тухайн ГСТ-ий орц (урт болон богино 
хугацааны зорилтыг дэвшүүлсэн байдал), хэрэгжүүлэх үйл явц (дэмжлэг 
арга зүй, тохирох хэрэглэгдэхүүн, багийн хамтын ажиллагаа, сурагчийн 
оролцоо), гарсан үр дүн (урт болон богино хугацааны зорилтын биелэлт)-д 
нь анализ хийх, үнэлэх, дүгнэх үйл ажиллагаа гэж ойлгож болно. Энэхүү 
үнэлгээг дэмжлэгийн багийнхан хийх бөгөөд ГСТ-г цаашид тасралтгүй 
сайжруулахад чиглэгдэнэ.

Жилийн эцсийн үнэлгээг тэмдэглэх хэсэг

Хүснэгт 4. Жилийн эцсийн үнэлгээг тэмдэглэх хэсэг

Урт хугацааны 
зорилт

Дүгнэлт

Сурагчийн үнэлгээ (ахиц 
амжилт)

Сайжруулах чиглэл, 
зөвлөмж

Жилийн эцэст 
хүүхдийн хүрэх 
үр дүнг бичнэ. 

(Хичээлийн 
жилийн эхэнд 
дэвшүүлсэн 

урт хугацааны 
зорилтыг бичсэн 

байна).

Жилийн буюу урт хугацааны 
зорилтын биелэлтийн 

байдлыг үнэлж, сурагчид 
гарсан эерэг өөрчлөлт, 

ололт амжилт, ахицыг тус 
тус бичнэ (Ахиц амжилт үр 
дүнгийн судалгаа, ахицыг 
харуулсан бодит жишээ, 

бичлэг, сурагчийн бүтээл, 
багшийн тэмдэглэл гэх мэт 

баримтад үндэслэсэн байхад 
анхаарах).

Жилийн зорилго нь 
биелэгдсэн эсэх, хүүхдийн 

суралцах чадвар, 
чадамжид нийцсэн эсэх, 
багшийн дэмжлэг арга 

зүйг цаашид хэрхэн 
сайжруулж болох санал, 
дараагийн жилд ГСТ-өөр 
хичээллэх эсэх, хичээллэх 
тохиолдолд ирэх жилийн 

зорилго, зорилтыг 
дэвшүүлж, дэмжлэгийн 

орчинг тодорхойлно. 

Жилийн эцсийн үнэлгээг анги удирдсан багш нэгтгэж дэмжлэгийн 
багаараа хэлэлцэнэ.

ГСТ-ий хэрэгжилтийн явцад анхаарах зүйлс

• Зорилго, зорилтыг эерэг үг , өгүүлбэрээр бичих
• Ямар зүйлийг чаддаг болохыг дэлгэрэнгүй тодорхой бичих
• Боловсролын тусгай хэрэгцээ, сурагчийн давуу ба сул талыг 

харгалзан үзсэн байх
• Тухайн хүүхдэд ахиц гарах бүрт урамшуулан дэмжих олон талт 

аргыг хэрэглэн итгэл төрүүлдэг байх
• Сурагчийн эзэмших мэдлэг, чадварыг амьдралд хэрэглээ болгон 

дадуулах, хэвшүүлэхийн тулд гэрийн нөхцөлд хэрхэн дэмжихийг 
тусган хамтран ажиллах

• Сурагчийн хүрч болох түвшинг хэт ахиулан тавихгүй байх
• Багийн оролцоог хангаж, тогтмол хамтран ажиллах
• Улирал бүрийн эцэст сурагчийн хөгжлийн ахицыг үнэлэн ГСТ-д 

өөрчлөлт оруулах эсэхийг нягталж байх
• Ажиглалтын тэмдэглэлийг хөтлөх, цаашид анхаарах бусад 

зүйлсийг тэмдэглэх
• Гарааны үнэлгээтэй нь харьцуулан ахицад үнэлгээ хийхдээ 

үнэлгээний олон хэлбэрийг бүтээлчээр хэрэглэх
• Эцэг эх, асран хамгаалагчидтай нягт холбоотой ажиллаж гэрийн 

нөхцөл дэх сурагчийн байдлыг үнэлгээ өгөхдөө харгалздаг байх
• Өмнөх улирлын зорилтын үргэлжлэл болгож үнэлгээнд суурилан 

дараагийн богино хугацааны зорилтоо шатлан тодорхойлох 
бөгөөд урт хугацааны зорилгод хүрэх дараагийн нэг алхам гэдгийг 
анхаарах

• Олон ялгаатай сурагчидтай ажиллахын тулд багшаас сурагч 
төвтэй сургалтын хөтөлбөрийг төлөвлөн хэрэгжүүлж ГСТ-г 
шаардлагатай сурагчид зориулан боловсруулж хэрэгжүүлнэ гэсэн 
тодорхой ойлголттой болно.

• Зэрэгцүүлэн тэмдэглэл хөтлөх арга: Шинэ мэдээллээс олж харсан 
санаа буюу цаашид хэрэгжүүлэх санаагаа бүтээлчээр өөртөө 
ойлгомжтой байдлаар тэмдэглэнэ.

ГСТ-тэй уялдаа бүхий хичээлийн хөтөлбөр боловсруулах зөвлөмж

• Хөтөлбөрийг төлөвлөхдөө боловсролын тусгай хэрэгцээ 
шаардлагатай  хүүхдийг онцгойлон ялгаж бусдаас өөр зүйл 
хийлгэхэд анхаарах хэрэггүй бөгөөд бидний хэвийн гэх сурагчид 
ч чадварын хувьд харилцан адилгүй  байдгийг бодолцох

• Хичээлийн явцад өгөхөөр бэлтгэсэн нэмэлт зааварчилгаа нь 

ойлгомжтой, товч тодорхой, энгийн (амьдралтай холбосон) байх 
• Ярьж буй зүйлээ бодитоор мэдрэх (харах, сонсох, барих гэх мэт) 

зүйлтэй хослуулах
• Хүүхэд бүрийн хэрэгцээнд нийцүүлж, хүүхэд бүрийг оролцох 

боломжийг олгож, сургалтдаа оролцооны аргуудыг хослуулан 
уян хатнаар зохион байгуулахаар төлөвлөж хэвшсэнээр багшийн 
чадвар улам дээшилж байдаг. 

ГСТ-ий уулзалтын үйл ажиллагааны зөвлөмж

Сурагчийн бодит байдлын үнэлгээний шалгуур үзүүлэлт нь магадгүй 
одоогийн бодит байдлыг дүгнэх хангалттай сайн хэрэгсэл болж чадахгүй. 
Уулзалтад эцэг эх, сурагч, багш нарын оролцоог маш сайн хангах нь 
хамгийн чухал. 

ГСТ-ий уулзалтыг сурагчийн АУБ, эсвэл сургуулийн дэмжлэгийн багийн 
аль нэг гишүүн ерөнхийд нь удирдан явуулна. 

Оролцогч бүр өөрийн бодол санаагаа илэрхийлэх цаг гаргах, цаашдын 
үйл ажиллагаанд үр дүнтэй арга хэмжээг тусгуулах эрхтэй. Мөн аливаа 
ойлгомжгүй зүйлийг чөлөөтэй асуух,

ГСТ-ий аль ч хэсэгт санаа нийлэхгүй зүйл гарвал түүнийгээ чөлөөтэй 
илэрхийлэх боломжийг эцэг эхэд олгох. Гэхдээ гол асуудлын талаар 
баттай байр суурьтай хэдий ч цөөнхий үзэл, байр суурьт хүндэтгэлтэй уян 
хатан хандаж ойлголцох (зарим нэг эцэг эхчүүдийн зүгээс хүүхдийнхээ 
тусгай хэрэгцээний талаар мэдлэг ойлголт дутуу байдлаас үүдэн бусад 
хүүхэдтэй жиших, харьцуулах гэх мэтээр үл ойлголцол ажиглагддаг).

ГСТ  эцэг эхчүүдийн санаанд нийцэхгүй байгаа бол үзэл бодлоо 
илэрхийлэх эрх үүрэгтэй гэдгийг нь ойлгуулах хэрэгтэй. 

ГСТ нь тухайн сурагчийн боломж бололцоо, чадвар, сурах эрэлт хэрэгцээ 
зэрэгт тулгуурлах хэрэгтэй бөгөөд харин хүүхдийн бэрхшээлийн “онош”-
ийг цохон тэмдэглэх шаардлагагүй. 

Уулзалтын үеэр эцэг эхийн зүгээс багш нар сайн ажилласан тухай 
баримттай дүгнэн хэлж байвал багш нартаа урам өгч магтан сайшаах, 
бусад багш нартаа туршлагаасаа хуваалцах цагийг гаргах хэрэгтэй. Багш 
нар бие биеэсээ суралцаж хөгжих болно. 

Багш нар сурагчийн хөгжлийг дэмжихийн тулд янз бүрийн арга барилыг 
туршиж үзэх тохиолдол гарч болох бөгөөд үүнийг нь дэмжих хэрэгтэй. 
ГСТ-тэй танилцах хугацааг эцэг эхэд хангалттай гаргах хэрэгтэй.

ДАДЛАГА АЖИЛ 3.3.1 

ГАНЦААРЧИЛСАН СУРГАЛТЫН ТӨЛӨВЛӨГӨӨ

Зорилго: ГСТ-өөр хичээллэх сурагчийн кейс дээр  ажиллах. Тухайн 
сурагчиийн бодит байдлын мэдээллийг ашиглан урт хугацааны зорилгыг 
дэвшүүлэх,  судлагдахууны хүрээнд дэмжлэг үзүүлэх  төлөвлөлтийг 
Хүснэгт  3-ын загвараар боловсруулах замаар  ГСТ боловсруулах 
аргачлалд суралцах

Заавар: 

Алхам 1. Сурагчийн кейстэй танилцаж бодит байдлын мэдээллийг  
(хүснэгт-1) ашиглан урт хугацааны зорилтыг дэвшүүлнэ үү (Хүснэгт 2 
дээр ажиллах).
Алхам 2. Дэвшүүлсэн урт хугацааны зорилгын хүрээнд судлагдахуунаар 
дэмжлэг үзүүлэх төлөвлөлт боловсруулна уу (Хүснэгт 3 дээр ажиллах).
Алхам 3. ГСТ боловсруулах явцын мэдээллээ хуваалцах, хэлэлцүүлэг, 
дүгнэлт хийх. 
Сурагчийн кейс: Сурагч Б 13 настай. ЕБС-ийн 7 дугаар ангид оюун 
ухааны бэрхшээлтэй сурагч элсэн орсон. Тухайн сурагчийн бодит байдал 
нь: 

Сурагчийн бодит байдал                                       Хүснэгт 1

ГСТ-д 
хамрагдах 

үеийн хөгжлийн 
түвшингийн 
бодит байдал

Өөртөө үйлчлэх 
энгийн чадварууд

Даалгавраа хийж дуусаад хэрэглэсэн зүйлээ хураадаг. 
Бүх хичээлийн дэвтрээ цүнхэлж ирдэг.  Хоолоо 
цэвэрхэн иддэг. Хувцасаа цэвэрхэн өмсдөг. Өглөө 
оройд шүдээ тогтмол угаадаг.

Хэл яриа, танин 
мэдэхүй, тоо 

тоолол

1 сая хүртэлх тоог зөв уншиж, цээжээр бичихдээ 
алддаг. 1 сая хүртэлх тоог жишиж, олон оронтой 
тооны нэмэх хасах үйлдэл гүйцэтгэж чаддаг ч давхар 
орон шилжүүлэн хасах үйлдэл гүйцэтгэхдээ хааяа 
алдаатай гүйцэтгэнэ. Тооны машин ашиглан боддог. 
Илэрхийлэл бодох дүрмээ мэддэг. Илэрхийлэл бодно. 
Өгүүлбэртэй бодлого бодохдоо сул. Бүх мөнгөний 
нэгжээ мэддэг. Алгебр: Хялбар тэгшитгэл бодно 
(өмнөх бодлоготой нь адилхан бодлогын өгөгдлийг 
нь өөрчилж өгөхөд бодно). Хэмжигдэхүүн, геометр: 
Хугацаа, хүнд, уртыг хэмжих нэгжүүдийг ялган 
танина. Нэр шилжүүлэхдээ алдаатай гүйцэтгэдэг. 
Геометрийн дүрсүүдийг нэрлэнэ. Тэгш өнцөгт, 
квадрат дүрсээ ялган таньж, периметр, талбайг олдог. 
Магадлал, статистик: Хялбар тоон болон дүрсэн 
дарааллын дараагийн гишүүнийг олж, үргэлжлүүлэн 
зохионо. Хүснэгт, диаграмм ялгана.

ГСТ-д 
хамрагдах 

үеийн хөгжлийн 
түвшингийн 
бодит байдал

Ярих, ойлгох: Бусдад өөрийн энгийн хэрэгцээг 
ойлгуулж чадна. Бусдыг ойлгож харилцах чадвар 
удаан. Унших: 2 ба түүнээс дээш үетэй үгийг уншиж 
чадна. Бичих : Нэг ба 2 үетэй үгийг цээжээр бичих 
боловч урт хос эгшиг ялгахгүй, ойролцоо дуудлагатай 
авиаг сольж бичдэг.

Нийгэмшихүй

Ангидаа найз нөхөдтэйгээ хааяа ярилцдаг боловч 
олон хүн харахаараа дуугарахгүй ичдэг. Бүрэг 
ичимхий, хүн харахаараа шууд цаашаа явдаг.
Ангийн болон сургуулийн төлөвлөгөөт ажлуудад 
ирдэг.
Сайн байна уу? Баярлалаа, уучлаарай гэх мэт үгээр 
мэндэлж чаддаг.

Бие бялдар, 
хөдөлгөөн

Бусдыг даган дуурайж дасгал хөдөлгөөнийг 
гүйцэтгэдэг. Хөдөлгөөн удаан. Багшийн дэмжлэгтэй 
32 тоот дасгал гүйцэтгэдэг.
Гарын сарвууны хөдөлгөөн сул. Том бичлэгээр эмх 
цэгцгүй бичдэг.

Алхам 1. Тухайн сурагчийн урт хугацааны зорилтыг бодит байдлын 
мэдээллийг ашиглан дэвшүүлнэ үү. 

Хүснэгт 2. Урт хугацааны зорилт 

Хөгжлийн ай Урт хугацааны 
зорилт

Дэмжлэгийн орчин

Хичээлийн 
бус цагийн 

үйл 
ажиллагааны 

дэмжлэг

Засан 
сайжруулах 

үйл 
ажиллагааны 

дэмжлэг

Судлагдахууны 
хүрээнд 
үзүүлэх 
дэмжлэг

Өөртөө 
үйлчлэх 
чадвар

Хэл яриа, 
танин 

мэдэхүй, тоо 
тоолол

Нийгэмшихүй

Бие бялдар, 
хөдөлгөөн

   

Алхам 2. Дэвшүүлсэн урт хугацааны зорилгын хүрээнд судлагдахуунаар 
дэмжлэг үзүүлэх төлөвлөлт боловсруулна уу.

Хүснэгт 3. Богино хугацааны зорилт    Хичээлийн нэр: ..............................
                     

Урт 
хугацааны 

зорилт 
буюу 

жилийн 
зорилт

Ул
ир

ал

Бо
ги

но
 

ху
га

ца
ан

ы
 

зо
ри

лт

Х
ич

ээ
ли

йн
 

аг
уу

лг
а

Ба
гш

ий
н 

дэ
мж

лэ
г 

ар
га

 
зү

й

Э
цэ

г 
эх

ий
н 

дэ
мж

лэ
г 

ту
сл

ал
ца

а

Ба
гш

ий
н 

нэ
р

I улирал

II улирал

III улирал

Тухайн 
багшийн 
тэмдэглэл

Тэмдэглэл хөтөлсөн багшийн нэр, гарын үсэг                                /............................./
Танилцсан эцэг/эх асран хамгаалагч/-ийн нэр, гарын үсэг                        /......................../

             Огноо: /                            /      

ГАНЦААРЧИЛСАН СУРГАЛТЫН ТӨЛӨВЛӨГӨӨНИЙ ЖИШЭЭ: 

Сурагч Т. 2009 онд төрсөн. 12 настай. Хүйс: эрэгтэй. - F71 буюу оюун 
ухааны хөгжлийн бэрхшээлийн хүндэвтэр хэлбэрийн оноштой сурагч 
юм. Сурагч Т-ийн ГСТ-ий жишээг танилцуулъя. Тухайн сурагчийн 
бодит байдлыг үнэлэхдээ “Оюун ухааны бэрхшээлтэй хүүхдийг дэмжих, 
нийгэмд дасан зохицох чадваруудын шалгуур үзүүлэлт”-ээр сургуулийн 
дэмжлэгийн багаар үнэлж гаргасан. /Оюун ухааны бэрхшээлтэй хүүхдийг 
дэмжих, нийгэмд дасан зохицох чадваруудыг хөгжүүлэх шалгуур 
үзүүлэлт” (M John Hughes, 1981).

I. БОДИТ БАЙДЛЫН ҮНЭЛГЭЭ: ГСТ-ний хэрэгжилтийн өмнөх 
үнэлгээ

1. Хооллох дадал

№ Чадвар дадал ГСТ эхлэхийн өмнө Жилийн эцэс
Үзүүлэлтүүд ДМИШ ДБЗШ ДШ ДМИШ ДБЗШ ДШ

1 Бие даан өөрөө 
хооллож чадах эсэх 1

2

Аягатай шингэнийг 
нэг гартаа бариад 
асгалгүй ууж чаддаг 
эсэх

1

3
Шингэн зүйлийг 
өөрөө бие даан ууж 
чадах эсэх

1

4

Тусламж 
шаардахгүйгээр бие 
даан хооллож чадах 
эсэх

1

5 Шингэн зүйлийг 
юүлж чадах эсэх 1

6 Хоолоо идэхдээ зөв 
суудаг эсэх 1

7
Өөртөө хоол 
дамжуулж өгөхийг 
хүсдэг эсэх

1

8
Зөв хэмжээгээр 
хоолоо ам руугаа 
хийдэг эсэх

1

9

Хэн нэгнээр 
шаардуулахгүйгээр 
хооллохын өмнө 
гараа угааж 
заншсан эсэх

1

10
Хоолны дараа амаа 
арчиж, гараа угааж 
заншсан эсэх

1

Дэмжлэг маш их шаардлагатай 2, дэмжлэг бага зэрэг шаардлагатай 4, 
дэмжлэг шаардлагагүй 4 үзүүлэлт  

2. Хөдөлгөөн

№
Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ

1

Шатаар өгсөхдөө 
гишгүүр тус бүр рүү 
хөлөө ээлжлэн шууд 
алхаж чадах эсэх  1

2

Шатаар буухдаа 
гишгүүр тус бүр 
дээр хөлөө ээлжлэн 
шууд алхаж чадах 
эсэх  1

3
Ямар нэгэн тоглоомон 
тээврийн хэрэгслээр 
тоглож чадах эсэх  1

4

Шатаар өгсөхдөө 
гишгүүр тус бүр рүү 
нэг нэг хөлөө зөөн 
дэмжлэггүйгээр дээш 
гарч чадах эсэх

 

1

5

Шат руу буухдаа 
гишгүүр тус бүр рүү 
нэг нэг хөлөө зөөн 
дэмжлэггүйгээр бууж 
чадах эсэх

 

1

6

Хөршүүд рүүгээ болон 
ойролцоох газар руу 
бие даан явж чадах 
эсэх

 1

7

Гэрээс гарч тоглохдоо 
байнгын хяналт 
шаарддаггүй, хэсэг 
хугацаанд хараа 
хяналтгүй байх 
чадвартай эсэх 

 1

8

Ийш тийш 
явахдаа байнгын 
хяналтгүйгээр явж 
чадах эсэх 

 1

9

Машин замаар 
г а р а х г ү й г э э р , 
хөршүүд рүүгээ хараа 
хяналтгүйгээр явж 
чадах эсэх

 1

10
Машин замаар гарч, 
хараа хяналтгүйгээр 
явж чадах эсэх

 1

11

Идэх  болон  уух  
зүйлтэй аягаа бариад 
асгалгүйгээр өрөөн 
дотор нааш цааш явж 
чадах эсэх

 1

12
Автобус болон вагонд 
хүндрэлгүйгээр бууж 
сууж чаддаг эсэх

 1

13

Замын хөдөлгөөний 
дохионы утга учрыг 
мэддэг байх (дуут 
дохио хүний өгч буй 
зааврыг)

 1

Дэмжлэг маш их шаардлагатай - байхгүй, дэмжлэг бага зэрэг шаардлагатай 
8, дэмжлэг шаардлагагүй 5 үзүүлэлт. 

3. Бие засах ба угаах үйлдэл
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Бие даан бие засч 

чаддаг эсэх 1

2 Бусдын 
дэмжлэгтэйгээр бие 
засч чаддаг эсэх

1

3 Бие засахаа шууд 
хэлдэг 1

4 Бие засахаа ямар 
нэгэн байдлаар 
илэрхийлдэг

1

5 Өөртөө анхаарал 
тавьдаг буюу бие 
зассаны дараа 
өөрийгөө арчиж 
цэвэрлэж чадах эсэх

1

6 Шаардлага 
хангахуйц хэмжээнд 
гараа угааж 
цэвэрлэж чадах эсэх

1

7 Нүүрээ ямар нэг 
байдлаар угааж 
чадах эсэх

1

8 Хараа хяналт 
шаардалгүй өөрөө 
биеэ угааж чадах 
эсэх

1

9 Усанд орохдоо 
шаардлагатай 
зүйлсийг өөрөө 
бэлдэж чадах эсэх

1

10 Шаардлага 
хангахуйц хэмжээнд 
үсээ угааж чадах 
эсэх

1

11 Хэн нэгнээр 
шаардуулахгүйгээр 
нүүр гараа цэвэр 
байлгадаг эсэх

1

12 Хувцас нь бохирдсон 
үед хувцсаа сольж 
өмсдөг эсэх

1

ДМИШ-7, ДБЗШ-3, ДШ-2

4. Хувцаслалт 
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Хувцсаа өөрөө бие 

даан өмсч чаддаг 
эсэх

 1  

2 Энгийн хувцасны 
төрлүүдээ өөрөө 
өмсөж, тайлж 
чаддаг эсэх Жишээ 
нь: малгай, ороолт 
бээлий тайлж 
чаддаг эсэх 

 1  

3 Хүссэн үедээ 
гутлын үдээсээ 
үдэх тайлах, 
хүрэмний 
цахилгаанаа 
буулгах, цамцны 
товчоо товчлох 

 1  

4 Орой унтахдаа 
бага зэргийн 
тусламжтайгаар 
тайлдаг. 

 1  

5 Өглөө босоод 
бага зэргийн 
тусламжтайгаар 
өмсдөг. 

 1  

6 Ихэнх энгийн 
хувцаснуудаа өөрөө 
өмсөж чаддаг 
эсэх 

 1  

7 Цэвэрхэн, аятайхан 
хувцаслаж чаддаг 
эсэх

 1  

8 Хувцсаа 
цэвэр  цэмцгэр 
өмсдөг, хувцсаа 
бохирдохоос 
сэргийлдэг. 

 1  

9 Өмсөөгүй 
хувцаснуудаа эмх 
цэгцтэй, эвхэж 
тавьдаг эсэх 

 1  

10 Гутлаа үдэх  1  
11 Товчлох  1  

ДБЗШ-11

5. Харилцаа- хэл яриа 
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Хэн нэгний өгсөн 

зааврыг биелүүлдэг 
эсэх

 1

2 Юмсын байршил 
заасан үгсийн /
дээр, доор, дотор, 
ард, өмнө, эгц доор, 
доош гэх мэт, утгыг 
ойлгодог эсэх  

 1

3 Дадал туршлагаа 
уялдаа холбоотой 
ашиглаж чаддаг 
эсэх 

 1

4 Олон тоо болон 
өнгөрсөн цагийг 
илэрхийлсэн 
үгс орсон 
өгүүлбэрүүдийг 
хэрэглэж чаддаг эсэх

 1

5 Энгийн асуултуудыг 
ойлгож, ухаалаг 
хариултыг өгдөг 
эсэх 

 1

6 Энгийн үгсийг 
тодорхойлон ярих 
чадвартай эсэх

 1

7 "Яагаад гэвэл", 
"гэвч" гэх 
мэт үгс орсон 
өгүүлбэрүүдийг 
хэрэглэж чаддаг 
эсэх 

 1

8 "Гурвалсан 
дараалал" бүхий 
үйлийн утгыг 
илэрхийлж чадах 
эсэх, Жишээлбэл: 
"үүнийг тавь" 
"тэгээд ..." , " дараа 
нь ..." гэх мэт

 1

9 Зүг чигийг ойлгодог 
эсэх, Жишээлбэл: 
зүүн дээд, баруун 
доод гэх мэт

 1

10 Богино эхийг 
хүндрэлгүйгээр 
давтан ярьж чадах 
эсэх

 1

11 Нэр болон хаягийг 
асуухад хэлж чаддаг 
эсэх

 1

12 Нас болон төрсөн 
өдрөө хэлж чаддаг 
эсэх

1

13 Юмсын тоо хэмжээг 
заасан үгсийг 
ойлгодог эсэх

1

 ДМИШ-0, ДБЗШ-12, ДШ-1

6. Юмсын ялгаатай талууд 
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Эрэгтэй хүн, эмэгтэй 

хүн, хөвгүүн, охин 
гэх мэт хүйсийн 
ялгааг мэддэг 
эсэх  1

2 Өнгийг харьцуулан 
ялгаж чаддаг 
эсэх  1

3 Урт богино, том 
жижиг, зузаан нимгэн 
зүйлсийг ялгааг 
мэддэг эсэх  1

4 Дөрөв болон түүнээс 
дээш өнгийг алдаа 
гаргахгүй ялган 
нэрлэж чадах 
эсэх  1

5 Өглөө, өдөр, орой 
зэрэг цаг хугацааны 
эргэлтийг зөв мэдэрч 
чаддаг эсэх 1

6 Юмсын баруун зүүн 
тал болон, өөрийн 
баруун гар, зүүн чих 
зэргийг зөв зааж 
чаддаг эсэх 1

7 Долоо хоногийн 
гарагийн нэрсийг 
нэрлэж чаддаг ба 
зарим гарагийн 
бичвэрийг мэддэг 
эсэх 1

8 Минут, цаг, өдөр, 7 
хоног гэх мэт цаг 
хугацааны нэгжийн 
ялгааг ойлгодог эсэх 1

9 Хүнд хөнгөн, өндөр 
нам, дээр доор, асаах 
унтраах, дүүрэн 
хоосон зэрэг үгсийн 
ялгааг ойлгодог 
эсэх  1

10 Юмсын хэмжээг 
харьцуулан том, 
дунд зэрэг, жижиг 
зүйлсийн ялгааг 
мэддэг эсэх 1

11 Өнгөний нарийн 
ялгааг мэдэрдэг, 
цайвар бараан, 
тод өнгөлөг зэрэг 
тэмдэг нэрийн утгыг 
ойлгодог эсэх  1

12 Баруун зүүн 
командын дагуу 
чиглэлээ өөрчлөх 
чадвартай эсэх 1

ДМИШ-1, ДБЗШ-7, ДШ-4

7. Тоо тоолол ба мөнгөтэй харьцах 
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Нэг ба олон зүйлийн 

ялгааг мэддэг эсэх  1

2 Хоёр ба олон зүйлийн 
ялгааг ойлгодог эсэх   1

3 10 ш юмыг бодитоор 
тоолж чадах эсэх   1

4 4 хүртэлх тооны утгыг 
ойлгодог, хасах үйлдэл 
хийж чадах эсэх  

 1

5 Бодит юмсыг жижгээс 
том руу гэсэн дэс 
дарааллаар тавьж 
чадах эсэх  

 1

6 Хорь болон түүнээс 
дээш бодит зүйлсийг 
тоолж чаддаг эсэх  

 1

7 13 болон түүнээс дээш 
тооны утгыг ойлгодог, 
хасах үйлдэл хийж 
чадах эсэх  

 1

8 100 хүртэлх тооны 
мөнгөн дэвсгэртийг 
тоолж чадах эсэх  1  

9 500 хүртэлх мөнгөн 
дэвсгэртийн нэгжийг 
мэддэг эсэх 1  

10 500 хүртэлх мөнгөн 
дэвсгэртийн аль нь 
алинаасаа их бага 
болохыг түвэггүйгээр 
хэлж чадах  эсэх 1  

11 100 төгрөгтэй тэнцэх 
хэмжээний мөнгийг 
өгч / авах (хариулт) 
чадах эсэх  1  

12 500-тай тэнцэх 
хэмжээний мөнгийг 
өгч / авах (хариулт) 
чадах эсэх   1  

13 40 хүртэлх тооны 
бодит зүйлсийг тоолж 
чадах эсэх  1  

14 Дахин давтаж 
т о о л о х г ү й г э э р 
нэрлэсэн тооны өмнөх 
болон дараах тоог 
зөв хэлж чадах эсэх. 
Жишээлбэл: 8-ын 
дараа 9, 10-ын өмнө 9 
байдаг гэх мэт.   1  

15 70 болон түүнээс дээш 
тооны зүйлсийг зөв 
тоолж чадах эсэх  1  

16 Аравтын орныг 
ашиглан 60 хүртэл 
цээжээрээ тоолж чадах 
эсэх, Жишээлбэл: 10, 
20, 30., гэх мэт   1

17 100-ын дотор тоотой 
холбон өгсөн зааврыг 
биелүүлдэг эсэх, 
жишээлбэл: Номын 
39-р хуудсыг гаргаарай 
гэх мэт.  1  

18 5-ын хүрдээр 40 
хүртэлх тоог цээжээр 
нэрлэж чадах эсэх 1  

19 Төрөл бүрийн мөнгөн 
дэвсгэртээс сонгон 
авч 1000 төгрөгийг 
бүрдүүлж чадах эсэх  1  

20 Төрөл бүрийн мөнгөн 
дэвсгэртээс сонгон 
авч 5000 төгрөгийг 
бүрдүүлж чадах эсэх  1  

ДМИШ- 5, ДБЗШ-7, ДШ-8

8. Цаг хугацаа ба хэмжээсийн тухай 

№ Чадвар дадал ГСТ эхлэхийн өмнө Жилийн эцэс
Үзүүлэлтүүд ДМИШ ДБЗШ ДШ ДМИШ ДБЗШ ДШ

1 7 хоногт хэдэн өдөр 
байдгийг мэдэх  эсэх 1

2 7 хоногийн гарагуудыг 
дарааллаар нь нэрлэж 
чадах эсэх 1

3 Маргааш ямар гараг 
болохыг нэрлэж 
чадах эсэх 1

4 Өнөөдөр ямар гараг 
болох, хэдэн оны 
хэдэн сарын хэдний 
өдөр болохыг хэлж 
чадах эсэх 1

5 Хагас цаг болон 
15 минут зэрэг цаг 
хугацааны нэгжийг 
ойлгодог эсэх 1

6 Шингэний хэмжээс 
болох 1 литр, 1.5 
литр, 1 аяга болон 
хагас аяга зэргийг 
ойлгон хэрэглэж 
чаддаг эсэх 1

7 Загвар цаг дээр 
ажиллан одоо хэдэн 
цаг болж байгааг зөв 
илэрхийлж чаддаг 
эсэх 1

8 Төрөл бүрийн хэмжээ 
боодолтой зүйлсийн 
жинг хэлж чадах эсэх 1

ДМИШ-1, ДБЗШ-3, ДШ-3.

9. Унших ба бичих

№ Чадвар дадал ГСТ эхлэхийн өмнө Жилийн эцэс
Үзүүлэлтүүд ДМИШ ДБЗШ ДШ ДМИШ ДБЗШ ДШ

1 Харандаа болон 
үзгээ барьж чаддаг, 
босоо шугам болон 
дугуй дүрс зурж 
чадах эсэх 1

2 Дугуй дүрсийг 
дуурайлган зурж 
чадах эсэх 1

3 Хөл толгойтой \
Болхидуу\ маягийн 
хүн зурж чадах эсэх 1

4 Хүн болон байшинг 
танигдахуйц зурж 
чадах эсэх 1

5 Өөрийн нэрийг 
дармалаар бичиж 
чадах эсэх, мөн олон 
нэр, үгэн дотроос 
өөрийн нэрийг таних 
эсэх 1

6 Өдөр тутам 
харилцахдаа 25 
болон үүнээс дээш 
үг хэрэглэдэг эсэх 1

7 Энгийн заавар 
зөвлөгөөг унших 
чадвартай эсэх. 
Ж и ш э э л б э л : 
Нийтийн тээврийн 
хэрэгсэл дэх заавар  1

8 Өөрийн гэрийн 
хаягийг бичих 
чадвартай эсэх 1

9 Энгийн сэдвийг 
унших чадвартай 
эсэх 1

10 Өөрийнхөө нэрийг 
мэдэхээс гадна 
хамгийн багадаа 
ангийнхаа 3 
хүүхдийн нэрийг 
мэддэг эсэх 1

11 Хоол хүнсний уутан 
дээрх нэрсийг 
уншиж чаддаг эсэх 1

12 Дэлгүүрээс худалдан 
авах өөрт хэрэгтэй 
зүйлсийн жагсаалтыг 
гаргаж чадах эсэх 1

13 100 хүртэлх тоог 
нэрлэж бичих  ба 
уншиж чаддаг эсэх 1

14 Өөрт зориулсан 
энгийн зурвас 
захиаг уншиж, утгыг 
ойлгодог эсэх 1

15 Энгийн өгүүлбэрийг 
бичиж чаддаг эсэх 1

16 6 настай хүүхдэд 
зориулсан тохирсон 
номыг уншиж чаддаг 
эсэх 1

17 9 настай хүүхдэд 
зориулсан тохирсон 
номыг уншиж чаддаг 
эсэх 1

ДМИШ-0, ДБЗШ-13, ДШ-4

10. Нийгэмшихүй
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Олон хүүхдүүдийн 

дунд тоглох боловч 
хэн нэгэнтэй 
хамтарч/баг болж/ 
тоглодог эсэх 1

2 Өөрийн ээлж 
ирэхийг хүлээж 
чадах эсэх 1

3 Бусадтай эвтэй 
найртай/ нийцтэй/ 
тоглодог эсэх 1

4 Бусадтай тоглохдоо 
хөгжилтэй байдаг 
эсэх 1

5 Ямар нэг өрсөлдөөнт 
тоглоомд оролцдог 
эсэх, Жишээлбэл: 
нуугдах болон хайж 
олох гэх мэт. 1

6 Сонссон түүхээ 
жүжигчлэн ярьж 
үзүүлдэг эсэх

1

7 Дуулах эсвэл 
хөгжмийн аянд 
бүжиглэдэг эсэх

1

8 Бусадтай хамт 
бөмбөгөөр тоглодог 
энгийн тоглоомыг 
тоглодог эсэх 1

9 Багийн тоглоомд 
хамтран оролцдог 
эсэх 1

10 Өөрийн багт байгаа 
гишүүдийн бүтэн 
нэрийг мэддэг 
эсэх (6 ба түүнээс 
дээш) 

1

11 Өөрийн таньдаг, /
гэхдээ өөрийн гэр 
бүлийн болон үе 
тэнгийн биш/6 ба 
түүнээс дээш өөр 
хүний бүтэн нэрийг 
мэддэг, нэрээр нь зөв 
дуудаж чаддаг эсэх

1

12 Өөрийн хамаатан 
садангуудаа зөв 
ялгаж таньдаг байх, 
нагац уу авга, уу 
гэдгийг зөв нэрлэдэг 
эсэх

1

13 Бусдын эд юмсад 
санаа тавьдаг 
эсэх 

1

14 Багш нар болон найз 
нараасаа тусламж 
хүсэх, өөрт хэрэгтэй 
мэдээллээ авах 
чадвартай эсэх

1

15 Өөрийн гэрээс 
гаднах орчинд болон 
бусдын гэр оронд 
биеэ зөв авч явдаг 
эсэх 1

16 Шаардлагатай 
тохиолдолд 
танихгүй  хүнээс   
тусламж  эрэх болон 
мэдээлэл асуух 
чадвартай эсэх 1

ДМИШ-0, ДМЗШ-10, ДШ-6

11. Гэр ахуйн ажил хийх ба худалдан авалт хийх 
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Хэн нэгний хүсэлтээр 

эд юмсыг зөөх авчрах 
чадвартай эсэх 1

2 Хог шүүрдэх, ширээ 
цэвэрлэх зэрэг янз 
бүрийн гэр орны 
ажилд тусалдаг эсэх 1

3 Гэрээс гадагш ойр 
зуурын ажилд явах 
чадвартай эсэх 1

4 Томчууд гадаа хүлээх 
зуур дэлгүүрээр 
үйлчлүүлж чадах эсэх

1

5 Мөнгө тооцооны 
ажилд бусдын итгэл 
дааж чадах эсэх

1

6 Тодорхой нэг дэлгүүрт 
очоод захисан 
зүйлсийг авчрах 
чадвартай эсэх

1

7 Бага зэрэг хариуцлага 
хүлээх чадвартай эсэх 1

8 Хэд хэдэн дэлгүүрээр 
ороод захисан 
зүйлсийг авчрах 
чадвартай эсэх

1

9 Хэн нэгний тусламж 
хараа хяналтгүйгээр 
зарим энгийн туслах 
ажлуудыг хийдэг эсэх, 
Жишээлбэл: худгаас ус 
зөөж авчрах гэх мэт.

1

10 Хэн нэгний хараа 
хяналтгүйгээр энгийн 
ажлуудыг хийдэг эсэх

1

11 Аяга тавгыг угаахад 
бэлтгэн хурааж, доторх 
хоолныүлд эгдлийг 
асган, бүрэн гүйцэд 
угаадаг эсэх

1

12 С а н а а н д г ү й 
бохирдуулсан зүйлээ 
цэвэрлэж чаддаг эсэх

1

13 Өглөө босоод өөрийн 
ор дэрийг цэвэр 
нямбай хураадаг эсэх

1

14 Өөрийн хийж буй 
ажлаа дуусгаад 
шаардуулахгүйгээр 
орчноо эмх цэгцтэй, 
цэвэрхэн болгодог эсэх

1

15 Энгийн зүйлээ 
худалдан авахад 
т о х и р о м ж т о й 
дэлгүүрийг сонгох 
чадвартай эсэх 1

16 Олон төрлийн бараан 
дотроос өөрт тохирсон 
сонголтыг хийдэг эсэх 1

17 Өдөр тутмын барааны 
үнэ ханшийн талаар 
бодитой баримжаатай 
байх 1

18 Ямар нэг зүйл худалдан 
авахдаа тухайн үнийн 
дүнтэй тэнцэх мөнгөн 
дэвсгэртийг өгч чадах 1

19 Зарим өдөр тутмын 
хүнсний барааны 
тогтсон үнэ ханшийн 
талаар бодит 
мэдэгдэхүүнтэй эсэх 1

ДМИШ-0, ДБЗШ-19, ДШ-0.

12. Гар хурууны хөдөлгөөний эвсэл 

№ Чадвар дадал ГСТ эхлэхийн өмнө Жилийн эцэс
Үзүүлэлтүүд ДМИШ ДБЗШ ДШ ДМИШ ДБЗШ ДШ

1 Том хэмжээтэй 
шүрийг хэлхэж чаддаг 
эсэх 1

2 Эргэдэг тагийг онгойлгох 
үйлдлийг хийдэг эсэх 1

3 Хайчаар цаас хайчлах 
үйлдлийг хийдэг эсэх 1

4 Өрдөг тоглоом, 
баримлын шавар 
зэргийг ашиглан бүтээн 
байгуулах үйл хийж 
чадвартай эсэх 1

5 Зургийн дагуу хайчлах 
чадвартай эсэх 1

6 Дамарт утас ороож чадах 
эсэх 1

7 Хайчаар даавуу хайчилж 
чадах эсэх 1

8 Сонин цаас, карт зэргийг  
төрөлжүүлэн цэвэр 
давхарлан хурааж чадах 
эсэх 1

9 Шугамын дагуу хянуур 
зөв хайчилж чадах эсэх 1

10 Цаас уяа ашиглан цаасыг 
багцлан боож чадах эсэх 1

ДМИШ-0, ДБЗШ-8, ДШ-2. 

13. Шаламгай хөдөлгөөн
№ Чадвар дадал ГСТ эхлэхийн өмнө Жилийн эцэс

Үзүүлэлтүүд ДМИШ ДБЗШ ДШ ДМИШ ДБЗШ ДШ
1 Өөрөө унахгүйгээр 

бөмбөг болон хайрцаг 
өшиглөж чаддаг эсэх 1

2 10 секундын турш өлмий 
дээрээ зогсож чадах эсэх 1

3 2 хэсэг модыг алх хадаас 
ашиглан нийлүүлж 
хадаж чадах эсэх 1

4 Гал тогоо болон 
цэцэрлэг, фермийн багаж 
хэрэгслийг ашиглаж 
чаддаг эсэх 1

ДМИШ-0, ДБЗШ-2, ДШ-2. 

Дээрх 13 чиглэл бүхий чадварын шалгуур үзүүлэлтийг ГСТ-ий 4 айд 
тохируулвал: 

Хөгжлийн ай
Өөртөө үйлчлэх 

буюу бие даах чадвар
Хэл яриа, танин 

мэдэхүй, тоо, тоолол
Нийгэмшил Бие бялдар, 

хадөлгөөн
1. Хооллох дадал
2. Бие засах болон 

угаах үйлдэл 
3. Хувцаслалт
4. Гэр ахуйн ажил 

хийх ба худалдан 
авалт хийх

1. Харилцаа- хэл 
яриа

2. Юмсын ялгаатай 
талууд 

3. Тоо тоолол 
мөнгөтэй харьцах 

4. Цаг хугацаа ба 
хэмжээс

5. Унших ба бичих

Нийгэмшихүй 1. Хөдөлгөөн 
2. Гар хурууны 

хөдөлгөөний 
эвсэл

3. Шаламгай 
хөдөлгөөн

Анхаарах зүйл: Сурагч Т-ийн бодит байдлыг ай бүрээр жагсаан 
бичнэ. Бодит байдлыг бичихдээ сурагчийн чаддаг зүйлийг бичнэ. 

ГАНЦААРЧИЛСАН СУРГАЛТЫН ТӨЛӨВЛӨГӨӨНИЙ ЖИШИГ 
ЗАГВАР

1. Сурагчийн бодит байдлын судалгаа
Сургуулийн комиссын хуралдааны огноо 2017.09.10 Сургуулийн эмнэлэг сурган хүмүүжүүлэх 

комиссын үнэлгээ, дүгнэлт:

Онош: □Оюуны хөгжлийн; □Харааны; 
Төрөлхийн олон эрхтний гажиг; □Сонсголын, 
Даун, □Хэл яриа; □Суралцахуй; □Сэтгэл 
хөдлөл; 
  □бусад  ДЦП Сэтгэцийн хоцрогдол

-Хавсарсан эмгэг/өвчний тухай мэдээлэл: Хэл 
яриа болон хөдөлгөөн, уналттай

Сурагчийн овог, нэр: Т. Т
   

Регистрийн дугаар:  
...................................

Сургуульд элсэн орсон 
огноо, (нас): 2016.09.01

Анги, бүлэг: 6 б Хүйс: Эр Төрсөн огноо: 2009.07.20
Ам бүлийн тоо: 4  Аав, Ээж, Эгч хамт амьдардаг.

Эцэг эхийн гэрлэлтийн байдал: гэрлэсэн Хөгжлийн бэрхшээлтэй хүүхдийн эрүүл мэнд, 
боловсрол, нийгмийн хамгааллын комиссын 
шийдвэр:

Цэцэрлэгт явсан эсэх (Тийм/ 
Үгүй). 

-Хэрвээ тийм бол, цэцэрлэгийн 
нэр: 
.....................................................
......
-Хэрвээ үгүй бол, яваагүй 
шалтгаан: 

Эцэг, эх /асран 
хамгаалагч/-ийн нэр 
Т
Г
Холбоо барих утас: 
88888888
И-мэйл хаяг:

Эрүүл мэндийн 
байгууллагын үзлэгт 
орж, оношлуулсан 
эсэх Тийм/ ?Үгүй)

-Хэрвээ тийм бол, 
Онош тавьсан 
эрүүл мэндийн 
байгууллагын нэр:  
Эх хүүхдийн эрүүл 
мэндийн үндэсний 
төв.

-Онош: F71-Оюун 
ухааны хөгжлийн 
хоцрогдол

Хөгжлийн үнэлгээний 
сорилд хамрагдсан 
эсэх /?Тийм/ Үгүй /: 

-Хэрвээ тийм бол, 
Сорилын нэр: 

-Үнэлгээ хийсэн 
байгууллагын нэр 

-Үнэлгээний үр дүн: 

Оршин суугаа хаяг:
.............................................................

Эрүүл мэндийн байгууллагын хяналтад байдаг 
эсэх: (?Тийм/ ?Үгүй);  
Тийм бол тухайн эрүүл мэндийн байгууллагын 
нэр, тавигдсан онош, хяналтын давтамж: 
ХУД-ийн эмнэлэг       F71- Оюуны хөгжлийн 
хоцрогдол

Төрсөний дараахь /0-24 сар 
хүртэл/ үеийн хөгжлийн 
түвшингийн  байдал

Т нь Урагт хэвийн бойжиж 4кг төрсөн. Төрөлт хэвийн байсан. 6 сартайдаа 
толгойгоо дааж, мөлхөж эхэлсэн. 5 сартайдаа суусан. 3 настайдаа богино 
үг хэлж эхэлсэн. 

Сургуульд бэлтгэгдсэн байдал 
/2-5 нас/:

Т нь 6 сартайгаасаа цэцэрлэгт явсан 5 жил 5 сар явсан. 

Сургуульд элсэн 
орох болон 
орсноос хойших 
үеийн хөгжлийн 
т ү в ш и н г и й н 
байдал:
Тайлбар: 6-р 
ангид ороход 
нь бодит 
байдлыг үнэлж 
хөгжлийн айгаар 
тодорхойлсон.

Өөртөө 
үйлчлэх 
энгийн 

чадварууд

Сурагч Т нь  зөв суугаад хоолоо өөрөө иддэг бага зэргийн дэмжлэгтэй 
хувцасаа өөрөө өмсдөг. Гараа өөрөө угааж, дэвтэр номоо өөрөө цүнхэлдэг 
(гэхдээ хичээлийн хуваарийн дагуу ялгаж мэдэхгүй)
Бие даан өөрөө хооллож чаддаг, хэн нэгнээр шаардуулахгүйгээр бие даан 
хоолоо иддэг. 
Аягатай шингэнийг нэг гартаа бариад асгалгүй ууж чаддаг
Шатаар өгсөх болон уруудахдаа гишгүүр тус бүр рүү хөлөө ээлжлэн 
шууд алхаж чадна. 
Шатаар өгсөх болон уруудахдаа гишгүүр тус бүр рүү нэг нэг хөлөө зөөн 
дэмжлэггүйгээр дээш гарч чаддаг.

Хэл яриа, 
танин 

мэдэхүй, тоо 
тоолол

"Гурвалсан дараалал" бүхий үйлийн утгыг илэрхийлж чадна. Жишээлбэл: 
"үүнийг тавь" "тэгээд ..." , " дараа нь ..." гэх мэт
Эрэгтэй хүн, эмэгтэй хүн, хөвгүүн, охин гэх мэт хүйсийн ялгааг 
мэднэ.  
7 хоногт хэдэн өдөр байдгийг мэднэ.
Шингэний хэмжээс болох 1 литр, 1.5 литр, 1 аяга болон хагас аяга зэргийг 
ойлгон хэрэглэж чадна. 
Загвар цаг дээр ажиллан одоо хэдэн цаг болж байгааг зөв илэрхийлж 
чадна.
Харандаа болон үзгээ барьж чаддаг, босоо шугам болон дугуй дүрс зурж 
чадна.
Дугуй дүрсийг дуурайлган зурж чадна.
Өөрийн нэрийг дармалаар бичиж чадна, мөн олон нэр, үгэн дотроос 
өөрийн нэрийг таньдаг.
Ангийнхаа сурагчдын нэрсийг нэрлэж мэддэг / гэхдээ бүгдийг биш/
Хуулан бичдэг боловч тухайн бичсэн үг өгүүлбэрийн зарим утга санааг 
ойлгохдоо тааруу.

Нийгэмшил Сурагч Т нь багш болон, найз нөхөдтэйгөө мэндэлж, бага зэрэг яриа 
өрнүүлж чаддаг.
Олон хүүхдүүдийн дунд тоглоно. Хэн нэгэнтэй хамтарч /баг болж/ 
тоглодог.
Өөрийн ээлж ирэхийг хүлээж чадна. Тоглоомын дүрмийг дагадаг.
Бусадтай эвтэй найртай/ нийцтэй/ тоглож чадна.
Бусадтай тоглохдоо хөгжилтэй байдаг ямар нэг өрсөлдөөнт тоглоомд 
оролцож тоглох дуртай. 

Бие бялдар, 
хөдөлгөөн

Т нь таргалалттай. Хөдөлгөөнийг даган дуурайж хийдэг ч амархан 
ядардаг. Тоглоом сайн тоглоно Жишээ нь: Өрдөг тоглоом, соронзтой  
тоглоом гэх зэрэг.
Өрдөг тоглоом, баримлын шавар зэргийг ашиглан бүтээн байгуулах 
үйлийг тодорхой хэмжээнд хийж чадна.

О р о л ц о г ч 
талуудын хүсэл, 
зорилго

Сурагч: Өөрийн бие даасан байдлыг нэмэгдүүлэх, өөртөө үйлчлэх энгийн 
чадваруудаа нэмэгдүүлэх.

Эцэг эх /асран 
хамгаалагч/:

Бие даах чадварыг нь илүү их нэмэгдүүлэх, хүмүүстэй бие даан харилцаж 
ярьдаг болох.

Багш: Сурагч Т-ийг  хөгжлийн айн хүрээн дэх хүрэх боломжтой чадваруудыг 
хөгжүүлэх. Өөрөөр хэлбэл, шалгуур үзүүлэлтийн дагуух дэмжлэг 
бага зэрэг шаардлагатай, дэмжлэг маш их шаардлагатай үзүүлэлтийг 
ахиулахыг хүсч байна. 

Тэмдэглэл хөтөлсөн Багшийн нэр, гарын үсэг /....................................../            огноо: 
Танилцсан эцэг, эх (асран хамгаалагч)-ийн нэр, гарын үсэг  /......................................../             
огноо: 

БҮЛГИЙН ДҮГНЭЛТ

• Суралцахуйн түгээмэл загвар нь сурагчдын онцлогийг харгалзан 
сургалтын үйл ажиллагаагаа төлөвлөх, зохион байгуулах арга зүй 
бөгөөд тэгш хамруулан сургах боловсролын үзэл санааг сургалтын 
практикт хэрэгжүүлэхэд дэмжлэг болох оновчтой шийдэл мөн. 

• Багш нар сургалтын хөтөлбөр боловсруулж, хэрэгжүүлэхдээ 
суралцагч бүрийн ялгаатай байдал, онцлогийг харгалзан 
хөтөлбөрийн агуулга, арга зүй, хэрэглэгдэхүүн, үнэлгээний 
тохируулга хийж, суралцагч бүрийн хөгжлийг бодитоор, цогц 
байдлаар дэмжих шаардлага боловсролын үйлчилгээнд бий 
боллоо. Сургалтын хөтөлбөрийн эцсийн үр дүн нь суралцагчийн 
ялгаатай байдлыг хүндэтгэсэн зарчмыг суурь болгосон эсэхээс 
шалтгаалж байна. 

• ГСТ-г сурагч бүрийн хөгжлийн онцлог, хэрэгцээ, төлөв байдлын 
тухайн үеийн мэдээлэлд үндэслэн урт, богино хугацааны зорилт, 
сургалтын агуулга, арга зүй, үнэлгээ, орчинг нэгдмэл байдлаар 
төлөвлөнө. Төлөвлөх үйл ажиллагаанд эцэг эх, асран хамгаалагч, 
нийгмийн ажилтан, сэтгэл зүйч, сургуулийн удирдлага, эмч болон 
мэргэжлийн байгууллагын мэргэжилтэн, судлаач нар өөр өөрийн 
чиг үүргийн дагуу оролцож, хөтөлбөрийг хамтран боловсруулдаг.

МЭДЛЭГ БАТАТГАХ АСУУЛТ

• Суралцахуйн Түгээмэл Загвар нь яагаад Тэгш хамруулан сургах 
боловсролын багшлахуйн оновчтой шийдэл болдог вэ?

• Суралцахуйн Түгээмэл Загвар ба тархины үйл ажиллагаа гэсэн 
хоёр ухагдахууны харилцан хамаарлыг тайлбарлана уу

• Сургалтын агуулга, арга зүй, үнэлгээний тохируулга хийхэд юу 
юуг анхаарах шаардлагатай вэ? 

• Хөтөлбөрийн тохируулга нь үнэлгээтэй хэрхэн уялдах вэ?
• ГСТ-г хэнд зориулж бичих вэ?
• ГСТ-ний урт, дунд, богино хугацааны зорилтыг тодорхойлоход 

юуг анхаарвал зохилтой, тус тусын онцлог гэх мэтийг тулгуур 
дохио, түлхүүр үгээр илэрхийлнэ үү.

Дэлгэрүүлж уншиж судлах материал: 

1. БСШУЯ, SIDA. (2006). Ганцаарчилсан сургалтын төлөвлөлт. УБ 
2. Nelson L. (2017) Design and deliver, planning and teaching using 

universal design for learning, Paul Brooks Publishing

ХАВСРАЛТ

ХАВСРАЛТ 1. 

ТЭГШ ХАМРУУЛАН СУРГАХ БОЛОВСРОЛТОЙ 
ХАМААРАЛТАЙ “БОЛОВСРОЛЫН ЭРХ 
ЗҮЙН ТОГТООЛ, ТУШААЛ, ЖУРАМ”-ЫН 
ЖАГСААЛТ

1. Хөгжлийн бэрхшээлтэй хүүхдийг сургуулийн өмнөх боловсролын 
үйлчилгээнд хамруулах журам. Боловсрол, шинжлэх ухааны 
сайдын 2021 оны 05 дугаар сарын 13-ний өдрийн А/177 дугаар 
тушаал

2. Хичээлээс гадуурх сургалтын ажлын үлгэрчилсэн хөтөлбөр. 
Боловсрол, соёл, шинжлэх ухааны сайдын 2020 оны 12 дугаар 
сарын 22-ны өдрийн А/199 дүгээр тушаал

3. Бүх шатны сургалтын байгууллагад хөгжлийн бэрхшээлтэй 
суралцагчийн онцлогт тохирох хэрэглэгдэхүүн, сургалтын орчныг 
бүрдүүлэх журам. Боловсрол, шинжлэх ухааны сайдын 2020 оны 
12 дугаар сарын 11-ний өдрийн А/184 дүгээр тушаал

4. “Хэл ярианы хөгжил” сургалтын жишиг хөтөлбөр. Боловсрол, 
соёл, шинжлэх ухаан, спортын сайдын 2020 оны 07 дугаар сарын 
01-ний өдрийн А/305 дугаар тушаал

5. Цэцэрлэг, ерөнхий боловсролын сургуульд хөгжлийн бэрхшээлтэй 
хүүхэдтэй ажиллаж байгаа багш, туслах багшид нэмэгдэл хөлс 
олгох заавар. Боловсрол, соёл, шинжлэх ухаан, спортын сайдын 
2020 оны 06 дугаар сарын 25-ны өдрийн А/296 дугаар тушаал

6. Ерөнхий боловсролын сургуулийн “Хүүхдийн хөгжлийг дэмжих 
танхим”-ын үйл ажиллагаанд баримтлах чиглэл. Боловсрол, соёл, 
шинжлэх ухаан, спортын сайдын 2020 оны 05 дугаар сарын 21-
ний өдрийн А/249 дүгээр тушаал

7. Хүүхдийн цэцэрлэгийн сэргээн засалч багшийн албан тушаалын 
үлгэрчилсэн тодорхойлолт. Боловсрол, соёл, шинжлэх ухаан, 
спортын сайдын 2019 оны 07 дугаар сарын 05-ны өдрийн А/430 
дугаар тушаал

8. Хөгжлийн бэрхшээлтэй хүүхдийг ерөнхий боловсролын сургуульд 
тэгш хамран сургах журам. Боловсрол, соёл, шинжлэх ухаан, 
спортын сайдын 2019 оны 05 дугаар сарын 14-ний өдрийн А/292 
дугаар тушаал /нэгдүгээр хавсралт/

9. “Хүүхдийн хөгжлийг дэмжих танхим”-д байвал зохих 
хэрэглэгдэхүүн, туслах хэрэгслийн жагсаалт. Боловсрол, соёл, 
шинжлэх ухаан, спортын сайдын 2019 оны 05 дугаар сарын 14-
ний өдрийн А/292 дугаар тушаал /хоёрдугаар хавсралт/

10. Ганцаарчилсан сургалтын төлөвлөгөө /Үлгэрчилсэн загвар, 
аргачлал батлах тухай/. Боловсрол, соёл, шинжлэх ухааны 
спортын сайдын 2018 оны 03 дугаар сарын 29-ны өдрийн А/155 
дугаар тушаал. 
•	 Нэгдүгээр хавсралт “Ганцаарчилсан сургалтын төлөвлөгөө”-

ний загвар
•	 Хоёрдугаар хавсралт “Ганцаарчилсан сургалтын төлөвлөгөө 

боловсруулах аргачлал
11. Ерөнхий боловсролын сургууль, цэцэрлэг, албан ба албан бус 

насан туршийн боловсролын төвийн багш, удирдах болон бусад 
ажилтны ёс зүйн дүрэм. БСШУССайдын 2018 оны А/243 дугаар 
тушаал. 

12. Хөгжлийн бэрхшээлтэй хүүхдэд хөгжлийн цогц дэмжлэг 
үзүүлэх заавар. ХНХС, БСШУСС, ЭМС-ын 2018 оны 11 дүгээр 
сарын 15-ны өдөр А/304,А/699, А/460 дугаар хамтарсан тушаал. 
/нэгдүгээр хавсралтаар/.

13. Ерөнхий боловсролын сургуулийн суралцагчийн болон 
сургалтын чанарын үнэлгээний журам. БСШУС-ын сайдын 
2018 оны 06 дугаар сарын 29-ний өдрийн А/425 дугаар тушаал.

14. Хөгжлийн  бэрхшээлтэй  хүний  эрх, оролцоо, хөгжлийг 
дэмжих үндэсний хөтөлбөрийг хэрэгжүүлэх үйл ажиллагааны 
төлөвлөгөө. ХНХС, БСШУСС, ЭМС-ын 2018 оны 05 дугаар 
сарын 21-ний өдрийн A/116, А/304, А/197 дугаар хамтарсан 
тушаал.

15. Дээд боловсролын салбарт хөгжлийн бэрхшээлтэй иргэний сурч 
боловсрох нөхцөлийг хангах тухай. БСШУС-ын сайдын 2018 оны 
05 дугаар сарын 04-ний өдрийн А/261 дугаар тушаал. 

Хавсралт 

ХАВСРАЛТ 2. 

БОЛОВСРОЛЫН ТУСГАЙ ХЭРЭГЦЭЭ 
ШААРДЛАГАТАЙ ХҮҮХДҮҮДИЙН  
БОЛОВСРОЛ ЭЗЭМШИХ НӨХЦӨЛ БАЙДЛЫН 
ЧИГЛЭЛЭЭР ХИЙГДСЭН ЗАРИМ СУДАЛГАА, 
ТАЙЛАН:

“Бүх нийт боловсролын төлөө!” Иргэний нийгмийн үндэсний эвсэл. 
(2021). Амьжиргааны түвшин доогуур өрхийн суралцагчийг сурах 
бололцоогоор хангах талаарх бодлого, түүний хэрэгжилт. Улаанбаатар.

Карин Шелциг, Кирсти Ньюман. (2020). Монгол улсад Тэгш хамруулан 
сургах боловсролыг дэмжих нь. Азийн хөгжлийн банкны Зүүн Азийн 
газраас эрхлэн гаргадаг техникийн цуврал тайлан. Дугаар 28.  2020 оны 
11 дүгээр сар. 

Хүүхдийг ивээх сан. (2020). Боловсролын тусгай хэрэгцээтэй хүүхдүүдтэй 
ажиллаж буй сайн туршлага. “Монгол улсын хүүхэд бүрийг боловсролд 
тэгш хамруулах зарчмыг дэмжих нь” төсөл (2018-2021 он)-ийн хүрээнд 
боловсруулсан. Улаанбаатар. https://www.savethechildren.mn/uploads/
publication/202009/Best_practices_book.pdf 

ЮНЕСКО. (2020). Тэгш хамралт ба боловсрол: Бүх нийт гэсэн бол 
бүх нийт л байх ёстой. Боловсролын хяналт-шинжилгээний дэлхийн 
тайлангийн хураангуй. (Global Education Monitoring Report Summary 
2020: Inclusion and education: All means al)

IRIM. (2018). Монгол улсын хүүхэд бүрийг боловсролд тэгш хамруулах 
зарчмыг дэмжих нь. Хэрэгцээ тодорхойлох судалгааны тайлан. Монгол 
дахь Хүүхдийг Ивээх Сангийн захиалгаар Хараат Бус Судалгааны 
Хүрээлэн боловсруулав. Улаанбаатар.

IRIM. (2019). Тэгш хамруулан сургах боловсролыг дэмжих нь төслийн 

